
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 93 
 

ᐱᖓᔪᐊᑦ, ᓯᑎᐱᕆ 23, 2020 
 

 

ᖁᑉᐱᕐᓂᓖᑦ 5935ᒥᒃ 5995ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

  

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓯᑎᐱᕆ 23, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐸᐅᓗᓯ 

ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᐊᖓᔪᖅᑳᖅ ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᓚᐅᖅᑎᓐᓇᑕ 

ᐊᐱᕆᓂᐊᖅᑕᕋ ᒪᓕᒐᓕᐅᖅᑎ ᓇᑦᓯᖅ, 

ᑐᒃᓯᐊᕐᓂᒃᑯᑦ ᒪᑐᐃᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓇᑦᓯᖅ. 

ᐃᖃᓗᖕᓂ ᐊᓄᕋᔮᕋᓗᐊᖅᑎᓪᓗᒍ 

ᑲᔪᓯᑦᓯᐊᕐᓂᐊᕐᒥᒐᑦᑕ ᖃᐅᔨᒪᔪᖓ. ᓄᓇᕗᒻᒥᐅᑕᐃᑦ 

ᑕᒪᕐᒥᒃ ᑐᓐᖓᓱᑦᓯᐊᕆᑦᓯ ᑕᐅᑐᒃᑎᓪᓗᓯ. 

ᓯᕗᓪᓕᖅᐹᖅ ᒥᓂᔅᑕᐃ ᐅᖃᐅᓯᒃᓴᖏᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 444 - 5(2): 

ᓇᓄᓕᕆᓂᖅ ᓄᓇᕗᒥ 

ᐱᕙᓪᓕᐊᑦᓯᐊᖏᓐᓇᕐᓂᖓ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑕᑦ ᐅᑉᓗᒃᑰᑦᓯᐊᖅᐸᑉᕼᐃ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᒪᓕᒐᓕᐅᖅᑏ ᑐᓴᖅᑎᖁᓪᓗᒋᑦ ᐊᕙᑎᓕᕆᔨᒃᑯᑦ 

ᐱᔭᕇᖅᓯᓚᐅᕐᒪᑕ ᑭᖑᓪᓕᖅᐹᖅᓯᐅᑎᓂᒃ 

ᓇᓄᕐᓂᐊᕐᓂᕐᒧᑦ ᖃᐅᔨᓵᕕᓂᕐᓂᒃ, ᒪᕐᕈᐃᓕᖓᔪᓄᑦ. 

ᑕᐃᒃᑯᐊ ᕘᒥᐊᒥᐅᑦ ᐊᒻᒪᓗ ᐃᑦᑐᐊᖅᑐᕕᒻᒥ, 

ᑲᒡᒋᐅᔭᐅᑉ ᑕᕆᐅᖓᓂᓪᓗ ᑕᐃᒃᑯᐊ ᓇᓄᐃᑦ ᒫᓐᓇ 

ᖃᓄᐃᓐᖏᑦᑎᐊᖅᑐᑦ. 

 

ᑕᐃᒃᑯᐊ ᓄᓇᓖᑦ ᐊᑦᑐᖅᑕᐅᔪᑦ ᐊᒻᒪᓗ 

ᐊᐅᓚᑦᓯᖃᑎᒌᖕᓂᖅ ᑕᒪᒃᑯᓂᖓ 

ᑐᓴᖅᑎᑕᐅᓯᒪᓕᖅᑐᑦ. ᐊᒻᒪᓗ ᐊᕙᑎᓕᕆᔨᒃᑯᑦ 

ᒫᓐᓇ ᑲᑎᒪᖃᑎᖃᖃᑦᑕᕐᓂᐊᖅᑐᑦ 

ᐊᖑᓇᓱᒃᑐᓕᕆᔩᑦ ᑎᒥᖁᑎᖏᓐᓂᒃ. ᓄᑖᓂᒃ 

ᐋᖅᑭᒃᓱᐃᓂᐊᖅᑐᒍᑦ ᑕᓪᓗᕈᑎᐅᑉ ᑕᕆᐅᖓᓄᑦ 

ᓄᐊᕕᐅᔾᔨᓐᒥᐅᓪᓗ ᓯᕗᓪᓕᐅᔾᔭᐅᓗᑎᒃ. 

 

ᓇᓄᕐᓂᒃ ᖃᐅᔨᓴᐃᓂᖅ ᐱᐅᖅᓱᐊᕐᓂᕐᓗ ᑕᒪᒃᑯᐊ 

ᐊᐅᓚᑕᐅᖏᓐᓇᕐᓂᐊᖅᑐᑦ ᐊᒻᒪᓗ ᓄᓇᓖᑦ 

ᐃᖅᑲᓇᐃᔭᖃᑎᒌᓐᓇᕐᓗᒋᑦ ᐊᖑᓇᓱᒃᑎᓪᓗ ᑕᒪᒃᑯᐊ 

ᓇᓄᐃᑦ ᐅᓄᕈᓐᓃᖅᐸᓪᓕᐊᖁᓐᖏᖦᖢᑎᒃᑯᑦ. 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᓄᓇᕗᒻᒥᐅᑐᐃᓐᓇᐅᓐᖏᑦᑐᓂᒃ, ᐊᓯᖏᓐᓂᒃᑕᐅᖅ 

ᒐᕙᒪᖃᕐᕕᖕᓂᒃ ᐃᖅᑲᓇᐃᔭᖃᑎᖃᖃᑦᑕᕐᒪᑕ 

ᓇᓄᕐᓂᒃ ᑖᒃᑯᓂᖓᔅᓴᐃᓐᓇᖅ ᐱᖃᑦᑕᕈᑎᒃ ᓇᓄᑦ 

ᐊᐅᓚᑕᐅᓂᖏᑦ ᐱᐅᖅᓱᐊᕐᓂᕐᓗ ᑕᒪᒃᑯᐊ ᐊᒥᓱᓄᑦ 

ᐊᕐᕌᖑᓄᑦ ᑲᔪᓯᑦᑎᐊᖅᓯᒪᔪᑦ, ᐊᒻᒪᓗ 

ᐊᑑᑎᖃᑦᑎᐊᖁᓪᓗᒋᑦ ᑲᑐᔾᔨᖃᑎᒌᖕᓂᒃᑰᕐᓗᑕᓗ 

ᐃᖅᑲᓇᐃᔮᕆᓗᒍ. 

 

ᑭᖑᓪᓕᖅᐹᕆᓕᕐᓗᒍ ᐅᖃᖅᑏ, ᐊᕙᑎᓕᕆᔨᒃᑯᑦ 

ᐊᖏᖅᓯᒪᓂᑦᑎᐊᕐᓂᖏᑦ ᐊᑐᓕᖅᑎᑦᑎᓂᖏᓪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᓄᐃᑦ ᐱᓪᓗᒋᑦ 

ᐊᐅᓚᑕᐅᓂᖏᑦ ᖃᐅᔨᓴᖅᑕᐅᓂᖏᓪᓗ ᐱᓪᓗᒋᑦ. 

ᐱᒋᐊᖅᑎᑦᑎᕗᒍᑦ ᐃᑲᔪᖅᓱᐃᕗᒍᓪᓗ 

ᐊᒃᓱᕉᑎᒋᔭᕗᓪᓗ 

ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 

ᖃᐅᔨᒪᔭᐅᔪᑦ ᖃᓪᓗᓈᓪᓗ ᖃᐅᔨᒪᔨᑐᖃᖏᑦ 

ᑕᒪᒃᑯᐊ ᐊᑐᕐᓗᒋᑦ ᐊᐅᓪᓚᑦᓯᐊᖃᑎᒌᖕᓂᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 445 - 5(2): ᑐᓴᒐᒃᓴᖅ 

ᐃᒡᓗᓕᕆᓂᕐᒧᑦ ᐱᓇᓱᐊᒐᐃᑦ 

ᕿᒥᕐᕈᔭᐅᓂᖏᓐᓄᑦ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪ ᓇᐅᔮᕐᒥᐅᑕᐃᓐᓇᓪᓗ ᓴᓪᓕᕐᒥᐅᑕᐃᓪᓗ 

ᑕᕝᕙᐅᕗᑏᖅᐸᕗᑦ. ᐃᓛᒃ ᑕᕝᕙᐅᕗᑏᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ ᖃᐅᔨᒪᔪᒃᓴᐅᒐᔅᓯ 

ᐊᖏᖅᓯᒪᓚᐅᕋᒪ ᐃᒻᒥᒃᑰᖅᑐᓂᒃ 

ᕿᒥᕐᕈᓇᒃᑕᐅᖁᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑭᒃᑯᑐᐃᓐᓇᐃᑦ ᐃᒡᓗᖁᑎᖏᑕ 

ᐊᑐᖅᑐᐊᖅᑕᐅᖃᑦᑕᕐᓂᖏᑦᑕ ᐊᑭᖏᓐᓂᒃ, 

ᐃᓚᐃᓐᓈᕆᓂᐊᓐᖏᓐᓇᑦᑕ ᓄᓇᕗᒻᒥᐅᓂᒃ. 

ᐊᖏᖅᓯᒪᓚᐅᕆᕗᖓ ᐃᒻᒥᒃᑰᖅᑐᓂᒃ 

ᕿᒥᕐᕈᓇᒃᑕᐅᖁᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐅᖃᑦᑕᕐᓂᖏᑦ ᓄᓇᓕᖕᓂ 

ᑮᓇᐅᔭᖅᑐᕈᑎᖏᑦ ᖃᓄᕐᓗ ᓴᓇᔭᐅᖃᑦᑕᕐᓂᖏᑦ 

ᐊᒻᒪᓗ ᖃᓄᖅ ᑮᓇᐅᔭᑦ ᐊᓂᐊᑐᐃᓐᓇᖃᑦᑕᕐᒪᖔᑦ 

ᐊᐅᓪᓚᐅᔾᔭᐅᖃᑦᑕᕐᓂᖏᓪᓗ ᖃᓪᓗᓈᑦ 

ᓄᓇᖏᓐᓂᓐᖔᖅᑐᓂᒃ. 

 

ᑕᐃᒃᑯᐊ ᑳᓐᑐᕌᒃᑦ ᑕᒪᒃᑮᓐᓄᒃ ᕿᒥᕐᕈᓃᓐᓄᒃ 

ᐊᑎᓕᐅᖅᑕᐅᓯᒪᓕᖅᑑᒃ ᑲᔪᓯᑎᑎᑕᐅᓯᒪᓕᖅᑐᓪᓗ. 

ᐃᕗᓯᖕ ᐃᓐᓴᐃᑦ ᑲᑐᔾᔨᔨᒃᑯᑦ ᐱᔭᕇᖅᓯᓂᐊᖅᑐᑦ 

ᐊᑐᖅᑐᐊᕈᑏᑦ ᐊᑭᑐᓂᖏᓐᓂᒃ ᐊᒻᒪᓗ ᑰᓕᐅᕐᔅ 

ᐱᓕᕆᐊᓂᒃ ᓯᕗᓕᖅᑎᖏᑦ ᑎᒥᖓᓗ. 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᐅᐱᕐᖔᖑᓂᐊᖅᑐᖅ 

ᐱᔭᕇᖅᑕᐅᓂᐊᖅᑐᑦ ᐊᒻᒪᓗ ᓂᕆᐅᒃᐳᖓ 

ᐊᑐᐃᓐᓇᕈᖅᑎᑕᐅᓂᐊᕐᓂᖏᓐᓂᒃ ᔫᓂ 2021-ᒥ.  

 

ᓂᕆᐅᒃᐳᖓ ᑕᒪᓐᓇ ᕿᒥᕐᕈᓂᖅ ᐊᒻᒪᓗ 

ᑐᓴᐅᒪᔾᔪᑏᑦ ᓴᖅᑭᑕᐅᔪᑦ ᑭᖑᓪᓕᖅᐹᖅᓯᐅᑏᑦ 

ᐅᓂᒃᑳᖏᓐᓂᒃ ᐃᑲᔫᑎᓂᐊᕈᓇᖅᐳᖅ 

ᒪᓕᒐᓕᐅᖅᑎᓄᑦ ᑕᖅᑲᒃᑯᓄᖓᓗ ᐃᓱᒫᓘᑎᒋᔭᐅᔪᑦ 

ᓄᓇᕗᒻᒥᐅᓄᑦ ᒪᐅᖓᑐᐃᓐᓈᔾᖭᓐᖏᑦᑐᑦ ᐊᒻᒪᓗ 

ᓇᖕᒥᓂᖅᓱᕐᓂᕐᒧᑦ ᑐᕌᖓᔪᖅ 

ᐃᓚᐃᓐᓈᕆᔭᖃᓐᖏᓪᓗᑕ ᓴᖅᑭᔮᖅᑎᑕᐅᔭᕆᐊᓖᑦ 

ᐱᓕᕆᕝᕕᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 446 - 5(2): 

ᐊᑦᑕᓇᖅᑕᐃᓕᒪᔪᒃᑯᑦ ᐃᓕᓐᓂᐊᕐᕕᒻᒧᑦ 

ᐅᑎᕐᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑏ, ᐃᓕᓐᓂᐊᕐᕖᑦ ᒪᑐᓚᐅᖅᑎᓪᓗᒍ ᒫᑦᓯᒥ 

ᓄᕙᒡᔪᐊᕐᓇᖅ-19-ᒧᑦ 

ᖃᓂᒪᓐᓇᖅᐸᓪᓕᐊᓕᓚᐅᖅᑎᓪᓗᒍ ᐊᒥᓱᑦ 

ᐃᓕᓐᓂᐊᖅᑏᑦ ᖁᕕᐊᓱᑉᐳᑦ ᐃᓕᓐᓂᐊᕐᕕᒻᒧᑦ 

ᐅᑎᕆᐊᑦᓴᖅ ᐅᑭᐊᑦᓵᖑᔪᖅ 

ᐃᓕᓐᓂᐊᒃᑲᓐᓂᕐᓂᐊᓕᖅᑎᓪᓗᒋᑦ. 

ᖃᐅᔨᒪᖁᔭᐅᖁᓪᓗᒍ 

ᐃᓕᓐᓂᐊᖅᑎᑕᐅᖏᓐᓇᕐᓂᐊᕐᓂᖏᓐᓂᒃ, 

ᖃᓂᒪᓐᓇᖅᑐᐃᓐᓇᕆᐊᖃᕋᓗᐊᖅᑎᓪᓗᒍ, 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᑦᓯᓚᐅᖅᐳᑦ 

ᑲᑎᖅᓱᖅᓯᒪᔪᓂᒃ ᐱᔭᕆᐊᑐᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᐊᑦᑕᓇᖅᑕᐃᓕᒪᓂᕐᒧᓪᓗ ᐸᕐᓇᐅᑎᒥᒃ ᐊᒻᒪᓗ 

ᖃᐅᔨᒪᔾᔪᑎᓂᒃ. ᐅᑯᐊ ᐸᕐᓇᐅᑎᑦ ᑭᒃᑯᑐᐃᓐᓇᕐᓄᑦ 

ᐊᑐᐃᓐᓇᐅᑎᑕᐅᔪᑦ ᐱᓕᕆᕝᕕᒻᒪ ᐃᑭᐊᖅᑭᕝᕕᖓᓂ 

ᐋᖅᑭᒃᑕᐅᓚᐅᖅᐳᓪᓗ ᑲᑐᔾᔨᖃᑎᒌᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᑦ, 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔨᐅᖃᑎᕗᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐸᕐᓇᐅᑏᑦ 

ᑐᑭᒧᐊᕈᑏᓪᓗ ᐊᑐᐃᓐᓇᕈᖅᑎᑕᐅᓯᒪᔪᑦ 

ᐃᓕᓐᓂᐊᕐᕕᓕᒫᓄᑦ, ᐊᒻᒪ ᐃᓗᓕᖃᖃᓯᐅᔾᔨᓪᓗᑎᒃ 

ᑎᓴᒪᐃᓕᖓᔪᓂᒃ ᑐᓴᐅᒪᔾᔪᑎᓂᒃ 

ᐊᑦᑐᐃᓂᖃᓪᓚᕆᓐᓂᐊᖅᑐᑦ ᐃᓕᓐᓂᐊᕐᕖᑦ 

ᐊᐅᓚᓂᖏᓐᓄᑦ ᐱᓪᓗᒍ ᓄᕙᒡᔪᐊᕐᓇᖅ, 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓗᒻᒪᖅᓴᐃᔭᕆᐊᖃᕐᓂᖅ, ᐃᒡᓗᕈᓰᑦ 

ᐋᖅᑭᒃᓯᒪᔭᕆᐊᖃᕐᓂᖏᑦ ᐊᒻᒪᓗ 

ᒪᑐᐊᖅᓯᒪᔭᕆᐊᖃᕐᓂᖅ. ᑖᒃᑯᓄᖓ ᐸᕐᓇᐅᑎᓄᑦ 

ᐃᓚᒋᔭᐅᖃᑕᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑳᓐᑐᕌᒃᓯᓚᐅᖅᑐᑦ ᕗᓘ ᒥᐊᑐᕆᒃ 

ᐊᕙᑎᓕᕆᔨᒃᑯᓐᓂᑦ ᐃᓕᓐᓂᐊᖅᑎᑦᑎᔪᓐᓇᕐᓂᐊᕐᒪᑕ 

ᐃᓕᓐᓂᐊᕐᕕᖕᒥ ᓴᓗᒻᒪᖅᓴᐃᔨᓂᒃ 

ᓯᕗᒃᑲᖅᑕᖅᑎᓂᓪᓗ ᐃᓚᓕᐅᓪᓗᒋᑦ ᑕᐃᒃᑯᐊ 

ᐸᐃᕆᕖᑦ. 

 

ᐅᖃᖅᑏ, ᑕᒪᔾᔭ ᐃᓚᐃᓐᓇᑯᓗᖏᑦ ᐅᖃᐅᓯᕆᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᓯᒪᔭᖏᑦ, 

ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ ᐃᖢᖅᑭᔮᕐᓂᐊᕐᒪᑕ 

ᐸᕐᓇᐅᑎᓂᒡᓗ ᓴᖅᑭᑦᑎᔪᓐᓇᕐᓂᐊᕐᒪᑕ 

ᑐᑭᒧᐊᕈᑎᓂᒡᓗ ᐊᒻᒪᓗ ᓴᓗᒻᒪᖅᓴᐃᓂᕐᓂᑦ. 

ᐃᓕᓴᖅᑏᑦ ᐃᖅᑲᓇᐃᔭᖅᑏᑦ 

ᐊᑦᑕᕐᓇᓐᖏᑦᑐᒦᓐᓂᐊᕐᒪᑕ ᓄᕙᖕᓇᐅᑎᓪᓗᒍ. 

 

ᑲᑐᔾᔨᖃᑎᒌᖕᓂᖅ ᐊᑐᕐᓗᒍ ᒪᑭᒪᑦᑎᐊᕐᓗᑕ 

ᐃᓕᓐᓂᐊᕐᕕᖃᖅᑎᑦᑎᔪᓐᓇᖅᑐᒍᑦ ᐃᓕᓴᖅᑎᓂᒃ 

ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ-ᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 447 - 5(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᖃᓄᐃᓕᐅᕐᓂᕆᔭᖓ 

ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐊᒻᒪᓗ ᑕᐃᒃᑯᐊ 

ᐃᖃᓗᒃᑑᑦᑎᐊᕐᒥᐅᑦ. ᐅᖃᖅᑏ, ᖁᕕᐊᓱᒃᑐᖓ 

ᐅᓂᒃᑲᐅᓯᖃᕈᓐᓇᕋᒪ ᑕᒫᓂ ᓄᓇᕗᒻᒥ 

ᓄᓇᒡᔪᐊᕐᓇᖅ ᐱᔾᔪᑎᒋᓪᓗᒍ ᓴᖅᑭᓚᐅᖅᑎᓪᓗᒍᓗ 

ᐅᐱᕐᖔᖅ, ᖁᓪᓕᒃᑯᑦ ᒫᓐᓇ ᐊᑦᑕᕐᓇᔾᔭᐃᖅᓯᒪᔪᓂᒃ 

ᐊᑐᐃᓐᓇᓂᓪᓗ ᐆᒻᒪᖅᑯᑎᖃᖅᑎᑦᑎᓇᓱᒃᑐᑦ 

ᓄᓇᕗᒻᒥ. ᖁᓪᓕᒃᑯᑦ ᐊᖏᖅᓯᒪᑦᑎᐊᖅᐳᑦ 

ᐃᖅᑲᓇᐃᔭᖅᑎᖏᑦ ᖃᐅᒪᖃᐃᓐᓇᕈᓐᓇᕐᓂᐊᕋᑦᑕ 

ᓄᓇᕗᓕᒫᒥ. 

 

ᓘᒃᑖᑦ ᐊᖓᔪᖅᑳᕐᔪᐊᖓᑦᑕ ᑎᓕᐅᕈᑎᖏᑦ 

ᒪᓕᒡᓗᒋᑦ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᖅ 

ᐱᔾᔪᑎᒋᓪᓗᒍ, ᑎᓴᒪᑦ ᑕᐃᒃᑯᐊ ᑎᑎᕋᕐᕖᑦ ᒫᑦᓯ 

23-ᖑᑎᓪᓗᒍ ᒪᑐᓚᐅᖅᓯᒪᔪᑦ ᐊᒻᒪ 

ᑕᕝᕙᓂᑦᓴᐃᓐᓇᖅ ᓄᕙᒡᔪᐊᕐᓇᕐᓗ ᑎᑭᖁᓇᒍ 

ᐃᖅᑲᓇᐃᔭᕆᐊᖃᓪᓚᕆᓐᖏᑦᑐᑦ ᐊᖏᕐᕋᒥ 

ᐃᖅᑲᓇᐃᔭᕈᓐᓇᖅᓯᓚᐅᖅᑐᑦ ᐊᔪᕐᓇᓐᖏᑐᐊᕌᖓᑦ. 

 

ᑮᓇᐅᔭᖅᑎᒍᑦ ᐃᑲᔪᕈᒪᓪᓗᑎᒃᑯᑦ ᐆᒻᒪᖅᑯᑎᑐᖅᑐᑦ, 

ᑮᓇᐅᔭᓕᐊᖏᑦ ᒥᒃᖠᕚᓪᓕᖅᑎᓪᓗᒋᑦ 

ᓇᓖᕌᕐᕕᒃᓴᓕᖕᓂᒃ ᐊᑭᓕᖅᓱᐃᔾᔪᑎᓂᒃ 

ᐋᖅᑭᒃᓯᓚᐅᖅᓯᒪᔪᒍᑦ ᐃᒡᓗᖃᖅᑐᓄᑦ, 

ᓂᐅᕕᕐᕕᖃᖅᑐᓂᓪᓗ, ᑭᖑᕙᕐᓗᑎᒃ ᐊᑭᓖᓂᐊᕈᑎᒃ 

ᐊᒻᒪ ᑭᐱᓯᓂᖅ ᑕᒪᓐᓇ ᐊᑐᓐᖏᑲᐃᓐᓇᓚᐅᖅᑐᖅ. 

 

ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕕᖕᒥᓂᒃ 

ᐱᓪᓗᒍ ᓄᖅᑲᖓᑎᑕᐅᓚᐅᖅᑐᑦ 

ᑐᐊᕕᕐᓇᖅᑑᓐᖏᑐᐊᖅᐸᑦ ᕼᐊᒻᓚᒃᑯᓪᓗ 

ᖃᐅᔨᒃᑲᖅᑕᐅᓚᐅᖅᖢᑎᒃ ᓯᕗᕐᖓᓂ.  

 

ᐊᑦᑕᕐᓇᔾᔭᐃᖅᓯᒪᓂᖅ  ᑕᒪᓐᓇ ᓯᕗᓪᓕᐅᔾᔭᐅᓯᒪᕗᖅ 

ᖁᓪᓕᒃᑯᓐᓄᑦ. ᖃᖓᑐᐃᓐᓇᖅ ᑕᐃᓐᓇ 

ᐊᖓᔪᖅᑳᕐᔪᐊᖅ ᐊᑐᓕᖁᔭᓕᐅᖅᐸᑦ 

ᐃᖅᑲᓇᐃᔭᕐᕕᖕᒧᑦ ᐅᑎᕐᓂᐊᕐᓂᖅ, ᖁᓪᓕᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᓪᓗ ᐱᓕᕆᔨᖏᑦ 

ᐊᐅᓚᑦᑎᔾᔪᑎᓂᒃ ᐸᕐᓇᐅᑎᓂᒃ ᐋᖅᑭᒃᓯᓚᐅᖅᓯᒪᔪᑦ 

ᒪᑐᐃᖅᐸᓪᓕᐊᓂᐊᕐᓂᕐᒧᑦ ᐊᑐᕋᔭᖅᑐᓂᒃ ᐊᒻᒪᓗ 

ᐅᓗᕆᐊᓇᓐᖏᑦᑐᒧᑦ ᒪᑐᐃᖅᓯᕕᐅᒍᓐᓇᕐᓂᐊᕐᒪᑕ 

ᐃᖅᑲᓇᐃᔭᖅᑏᑦ. ᐃᖅᑲᓇᐃᔭᖅᑎᓕᒫᑦ 

ᐃᖅᑲᓇᐃᔭᕐᕕᖕᒧᑦ ᐅᑎᕐᓂᐊᕐᓂᕐᒧᑦ ᒪᓕᒐᓂᒃ 

ᑐᓂᔭᐅᓚᐅᖅᑐᖅ ᐱᒋᐊᓚᐅᓐᖏᓐᓂᕐᒥᓂᒃ ᔫᓂ 8-

ᒥ, ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ 

ᖃᓄᐃᑦᑐᓂᒃ ᒪᓕᒋᐊᖃᕐᒪᖔᖏᑦ ᓄᕙᒡᔪᐊᕐᓇᖅ 

ᐱᓪᓗᒍ. 

 

ᖁᓪᓕᒃᑯᓐᓂᑦ ᐊᑐᖃᑦᑕᖅᑐᑦ ᑎᑎᕋᕐᕕᒡᓗ 

ᒪᑐᐃᖓᓂᕆᖃᑦᑕᖅᑕᒥᖕᓄᑦ ᐅᑎᓚᐅᖅᑐᑦ ᔫᓂ 15-

ᖑᑎᓪᓗᒍ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐊᑕᐅᓯᕐᒥᒃ 

ᑭᒡᓕᓕᐅᖅᑕᐅᓯᒪᓪᓗᑎᒃ 

ᖃᓂᒌᓗᐊᖅᑕᐃᓕᒪᓪᓗᑎᒡᓗ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖓᓂᖏᑦ 8:30-ᒥᑦ 9:30-ᒧᑦ ᐃᓐᓇᕐᓄᑦ 

ᐊᒻᒪᓗ ᐊᓯᖏᓐᓄᑦ ᐊᔪᕈᑎᓕᖕᓄᑦ 

ᐱᒡᒐᓗᐊᖅᑐᓄᓪᓗ ᑐᕌᖓᑎᑕᐅᔪᖅ ᓱᓕ. 

ᐋᒡᒌᓯᐅᓕᖅᑎᓪᓗᒍ ᖁᓪᓕᒃᑯᑦ ᐅᑎᓚᐅᖅᓯᒪᔪᑦ 

ᑕᐃᒃᑯᓄᖓᓗ ᐊᑭᓕᒃᓴᓕᖕᓂᒃ 

ᐊᑭᓖᑎᑦᑎᖃᑦᑕᓕᖅᖢᑎᒃ ᐊᑭᓖᔪᓐᓇᓐᖏᑦᑐᖅ 

ᖁᓪᓕᒃᑯᓐᓄᑦ ᐅᖃᓗᖁᔭᐅᕗᑦ ᓇᓖᕌᕐᕕᒃᓴᓕᖕᓂᒃ 

ᐊᑭᓕᖅᓱᐃᕙᓪᓕᐊᓂᕐᒧᑦ ᐸᕐᓇᐅᑎᓂᒃ 

ᐋᖅᑭᒃᓱᐃᔪᓐᓇᕐᓂᐊᕐᒪᑕ ᑭᐱᔭᐅᖦᖤᕐᓂᐊᕐᒪᑕ 

ᐅᕝᕙᓘᓐᓃᑦ ᑕᒪᒃᑯᓂᖓ ᐊᑐᓗᐊᔾᔭᐃᒃᑯᑎᓂᒃ 

ᐃᒡᓕᕆᕕᐅᖁᓇᒋᑦ. 

 

ᖁᔭᓐᓇᒦᕈᒪᕙᒃᑲ ᐃᓘᓐᓇᒋᑦ ᖁᓪᓕᒃᑯᓐᓄᑦ 

ᐃᖅᑲᓇᐃᔭᖅᑏᑦ ᑖᒃᑯᐊ ᐊᖏᖅᓯᒪᑦᑎᐊᖅᖢᑎᒃ 

ᐊᑐᓪᓚᕆᒃᑐᐊᓗᖕᓂᒃ ᐱᔨᑦᑎᕈᑎᓂᒃ ᓄᓇᕗᒻᒧᑦ 

ᓴᖅᑭᔮᖅᑎᑦᑎᖕᒪᑕ. ᑖᓐᓇᐅᑎᓪᓗᒍᓗ 

ᖁᔭᓐᓇᒦᕈᒪᕙᒃᑲ ᐃᓘᓐᓇᖏᑦ ᓄᓇᓖᑦ 

ᐃᖅᑲᓇᐃᔭᖃᑎᖃᓚᐅᕐᒪᑕ ᖁᓪᓕᒃᑯᓐᓂᑦ 

ᐊᑐᐃᓐᓇᐅᑎᑦᑎᑎᓪᓗᒋᑦ ᐊᑦᑕᕐᓇᓐᖏᑦᑐᓂᒡᓗ 

ᐆᒻᒪᖅᑯᑎᖃᖅᑎᑦᑎᓪᓗᑎᒃ ᓄᓇᕗᒻᒥᐅᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 448 - 5(2): 

ᐋᖅᑭᒋᐊᖅᑕᐅᓂᖏᑦ ᓄᓇᓕᓐᓂ 

ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

ᑮᓇᐅᔭᓕᐅᕐᕕᐅᔪᓐᓇᖅᑐᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐊᑐᖅᓱᑎᒍᑦ 

ᑖᔅᓱᒥᖓ ᐊᑐᖅᓱᑕ ᖃᓄᖅᑑᕐᓂᕐᒥᒃ, ᑖᒃᑯᐊ 

ᐱᓕᕆᕕᒋᔭᒃᑲ ᐊᒃᓱᒻᒪᕆᐊᓗᒃ ᐱᓇᓱᓚᐅᕐᒪᑕ 

ᑖᒃᑯᓂᖓ ᕿᒥᕐᕈᐊᖅᓱᑎᑦ ᐊᑐᐃᓐᓇᐅᖃᑦᑕᖅᑐᓂᒃ 

ᑕᒪᒃᑯᐊ ᖃᓄᖅᑑᕈᑎᒋᒃᑲᓐᓂᕈᓐᓇᕆᐊᔅᓴᑦᑎᓐᓂᒃ 

ᓄᓇᕗᒻᒥᐅᑕᐅᖃᑎᑦᑎᓐᓂᒃ ᑖᓐᓇ ᓄᕙᓐᓇᕐᔪᐊᖅ 

ᑎᑭᓯᒪᑎᓪᓗᒍ.ᐅᓪᓗᒥ ᖁᕕᐊᓱᑉᐳᖓ 

ᐱᖓᓲᓕᖓᔪᓂᑦ ᐊᓯᔾᔩᓯᒪᓕᕋᑦᑕ ᑖᒃᑯᐊ ᓄᓇᓖᑦ 

ᐳᓚᕋᑎᓄᑦ ᐊᒻᒪᓗ ᐃᓕᖅᑯᓯᓄᑦ ᐱᓕᕆᐊᔅᓴᓄᑦ 

ᑐᕌᖓᔪᓂᒃ.  

 

 

 

 

 ᓯᕗᓪᓕᖅ, ᑖᒃᑯᐊ ᐃᑲᔪᕋᓱᒃᓱᑎᒍᑦ ᐊᖏᓂᖅᓴᒧᑦ 

ᐊᖏᓂᖅᓴᓐᖑᖅᑎᒋᐊᖅᓯᒪᓪᓗᑎᒍᑦ ᑖᒃᑯᐊ 

ᒥᑭᓐᓂᖅᓴᐅᖃᑦᑕᖅᑐᐃᑦ ᐃᒡᓗᐃᑦ ᐃᒡᓗᒥ 

ᐱᓕᕆᐊᕆᔭᐅᖃᑦᑕᖅᑐᑦ. ᑖᒃᑯᐊ ᑮᓇᐅᔭᐃᑦ 

ᑭᒡᓕᖃᓚᐅᕋᓗᐊᕐᒪᑕ, ᒫᓐᓇ 

ᑭᒡᓕᖃᕈᓐᓃᖅᓱᑎᒃ.  

 

 ᐱᖃᑖᓗ, ᑕᒪᒃᑯᐊ ᐃᑲᔫᑎᐅᖃᑦᑕᖅᑐᑦ 

ᒥᑭᓐᓂᖅᓴᓄᑦ ᐱᓕᕆᐊᕆᔭᐅᖃᑦᑕᖅᑐᓄᑦ, 

ᑖᒃᑯᐊᑦᑕᐅᖅ ᐋᖅᑭᒋᐊᓚᐅᖅᑕᕗᑦ. ᑖᓐᓇ 

ᐅᓪᓗᖁᑎᖃᐃᓐᓇᖃᑦᑕᓚᐅᕋᓗᐊᕐᒪᑦ ᑭᓯᐊᓂ 

ᐊᕐᕌᒍᓕᒫᒧᑦ ᑐᔅᓯᕋᖃᑦᑕᕈᓐᓇᖅᓯᓪᓗᑎᒃ. 

 

 ᑖᓐᓇ ᑭᖑᓪᓕᖓᑦ, ᖁᕕᐊᓱᓚᐅᕆᕗᒍᑦ ᑖᓐᓇ 

ᓴᖅᑭᑎᓚᐅᕋᑦᑎᒍᑦ ᓄᓇᕗᒻᒥ ᓴᓇᐅᒐᕈᔪᐃᑦ 

ᓴᖅᑭᔮᖅᑎᒋᐊᒃᑲᓐᓂᕈᒪᓪᓗᑎᒍᑦ. ᑕᕝᕙᓂ 

ᑮᓇᐅᔭᓂᓪᓗ ᓴᓂᕐᕙᐃᓚᐅᕋᑦᑕ $150,000-ᓂᒃ 

ᑕᒪᒃᑯᓂᖓ ᐃᑲᔪᕋᓱᒃᓱᑕ ᑖᒃᑯᐊ ᑎᑎᕋᖅᑏᑦ 

ᐅᕝᕙᓘᓐᓃᑦ ᓴᓇᐅᒐᖅᑎᓄᑦ ᑐᕌᖓᔪᓂᒃ 

ᓄᓇᓕᖁᑎᑦᑎᓐᓂ. 

 

ᑖᒃᑯᐊ ᑐᔅᓯᕋᐅᑏᑦ ᓴᖅᑭᓚᐅᖅᑎᓪᓗᒋᑦ ᖃᓄᖅ 

ᐊᔾᔨᒌᓐᖏᑦᑐᐊᓗᖕᓂᑦ ᑐᓂᔭᐅᓚᐅᕋᑦᑕ ᑕᒪᒃᑯᐊ 

ᓲᕐᓗ ᐊᖏᔪᐊᓗᓐᓂᒃ ᓴᓇᐅᒐᕐᓂᒃ, 

ᑎᑎᕋᐅᔭᖅᑕᐅᓂᐊᖅᑐᓂᒃ ᓯᓚᒥ ᐊᒻᒪᓗ ᐃᓗᐊᓂ, 

ᐃᒡᓘᑉ ᐃᓗᐊᓂ, ᐊᒻᒪᓗ ᒥᖅᓱᖅᑕᐅᓯᒪᔪᓂᒃ 

ᓇᒧᓐᖓᐅᔾᔪᑎᒋᔭᐅᔪᓐᓇᕋᔭᖅᑐᓂᒃ ᐊᒻᒪᓗ 

ᓄᓇᓕᓐᓂ ᓴᖅᑭᔮᖅᑐᓂᒃ ᐱᓱᕝᕕᐅᖃᑦᑕᖅᑐᓂᒃ 

ᑕᐃᒪᓐᓇᐃᓕᖓᓪᓗᓂ. 

 

ᒫᓐᓇᐅᔪᖅ ᒪᕐᕈᐃᓐᓂᒃ ᑐᔅᓯᕋᖅᓯᒪᒐᑦᑕ ᒫᓐᓇᐅᔪᖅ 

17-ᓂᑦ ᐱᓯᒪᓕᖅᑐᒍᑦ ᑕᒫᓐᖓᑦ ᓄᓇᕘᓕᒫᑦᑎᐊᒥ. 

ᑖᒃᑯᐊ ᓴᓇᐅᒐᖅᑎᒻᒪᕆᐊᓗᑦᑎᓐᓃᓐᖔᖅᑐᓂᒃ, 

ᐃᓚᖏᓪᓗ ᒪᒃᑯᒃᑐᓂᒃ. ᑕᒫᓂ ᐊᔾᔨᒌᓐᖏᑦᑐᓂᒃ, 

ᓲᕐᓗ ᐊᔾᔨᓕᐅᖅᓯᔪᒪᔪᓂᒃ ᓴᓇᐅᒐᕈᒪᔪᓂᒃ ᐊᒻᒪᓗ 

ᒥᖅᓱᕈᒪᔪᓂᒃ. 

 

ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ ᓴᓇᐅᒐᖅᑏᑦ 

ᐱᓕᕆᖃᑦᑕᕐᓂᖏᑦ ᑕᕝᕙᓂ ᓄᓇᕗᒻᒥ ᑖᒃᑯᐊᓗ 

ᓴᖅᑭᔮᖅᑎᑦᑎᑦᑎᐊᖃᑦᑕᕐᓂᖓᓂᒃ 

ᖁᕕᐊᓱᑦᑎᑦᑎᖃᑦᑕᖅᓱᑎᓪᓗ ᓄᓇᕗᒻᒥᐅᑕᓂᒃ 

ᑕᐃᒪᓐᓇ ᐱᓗᐊᓐᖑᐊᖅᑎᓪᓗᒍ ᐅᓪᓗᒥᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑐ ᕼᐃᒃᔅ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᑐᖃᐃᑦ ᖃᓄᐃᓕᖓᓂᖏᑦ 

ᓄᕙᕐᔪᐊᕐᓇᖅ-19 ᑕᕝᕙᐅᑎᓪᓗᒍ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓄᖅᑐᑦ 

ᐋᓐᓂᐊᓕᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ ᒪᓕᒐᑦ 

ᐃᓕᐅᖅᑲᖅᑕᐅᓚᐅᖅᓯᒪᔪᑦ ᓄᕙᒡᔪᐊᕐᓇᖅ ᐱᓪᓗᒍ 

ᐱᓗᐊᕐᓗᒋᑦ ᐃᓐᓇᕐᓄᑦ. ᖃᓂᒌᓗᐊᖅᑕᐃᓕᒪᓂᖅ, 

ᓂᕆᕕᒡᔪᐊᖅᑕᐃᓕᒪᓂᖅ, ᐊᓯᖏᓪᓗ ᑲᑎᑦᑕᕐᓃᑦ 

ᐊᑐᕈᓐᓃᖅᑎᑕᐅᓪᓗᑎᒃ ᐊᒻᒪᓗ ᑕᒪᒃᑯᐊ 

ᐊᑐᖅᑐᓪᓚᕆᐅᑎᓪᓗᒋᑦ ᐃᓐᓇᕐᓄᑦ. 

 

ᐅᖃᖅᑏ, ᐃᓐᓇᖅᐳᑦ ᐃᓚᒋᑦᑎᐊᕋᑦᑎᒃᑯᑦ ᐊᒻᒪᓗ 

ᑕᐃᒪᐃᓐᓂᖓᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᖅᑭᒃᓯᓚᐅᖅᓯᒪᔪᑦ ᐳᐃᒍᔾᔭᐃᖅᑕᐅᓯᒪᖁᓪᓗᒋᑦ 

ᐃᓄᐃᑦ ᐃᓐᓇᐃᑦ ᐊᔪᕐᓇᖅᑑᑎᓪᓗᒍ.  

 

ᐊᒻᒪᓗ ᓄᓇᒥᖕᓂᑦ, ᐃᓚᒥᖕᓃᑦᑎᐊᕐᓗᑎᒃ ᐊᒻᒪᓗ 

ᐃᓱᒪᓕᕆᓂᒃᑯᑦ ᐃᑲᔪᖅᑕᐅᓪᓗᑎᒃ. 

 

ᐅᖃᖅᑏ, ᑕᒪᒃᑯᐊ ᐸᖅᑭᕖᑦ 

ᐳᓛᕆᐊᖅᑕᐅᒡᒐᕋᓗᐊᖅᑎᓪᓗᒋᑦ ᒪᑯᑎᒎᓇ 

ᑕᓚᕖᓴᒃᑯᑦ ᐅᖃᖃᑎᒌᒍᓐᓇᖅᑎᑕᐅᓚᐅᖅᑐᑦ. 

ᐱᓐᖑᐊᕐᓃᑦ ᑕᒪᒃᑯᐊᓗ ᓴᖅᑭᑕᐅᓯᒪᓪᓗᑎᒃ ᐊᒻᒪᓗ 

ᐊᐅᓪᓚᐅᔾᔭᐅᖃᑦᑕᖅᖢᑎᒃ. 

 

ᐃᓅᓯᖃᑦᑎᐊᕙᓐᓂᒃ ᑲᒪᔨᐅᔪᑦ ᐃᑲᔪᖅᑎᐅᕗᑦ 

ᐃᓐᓇᕐᓂᒃ, ᐊᒻᒪᓗ ᐃᕿᐊᓐᖑᐃᔭᐅᑏᑦ ᑕᒪᒃᑯᐊ 

ᓴᖅᑭᑎᑕᐅᓚᐅᖅᓯᒪᔪᑦ ᐃᓐᓇᐃᑦ 

ᕿᑲᑐᐃᓐᓇᕐᓂᐊᓐᖏᒻᒪᑕ ᐃᓅᖃᑎᒥᓃᓐᓂᐊᕐᒪᑕᓗ. 

 

ᐃᓐᓇᐃᑦ ᑕᒪᓐᓇ, ᐃᓐᓇᐃᑦ 

ᓯᕗᓪᓕᐅᔾᔭᐅᓯᒪᓪᓚᕆᒃᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐃᓅᓯᕗᒻᒧᑦ ᐊᑕᓂᖃᖅᖢᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐊᑐᑲᐃᓐᓇᖅᑐᖅ 

ᐃᓄᓕᕆᔨᒃᑯᓐᓄᑦ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 450 - 5(2): ᓄᓇᕗᒥ 

ᑕᑯᒃᓴᐅᓐᖏᑦᑐᒃᑯᑦ ᐃᒡᓗᖃᓐᖏᓐᓂᕐᒥᒃ 

ᖃᐅᔨᓴᕈᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, 2018-

ᖑᑎᓪᓗᒍ ᐃᓄᓕᕆᔨᒃᑯᑦ ᑲᑐᔾᔨᖃᑎᖃᖅᑐᑎᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᓄᓕᕆᓂᕐᒥᒃ 

ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ, ᑕᑯᒃᓴᐅᓐᖏᑦᑐᓂᒃ 

ᐊᖏᕐᕋᖃᓐᖏᑦᑐᓂᒃ ᓈᓴᐃᒐᓱᓚᐅᖅᑐᐃᑦ. 

ᑐᕌᒐᖃᓚᐅᖅᑐᐃᑦ ᑖᓐᓇ ᖃᐅᔨᓴᕐᓂᖅ 

ᑐᑭᓯᑦᑎᐊᓂᖅᓴᐅᒐᓱᑦᑐᑎᒃ ᑭᓱᓂᒃ 

ᐱᒃᑲᓐᓂᕆᐊᖃᕐᒪᖔᑕ ᓄᓇᕗᒻᒥᐅᑕᐃᑦ 

ᐊᖏᕐᕋᖃᓐᖏᑦᑐᐃᑦ. 

 

ᐅᖃᖅᑏ, ᖃᐅᔨᓴᖅᑐᑕ ᑭᒃᑯᑐᐃᓐᓇᐃᑦ ᓄᓇᕗᒻᒥ 

ᐅᓂᒃᑳᖃᑦᑕᓚᐅᖅᑐᐃᑦ ᐊᑐᖅᓯᒪᔭᒥᓂᒃ 

ᐊᖏᕐᕋᖃᓐᖏᓐᓂᖅ ᐱᓪᓗᒍ ᐊᒻᒪ ᓂᓐᓂᐅᕐᓂᖅ. 

ᐊᒥᓱᐊᓗᓐᓂᒃ ᑐᓴᖅᓯᒪᔪᒍᑦ ᐊᔅᓱᕈᖃᑦᑕᖅᑐᒥᓂᕐᓂᑦ 

ᐊᒻᒪᑦᑕᐅᖅ ᑲᔪᓰᓐᓇᑎᐊᕐᓂᐅᖃᑦᑕᖅᓯᒪᔪᒥᓂᕐᓂᒃ 

ᓄᓇᓕᓐᓄᑦ ᐃᓚᖏᓐᓄᑦ ᐃᑲᔪᖅᑕᐅᓪᓗᑎᒃ. 

ᖃᐅᑕᒫᑦ ᑭᒃᑯᑐᐃᓐᓇᐃᑦ ᑎᒥᐅᔪᐃᓪᓗ ᓄᓇᑦᑎᓐᓂ 

ᑕᖃᔪᐃᑦᑑᓪᓗᑎᒃ ᐱᓕᕆᖃᑦᑕᖅᑐᑦ ᑕᐃᒃᑯᓂᖓ 

ᐃᑲᔪᕋᓱᐊᖅᑐᑎᒃ ᐊᖏᕐᕋᖃᓐᖏᑦᑐᓂᒃ. 

 

>>ᐸᑦᑕᑐᖅᑐᑦ 

 

ᒫᓐᓇ ᐊᑲᐅᓈᖅᑎᓪᓗᒍ ᐃᓕᓴᕆᒍᒪᒐᒃᑭᑦ ᑖᒃᑯᐊ 

ᐃᓚᐅᓚᐅᖅᑐᐃᑦ ᓄᓇᓕᖏᑦ ᒥᑦᑎᒪᑕᓕᒃ, 

ᑲᖏᖅᑐᒑᐱᒃ, ᐊᕐᕕᐊᑦ ᐊᒻᒪ ᐅᖅᓱᖅᑑᖅ. 

ᑕᐃᒃᑯᐊᓗ ᐊᐱᖅᑯᑎᓂᒃ ᑭᐅᖃᑦᑕᓚᐅᖅᑐᐃᑦ 

ᐱᕕᖃᑦᑎᖅᐸᓚᐅᕐᖓᑕ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕋᓱᐊᖅᑐᑎᒃ ᐅᓂᒃᑳᓕᐊᔅᓴᓄᑦ. 

ᐱᒻᒪᕆᐊᓘᒻᒪᓂᓛᒃ ᑕᓐᓇ ᐅᓂᒃᑳᓕᐊᒥᓂᖅ 

ᓴᖅᑭᔮᖅᑎᑎᑉᐸᑦ ᖃᓄᐃᓐᓂᓪᓚᕆᐅᔪᓂᒃ 

ᑕᖅᑲᒃᑯᓄᖓ ᐊᖏᕐᕋᖃᓐᖏᑦᑐᓄᑦ ᐊᒻᒪ 

ᖃᐅᔨᓂᐊᕋᑦᑕ ᖃᓄᒃᑲᓐᓂᖅ 

ᐱᓕᕆᐊᖑᒋᐊᖃᕐᒪᖔᑕ. 

 

ᐅᖃᖅᑏ, ᑕᒪᓐᓇ ᖃᐅᔨᓴᕐᓂᖅ ᐊᑐᖅᑕᐅᓂᐊᖅᑐᖅ 

ᑐᑭᓯᕚᓪᓕᑎᑦᑎᒍᑎᐅᓪᓗᓂ ᖃᓄᖅ 

ᐊᑦᑐᐃᓂᖃᖃᑦᑕᕐᒪᖔᖅ ᐊᖏᕐᕋᓐᖏᓐᓂᖅ 

ᓄᓇᕗᒻᒥ. ᑕᐃᒫᓪᓗ ᑐᔅᓯᕋᒃᑲᓐᓂᕈᓐᓇᕐᓂᐊᕋᑦᑕ 

ᑮᓇᐅᔭᒃᑲᓂᕐᓂᒃ. ᐱᓕᕆᕝᕕᒃᑲ 

ᑲᑐᔾᔨᖃᑎᖃᕐᓂᐊᖅᑯᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᓯᖏᓐᓂᓪᓗ. 

ᐃᓪᓗᓕᕆᓂᕐᒧᑦ ᐊᑐᐊᒐᓕᐅᕐᓗᑕ 

ᐊᑐᓕᖁᔭᓕᐅᕐᓗᑕᓗ ᓇᐅᒃᑯᑦ 

ᐊᔅᓱᕈᕐᓂᖅᓴᐅᒋᐊᖃᕐᒪᖔᑦᑕ 

ᐊᖏᕐᕋᖃᓐᖏᑦᑐᓕᕆᓂᖅ ᐱᓪᓗᒍ. 

 

ᐅᖃᖅᑏ, ᓈᒻᒪᓈᓕᖅᑲᑦ ᐅᓪᓗᒥ ᒪᓕᒐᓕᐅᕐᕕᒻᒧᑦ 

ᓴᖅᑮᓂᐊᕋᒪ ᓄᓇᕗᒻᒥ ᑕᑯᔅᓴᐅᓐᖏᑦᑐᓂᑦ 

ᐊᖏᕐᕋᖃᓐᖏᑦᑐᓂᒃ ᖃᐅᔨᓴᕐᓂᐅᓯᒪᔪᒥᒃ, ᐊᒻᒪ 

ᖁᔭᓕᒍᒪᔭᒃᑲ ᓄᓇᕗᒻᒥᐅᓕᒫᑦᑎᐊᑦ 

ᐃᑲᔪᕋᓱᔅᓯᒪᒻᒪᑕ ᐋᖅᑭᒍᑎᔅᓴᖅᓯᐅᖅᑐᑎᒃ 

ᐊᖏᕐᕋᖃᓐᖏᑦᑐᓕᕆᓂᐅᔪᒥᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᖑᒻᒪᑕ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 676 - 5(2): 

ᑲᓇᑕᒥ ᑐᐊᕕᕐᓇᖅᑑᑎᓪᓗᒍ ᐃᑲᔫᑎᑦ 

ᐊᑭᓕᖅᑕᐅᓂᖏᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. 

ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᐅᑉᓗᑦᓯᐊᒃᑰᖅᐸᑉᕼᐃ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᑲᓇᑕᒥ ᑕᐃᒃᑯᐊ 

ᑮᓇᐅᔭᖅᑖᖑᖃᑦᑕᖅᑐᐃᑦ ᑐᐊᕕᕐᓇᑐᒃᑯᑦ 

ᓄᕙᖕᓇᕐᔪᐊᖅᑕᖃᖅᑎᓪᓗᒍ. ᒫᓐᓇ ᑕᐃᒪ ᑲᓇᑕᑉ 

ᓯᕗᓕᖅᑎᕐᔪᐊᖓ ᓈᓚᒃᑐᓴᐅᓐᖏᒻᒪᑦ ᐅᕙᑦᑎᓐᓂ 

ᐃᔅᓯᕙᔪᓂᒃ ᐱᔭᔅᓴᓕᐊᓘᕙᓪᓚᐃᒻᒪᑦ 

ᓂᓪᓕᐊᒋᐊᖃᕐᒥᒐᒥᑦᑕᐅᖅ ᒪᓕᒐᓕᐅᕐᕕᕐᔪᐊᕐᒥ. 

 

ᖁᔭᓐᓇᒦᖅᑳᕈᒪᔪᖓ ᒐᕙᒪᑐᖃᑦᑎᓐᓄᑦ. ᑕᐃᒃᑯᐊ 

ᐊᑐᐃᓐᓇᕈᐃᓯᒪᒻᒪᑕ ᑮᓇᐅᔭᕐᓂᑦ ᐃᑲᔫᑎᔅᓴᓂᒃ 

ᑲᓇᑕᒥᐅᓄᑦ, ᓄᓇᕗᒻᒥᐅᓄᓪᓗ. 

ᐊᔅᓱᕈᕐᓇᖅᑐᒃᑰᖅᑐᐊᓘᑎᓪᓗᑕ ᑕᐃᑰᓇ ᑲᓇᑕᒥ 

ᑐᐊᕕᕐᓇᑐᒃᑯᑦ ᐃᑲᔫᓯᐊᖅᑎᑦᑎᓂᒃᑯᑦ. ᑕᐃᓐᓇ 

$2,000 ᑕᖅᑭᑕᒫᖅ ᐃᑲᔫᑎᖃᖅᓯᒪᓪᓚᕆᑦᑐᖅ, 

ᐃᑲᔪᖅᓯᒪᓪᓚᕆᑦᑐᖅ ᐅᕙᖓ ᓂᕈᐊᖅᑎᒋᔭᖏᓐᓄᑦ 

ᐃᖅᑲᓇᐃᔭᕈᓐᓃᖅᑎᑕᐅᓯᒪᔪᓄᑦ 

ᑮᓇᐅᔾᔭᔅᓴᕕᖃᕈᓐᓂᖅᑎᑕᐅᓯᒪᔪᓄᑦ. ᑮᔅᓯᒪᔪᐊᓗᐃᑦ 

ᒪᑐᓯᒪᔪᐊᓗᐃᑦ ᓄᕙᓐᓇᕐᔪᐊᖅ ᐱᔾᔪᑎᖏᓪᓗᒍ.  

 

ᑭᓯᐊᓂᓕ, ᐅᖃᖅᑏ, ᑕᐃᒪ ᒐᕙᒪᑐᖃᒃᑯᑦ 

ᓴᖅᑭᖅᑕᖏᓂᓛᑦ ᑕᐃᒪᐃᔾᔮᓲᖑᒻᒪᑕ ᐊᒻᒪᓗ 

ᐊᑦᑐᐃᓂᕆᓂᐊᖅᑕᖏᑦ ᑖᒃᑯᐊ 

ᐊᑭᓕᖅᑕᐅᖃᑦᑕᖅᑐᐃᑦ ᐊᔾᔨᒌᔅᓯᒪᓐᖏᒻᒪᑕ 

ᐱᐅᓱᒋᔭᐅᓯᒪᓪᓗᓂ, ᐱᐅᓯᒪᓪᓗᓂ ᐃᓚᖓᒍᑦ, 

ᐃᓚᖓᒍᑦ ᐱᐅᓯᒪᓐᖏᒻᒥᒻᒪᑦ. ᐊᒻᒪᑦᑕᐅᖅ, 

ᖃᓄᕈᓘᔮᓗᒃ ᐃᓱᒫᓘᑎᒋᔭᐅᓯᒪᒻᒪᑦ 

ᑐᑭᓯᓇᑦᑎᐊᓐᖏᓐᓂᖓ. ᑕᐃᒃᑯᐊ 

ᒪᓕᒐᕆᓂᐊᖅᑕᖏᑦ, ᖃᓄᕐᓗ ᑖᓐᓇ ᐱᓕᕆᓂᖅ 

ᓴᖅᑭᖅᑕᐅᓂᐊᕐᒪᖔᖅ ᐊᒻᒪ ᐱᖃᓯᐅᑎᓪᓗᒍ. 

ᐃᓚᖏᑦᑕᐅᖅ ᐅᖃᐅᓯᕐᒥᒃ ᐱᔾᔪᑎᖃᑐᐃᓐᓇᖅᑐᐃᑦ. 

ᐃᓄᑦᑎᑑᑕᖃᓚᐅᓐᖏᓪᓚᕆᑦᑐᐃᑦ ᐱᔨᑦᑎᕋᕈᑏᑦ. 

 

ᖃᐅᔨᒪᔪᖓ ᒐᕙᒪᑐᖃᒃᑰᒻᒪᑕᐅᑯᐊ. 

ᐊᑲᐅᓐᖏᓕᐅᕈᑎᒋᒻᒪᒍᓕ ᑕᐃᒃᑯᐊ. 

ᑭᐅᔾᔪᑎᒋᒋᐊᓕᖓ ᖃᓄᖅ ᓴᖅᑮᓂᕐᒪᖔᕐᒥᓂᒃ 

ᑖᒃᑯᓂᖓ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐱᒻᒪᕆᐊᓗᒻᒥᒃ ᑲᑎᓚᐅᕐᖓᑕ, ᐃᓄᓕᕆᔨᒃᑯᑦ 

ᓂᖃᐃᓲᑎᑖᖅᑎᑦᑎᓂᕆᕙᑦᑕᖏᑦ ᐊᒻᒪᑦᑕᐅᖅ 

ᒐᕙᒪᑐᖃᒃᑯᑦᑕᐅᖅ ᑮᓇᐅᔭᖅᑖᑎᑦᑎᓂᕆᕙᑦᑕᖏᑦ. 

ᕿᓚᒥᕈᓗᒃ, ᐅᖃᖅᑏ, ᐃᓚᖏᑦ 

ᓂᖃᐃᓲᑎᑖᖃᑦᑕᖅᑐᐃᑦ ᐊᐅᓪᓛᓚᐅᖅᑐᐃᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔾᔭᔅᓴᖔᑲᐃᓐᓇᖅᑐᑎᒃ. 

ᐃᓚᖏᑦ ᑕᐃᒃᑯᐊ ᓂᖃᐃᓲᑎᔅᓴᑖᖃᑦᑕᖅᑐᒥᓃᑦ 

ᐱᔪᓐᓇᖅᑑᒐᓗᐊᑦ ᐃᓚᖏᓪᓗ 

ᐱᔪᓐᓇᑐᔅᓴᐅᓐᓂᕋᑎᑦ. 

ᖃᓄᑭᐊᖅ ᑖᓐᓇ ᓴᖅᑭᐸᓪᓕᐊᓂᐊᕐᒪᖔᖅ ᑕᖅᑭᓂᒃ 

ᐊᒡᒋᖅᑐᓂᒃ. . . . 

 

ᐊᖏᖅᑕᐅᒍᒪᒐᓗᐊᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐱᔭᕇᕈᓐᓇᖅᑎᑕᐅᒍᒪᓪᓗᖓ ᐅᖃᐅᓯᔅᓴᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᑖᒃᑯᐊ ᐅᖃᐅᓯᒃᓴᖏᑦ ᐱᔭᕇᕈᒪᓪᓗᓂᒋᑦ. 

ᐋᒃᑳᖅᑐᖃᖅᐸ? ᑐᓴᓐᖏᓐᓇᒪ ᑲᔪᓯᔪᓐᓇᖅᐳᑎᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐊᒻᒪ 

ᒪᓕᒐᓕᐅᖅᑏᑦ.  

 

ᖃᓄᖅ ᑖᒃᑯᐊ ᒐᕙᒪᑐᖃᒃᑯᓐᓂᑦ 

ᐊᑭᓕᐅᑎᐅᖃᑦᑕᖅᑐᐃᑦ ᐊᒻᒪ 

ᓂᖃᐃᓲᑎᖅᑖᖑᖃᑦᑕᖅᑐᐃᑦ ᖃᓄᖅ ᑖᒃᑯᐊ 

ᐋᖅᑭᑎᐊᖅᑕᐅᓛᕐᒪᖔᑕ ᑐᑭᓯᓇᖅᓯᑎᑕᐅᓛᕐᒪᖔᑕ 

ᑖᒃᓰᔭᕐᓇᐅᓕᖅᑲᑦ ᑖᒃᓯᓂᑦ ᑕᑕᑎᕆᓐᓇᐅᓕᖅᑲᑦ. 

ᐊᒻᒪᑦᑕᐅᖅ, ᐱᔭᕆᐊᑐᓂᖅᐹᖑᓲᖑᒻᒥᒻᒪᑦ 

ᓄᓇᕗᒻᒥᐅᓄᑦ ᑖᒃᓰᔭᕐᓇᐅᓕᖅᑎᓪᓗᒍ. ᐊᒥᓱᐊᓗᐃᑦ 

ᐊᐱᖅᑯᑏᑦ ᑭᐅᔭᐅᓯᒪᓐᖏᒻᒪᑕ. ᖃᓄᖅ ᑕᐃᒃᑯᐊ 

ᐱᔭᕆᐊᖃᕐᓂᓐᖏᑦᑑᒐᓗᐊᑦ ᐱᔪᒥᓃᑦ 

ᐊᑦᑐᖅᑕᐅᓛᕐᒪᖔᑕ ᒐᕙᒪᑐᖃᒃᑯᓐᓄᑦ 

ᐃᓂᓪᓚᖅᑎᕆᓕᖅᑎᓪᓗᒋᑦ ᑕᐃᒃᑯᓂᖓ 

ᐊᑭᓖᑎᑦᑎᒐᓱᑦᑐᐊᓘᓕᖅᑎᓪᓗᒋᓪᓗ 

ᐱᒋᐊᖃᕐᓂᓐᖏᑦᑐᓂᒃ. ᑕᐃᒪᓕ ᑕᐃᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᐅᑎᕆᐊᖃᓛᖅᑐᓴᐅᒻᒥᒻᒪᑕ 

ᒐᕙᒪᑐᖃᒃᑯᓐᓂ ᑮᓇᐅᔾᔭᔅᓴᓚᐅᕐᓗᑎᒃ 

ᓂᖃᐃᑑᑎᔅᓴᖏᓐᓄᑦ ᓈᒻᒪᓯᑉᐸᑦ. 

 

ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᔅᓴᖃᕐᓂᐊᖅᑐᖓ 

ᒥᓂᔅᑕᒧᑦ ᐃᓄᓕᕆᔨᒃᑯᓐᓄᑦ. ᑖᒃᑯᐊ 

ᐱᒻᒪᕆᓪᓚᕆᐊᓘᒻᒪᑕ ᓇᓗᓇᐃᖅᑕᐅᔭᕆᐊᓖᑦ 

ᐃᓱᒫᓘᒋᔭᐅᔪᐃᑦ ᓄᓇᕗᒻᒥᐅᒐᓛᓗᓐᓄᑦ, 

ᐅᕙᖓᓗᑦᑕᐅᖅ ᓂᕈᐊᖅᑎᒋᓯᒪᔭᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. ᐊᒻᒪᓗ 

ᑭᖑᓪᓕᐅᓂᐊᖅᖢᓂ ᑖᓐᓇ ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 

 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 677 - 5(2): 

ᖁᔭᓕᓂᖅ ᑲᖏᖅᖠᓂᐅᑉ ᓄᕙᕐᔪᐊᕐᓇᒧᑦ 

ᑲᑎᒪᔨᖏᓐᓂᒃ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒡᓗᓕᒑᕐᔪᖕᒥᐅᑕᐃᑦ ᑲᖏᖅᓯᓂᕐᒥᐅᑕᐃᑦ 

ᐅᑉᓗᒃᑰᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐅᖃᕈᒪᓪᓗᖓ 

ᖁᔭᒋᕕᔾᔪᐊᖅᓯᒪᔮᓗᒋᒐᒃᑭᑦ ᑲᖏᖅᓯᓂᕐᒥ 

ᓄᕙᕐᔪᐊᕐᓇᓕᕆᔩᑦ ᑲᑎᒪᔨᕋᓛᖏᓐᓄᑦ ᑖᒃᑯᐊ 

ᐋᖅᑭᑦᑕᐅᓚᐅᖅᓯᒪᒻᒪᑕ ᐸᕐᓇᒍᔾᔨᓂᐊᕐᓗᑎᑦ 

ᓄᓇᓕᖓᓂ ᓴᖅᑭᖅᑐᖃᖅᑐᐊᓘᓐᓂᖅᑲᑦ 

ᓄᕙᓐᓇᕐᔪᐊᕐᒥ.  

 

ᐅᖃᖅᑏ, ᑖᓐᓇ ᐱᒋᐊᖅᑎᑕᐅᓯᒪᔪᖅ 

ᓴᖅᑭᖅᑕᐅᔪᒻᒪᑦ ᕼᐊᒻᓚᖏᓐᓄᑦ ᑲᖏᖅᓯᓂᐅᑉ. 

ᐊᒻᒪ ᐃᓕᓴᕆᓪᓚᕆᒍᒪᔭᕋ ᑲᖏᖅᓯᓂᐅᑉ 

ᖃᑦᑎᕆᔨᖏᓐᓄᑦ ᐊᖏᔪᖅᑳᖓᑦ ᒫᒃ ᕙᐃᔭᑦ, 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ 

ᑲᑎᑎᑦᑎᒍᓐᓇᓚᐅᕐᖓᑦ ᐸᕐᓇᒍᓐᓇᕐᓂᐊᕐᖓᑕ 

ᓯᐊᒻᒪᕝᕕᐅᑲᓪᓚᑦᑎᐊᓘᑉᐸᑕ. ᐅᖃᖅᑏ, ᓘᒃᑖᒥᒃ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᑲᔪᖅᑕᐅᓚᐅᕐᒥᔪᒍᑦ ᐱᓕᒻᒪᓴᖅᑎᑕᐅᓪᓗᑕ, 

ᐱᔭᕆᐊᑭᑦᑐᕈᓘᔮᖅᑑᒐᓗᐊᒦᒃ. ᒪᑯᓄᖓ ᑎᒥᒧᑦ 

ᓴᐳᑎᒍᑎᓂᑦ, ᐊᒡᒑᕐᓂᑦ, ᒪᑐᐊᕐᓂᓪᓗ, ᖃᓄᖅ 

ᐊᑎᒋᐊᖃᕐᒪᖔᑦᑎᒍᑦ ᖃᓄᕐᓗ ᐲᕈᓐᓇᕐᒪᖔᑦᑎᒍᑦ 

ᐊᑦᑕᓇᓐᖏᑦᑑᑎᓪᓗᒋᑦ, ᐊᒻᒪ 

ᑕᕐᕆᑦᑎᐊᕐᔫᒥᓇᓱᓪᓗᒍ ᖃᓄᖅ 

ᑕᕐᕆᔅᓯᑦᑎᐊᕈᓐᓇᕐᒪᖔᑕ ᐊᑦᑐᖅᑕᐅᓗᐊᓐᖏᓪᓗᑎᑦ. 

 

ᑮᓇᐅᔾᔭᔅᓴᒐᑎᒃ ᐃᑲᔪᖅᑎᖃᓚᐅᖅᑐᒍᑦ 

ᑲᖏᖅᓯᓂᕐᒥ ᓇᑭᕈᓘᔭᖅ ᐱᓐᖑᐊᖅᑐᓕᕆᔨᕗᑦ 

ᑕᐃᕕᑎ ᑲᓛᒃ, ᐊᑐᐃᓐᓇᕈᐃᓚᐅᖅᑐᖅ ᓄᑖᕐᒥᒃ 

ᓯᐊᕐᕆᔮᕐᕕᒻᒥ ᐃᓂᒋᔭᐅᓂᐊᕐᓗᓂ ᐋᓐᓂᐊᕕᒻᒥ 

ᐅᓂᔅᓯᒪᕕᑖᕆᐊᖃᑲᓪᓚᑉᐸᑕ ᓯᓂᕝᕕᓐᓂ. ᐊᒻᒪ 

ᑲᑎᕝᕕᐅᖃᑦᑕᓲᖅ ᑭᒃᑯᑐᐃᓐᓇᕐᓄᑦ ᑕᐃᓐᓇ 

ᖃᐅᔨᓴᕐᕕᐅᓂᐊᓚᐅᕐᒥᔪᖅ ᓄᕙᓐᓇᕐᔪᐊᖃᕐᒪᖔᑕ. 

ᑭᕙᓪᓕᖅ ᐱᓐᖑᐊᕐᕕᖓ ᐊᑐᐃᓐᓇᐅᓂᐊᕐᓗᓂ 

ᑭᒃᑯᑐᐃᓐᓇᕐᓄᑦ ᐃᓄᑑᑎᑕᐅᔭᕆᐊᓕᓐᓄᑦ, 

ᓇᒻᒥᓂᕐᓗ ᐃᓛᒃᑯᑦ ᖁᐃᔭᖅᑐᕐᕕᐅᖃᕋᔭᖅᑐᑎᒃ. 

ᒫᑎ ᐃᐅᕆᔅ ᖁᔭᓕᓪᓚᕆᑉᐸᕋ.  

 

ᐊᒻᒪᑦᑕᐅᖅ ᖁᔭᓐᓇᒦᕈᒪᔭᒃᑲ ᑎᒥᕈᓘᔮᓗᐃᑦ 

ᐊᔾᔨᒌᓐᖏᑦᑐᐃᑦ ᐃᓚᐅᓚᐅᖅᑐᐃᑦ ᑕᕝᕙᓂ 

ᐸᕐᓇᑦᑎᑕᐅᓪᓗᑕ, ᐱᓕᒻᒪᓴᖅᑕᐅᓪᓗᑕ. 

ᐃᖅᑲᓇᐃᔭᖅᑎᖏᑦ 

ᕼᐊᒻᓚᒃᑯᑦ ᐊᒻᒪᑦᑕᐅᖅ ᐋᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᖏᑦ ᐊᔅᓱᕈᖅᑐᐊᓘᓚᐅᕐᖓᑕ. 

 

ᐊᒻᒪᑦᑕᐅᖅ ᑕᐃᒍᒪᒻᒥᔭᒃᑲ ᑯᐊᐸᒃᑯᑦ, ᓄᐊᑐᓐ 

ᓂᐅᕕᕐᕕᒃᑯᑦ, ᑮᓇᐅᔭᒃᑯᕕᒃᑯ ᕈᐊᔪᓪ 

ᑮᓇᐅᔭᖃᕐᕕᖓᑦ, ᐊᒻᒪᓗ ᓯᐊᐃᕖᓰ ᑮᓇᐅᔭᒃᑯᕕᖏᑦ 

ᖃᓂᒌᑦᑕᐃᓕᑎᑦᑎᓚᐅᕐᖓᑕ. 

 

ᐅᖃᖅᑏ, ᐱᐅᓪᓚᕆᑦᑐᖅ ᑕᑯᒋᐊᔅᓴᖅ ᖃᓄᖅ 

ᓄᓇᓖᑦ ᑲᑎᒍᓐᓇᕐᒪᖔᑕ, ᓄᓇᖅᑲᑎᒌᑦ 

ᑲᑎᒍᓐᓇᕐᒪᖔᑕ ᑕᐃᒪᐃᑦᑐᑰᖅᑎᓪᓗᑕ. 

ᖁᔭᓕᓪᓚᕆᑉᐸᒃᑲ ᑕᐃᒃᑯᐊ 

ᐱᖃᑕᐅᓚᐅᖅᑐᓕᒫᑦᑎᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᑖᓐᓇ 

ᑭᖑᓪᓕᐅᓂᐊᖅᑐᓂ ᒪᓕᒐᓕᐅᖅᑎ ᐸᖕᓂᖅᑑᒧᑦ. 

ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 678 - 5(2): 

ᐱᔾᔪᑏᑦ ᑕᒻᒫᑎᕐᕕᒻᒥ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᔾᔪᑎᖃᖅᑐᖓ ᐃᓱᒫᓘᑎᒋᔭᐅᔪᓂᒃ 

ᓂᕈᐊᖅᑎᒋᓯᒪᔭᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐊᒥᓱᓄᑦ 

ᐅᖃᐅᔾᔭᐅᖃᑦᑕᖅᓯᒪᓕᕋᑦᑕ ᑖᓐᓇ ᖃᐅᔨᒪᔭᕗᑦ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᒃᑐᖅ ᑕᒻᒫᑎᕐᕕᒃ 

ᑕᐃᔭᕗᑦ ᕿᑭᖅᑖᓗᒻᒥ. ᕿᑭᖅᑖᓗᒻᒥᐅᓄᑦ 

ᑐᕌᖓᓪᓗᓂ ᓇᔪᒐᕆᔭᐅᖃᑦᑕᖅᓯᒪᔪᖅ ᑭᓯᐊᓂ 

ᕿᑭᖅᑖᓗᒻᒥᐅᑐᐃᓐᓇᐅᖏᑦᑐᓄᑦ 

ᓇᔪᖅᑕᐅᖃᑦᑕᖅᓯᒪᒻᒪᑦ ᒫᓐᓇᐅᔪᖅ, ᓄᓇᕘᓕᒫᖅ 

ᐃᓚᖓᒍᑦ ᑎᑭᑕᐅᖃᑦᑕᖅᓯᒪᖅᑰᓕᕐᖓᑦ. 

ᐅᖃᖅᑎᑦᑎᔩ, ᑖᓐᓇ ᐃᓱᒫᓗᒋᔭᐅᓪᓚᕆᒻᒪᑦ 

ᑕᒪᒃᑯᓂᖓ ᑭᒡᒐᑐᖅᑕᑎᓐᓂᒃ ᐊᒻᒪᓗ 

ᖃᐅᔨᒪᖅᑰᓕᕋᑦᑕ ᐊᒥᑎᑐᒍᑦ ᖃᐅᑕᒫᑦᑎᐊᐸᓗᒃ 

ᐃᓱᒫᓘᑎᒋᔭᐅᔪᓂᑦ ᑖᔅᓱᒧᖓ ᑕᒻᒫᑎᕐᕕᒻᒧᑦ. 

ᐅᕙᖓᑑᓐᖏᑦᑐᖅ ᐃᓕᔅᓯᑦᑕᐅᖅ ᐃᒻᒪᖃᑦᑕᐅᖅ 

ᒥᓂᔅᑕᒧᓪᓘᓐᓃᑦ ᑎᑭᑦᑐᒍ ᐅᖃᐅᓯᐅᖃᑦᑕᖅᑰᓕᕐᖓ 

ᑖᓐᓇ ᐊᑲᐅᓐᖏᓂᕆᓕᖅᑕᖓ ᐅᓪᓗᒥᐅᔪᖅ.  

ᐊᑲᐅᓐᖏᑐᓪᓚᕆᒻᒥᑦ ᐃᓚᖓᒍᑦ ᐊᐅᓚᓂᖃᓕᕐᖓᑦ. 

ᐱᓗᐊᖅᑐᑦ ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ 

ᖃᓪᓗᓇᐅᔭᕈᓐᓇᖏᑦᑐᑦ ᐃᓚᖏᑦ, ᐃᓚᖏᓪᓗᑦ 

ᐋᓐᓂᐊᖃᖅᑐᑦ, ᐃᓚᖏᓪᓗᑦ ᑕᒪᐅᓐᖓᕆᐅᖅᑐᑦ 

ᐃᖃᓗᓐᓅᕆᐅᖅᑐᑦ ᑕᒻᒫᑎᕐᕕᒻᒦᑉᐸᑐᑦ. ᐊᒥᓱᓂᒃ 

ᐊᔾᔨᒌᖏᑦᑐᓂᒃ ᐃᓱᒫᓘᑎᖃᖅᐸᑦᑐᖅ 

ᐊᐅᓚᑕᐅᓂᖓᓂᒃ ᑖᔅᓱᒥᖓ ᑕᒻᒫᑎᕐᕕᐅᑉ. ᑖᓐᓇ 

ᐃᓛᑎᒍᑦ ᐅᖃᕐᕕᐅᖃᑦᑕᖅᑐᒍᑦ ᖃᐅᑕᒫᐸᓗᒃ 

ᐅᖄᓚᐅᕕᐅᖃᑦᑕᖅᑐᒍᑦ ᑕᑉᐱᑲᓐᖓᑦ 

ᑕᒻᒫᑎᕐᕕᒻᒦᖔᖅᑕᖅᑐᓂᒃ. 

ᐋᖅᑭᒋᐊᕆᐊᖃᓪᓚᕆᑦᑐᖅ ᖃᐅᔨᒪᓕᕋᑦᑕ 

ᐊᐅᓚᓂᕆᔭᖓ ᐅᓪᓗᒥᐅᔪᖅ. ᑖᒃᑯᓄᖓ 

ᐋᓐᓂᐊᔪᓄᑦ ᓇᔪᖅᑕᐅᖃᑦᑕᑎᓪᓗᒍ ᐊᒻᒪᓗ 

ᐋᓐᓂᐊᕕᓕᐊᖅᓯᒪᔪᐃᑦ ᐊᔾᔨᒌᑉᐸᖏᒻᒪᑕ. 

ᐃᓚᖏᓪᓗ ᐊᔪᕐᓂᖅᓴᐃᑦ, ᐃᓚᖏᓪᓗ 

ᐊᔪᓐᖏᓂᖅᓴᐃᑦ, ᐃᓚᖏᓪᓗ ᓄᓇᒥ ᑖᔅᓱᒥᖓ 

ᖃᐅᔨᒪᑦᑎᐊᖅᑐᑦ ᐃᖃᓗᓐᓂᑦ, ᐃᓚᖏᓪᓗ 

ᖃᐅᔨᒪᓐᖏᒻᒪᕆᑦᑐᑦ ᑕᒪᒃᑯᐊᖑᖃᑦᑕᕐᒪᑕ 

ᐋᓐᓂᐊᕕᓕᐊᖅᑐᑦ, ᑕᒪᓐᓇ 

ᐃᓱᒫᓘᑎᒋᔭᐅᓪᓚᕆᑦᑎᓪᓗᒍ.  

 

ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓱᕐᓇᖅ ᓇᒻᒪᓯᑉᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒪᓕᒐᓕᐅᖅᑎ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 679 - 5(2): 

ᖁᕕᐊᓲᑎᒋᔭᐅᔪᑦ ᓯᑎᐱᕆᒥ (ᓇᑲᓱᒃ)  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐸᓐᓂᖅᑑᒻᒥᐅᑕᐃᓪᓗ.  

 

ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ ᑕᒫᓂ ᑕᖅᑭ 

ᓰᑏᕝᕙ ᐅᕙᑦᑎᓐᓄᑦ ᐃᓛᑎᒍᑦ ᐊᔅᓱᐊᓗᒃ 

ᓇᓪᓕᐅᓂᖅᓯᐅᕈᑎᐅᔪᐃᑦ ᑕᒫᓂ ᑕᖅᑭᕐᒥ 

ᐊᑐᕋᑦᑎᒍ. ᐊᒻᒪᓗ ᖁᔭᓕᔪᒪᓪᓗᖓ ᑕᒫᓂ ᑕᖅᑭᖅ 

ᐱᒋᐊᓕᖅᑎᓪᓗᒍ ᐅᑭᐅᖅᑖᓚᐅᕐᒪᑦ 85-ᓂᒃ. ᑖᓐᓇ 

ᐊᔅᓱᐊᓗᒃ ᖁᕕᐊᒋᓪᓗᒍ ᖁᔭᒋᓪᓗᒍ. . .  

 

>>ᐸᑦᑕᑐᖅᑐᑦ 

. . . ᐅᓪᓗᒥᓗ ᐊᕐᕌᒍᑦ 20 ᐊᐃᑉᐸᕋᓗ 

ᑲᑎᑎᑕᐅᓯᒪᓂᕗᑦ ᓇᓪᓕᐅᓂᖅᓯᔾᔪᑎᒋᒋᓪᓗᑎᒍᒃ. 

ᖁᔭᒋᕙᕋ ᐊᐃᑉᐸᕋ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐅᓪᓗᒥ ᓄᑲᕋ ᓇᓪᓕᐅᑎᒻᒥᒻᒪᑦ ᐋᓂ ᖄᐱᒃ, 

ᐅᓪᓗᖃᑦᑎᐊᖁᕖᓐᖓᕐᒥᔭᕋ.  

 

ᐊᒻᒪᓗ ᖁᔭᓕᓪᓚᕆᑦᑐᖓᑦᑕᐅᖅ ᓴᑭᒃᑯᒃᑲᒃ 

ᐊᖏᕐᕋᐸᓪᓕᐊᓂᐊᓕᕐᖓᑕ ᖃᐅᑉᐸᑦ, ᐊᑯᓂᐊᓗᒃ 

ᐊᐅᓪᓚᖅᑎᒪᒻᒪᑕ ᐋᓐᓂᐊᕕᓕᐊᖅᓯᒪᓪᓗᑎᒃ 

ᐊᐱᕐᖔᓂᒃ. ᑖᒃᑯᐊ ᐅᓐᓂᖅᓯᐅᕐᔪᑎᒋᕙᒃᑲ 

ᖁᔭᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ ᑕᒪᒃᑯᐊ 

ᓇᓪᓕᐅᑎᖃᑦᑕᑐᐃᑦ ᑕᒫᓂ ᓄᓇᕗᒻᒦᑎᓪᓗᑕ 

ᓄᓇᕗᒻᒥᐅᑕᐅᖃᑎᕗᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᖅ. 

ᑭᖑᓪᓕᐅᓂᐊᖅᖢᓂ ᑖᓐᓇ ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᑯᓱᒐᖅ ᑭᓯᐊᓂ ᑭᖑᓂᐊᒍᑦ 

ᐊᑎᖁᑎᖃᕈᓐᓃᕋᒪ ᖃᐅᔨᒪᖁᔨᑐᐃᓐᓇᖅᑐᖓ. 

ᒪᓕᒐᓕᐅᖅᑎ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 680 - 5(2): 

ᓴᓪᓕᓂ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᑦ 

(ᓇᑦᓯᖅ)  

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᑲᓂ ᑕᖅᑭᐅᖅᑲᐅᔪᒥ 

ᓴᓪᓕᕐᒥᐅᑕᐅᔪᒍᑦ ᖁᕕᐊᓱᒍᑎᖃᖅᑲᐅᒐᑦᑕ 

ᐃᓕᓐᓂᐊᕌᓂᒃᐸᓪᓕᐊᔪᑯᓗᖕᓂᒃ 17-ᖑᓚᐅᕐᒪᑦ 

ᐃᓕᓐᓂᐊᕌᓂᒃᑐᐃᑦ ᐊᒥᓲᓛᖑᓪᓗᑎᒡᓗ ᓴᓪᓕᐅᑉ 

ᐃᓕᓐᓂᐊᕌᓂᖃᑦᑕᖅᑐᖁᑎᖏᓐᓂᑦ. ᐅᑯᐊᖑᖕᒪᑕ 

ᐅᖃᖅᑏ:  

 

 ᕗᓗᓕᐊ ᒋᐱᓐᔅ  

 ᐱᓕᐊ ᓇᑯᓛᖅ 

 ᓴᓂ ᓴᓐᓂᖅᑕᐃᓐᓄᑦ 

 ᐊᐃᐳ ᑲᓚᐃ ᓄᑲᖅᑎᖅ 

 ᔭᔅᑎᓐ ᐳᕉᔅ 

 ᓵᓐᑎ ᐳᓪᓚᑦ 

 ᒫᑎᓴᓐᓇ ᐳᕉᔅ 

 ᑖᓐ ᓯᐅᑎᓐᓄᐊᖅ 

 ᓘᑲᓯ ᓄᑲᖅᑎ ᓇᑯᓛᖅ 

 ᕼᐊᐃᓕ ᓴᕕᐊᕐᔪᒃ 

 ᕼᐊᐃᓕ ᔫᓐᔅ 

 ᕋᓂ ᕉᔅ ᓇᑯᓛᖅ 

 ᑕᐃᕕᑎ ᒋᐱᓐᔅ  

 ᓂᑰᓪ ᐳᑐᓕᒃ 

 

ᑖᓐᓇ ᓂᑰᓪᑯᓗ ᐃᑉᐸᒃᓴᖅ ᐅᖓᑖᓂᐅᖅᑲᐅᔪᖅ 

ᐊᒻᒨᒪᔾᔨᐊᖃᑎᒋᖅᑲᐅᒐᑦᑎᒍ ᖁᕕᐊᓇᖅᑲᐅᕗᖅ.  

 

 ᕗᕌᑦ ᐳᑐᓕᒃ 

 ᕋᐃᑦᓱ ᓂᖏᐅᑦᓯᐊᖅ  

 ᑲᕇᓐ ᖃᓗᔾᔭᖅ 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᕌᓂᒃᑐᖁᑎᑦᑎᓐᓂ 

ᖁᓕᒻᒪᕇᒃ ᐃᓕᓐᓂᐊᕆᐊᒃᑲᓐᓂᖅᑲᐅᖕᒪᑦ ᐃᓚᖏᑦ 

ᑕᒪᐅᓐᖓᐅᓪᓗᑎᒃ ᐃᖃᓗᖕᓄᑦ ᐊᒻᒪᓗ ᐃᓚᖏᑦ 

ᐃᐅᓪᐴᑕᒧᑦ ᐃᓕᓐᓂᐊᕆᐊᒃᑲᓐᓂᖅᑲᐅᖕᒪᑕ. 

ᐅᐱᒋᒻᒪᕆᒃᐸᒃᑲ ᑕᒪᒃᑯᐊ ᒪᒃᑯᒃᑐᐃᑦ 

ᐅᒃᑯᐃᓐᖔᕈᔾᔭᐅᑦᑎᐊᖃᑦᑕᓕᕐᒪᑕ 

ᐊᔪᕈᓐᓃᒃᑲᓐᓂᕈᑎᒃᓴᖏᓐᓂᒃ ᑕᒪᓐᓇ ᓄᓇᕘᑦ 

ᓯᕗᓕᖅᑎᒃᓴᖏᑦ ᐊᒥᓱᓐᖑᖅᐸᓪᓕᐊᖕᒪᑕ 

ᖁᕕᐊᓱᒍᑎᒃᓴᖃᑦᑎᐊᖅᐳᒍᑦ ᐊᒻᒪ 

ᓯᕗᓂᒃᓴᖃᑦᑎᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 681 - 5(2): 

ᑲᖏᖅᖠᓂᕐᒥ ᐃᓕᓐᓂᐊᕐᕕᐊᓗᒻᒥ 

ᐃᓱᓕᒃᓯᔪᑦ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᑦ 

ᐊᒃᓱᕈᓐᓇᖅᑐᒃᑰᕐᒪᑦ ᐃᓚᖏᑦ ᐊᒥᓱᑦ 

ᐃᓱᒪᖃᑎᒌᑦᓯᐊᖅᐳᒍᑦ ᐃᖅᑲᐅᒪᕙᕗᓪᓗ.  

ᐅᖃᖅᑎᑦᓯᔩ, ᑲᖏᖅᖠᓂᕐᒥᑦᑕᐅᖅ ᐊᐅᔭᖅ 

ᐃᓕᓐᓂᕌᓂᒃᑐᖁᑎᖃᓚᐅᕐᒥᒐᑦᑕ 26-ᖑᔪᓂᒃ ᑖᒃᑯᐊ 

ᐃᓕᓐᓂᐊᕌᓂᓚᐅᖅᑐᑦ ᓴᕆᒪᒋᕙᕗᑦ 

ᓯᕗᓂᒃᓴᖃᑦᑎᐊᖁᕙᕗᓪᓗ ᓱᓇᒥ ᓯᕗᓂᒃᓴᒥᓄᑦ 

ᐸᕐᓇᒃᑎᓪᓗᒋᑦ ᓱᓇᒥᐊᖑᒐᓗᐊᖅᐸᑦ 

ᐃᑲᔪᖅᑕᐅᔭᕆᐊᖃᖅᐸᑕ ᑕᒡᕙᓃᒃᑐᓗᒃᑖᑦᓯᐊᑎᒍᑦ 

ᖃᐅᔨᒪᔪᖓ ᐃᑲᔪᕈᒪᕗᒍᑦ. ᐊᒥᓲᖕᒪᑕ ᑖᒃᑯᐊ 

ᐊᑎᖏᑦ ᑕᐃᓂᐊᖅᐸᒃᑲ: 

 

 ᓴᓂᐅᓪ ᐊᖑᑎᑐᐊᖅ 

 ᕗᕆᑦᓂ ᐊᒡᒐᒃ 

 ᕼᐊᓐᑐ ᐊᓗᕈᑦ 

 ᔮᓱᐊ ᑰᓕ 

 ᓵᓐᑎ ᑏᐋᔅ 

 ᑐᕆᓂᑎ ᕼᐃᒃᔅ 

 ᑐᕋᐃᓐ ᐃᓄᒃᓱᒃ 

 ᕙᓂᓴ ᐃᓄᒃᓱᒃ 

 ᐹᓂ ᐃᖁᑦᑎ 

 ᑯᐃᓐᑎᓐ ᐄᓴᓗᒃ 

 ᑲᐃᓕ ᖃᕐᓕᒃ 

 ᕼᐊᐃᓕ ᑯᓕ 

 ᑲᐃᓚ ᒪᓂᕐᖔᓗᒃ 

 ᑎᐋᓇ ᒪᓂᕐᖔᓗᒃ  

 ᐃᐊᓚᓄᐊ ᒨᓱ 

 ᑳᑐᕆᓐ ᓇᓱᒃ 

 ᒫᓄᕈ ᓇᑦᓯᖅ 

 ᑭᒻᐳᓕ ᐱᓚᑲᑉᓯ 

 ᓴᐃᔅ ᐸᐅᕈᓪ 

 ᒥᓯᕌᓛᖅ ᐸᐅᕈᓪ 

 ᒪᑑᓴᓚ ᕿᔪᒃ 

 ᑭᐊᕙ ᓵᑎᐅᐋ 

 ᑯᕆᔅᑐ ᓴᒻᒧᖅᑐᖅ 

 ᕙᐃᑎᓐ ᓴᒡᒍᑦ 

 ᑖᓐᔭ ᑕᒑᖅ 

 ᔪᕋᐅᑦ ᐅᓗᖅᓯ 

 

ᑖᒃᑯᐊ ᑕᒡᒐ. ᓴᕆᒪᒋᕙᕗᑦ, ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐃᓐᖏᐅᑏᖅᑲᐃ 

ᐃᖅᑲᐃᑳᓪᓚᖅᑲᐅᕙᕋ, 

ᑖᒃᑯᐊ ᑕᕝᕚᓚᓚᐅᖅᑎᓪᓗᑎᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 4. 

(ᑐᓵᔨᑎᒍᑦ) ᑭᐅᔾᔪᑎᒥᓂᕐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 924 - 

5(2): ᐱᖁᑏᑦ ᐊᖅᓵᖅᑕᐅᓂᖏᓐᓄᑦ 

ᑎᑎᕋᕐᕕᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓚᐅᕋᑦᑕ 

ᐊᐱᕆᔭᐅᓚᐅᕋᒪ ᐅᖅᓱᖅᑑᒧᑦ ᒪᓕᒐᓕᐅᖅᑎᖓᓄᑦ, 

924 - 5(2).  

 

ᑖᓐᓇ ᒪᑯᐊ ᐊᐱᖅᑯᑎᒋᓚᐅᕐᒪᒍ:  

 

ᑖᓐᓇ ᑕᕝᕙᓂ ᓴᒃᑯᐃᒍᑕᐅᒋᐊᖃᓲᑦ 

ᑎᒍᓯᖃᑦᑕᖅᑐᐃᓪᓘᓐᓃᑦ ᑕᒪᓐᓇᑦᑕᐅᖅ ᖃᓄᑎᒋ 

ᐱᕋᔭᓐᓂᒃᑯᑦ ᑮᓇᐅᔭᓂᒃ ᑎᒍᓯᖃᑦᑕᕐᓂᖏᓐᓄᑦ 

ᖃᑦᓯᑐᖃᑦᑕᕐᒪᖔᑕ ᐊᒻᒪᓗ ᐊᓪᓚᕝᕕᒋᔭᖓ 

ᖃᓄᐃᓕᖓᓕᕐᒪᖔᑦ ᐊᒻᒪᓗ ᑕᒪᓐᓇ $229,000 

ᑮᓇᐅᔭᑦ ᐅᓪᓗᒥᒧᑦ ᖃᑦᓯᓂᒃ ᐊᑐᖅᓯᒪᒻᒪᖔᑕ.  

 

ᑭᐅᓚᐅᖅᐳᖓ:  

 

ᐋᒡᒌᓯ 2019-ᒫᔅᓯ 31, 2020-ᒧᑦ 

ᐊᖅᓵᖅᓯᖃᑦᑕᖅᑐᒃᓴᐅᔪᑦ ᐊᓪᓚᕝᕕᒃ ᑮᓇᐅᔭᓂᒃ 

ᐊᑐᖅᓯᒪᕗᐃᑦ $117,000. ᐊᐃᕆᓕ 1, 2020-

ᓰᑏᑉᐱᕆ 2020-ᒧᑦ ᐊᓪᓚᕝᕕᒋᔭᖓᑦ $79,064 

ᐊᓪᓚᕝᕕᒋᔭᖓ ᐊᑐᖅᓯᒪᓕᖅᐳᐃᑦ. 

 

ᑐᓴᕋᒃᓴᐅᒃᑲᓐᓂᖅᑐᐃᑦ ᒪᓕᒐᓕᐅᕐᕕᖕᒧᑦ ᑖᒃᑯᐊ:  

 

ᐊᐱᖅᑯᑎᐅᑉ ᐊᓯᐊᒍᑦ ᑮᓇᐅᔭᐃᑦ 

ᐊᖅᓵᖅᓯᖃᑦᑕᕐᓂᐅᑉ ᐱᕋᔭᓐᓂᒃᑯᑦ 

ᑮᓇᐅᔭᓕᕆᐊᕆᔭᐅᔪᕕᓃᑦ ᐊᓪᓚᕝᕕᖓᓄᑦ. ᖃᓄᕐᓕ 

ᐊᓪᓚᕝᕕᖓᓄᑦ ᖃᓄᕐᓕ ᑕᒪᓐᓇᑦᑕᐅᖅ ᑮᓇᐅᔭᐃᑦ 

ᖃᓄᖅ ᑮᓇᐅᔭᐃᑦ ᐊᑐᖅᑕᐅᔪᒃᓴᐅᖕᒪᖔᑦ 

ᐱᕋᔭᓐᓂᒃᑯᑦ ᑎᒍᓯᔪᕕᓃᑦ ᒪᓕᒐᖅ ᑮᓇᐅᔭᐃᑦ 

ᑕᒪᓐᓇ ᐊᑑᑎᖃᕈᓐᓇᓚᖓᒻᒥᔪᖅ:  

 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᑖᔅᓱᒧᖓ ᐊᓪᓚᕝᕕᒻᒧᑦ;  

 ᐅᑎᖅᑎᑕᐅᒍᓐᓇᖁᓪᓗᒋᑦ ᐋᓐᓂᖅᓯᒪᔪᐃᑦ 

ᐱᕋᔭᓐᓂᒃᑯᑦ ᖃᓄᐃᑕᐅᔪᕕᓃᑦ 

ᐱᓕᕆᐊᕆᔭᖏᓐᓂᑦ;  

 ᓄᓇᓕᖏᓐᓂᒃ ᐱᓕᕆᑎᑦᓯᒍᓐᓇᖁᓪᓗᒍ 

ᐃᓅᓯᑦᓯᐊᕆᓂᕐᒧᑦ ᒪᒥᓴᖅᑐᓕᕆᓂᕐᒧᑦ 

ᑐᕌᖓᔪᒥᓪᓘᓐᓃᑦ ᓄᓇᓕᐅᔪᒥᒃ ᐱᓕᕆᔪᒃᓴᒥᒃ 

ᐃᑲᔫᑎᓂᒃ ᓴᖅᑮᒍᓐᓇᖁᓪᓗᒍ. 

 

ᓄᓇᓕᖕᓂᑦᑕᐅᖅ ᒪᒥᓴᖅᑐᓕᕆᓂᐊᕐᓂᕈᑎᒃ 

ᓯᕗᓪᓕᖅᐹᒥᒃ ᑮᓇᐅᔭᓂᒃ 

ᐊᐅᓚᔾᔭᐃᒍᑎᒃᓴᖃᕆᐊᖃᕐᓂᖏᓐᓂᒃ. ᐊᒻᒪᓗᑦᑕᐅᖅ 

ᑖᒃᑯᐊ ᐱᖁᑎᓂᒃ ᐊᖅᓵᖅᓯᓐᓂᕈᑎᒃ ᐱᕋᔭᓐᓂᒃᑯᑦ 

ᐊᖅᓵᕈᑕᐅᔪᕕᓂᕐᓂᒃ ᐃᒻᒪᖄ ᐊᖏᔪᐊᓗᓐᓂ 

ᓄᓇᓕᓐᓂ ᑕᑯᔾᔮᖏᑦᑐᒍᑦ ᑭᓯᐊᓂ 

ᐃᖏᕐᕋᑦᓯᐊᕈᓐᓇᓕᖅᐸᑦ. ᑕᒪᓐᓇ 

ᐃᓂᖏᕐᕋᖃᑦᓯᓕᖃᑦ ᓂᕆᐅᑦᑐᒎᒐᓗᐊᖅ ᐊᒻᒪᓗ 

ᑕᑯᖃᑦᑕᕐᓂᖅᓴᐅᓕᕐᓗᑕ ᑕᒪᒃᑯᑎᒎᓇᖅ 

ᐱᕋᔭᓐᓂᒃᑯᑦ ᑕᒪᒃᑯᐊ ᐊᖅᓵᖅᑕᐅᔪᕕᓃᑦ ᒐᕙᒪᒃᑯᓂ 

ᑕᑯᓂᖅᓴᐅᖃᑦᑕᕐᓂᐊᖅᑐᒍᑦ ᐊᒻᒪᓗ ᖃᓄᑎᒋ 

ᑮᓇᐅᔭᐃᑦ ᑕᑯᓇᖅᑐᒋᑦ. ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑏᑦ ᑭᐅᔾᔪᑎᕕᓂᕐᓄᑦ 

ᑎᑎᕋᖅᓯᒪᓂᒃᑯᑦ. ᐃᖏᕐᕋᔪᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 922 - 

5(2): ᖃᖓᑕᓲᒃᑯᑦ ᐃᖏᕐᕋᓂᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᐃᒍᕋᑖᕋᒪ ᑕᐃᒃᑯᐊ ᐃᒃᐱᐊᕐᔪᒻᒥ 

ᓄᓇᒨᖅᓯᔪᑯᓗᐃᑦ ᐃᖅᑲᐅᒪᑦᑎᐊᖅᐸᒃᑲ 

ᑕᑉᐹᓃᑦᑎᓪᓗᒋᑦ ᑐᔅᓯᐊᕐᓂᒃᑯᑦ ᐅᐸᒍᑎᓯᒪᕙᒃᑲ.  

 

ᐅᖃᖅᑎᑦᑎᔩ, ᐊᐱᕆᔭᐅᓚᐅᕋᒪ ᒥᔅ ᑳᑎ 

ᑕᐅᑐᓐᖏᒧᑦ, ᒪᓕᒐᓕᐅᖅᑎᒧᑦ ᑲᖏᖅᖠᓂᖅ-

ᐅᐊᓐᓇᖓ ᐃᒡᓗᓕᒑᕐᔪᒻᒧᑦ 

ᑖᓐᓇ ᓈᓴᐅᑎᖓ 922 - (5)(2) ᓰᑏᕝᕙ 21, 

2020-ᖑᑎᓪᓗ ᑖᓐᓇ ᐱᔾᔪᑕᐅᓗᓐᓂ ᖃᖓᑕᓲᕐᓄᑦ 

ᐱᔾᔪᑕᐅᓪᓗᓂ. ᐊᐱᕆᓚᐅᕐᒪᑦ ᑖᔅᓱᒥ ᐅᖃᖅᑎᑦᑎᔩ, 

ᓄᓇᕘᑦ ᒐᕙᒪᒃᑯᑦ ᖃᑦᓯᓂ ᑮᓇᐅᔭᓂᒃ 

ᑐᓂᓯᓯᒪᓕᖅᐸᑦ ᖃᖓᑕᓲᓄᑦ, ᖃᓄᖅ ᒥᓂᔅᑕ 

ᑭᐅᔪᓐᓇᖅᐹᑦ ᖃᓄᐃᓪᓗᐊᖅᑐᓂ ᑮᓇᐅᔭᓂᒃ 

ᑐᓂᓯᓯᒪᓕᕐᒪᑕᑭᐊᖅ ᑳᓪᒥᐊᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᒪᑭᑕᑎᒋᐊᒃᑲᓐᓂᕋᓱᓪᓗ ᑖᓐᓇ 

ᐊᐱᕆᔭᐅᓚᐅᕋᒪ ᓇᒡᒐᔾᔭᐅᒥ ᓯᑎᐱᕆ 21, 2020, 

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑕᐃᒪᓐᓇᐃᑎᓪᓗᒍ ᑳᓪᒥᐊᒃᑯᓐᓄᑦ ᒐᕙᒪᒃᑯᓐᓂᑦ 

ᑮᓇᐅᔭᐃᑦ ᑐᓂᔭᐅᓯᒪᔪᓂᒃ. ᐅᖃᓚᐅᕋᒪᐃᓛᒃ 

ᑖᒃᑯᐊ ᓄᓇᕘᑦ ᒐᕙᒪᒃᑯᑦ ᑐᓂᓯᓯᒪᒻᒪᒎᑦ $7 

ᒥᓂᓕᐊᓐᓂᒃ ᑳᓪᒥᐊᒃᑯᓐᓄᑦ ᑖᔅᓱᒧᖓ ᖃᖓᓲᒧᑦ 

ᐃᑲᔫᑎᔅᓴᓂ. 

 

ᐅᖃᖅᑎᑦᑎᔩ, ᐅᖃᕆᐊᑦᑎᐊᕈᒪᕗᖓ ᑖᒃᑯᐊ 

ᒐᕙᒪᒃᑯᑦ, ᓄᓇᕘ ᒐᕙᒪᒃᑯᑦ ᐊᖏᖅᓯᓯᒪᕗᑦ 

ᐱᒋᐊᖅᑎᑦᑎᓯᒪᕗᑦ ᒪᕐᕉᖑᓪᓗᑎᒃ ᑮᓇᐅᔭᐃᑦ 

ᐊᑐᖅᑕᐅᑲᓐᓂᕆᐊᒃᑲᓐᓂᖅᓯᒪᔪᑎᒍᑦ. ᑖᓐᓇ ᐊᑕᐅᓯ 

$7 ᒥᓕᐊᓐ ᐊᒻᒪᓗ ᐱᖃᑖ $2.6 ᒥᓕᐊᓐ ᑖᒃᑯᐊ 

ᑲᑎᑎᖅᓱᒋᑦ $9.6 ᒥᓕᐊᓐ ᑮᓇᐅᔭᑦ ᑖᒃᑯᓄᖓ 

ᑐᓂᓯᓯᒪᓕᖅᑐᒍᑦ ᑳᓪᒥᐊᒃᑯᓐᓄᑦ. 

ᐅᖃᕆᐊᒃᑲᓐᓂᐊᕐᔪᒍᒪᓪᓗᖓᓗ ᑖᒃᑯᐊ 

ᐃᓕᓴᕆᓂᐊᖅᐸᕗᑦ ᑖᒃᑯᐊ ᑮᓇᐅᔭᐃᑦ ᐃᓚᖏᑦ 

ᐅᑎᑐᐃᓐᓇᕆᐊᖃᖅᓯᒪᒻᒪᑕ ᓄᓇᕘᑉ ᒐᕙᒪᒃᑯᓐᓄᑦ 

ᓲᕐᓗ ᑖᒃᑯᐊ ᐃᖅᑲᓇᐃᔭᓂᕐᒧᑦ ᐅᕝᕙᓘᓐᓃᑦ 

ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᖏᓐᓂᒃ 

ᐅᑎᖅᑎᑦᑎᔭᕆᐊᖃᖅᓯᒪᓂᐊᕐᒪᑕ ᐄᐳᓘᒥ ᔪᓚᐃᒧᑦ 

ᐱᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐅᖃᓚᐅᖅᑎᓪᓗᖓ ᐳᓛᖅᑎᖃᔾᔮᖏᓐᓇᑦᑕ ᑕᒫᓂ 

ᐃᒃᓯᕚᖅᑎᓪᓗᑕ. ᑖᓐᓇ ᑲᔪᓯᑐᐃᓐᓇᖅᑐᖅ. 6. 

ᐊᐱᖅᑯᑎᒃᓴᐃᑦ. ᐊᐱᖅᑯᑎᒃᓴᑦ, ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᐸᖕᓂᖅᑑᒧᑦ. ᒪᓕᒐᓕᐅᖅᑎ ᕿᓐᖑᖅ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 944 - 5(2): ᓄᕙᕐᔪᐊᕐᓇᖅ-19 

ᓴᖅᑭᒃᑲᓐᓂᕐᓂᖅᐸᑦ 

ᖃᓄᐃᓕᐅᖅᑐᖃᕐᓂᐊᕐᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲᑦ 

ᑰᒑᕐᔪᕐᒥᐅᑕᐅᖃᑎᒃᑲ, ᑕᓗᕐᔪᐊᕐᒥᐅᑕᓪᓗ, 

ᒪᓕᒐᓕᐅᖅᑎᐅᖃᑎᒋᔭᑉᕼᐃᓗ.  

 

ᐅᖃᖅᑎᑦᓯᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᑐᕌᑦᑎᓐᓂᐊᖅᑕᕋ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᐆᒥᖓ ᐱᔾᔪᑎᖃᖅᖢᓂ 

ᓄᕙᖕᓇᕐᔪᐊᖅ ᑖᒻᓇ ᖃᓄᐃᑦᑑᓂᐊᕆᐊᒃᕼᐋᓂᒃ 

ᑭᖑᓕᖃᖅᑎᓪᓗᒍ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᑕᖅᓯᔪᒪᓪᓗᖓ ᑖᒃᑯᐊ 

ᓯᕗᓕᐅᖅᑎᒋᔭᕗᑦ ᐊᒻᒪᓗ ᓘᒃᑖᑦ ᐊᖓᔪᖅᑳᕆᔭᖓᑦ 

ᐃᖅᑲᓇᐃᔭᖅᑎᖁᑎᖏᓪᓗ ᑕᒫᓂ ᓄᓇᕗᒻᒥ 

ᐊᑦᑕᕐᓇᖅᑕᐃᓕᑎᑦᓯᓪᓚᕆᖕᒪᑕ ᐅᓪᓗᒥᒧᓄᑦ 

ᓄᕙᒡᔪᐊᕐᓇᖅ ᑕᒪᓐᓇᐅᒐᓗᐊᖅᑎᓪᓗᒍ. ᑭᓯᐊᓂ, 

ᑐᓴᖃᑦᑕᓕᕐᒥᒐᑦᑕ ᐱᕙᓪᓕᐊᖏᓐᓇᓕᕐᒥᖕᒪᑕ 

ᑕᒪᒃᑯᐊ ᐋᓐᓂᐊᖅᑐᐃᑦ ᖃᓪᓗᓈᑦ ᓄᓇᖓᓂ 

ᓯᓚᕐᔪᐊᑦᑎᓐᓂᓪᓗ ᓄᓇᕐᔪᐊᑦᑎᓐᓂ.  

 

ᒥᓂᔅᑕ ᓇᓗᓇᐃᕈᓐᓇᖅᐹ ᐊᕕᒃᑐᖅᓯᒪᕕᒋᔭᖓᓐᓂᑦ 

ᖃᓄᖅ ᐸᕐᓇᒃᓯᒪᖕᒪᖔᑕ ᓄᓇᕗᒻᒥᐅᑕᐃᑦ 

ᑭᐅᒋᐊᖃᓕᕈᑎᒃ ᖃᓄᖅᑑᕆᐊᖃᓕᕈᑎᒃ ᓄᓇᕐᔪᐊᑉ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᓯᕆᔭᕐᓃᕕᑦ ᑖᒃᑯᐊ ᐄ, 

ᐱᓕᕆᑦᓯᐊᖅᑐᐊᓗᐃᑦ. ᑕᒪᒃᑯᐊᑦᑕᐅᖅ ᐅᕙᒍᑦ 

ᒥᓂᔅᑕᐅᑎᐅᔪᑎᒍᑦ ᑐᓴᐅᒪᑎᑦᓯᑦᑎᐊᕐᖓᑕ.  

 

ᑕᒪᓐᓇ ᐅᓪᓗᒥᒧᓄᑦ ᓄᓇᕗᒻᒥ ᐊᖅᑯᑎᖃᕋᑦᑕ 

ᐊᔾᔨᒋᓐᖏᑕᖏᓐᓂᒃ ᑖᒃᑯᐊ ᑭᐅᔾᔪᑎᒋᔭᐅᔪᑦ ᑲᓇᑕᒥ 

ᑭᐅᔾᔪᑎᒋᓯᒪᔭᖏᓐᓂᑦ 

ᓄᓇᓕᕐᔪᐊᑦᑎᓐᓂᓪᓗ, ᐋᖅᑭᒃᓱᐃᓲᖑᓐᖏᓐᓇᑦᑕ 

ᐅᓪᓗᖅ ᑭᒡᓕᖃᖅᑎᓪᓗᑎᒍᑦ 

ᐃᓱᓕᕝᕕᖃᖅᑎᓪᓗᑎᒍᓪᓗ ᓲᕐᓗ. 

ᐱᕕᖃᖅᑎᑦᑎᓂᖅᓴᐅᖃᑦᑕᕐᖓᑦ ᑕᒪᓐᓇ ᑕᐃᒪᓐᓇ 

ᑖᒃᑯᐊ ᓯᕗᓪᓕᕐᒥ ᓄᕙᕐᔪᐊᕐᓇᖅ ᑭᖑᓂᐊᓂᓗ 

ᑭᖑᓪᓕᕐᒥᓪᓗ ᐃᒪᓐᓇ ᖃᓄᐃᑦᑐᑦ 

ᐋᖅᑭᒡᒍᑎᒋᒋᐊᖃᖅᑕᑦᑎᓐᓂᒃ 

ᐋᖅᑭᒋᐊᖏᓐᓇᐃᓐᓇᕈᓐᓇᕋᑦᑎᒍᑦ, ᐊᒻᒪᓗ 

ᐱᓕᕆᖃᑎᒋᔪᓐᓇᑦᓯᐊᕋᑦᑎᒍᓪᓗ ᐊᓯᖏᓪᓕ 

ᓄᓇᕐᔪᐊᑦᑎᓐᓂ ᐊᖓᔪᖅᑳᖑᔪᐃᑦ ᓘᒃᑖᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑕᐅᓂᐊᖅᑐᖅ ᐊᐱᖅᑯᑎᖕᓄᑦ, ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᓯᐊᕈᓐᓇᕐᒪᑦ ᑕᐃᑉᓱᒥᓐᖓ. (ᑐᓵᔨᑎᒍᑦ) 

ᐅᖃᖅᑏ, ᑕᒪᒃᑯᐊ ᓄᓇᒡᔪᐊᕐᓂᕐᒥᒃ ᖃᐅᔨᒪᓕᕋᑦᑕ 

ᒪᕐᕉᖕᓂᒃ ᐅᔭᕋᓐᓂᐊᕐᕖᖕᓂᒃ ᓄᓇᕗᒻᒥ 

ᓇᓗᓇᐃᖅᑐᖃᓚᐅᕐᒪᑦ ᐃᓕᑦᓯᖕᓂ. ᑭᓯᐊᓂ ᑕᒪᓐᓇ 

ᑐᑭᓯᒋᐊᒐᓗᐊᖅᑐᒍᑦ ᑭᓇᑐᐃᓐᓇᖅ 

ᓯᓚᑖᓃᓐᖔᖅᑐᕕᓂᐅᖕᒪᑦ ᓄᓇᕗᒻᒥ, ᑭᓯᐊᓂ 

ᓇᒧᒐᓚᒃ ᓄᖅᑲᓚᐅᕋᑎᓪᓗ ᐃᖏᕐᕋᑎᓪᓗᒋᑦ 

ᐅᔭᕋᖕᓂᐊᕐᕕᖕᒧᑦ. ᑭᓯᐊᓂ, ᓲᕐᓗ 

ᐅᓗᕆᐊᓇᖅᑰᔨᖕᒪᑦ ᓄᕙᒡᔪᐊᕐᓇᖅ 

ᖃᓂᓪᓕᕙᓪᓕᐊᑐᐃᓐᓇᖅᑰᔨᓂᖓᓄᑦ ᐅᕙᒍᑦ 

ᓄᓇᓕᖏᓐᓃᖅᑎᓄᑦ. ᒥᓂᔅᑕ ᓇᓗᓇᐃᕈᓐᓇᖅᐸ 

ᖃᓄᑎᒋ ᐊᑦᑕᕐᓇᖅᑐᒦᓐᖏᒃᑲᓗᐊᕐᒪᖔᖅ ᖃᓄᑎᒋ 

ᐊᑉᐸᓯᒃᑎᒋᒻᒪᖔᖅ ᓱᓕ ᑕᒪᓐᓇ 

ᐃᓱᒫᓘᑎᒋᓂᐊᓐᖏᓇᑦᑎᒍᑦ ᓄᓇᕗᒻᒥᐅᑎᒍᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᑖᓐᓇ ᐊᑐᕈᓐᓇᕐᓂᖓ 

ᖃᓂᓪᓕᕙᓪᓕᐊᖅᑰᔨᓂᖓᓄᑦ ᑭᓯᐊᓂ ᐄ, 

ᖃᓂᑦᑑᖏᓐᓇᖅᑐᖅ ᐅᕙᒍᑦ 

ᐅᔾᔨᖅᓱᑦᓯᐊᖏᓐᓇᕆᐊᖃᖅᑐᒍᑦ 

ᐱᐅᓯᕆᕋᑖᖅᑕᑎᓐᓂᒃ ᓱᓕ ᐊᑐᐃᓐᓇᕐᓗᑕ ᓲᕐᓗ 

ᖃᓄᐃᑦᑕᐃᓕᒋᐊᖃᕐᓂᕐᒧᑦ ᓘᒃᑖᑦ ᐊᖓᔪᖅᑳᖓᑦ 

ᓘᒃᑖᓄᑦ ᐅᖃᓚᐅᕐᒪᑦ 

ᒪᓕᑦᓯᐊᕋᓱᐊᕆᐊᖃᖅᑕᑦᑎᓐᓂᑦ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑦᓯᐊᖃᑦᑕᕐᓗᑕ. ᑕᒪᒃᑯᐊ ᐅᖓᓯᒌᔾᔫᒥᖃᑦᑕᕐᓗᑕ, 

ᒪᑐᐊᖅᓯᒪᖃᑦᑕᕐᓗᑕ, ᐊᒻᒪᓗᑦᑕᐅᖅ ᒪᑯᐊ 

ᓴᓗᒪᔫᑎᒋᐊᖏᓐᓇᕐᓗᒋᑦ ᑕᒪᒃᑯᐊ ᖃᓂᒋᔭᑦᑎᓐᓂ 

ᐊᖏᕐᕋᑦᑎᓐᓂᓪᓘᓐᓃᑦ. ᐅᖃᖅᑏ, ᑕᒪᓐᓇ ᑕᒪᒃᑯᐊ 

ᐊᑉᐸᓯᑦᑐᒦᑦᑐᒍᑦ ᓲᕐᓗ ᐃᒪᐃᓕᒍᓐᓇᖅᑐᒍᑦ ᑭᓯᐊᓂ 

ᐅᕙᒍᑦᑕᐅᖅ ᐅᔾᔨᕈᓱᑦᓯᐊᖏᓐᓇᕆᐊᖃᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖑᓂᐊᓕᖅᖢᓂ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑭᐅᒪᑦᓯᐊᕐᒪᑦ ᒥᓂᔅᑕ ᑖᑉᓱᒪᐅᑉ ᐋᓐᓂᐊᕐᓇᖅᑑᑉ 

ᓄᕙᓐᓇᖅᑐᕈᓘᑉ ᒥᒃᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᓇᑦᑎᐊᕈᒪᓪᓗᖓ ᑖᓐᓇ 

ᑲᑉᐱᐊᓇᕐᓂᖅᐹᕆᖕᒪᒍ ᑖᔅᓱᒧᖓ ᓄᕙᒡᔪᐊᕐᓇᕐᒧᑦ 

ᖃᐅᔨᒪᓐᖏᓐᓂᖅ, 

ᖃᓄᐃᓕᐅᒃᑲᓐᓂᕐᓂᐊᓕᕐᒪᖔᑦᑕᓗ. ᑭᓯᐊᓂᓕ, 

ᑕᐃᒫᕌᓗᒃ ᓄᓇᖃᖅᑐᓄᑦ ᐃᓕᔾᔪᑎᒋᓯᒪᒐᑦᑎᒍᑦ 

ᐸᕐᓇᒃᓯᒪᓂᖅ ᑖᓐᓇ ᐊᓐᓇᐅᒪᓂᕐᒧᑦ ᑐᕌᖓᖕᒪᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓕᐅᓪᓚᑦᑖᖅᓯᒪᖕᒪᖔᑦ 

ᖃᓄᐃᓕᐅᓪᓚᑦᑖᕐᓂᐊᕐᒪᖔᑕ ᓯᕗᓪᓕᐅᑎᑕᐅᔪᑦ 

ᓄᕙᒡᔪᐊᕐᓇᖅ-19 ᖃᐅᔨᔭᐅᑲᓪᓚᖕᓂᖅᐸᑦ ᓄᓇᕗᒻᒥ 

ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᑭᐅᔪᓐᓇᕐᓂᓕᒫᓐᓂᒃ 

ᒫᓐᓇ ᑭᐅᓂᐊᖅᐳᖓ. ᑕᐃᒪ ᐊᔾᔨᒌᓐᖏᒻᒪᑕ 

ᓇᓕᐊᖕᓂ ᓴᖅᑭᒃᑲᔭᕐᒪᖔᑦ ᓄᓇᓕᖕᓂ, ᐃᖃᓗᖕᓂ, 

ᐊᓯᐊᓂᓘᓐᓃᑦ ᓄᓇᓕᖕᓂ ᐊᓯᐊᒍᓪᓗ. 

ᐱᒋᐊᕈᑎᒋᒐᔭᖅᑕᕗᑦ ᑕᐃᒪᓕ ᐃᖃᓗᐃᑦ ᓯᓚᑖᓂ 

ᑕᐃᒪᐃᑦᑐᖅᑕᓕᕕᓂᐅᒃᐸᑦ ᑕᐃᓐᓇ ᑐᐊᕕᕐᓇᖅᑐᒃᑯᑦ 

ᐅᐸᒍᑎᒋᒐᔭᖅᑕᕗᑦ. ᒥᑦᑎᒪᑕᓕᖕᒥ 

ᐱᑕᖃᖅᑐᕆᔭᐅᑲᐃᓐᓇᖅᑎᓪᓗᒍ ᑖᓐᓇ 

ᐆᒃᑐᕋᐅᑎᒋᓚᐅᕋᑦᑎᒍᑦ ᑕᐃᒃᑯᓄᖓ 

ᐅᐸᒃᑎᑦᑎᓐᓄᑦ. ᑕᐃᓐᓇ ᑕᐃᒃᑯᐊᓗ ᓄᓇᓕᖕᓂ 

ᐋᓐᓂᐊᓯᐅᖅᑎᐅᕙᒌᖅᑐᑦ. ᒫᓐᓇ ᑕᐃᒪ ᒪᕐᕉᖕᓂᒃ 

ᑲᑐᔾᔨᖃᑎᒌᑦᑐᖃᕐᒪᑦ ᑕᕝᕙᓐᖓᑲᐅᑎᒋ 

ᐊᐅᓪᓚᕈᓐᓇᖅᑐᓂᒃ ᓄᓇᓕᖕᓂ ᐱᑕᖃᑲᓪᓚᓐᓂᖅᐸᑦ 

ᐊᒻᒪᓗ ᐱᓗᐊᖅᑐᒥᒃ ᐃᒪᓐᓇ 

ᐊᐃᑦᑐᕐᓗᒃᓰᔪᖃᑐᐃᓐᓇᕆᐊᖃᕐᓂᖅᐸᓘᓐᓃᑦ 

ᓄᓇᓕᖕᓂ.  

 

ᒫᓐᓇ ᖃᐅᔨᒪᕙᓪᓕᐊᓇᓱᒃᑐᒍᑦ 

ᐊᐅᓪᓚᑐᐃᓐᓇᕆᐊᓕᖕᓂᒃ ᐱᓕᕆᔨᖃᖅᑐᒍᑦ. ᑕᐃᒪ 

ᐊᒃᓱᕈᕐᓇᖅᑐᕆᒐᔭᕋᑦᑎᒍᑦ ᓄᓇᓕᖕᓂ 

ᐊᑕᐅᓯᐅᓐᖏᑦᑐᒥᒃ ᐊᑕᐅᑦᑎᒃᑯᑦ 

ᓄᕙᒡᔪᐊᕐᓇᖅᑕᖃᕐᓂᖅᐸᑦ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᔭᒃᓴᕆᖕᒪᒍ ᓯᓚᑎᑦᑎᓐᓂ 

ᐃᑲᔪᖅᑕᐅᔪᒪᓕᕋᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ. 

ᑭᖑᓪᓕᐅᓂᐊᖅᖢᓂ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 945 - 5(2): ᓄᕙᕐᔪᐊᕐᓇᖅ-19-ᒧᑦ 

ᐊᑦᑕᓇᔾᔭᐃᖅᓯᒪᓂᖅ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᑕᒪᔅᓱᒥᖓ ᐅᖃᐅᓯᖃᖃᑦᑕᕋᑦᑕ ᓄᕙᓐᓇᕐᔪᐊᖅ-19. 

ᑕᒫᓂ ᑕᖅᑮᑦ 6 ᐱᓗᐊᖅᑐᒥᒃ ᐱᔾᔭᐃᖅᓯᒪᓂᕐᒥᒃ 

ᐅᖃᐅᓯᐅᖃᑦᑕᓗᐊᓐᖑᐊᔪᒻᒥᑎᓪᓗᒍ 

ᖃᓄᐃᓕᐅᕆᐊᖃᕐᓂᑦᑎᓐᓂᒃ ᓄᓇᓕᑦᑎᓐᓂ. 

ᓄᓇᓕᕗᑦ ᒥᑭᔫᑕᐅᒐᓗᐊᖅᑎᓪᓗᒋᑦ ᐱᔾᔭᐃᖅᓯᒪᔪᑦ 

ᓄᓇᓕᓐᓂ ᐊᔅᓱᐊᓗᒃ ᒪᓕᑦᑕᐅᑦᑎᐊᓚᐅᕐᖓᑕ 

ᓄᓇᓕᒻᒥ. ᐊᒻᒪᓗ ᐅᐊᓴᑦᑎᐊᕆᐊᖃᕐᓂᕐᒥᒃ 

ᑕᒪᔅᓱᒥᖓ ᐅᔾᔨᖅᓱᑦᑎᐊᖅᑐᑎᑦ.  

 

ᑭᓯᐊᓂ ᐅᓪᓗᒥ ᑕᐃᒪᓐᖓᐅᓚᐅᖅᑎᓪᓗᒍ ᖃᓄᖅ 

ᖃᓱᖓᓂᖅᓴᐅᔮᓕᕐᖓᑕ ᓄᓇᓖᑦ ᐃᓗᐊᓂ 

ᐱᔾᔭᐃᖅᓯᒪᓂᖅ ᐊᑐᖅᑕᐅᓐᖏᓐᓂᖅᓴᐅᔮᓕᕐᖓᑦ 

ᖃᐅᔨᒪᓪᓗᑕ ᓄᓇᕗᒻᒧ ᑎᑭᓚᐅᖅᓯᒪᓐᖏᒻᒪᑦ. 

ᐊᒻᒪᓗ ᑕᕝᕘᓇ ᖁᕕᐊᓇᖅᑐᖅ 

ᑕᐃᒪᐃᖏᓐᓇᖁᒥᓇᖅᑐᓂᓗ. 

 

ᑖᓐᓇᓕ ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ 

ᐋᖅᑭᓱᖅᑕᐅᓯᒪᔪᓂᒃ ᖃᓂᒌᓗᐊᕐᔭᐃᖅᓯᒪᓂᕐᒧᑦ 

ᐱᖁᔭᐅᓯᒪᑎᓪᓗᒋᑦ ᓄᓇᓕᓐᓂ ᐊᒻᒪᓗ ᐅᓪᓗᒥᒧᑦ 

ᑖᒃᑯᐊ ᖃᓄᖅ ᐋᖅᑭᔅᓯᒪᓕᖅᑲᑦ, ᐊᓯᔾᔨᖅᓯᒪᕚᑦ 

ᐱᔾᔭᐃᖅᓯᒪᒋᐊᖃᕐᓂᐅᑉ ᓄᓇᓕᐅᑉ ᐃᓗᐊᓂ? 

ᓂᐅᕕᕐᕕᕈᔪᐃᓪᓘᓐᓃᑦ ᐃᓗᐊᓂ, 

ᐃᖅᑲᓇᐃᔭᕐᕕᕈᔪᐃᑦ ᐃᓗᐊᓂ. ᑖᒃᑯᐊ ᓱᓕ ᖃᓄᖅ 

ᐋᖅᑭᔅᓯᒪᕙᑦ? ᓯᕗᓪᓕᖅᐹᒥᒃ ᑖᓐᓇ ᐊᐱᖅᑯᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᖃᓂᕐᒥᒃ ᐅᖃᐅᓯᖅᑕᖃᓕᕇᕐᒪᑦ ᑕᐃᒪ 

ᓴᐃᓕᓂᖅᓴᐅᓕᕐᒪᑕ ᒪᓕᒐᓱᖕᓂᒃᑯᑦ.  

 

ᐅᖃᖅᑏ, ᑕᐃᒪ ᐱᓕᕆᔾᔪᑎᒃᓴᐃᑦ ᖃᔅᓯᒐᓚᐅᖕᒪᑕ 

ᐱᐅᔫᑎᒻᒪᕇᓪᓗ. ᑕᐃᒪᓐᖓᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓂᒃ ᐃᑭᐊᖅᑭᕕᖏᓐᓂᒃ 

ᐊᔾᔨᒌᓐᖏᑦᑐᓂᒃ ᐅᖃᐅᖅᓯᒪᔪᑦ ᐅᖓᓯᒌᒋᐊᖃᕐᓂᖅ 

ᐊᔪᕐᓇᕐᓂᖅᐸᓪᓘᓐᓃᑦ ᖃᓄᖅ 

ᓇᖕᒥᓂᖁᑎᒋᔭᐅᔪᐃᑦ ᐋᖅᑭᒍᑎᖃᕈᓐᓇᕐᒪᖔᑕ 

ᑕᐃᒫᒃ ᐊᐱᖅᓲᑎᑕᖃᕐᒪᑦ ᓇᖕᒥᓂᖁᑎᓕᖕᓂᒃ. 

ᕿᒥᕐᕈᐊᕈᓐᓇᖅᑐᑦ 

ᖃᓄᐃᓕᐅᕈᓐᓇᕐᒪᖔᕐᒥᒃ ᑕᒪᒃᑯᐊ 

ᐃᓚᒍᑎᒋᖃᕐᕕᒋᖃᑦᑕᖅᑕᖏᑦ. ᑕᐃᒪ 

ᐊᔭᐅᑦᑎᐊᖅᐸᒃᑲ ᓇᖕᒥᓂᖁᑎᓕᐅᔪᑦ 

ᐃᓱᒫᓘᑎᖃᖅᑐᐃᑦ ᖃᐅᔨᒪᓐᖏᑕᖃᕐᓂᖅᐸᑕᓘᓐᓃᑦ 

ᐃᑭᐊᖅᑭᕕᖕᒧᑦ ᕿᒥᕐᕈᐊᖁᓪᓗᒋᑦ.  

 

ᐅᖃᖃᑦᑕᓚᐅᕋᒪ ᑕᐃᒪ ᑐᓴᐅᑎᑎᒍᑦ ᑕᐃᒪ ᒫᓐᓇ 

ᐅᖃᐅᕆᒋᐊᕐᓂᐊᖅᑐᑦ. ᑕᐃᒪᓕ ᐃᑭᐊᖅᑭᕕᖕᒥ 

ᑕᑯᒍᔅᓯ ᐱᓕᕆᔾᔪᑎᒃᓴᓂᒃ ᖃᓄᖅ 

ᐋᖅᑭᒋᐊᕈᑎᒃᓴᓂᒃ ᐃᓱᒫᓘᑎᖃᖅᑐᕕᓂᐅᒃᐸᑕ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑕᐅᓂᐊᖅᑐᖅ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ 

ᖃᓪᓗᓈᑦ ᓄᓇᖓᓐᓂ ᑐᓪᓕᐊᓂ 

ᓄᕙᒡᔪᐊᕐᓇᖅᑕᓕᕐᒪᑦ ᐊᒻᒪᓗ ᐅᓄᖅᓯᕙᓪᓕᐊᓪᓗᑎᑦ 

ᑕᐃᒃᑯᐊ ᓄᕙᖕᓇᕐᔪᐊᖃᑦᑕᖅᑐᑦ ᑲᓇᑕᐅᑉ 

ᖃᓪᓗᓈᖓᓂ ᓄᓇᕐᔪᐊᕐᒥᓗ. ᖃᐅᔨᔪᒪᔪᖓ, 

ᒥᓂᔅᑕᖃᐃ ᐅᖃᐅᓯᖃᕈᓐᓇᖅᐸ ᖃᓄᖅ 

ᐱᓕᕆᖃᑎᖃᕐᒪᖔᕐᒥᒃ ᓘᒃᑖᒻᒪᕆᒻᒥᒃ ᑕᐃᒫᒃ 

ᐱᐅᓐᖏᓐᓂᖅᐹᒃᑯᑦ ᖃᓄᐃᒋᐊᕈᑎᒥᓂᒃ ᑖᒃᑯᐊ 

ᓄᓇᕗᒻᒥ ᓄᓇᓖᑦ ᓴᐳᒻᒥᔭᐅᖁᓪᓗᒋᑦ 

ᐅᓗᕆᐊᓇᕐᓂᖓᓂᒃ 

ᓯᐊᒻᒪᑐᐃᓐᓇᕆᐊᖃᑐᐃᓐᓇᕆᐊᖃᕐᓂᖓᑕ 

ᓄᕙᒡᔪᐊᕐᓇᐅᑉ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᕈᓐᓇᖅᑐᖓ ᐊᑕᐅᓯᕐᒥᒃ 

ᑕᖅᑮᑦ 6-ᖑᕋᑖᖅᑐᑦ ᓘᒃᑖᓂᒃ 

ᐱᓕᕆᖃᑎᖃᖅᑰᖅᑐᖓ ᐊᐅᓪᓛᕐᓂᖓᑦ 

ᓱᕋᒃᓯᒪᔪᖃᕐᓂᖓᓗ.  

 

ᐅᖃᖅᑏ, ᑕᐃᒪ ᑐᓴᖅᑎᑕᐅᕙᓪᓕᐊᖏᓐᓇᖅᑐᒍᑦ 

ᑐᓴᐅᑎᑎᒍᓪᓗ ᑐᓴᖅᑎᑦᑎᔭᕌᖓᑕ ᐱᓇᓱᐊᕈᓯᖅ 

ᐃᓗᐊᓂ ᐱᖓᓱᐊᖅᑎᖅᑐᑕ 

ᑲᑎᖃᑎᒋᖃᑦᑕᓚᐅᖅᑕᒃᑲ 

ᐱᓇᓱᐊᕈᓯᑕᒫᑦ ᐱᖓᓱᐊᖅᑎᑦᑐᒍ ᓘᒃᑖᒻᒪᕆᑦ. 

ᐊᒻᒪᓗ ᒥᓂᔅᑕᒧᑦ ᑐᖓᓕᕋ 

ᐱᓕᕆᖃᑎᖃᐃᓐᓇᕐᓂᒥᖕᒪᑦ ᑖᒃᑯᓄᖓ 

ᓘᒃᑖᒻᒪᕆᖕᒧᑦ. ᑕᒪᓐᓇ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ 

ᑐᑭᒧᐊᑦᑎᑦᑎᑦᑎᐊᕋᓗᐊᕐᒪᖔᑕ ᐱᓕᕆᐊᖑᔪᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᑖᒃᑯᐊ ᐊᑐᓂ 

ᑎᑎᕋᕐᕖᑦ ᐱᔭᒃᓴᖃᕐᒪᑕ 

ᖃᐅᔨᒪᑎᑕᐅᖏᓐᓇᖁᓪᓗᑕ ᐊᒻᒪᓗ ᐲᔭᐃᔾᔫᒥᓗᑕ 

ᐃᓕᓯᒃᑲᓐᓂᕐᓗᑕᓗ.  

 

ᑕᐃᒪ ᒪᓕᒐᓕᐅᖅᑎᓕᒫᑦ ᑐᑭᓯᔪᐃᓐᓇᐅᒻᒪᑕ ᑕᐃᒪ 

ᐱᒋᐊᓚᐅᖅᑎᓪᓗᒋᑦ ᔮᓐᓄᐊᕆᐅᑉ ᓄᓐᖑᕈᔪᐊᓂ 

ᑖᒃᑯᐊ ᓘᒃᑖᑦᑎᓐᓂ 

ᐅᖁᒪᐃᓐᓂᕐᓂᐊᖅᑐᓕᕆᔨᒃᑯᓐᓂᒃ 

ᐊᓯᔾᔨᕐᔪᐊᖅᓯᒪᔪᒻᒪᕆᐅᒻᒪᑕ ᓄᓇᕐᔪᐊᕐᒥᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᒥᖓᓂᑦ 

ᐊᓯᔾᔩᓯᒪᔪᖃᕐᒥᒻᒪᑦ. 

ᐱᓕᕆᖃᑎᖃᑦᑎᐊᖅᓯᒪᓪᓗᖓᓗ ᑲᓇᑕᒥ 

ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ ᑖᒃᑕ ᕇᓴ ᑕᐃᒪ 

ᐅᖄᓚᐅᑎᒃᑯᑦ ᒥᓂᔅᑕ ᕼᐊᐃᑐᒥᓪᓗ ᐅᖄᓚᐅᑎᒃᑯᑦ. 

ᐱᓕᕆᑦᑎᐊᖃᑦᑕᖅᑰᖅᑐᒍᑦ ᑐᓴᐅᒪᓇᓱᓐᓂᖅ ᐊᒻᒪᓗ 

ᑐᓴᐅᑎᑎᒍᑦ ᑐᓴᖅᑎᑦᑎᓂᕐᒥᒃ. ᓯᕗᓕᖅᑎᓗ 

ᐱᓕᕆᑦᑎᐊᖅᓯᒪᔪᒍᑦ ᓄᓇᕗᒻᒥᐅᓂᒃ 

ᑐᓴᐅᒪᑎᑦᑎᓇᓱᒃᑐᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓪᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ ᐅᐃᒍᕆᐊᕈᑎ. 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑕᒪᔅᓱᒥᖓ ᓇᓗᓇᐃᖅᓯᑦᑎᐊᕐᖓᑦ ᐊᒻᒪᓗ 

ᐅᖃᐅᓯᕆᖅᑲᐅᒻᒪᒍ ᓄᓇᓕᓐᓂ ᖃᕋᓴᐅᔭᒃᑯᓪᓗ 

ᓴᖅᑭᔮᖅᑎᑕᐅᖃᑦᑕᕐᓂᖏᓐᓂᑦ ᑕᒪᔅᓱᒪᐅᑉ 

ᓄᕙᕐᔪᐊᕐᓇᐅᑉ ᒥᒃᓵᓄᑦ ᑐᕌᖓᔪᓂᒃ. ᖃᐅᔨᒪᓪᓗᖓ 

ᐃᓚᖏᑦ ᖃᓪᓗᓇᐅᔭᕈᓐᓇᓐᖏᑦᑐᐃᑦ 

ᖃᕋᓴᐅᔭᒃᑯᓪᓗ ᖃᕋᓴᐅᔭᓕᕆᕙᓐᖏᑦᑐᐃᑦ. ᑕᒪᒃᑯᐊ 

ᖃᓄᒃᑲᓐᓂᖅ ᓴᖅᑭᖅᑕᐅᔪᓐᓇᖅᑲᑦ 

ᓄᓇᓕᓐᓄᑦ ᐊᖏᕐᕋᕆᔭᐅᔪᓄᑦ? 

ᑎᑎᖅᑲᓂᐊᕐᕕᑯᓪᓘᓐᓃᑦ ᑕᒪᔅᓱᒪᑉ ᓄᕙᔾᔪᐊᕐᓂᐅᖅ 

ᐊᑦᑕᓇᕈᓐᓇᕐᓂᖓᓂᒃ. ᖃᐅᔨᒪᒐᑦᑕ ᓄᓇᕗᑦ 

ᐃᒫᓪᓚᕆᒃ ᐊᑦᑕᓇᖅᑐᒦᒍᓐᓇᕐᖓᑕ 

ᓄᓇᓕᕋᓛᖑᓂᖓ ᑕᑯᓐᓇᖅᑐᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇᓗ ᐅᖃᐅᓯᒃᓴᑦᑎᐊᕙᒃ 

ᐊᒃᓱᕈᖅᓯᒪᔪᒻᒪᕆᐅᔪᒍᑦ ᓄᓇᓖᑦ 

ᑐᓴᐅᒪᑎᑕᐅᖁᓪᓗᒋᑦ. ᑕᒪᒃᑯᐊᓗ ᖃᕋᓴᐅᔭᖅᑎᒍᑦ 

ᑲᓱᖅᓯᒪᓐᖏᑦᑐᑦ ᑐᓴᖅᑎᑕᐅᓯᒪᖁᓪᓗᒋᑦ. 

ᐊᑭᓐᓇᕐᒥᐅᑕᓂᒃ ᐊᐅᓪᓚᖅᑎᑦᑎᓯᒪᔪᒍᑦ ᓄᓇᓕᖕᓄᑦ 

ᐅᐸᒃᑕᐅᖃᑦᑕᖅᑐᓄᑦ. ᑭᓯᐊᓂ ᐊᐱᖅᑯᑎᖃᕐᓂᖅᐸᑕ 

ᓇᒧᑦ ᐊᐱᖅᓱᕈᓐᓇᕐᒪᖔᑕ ᐋᓐᓂᐊᕕᖏᓐᓄᑦ ᐊᒻᒪᓗ 

ᓄᕙᒡᔪᐊᕐᓇᖅ-19-ᒧᑦ ᐅᖄᓚᐅᑎᖁᑎᖃᕐᒥᔪᒍᑦ, 

ᐃᓛᒃ ᐃᖅᑲᓇᐃᔭᕇᖅᑎᓪᓗᒋᑦ 

ᐃᓄᖃᖃᑦᑕᓐᖏᑦᑐᖅ. ᐊᒻᒪᓗ ᑐᓵᔨᓂᒃ 

ᐊᑐᐃᓐᓇᖅᑕᖃᖅᑐᓂ. ᑕᐃᒪᓕ ᑭᓇᑐᐃᓐᓇᖅ 

ᐊᐱᖅᑯᑎᖃᕐᓂᖅᐸᖅ ᐃᑲᔪᕐᓂᐊᖅᐸᓯ 

ᑐᓴᑦᑎᑦᑎᓯᒪᓂᒃᑯᑦ. ᑕᐃᒪ 

ᐃᒪᐃᓕᐅᖅᐸᓪᓕᐊᓇᓱᒻᒥᔪᒍᑦ ᐅᖃᓕᒫᒐᒃᓴᓂᒃ 

ᑭᓱᓄᑦ ᐊᔾᔨᒌᓐᖏᑦᑐᓄᑦ.  

 

ᐊᔭᐅᖅᑐᑦᑎᐊᖅᐸᒃᑲ ᐃᓄᐃᑦ ᖃᓂᒃᑯᑦ ᐅᖃᐅᓯᒃᑯᑦ 

ᑐᓴᖅᑎᑦᑎᓂᖅ ᐱᐅᓂᖅᐹᖑᒻᒪᑦ ᖃᐅᔨᓯᒪᓪᓗᑕ, 

ᓄᓇᓕᖕᓂ ᑐᓴᖅᑎᑦᑎᖃᑦᑕᐅᑎᓂᖅ. ᑕᐃᒪᓕ 

ᐱᖃᓐᓇᕆᔭᖃᕈᕕᑦ ᐃᓚᔮᖃᕈᕕᓘᓐᓃᑦ 

ᑐᓴᖅᑎᖃᑦᑕᕐᓂᐊᖅᐸᓯᐅᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 946 - 5(2): ᐃᓄᓕᕆᔭᐅᓂᖅ ᐊᒻᒪᓗ 

ᑲᓇᑕᒥ ᑐᐊᕕᕐᓇᖅᑑᑎᓪᓗᒍ ᐃᑲᔫᑎ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑏ, ᒪᑐᒧᖓ 

ᐱᓕᕆᐊᑎᒋᓅᑦ ᐃᑲᔫᓯᐊᖅᑎᑦᑎᔩ ᒐᕙᒪᑐᖃᒃᑯᓐᓂ 

ᐃᑲᔫᑕᐅᖃᑦᑕᖅᑐᖅ ᑮᓇᐅᔭᖅ.  

 

ᐅᖃᖅᑏ, ᑎᑎᖅᑲᖅ ᒥᓂᔅᑕᒦᓐᖔᖅᑐᖅ ᑏᓰᕝᕙ 

17-ᒥᑦ, ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐅᖃᕐᓗᒍ 

“ᓴᓂᕌᓃᑦᑐᑦ ᑕᒪᒃᑯᐊ ᐃᑲᔫᓯᐊᑦᑕ ᕖᕝᕗᐊᓕᒥ 

ᐋᒡᒌᓯᒧᑦ 2020, ᐅᓄᕐᓂᖅᐹᓕᖅᓯᒪᔪᖅ 2019 

ᐃᑲᔪᖅᑕᐅᔪᒪᔪᑦ ᐃᑲᔫᓯᐊᖅᑐ ᐊᑭᓕᐅᑎᓂᒃ.” ᑕᐃᒪ 

ᓈᑦᑎᐅᔪᖁᑎᖃᓐᖏᓐᓇᑦᑕ ᖃᓄᐃᒻᒪᑦ 

ᐱᓇᓱᖃᑦᑕᖅᓯᒪᖏᒻᒪᑕ ᑭᓯᐊᓂ ᓈᒻᒪᒃᑲᔭᖅᐳᑦ 

ᖃᐅᔨᓗᓂ CERB ᑖᓐᓇ ᐊᑦᑐᖅᓯᓯᒪᔪᒻᒪᕆᐅᖕᒪᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᖃᓄᖅ 

ᐊᒃᑐᐊᑎᒋᕙᑦ ᒐᕙᒪᑐᖃᒃᑯᓐᓂ ᐃᑲᔫᑎᖓ 

ᓄᓇᕗᒻᒥᓪᓗ ᐃᑲᔫᑕᐅᖃᑦᑕᖅᑐᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ ᒫᓐᓇ 

ᑲᒪᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᑦᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᐅᖃᖅᑎᖏᓐᓂᒃ 

ᒐᕙᒪᑐᖃᒃᑯᓐᓂ ᐊᒻᒪᓗ ᓂᖃᐃᑎᐅᑎᑦᑎᔨᒃᑯᑦ 

ᑕᐃᒪᓐᓇᖃᐃ ᓂᖃᐃᓯᐅᑎᑖᕋᓱᑦᑐᑦ ᐃᒪᓐᓇ 

ᑕᑯᑎᑦᑎᔭᐅᓯᒪᔭᕆᐊᖃᕋᕕᑦ 

ᑮᓇᐅᔭᖅᑖᖅᑐᕕᓂᐅᒻᒪᖔᖅᐱᑦ ᑮᓇᐅᔭᒃᑯᕕᓐᓄᑦ. 

ᑕᐃᒪᓕ ᒐᕙᒪᑐᖃᒃᑯᓐᓂᑦ ᐃᑲᔫᓯᐊᖅᑐᖅ ᐃᒪᓐᓇ 

ᐃᑲᔫᓯᐊᕈᓐᓇᐃᓕᒐᔭᕐᒪᑕ. ᑖᓐᓇ ᑕᕝᕙ 

ᐊᖏᓛᖑᔪᒃᓴᐅᔪᖅ ᐊᒃᑐᐊᓂᖏᓐᓄᑦ ᑖᒃᑯᓄᖓ 

ᒪᕐᕉᖕᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᑕᐃᒪᓖ ᑐᑭᓯᐅᒪᕗᖔ ᑖᒃᑯᐊ 

ᓂᖃᐃᓲᑎᑖᖃᑦᑕᖅᑐᑦ ᓂᖃᐃᓲᑎᑖᕈᓐᓇᖅᑐᑦ 

ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂ ᑕᒪᕐᒥᓐᓂᒃ 

ᐱᔪᓐᓇᖏᑦᑑᒃ. ᑕᒪᑐᒧᖓᓗ ᐅᖃᖅᑏ, ᑕᒻᒪᖏᒃᑯᒪ 

ᑖᒃᑯᐊ ᐅᑭᐅᖅᑕᖅᑐᒥᐅᖃᕗᑦ ᓄᓇᑦᓯᐊᕐᒥ, ᔫᑳᓐᒥᓗ 

ᐊᔾᔨᐅᖏᓐᓇᑦᑕ. ᑕᐃᒃᑯᐊ ᑕᐃᒪᐃᑦᑐᒥᒃ 

ᐊᑐᓐᖏᑎᑦᑎᓚᐅᕐᒪᑕ ᑕᒪᒃᑯᐊ ᐱᔭᕆᐊᖃᓛᑦ 

ᓄᓇᖃᖅᑐᑦ ᐅᑭᐅᖅᑕᖅᑐᒥ ᑕᒪᕐᒥᒃ ᐊᑕᐅᑦᑎᒃᑯᑦ 

ᐱᔪᓐᓇᕐᒪᑕᓕ. 

 

ᑕᕝᕙᓐᖓᑦ 2,049-ᓂᑦ ᐃᒡᓗᖃᖅᑎᐅᔪᓂᒃ 

ᐃᓚᓐᖓᕆᐊᕐᓕᑦ ᒥᓂᔅᑕᐅᑉ ᑎᑎᖅᑲᖓ 

ᐅᖃᖅᓯᒪᖕᒪᑦ ᑖᓐᓇ ᒐᕙᒪᑐᖃᒃᑯᑦ ᐃᑲᔫᑎᖓ 

ᐊᒃᑐᖅᓯᓯᒪᕐᔪᐊᕐᓂᖓᓂᒃ. ᐱᓕᕆᕝᕕᖓᖃᐃ 

ᑐᑭᓯᐅᒪᓂᖃᖅᐹᑦ ᖃᔅᓯᑦ ᐃᓄᐃᑦ ᑖᓐᓇ 

ᒐᕙᒪᑐᖃᒃᑯᓐᓂᖔᖅ ᐃᑲᔫᓯᐊᖅ ᐱᔪᓐᓇᖅᑎᑕᐅᕚᑦ 

ᐱᔪᓐᓇᓐᖏᑎᑕᐅᕚ? ᐱᓕᕆᕝᕕᐅᓪᓕ ᑐᑭᓯᐅᒪᓂᖓ 

ᖃᓄᐃᑦᑑᕙ ᒪᑐᒧᖓ ᖃᔅᓯᐸᓗᓐᓂᒃ 

ᐱᔪᓐᓇᖅᑎᑕᐅᔪᑦ ᐱᔪᓐᓇᖏᑦᑎᑕᐅᔪᓪᓗ 

ᑐᒃᓯᕋᖅᑐᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ 

ᑲᒪᔨᐅᓚᐅᐱᓪᓚᒃᑐᖅ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᑦᑎᑦᑎᔩ. (ᑐᓵᔨᑎᒍᑦ) ᐃᒪᖏᓐᓄᑦ ᑕᐃᒪ 

ᐅᖃᖅᑲᐅᒐᒪ ᐊᕕᒃᑐᖅᓯᒪᔨᐅᖃᑎᕗᑦ 

ᐊᔪᓐᖏᑎᑦᑎᒪᑕ ᐃᓚᖏᑦ ᓄᓇᕗᒻᒥᐅᑦ ᐃᓚᖏᑦ 

ᑮᓇᐅᔭᖅᑖᑲᐃᓐᓇᖃᑦᑕᖅᑐᑦ 

ᐃᑲᔪᖅᑕᐅᔭᕆᐊᖃᖅᑐᑎᓪᓗ ᓂᖃᐃᓲᑎᓂᒃ. 

ᑖᒃᑯᐊᑦᑕᐅᖅ ᒐᕙᒪᑐᖃᒃᑯᓐᓂ ᐱᔪᓐᓇᕋᔭᕐᒥᒻᒪᑕ, 

ᑖᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ ᒪᓕᒐᓕᐅᖅᑎ 

ᐃᒪᓐᓇ 

ᐅᕘᓇ ᓄᖅᑲᖅᑕᕐᕕᖃᖅᐴᓚᖏᑦᑐᒍᑦ ᐃᒪᓐᓇ 

ᓂᖃᐃᓲᑎᑖᕈᓐᓇᖏᓐᓂᕋᕐᓗᒋᑦ.  

 

ᐃᒪᓐᓇ ᐋᖅᑮᒍᑎᒋᓇᓱᒡᓗᒍ 

ᓂᖃᐃᓲᑎᑖᕈᓐᓇᕐᒪᖔᑕ ᐋᒃᑲᓘᓐᓃᑦ, ᐃᒪᓐᓇᓕ 

ᑖᒃᑯᐊ ᓂᖃᐃᓲᑎᓕᕆᔨᒃᑯᓐᓄᓪᓗ ᐅᖄᓚᖓᖁᔭᕗᑦ. 

ᑕᐃᒪ ᓈᓴᐅᓯᔾᔪᑎᑕᖃᕐᒪᑦ ᐊᑐᓂ ᐃᓄᐃᑦ 

ᐊᔾᔨᒌᓐᖏᒻᒪᑕ ᐱᔭᕆᐊᖃᖅᑕᖏᑎᒍᑦ. ᑕᐃᒪᓕ 

ᐊᔭᐅᕈᑎᖃᖃᑦᑕᖅᓯᒪᔪᒍᑦ ᑕᒪᒃᑯᐊ 

ᓂᖃᐃᓲᑎᑖᕈᓐᓇᖅᑐᑦ ᐅᖄᓚᖃᑦᑕᖁᓪᓗᒋᑦ 

ᓯᕗᓂᖓᒍᑦ ᐃᓂᒃᓴᓕᐅᕐᓗᑎᒃ ᐊᑐᐊᕈᓐᓇᖁᓪᓗᒋᑦ. 

ᑕᐃᒪᓕ ᓴᖅᑭᑎᓗᒍ ᒐᕙᒪᑐᖃᒃᑯᓐᓂᑦ 

ᐃᑲᔫᓯᐊᕐᓂᕐᒪᖔᕐᒥᓗ ᑖᓐᓇ 

ᐃᓱᒪᒋᖃᓯᐅᔾᔭᐅᒐᔭᕐᒪᑕ 

ᓂᖃᐃᓲᑎᑖᕋᓱᓕᖅᑎᓪᓗᒋᑦ ᕿᒥᕐᕈᓂᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊᖅ 

ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᐅᑯᓇᓂ 

ᑎᑎᕋᓚᐅᖅᑕᖏᓐᓂ ᒥᓂᔅᑕ ᐅᖃᓚᐅᖅᑐᖅ 

ᐃᒪᐃᓕᖓᔪᒥᒃ “ᐃᖅᑲᓇᐃᔭᖃᑎᒌᓐᓇᖅᐸᕗᑦ 

ᑲᓇᑕᐅᑉ ᒐᕙᒪᒃᑯᖏᑦ ᑐᓴᐅᒪᔾᔪᑏᑦ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᑦᑎᐊᖅᓯᒪᓂᐊᕐᒪᑕ 

ᑮᓇᐅᔭᖅᑖᕋᓱᓐᓂᐊᕈᕕᑦ ᐃᑲᔫᑎᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᐊᒻᒪᓗ ᑕᒪᒃᑯᐊ 

ᐃᑲᔫᑕᐅᒃᑲᓐᓂᖁᓪᓗᒋᑦ ᑕᐃᒪᓐᓇ ᐋᖅᑭᒃᑕᐅᓯᒪᔪᑦ.” 

 

ᐄ, ᑖᒃᑯᐊ ᑎᑎᕋᐅᑎᒋᒻᒪᒋᑦ ᖁᕕᐊᒋᓚᐅᖅᑕᒃᑲ 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑭᓱᓂᒃ 

ᐃᓱᒫᓘᑎᖃᕐᒪᖔᖅ ᐃᓚᐃᓐᓈᕆᓂᖅ ᐱᓪᓗᒍ 

ᐊᒻᒪᓗ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᑕᒪᒃᑯᓄᖓ 

ᐊᔪᓗᐊᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᑲᒪᓚᐅᐱᓪᓚᒃᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᖅᑲᓇᐃᔭᖅᑐᓪᓚᕆᐊᓘᓯᒪᔪᑦ ᐱᓕᕆᕝᕕᒃᑲ 

ᐅᕙᖓᓗ ᐊᒻᒪᓗ ᓯᕗᓕᖅᑎ. ᑐᑭᓯᓇᓱᒃᖢᑕ ᖃᓄᖅ 

ᐊᒃᑐᖅᑕᐅᖏᓐᓂᖅᓴᐅᔪᓐᓇᕐᒪᖔᑦ 

ᐊᑭᓕᖅᓴᖅᑖᖅᑎᑕᐅᑐᐃᓐᓇᕆᐊᖃᕐᓂᖏᑦ ᐱᓪᓗᒋᑦ. 

ᑖᒃᓰᔭᐅᑎᑎᒍᑦ ᑕᒪᒃᑯᐊ 

ᐃᓚᓐᖔᕆᔭᐅᕕᐅᔪᓐᓇᖅᑐᑦ ᐃᓐᑲᒻᑖᒃᓯᓕᕆᓂᖅᐸᑦ 

ᑎᑎᕋᕐᓂᕈᕕ, ᐃᓐᑲᒻᑖᒃᓯᓕᕆᓕᕐᓂᕈᕕᑦ 

ᑕᐃᒃᑯᓇᖓᑦ ᑮᓇᐅᔭᓂᒃ ᕿᓂᕐᓂᐊᕐᒥᔪᑦ ᑲᓇᑕᐅᑉ 

ᒐᕙᒪᒃᑯᖏᑦ. 

 

ᑕᑭᓯᐅᒪᓂᕗᑦ ᒪᓕᒃᖢᒋᑦ ᐊᒻᒪᓗ ᑕᐃᒃᑯᐊ ᐅᓄᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᑲᔪᖅᑕᐅᖃᑦᑕᕐᒪᑕ 

ᓲᕐᓗ ᐃᓐᑲᒻᑖᒃᓯᒃᑕᕕᓂᖏᑦ ᐅᑎᖅᑎᑕᐅᓪᓗᑎᒃ 

ᓱᕈᓯᖅᓯᐅᑏᓪᓗ ᑕᒪᒃᑯᑎᒎᓇ 

ᑮᓇᐅᔭᖅᑖᖅᑎᑦᑎᖃᑦᑕᕐᒪᑕ. ᐊᑭᓖᓐᖏᒃᑯᕕᑦ 

ᐅᑎᖅᑎᑦᑎᓇᓱᑉᐸᓪᓕᐊᓕᓲᑦ ᓯᕗᓪᓕᐅᔾᔭᐅᓪᓗᑎ 

ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ 

ᐃᑲᔫᑎᕕᓃᑦ. ᑕᐃᒪᑦᑑᖕᒪᑦ ᐅᓗᕆᐊᓇᐅᑎᒋᔭᖓ 

ᐅᓄᖅᑐᑦ ᓄᓇᕗᒻᒥᐅᑕᐃᑦ 

ᐊᑭᓕᖅᓴᐅᔭᖅᑎᑕᐅᑐᐃᓐᓇᕆᐊᓂᖏᓐᓂᒃ 

ᐃᑲᔫᓯᐊᖅᑖᓚᐅᕐᓂᖏᑦ ᐱᓪᓗᒋᑦ.  

 

ᑕᐃᒪᐃᒃᑑᖕᒪᑦ, ᐊᒃᓱᕐᓂᓪᓗᒃᑕᐅᔪᑦ ᑕᒪᒃᑯᐊ 

ᐅᓄᓐᖏᓐᓂᖅᓴᐅᑎᓐᓇᓱᒃᑕᕗᑦ 

ᐊᒃᑐᖅᑕᐅᓗᐊᖁᓇᖏᒃᑲᓗᐊᕐᒪᑕ ᑕᐃᒃᑯᐊ 

ᐱᒡᒐᓂᖅᐹᖑᔪᑦ ᐃᓅᖃᑎᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 947 - 5(2): ᑕᒻᒫᑎᕝᕕᒻᒥ 

ᐃᓱᒫᓘᑕᐅᔪᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐊᓐᓂᐊᖃᕐᓇᖏᑦᑐᓕᕆᔨᑦ ᒥᓂᔅᑕᖓᓐᓄᑦ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᓂᕈᐊᖅᑎᒋᓯᒪᔭᒃᑲ ᓱᓕ ᐅᕙᓐᓂ 

ᐅᖃᐅᔾᔨᖃᑦᑕᓪᓚᕆᒻᒪᑕ ᐃᓱᒫᓘᑎᖃᕐᓂᕋᖅᑐᑎᒃ 

ᑕᒻᒫᑎᕐᕕᐅᑉ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒻᒥ 

ᐃᖃᓗᓐᓂ. ᐃᓱᒫᓗᒋᔭᐅᔪᓂᒃ 

ᐅᖃᐅᓯᖃᖃᑦᑕᖅᓯᒪᒐᓗᐊᕐᒥᔪᖓ ᐊᒻᒪᓗ 

ᖃᐅᔨᒪᓪᓗᖓ ᒥᓂᔅᑕᐅᑉ 

ᑲᒪᒋᓇᓱᐊᖃᑦᑕᖅᓯᒪᒐᓗᐊᕐᒥᔭᕋᓗᐊᖏᑦ 

ᑕᒻᒫᑎᕐᕕᐅᑉ ᑳᓐᑐᕌᒃᑎᒍᑦ ᐊᐅᓚᓂᕆᔭᖏᓐᓄᑦ, 

ᐊᐅᓚᓂᕆᔭᖏᑦ. ᑭᓯᐊᓂᓕ ᐊᑲᐅᓐᖏᓕᐅᕈᑎᓂ 

ᓱᓕ ᐱᑕᖃᓪᓚᕆᒻᒪᑦ ᑲᒪᒋᔭᐅᔭᕆᐊᖃᓪᓚᕆᑦᑐᓂᒃ. 

 

ᒥᓂᔅᑕ ᓇᓗᓇᐅᖅᓯᒍᓐᓇᖅᐹᑦ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᖅᐸᒻᒪᖔᖅ ᑳᓐᑐᕌᒃᑎᐅᔪᒥᒃ 

ᖃᐅᔨᒪᓇᓱᐊᖅᑐᓂ ᐃᖅᑲᓇᐃᔭᖅᑎᖏᑦ ᑐᔪᕐᒥᕕᒻᒥ 

ᑕᒻᒫᑎᕐᕕᒻᒥ ᐃᓄᑦᑎᑐᑦ ᐅᖃᓲᖑᒐᓗᐊᕐᒪᖔᑕ, 

ᐋᓐᓂᐊᕕᓕᐊᖅᓯᒪᔪᓂᒃ ᓄᓇᓕᓐᓃᖔᖅᓯᒪᔪᓂᒃ. 

ᑕᕝᕙᖓᑦ ᑐᑭᓯᒃᑲᓐᓂᕈᓐᓇᕐᒥᔪᑦ 

ᐋᓐᓂᐊᕕᓕᐊᖅᓯᒪᔪᓂᒃ ᓄᓇᓕᓐᓃᖔᖅᑐᓂᒃ 

ᐊᐱᖅᓱᖃᑦᑕᕈᓂ ᑕᕝᕗᖓ ᑕᒻᒫᑎᕐᕕᒻᒧᑦ 

ᖃᐅᔨᒋᐊᕈᓂ ᐱᓗᐊᖅᑐᒥᒃ ᕿᑭᖅᑕᕐᔪᐊᒦᖔᖅᑐᓂᒃ 

ᑲᖏᖅᑐᒑᐱᒻᒦᖔᖅᑐᓂᓪᓗ ᑐᑭᓯᒃᑲᓐᓂᕈᒪᒍᓂ. 

ᑕᒪᓐᓇᖃᐃ ᒥᓂᔅᑕᐅᑉ ᓇᓗᓇᐃᒃᑲᓐᓂᕈᓇᖅᐸᐅᒃ 

ᐅᓪᓗᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᑕᖃᐅᖅᑐᖅ 

ᑲᑎᒪᖃᑎᖃᖃᑦᑕᖅᖢᑎᒡᓗ ᑕᐃᒃᑯᐊ ᑕᒪᒃᑯᓂᖓ 

ᐅᖃᐅᓯᖃᖅᖢᑎᒃ ᐃᓱᒫᓘᑎᒋᔭᐅᔪᓂᒃ. ᐊᒻᒪᓗ 

ᐅᖃᐃᓐᓇᐅᔭᖅᑐᖓ ᐃᓱᒫᓘᑎᑎᑦ ᑲᒪᒋᔭᐅᓂᐊᖅᐸᑦ 

ᑕᐃᓐᓇ ᐅᖄᓚᕕᐅᒍᓐᓇᖅᑑᓚᐃᓐᓇᐸᒃᑕᕋ ᑕᐃᑲ 

ᐅᖄᓚᕕᐅᖁᔪᖅ. ᑭᒃᑯᓐᓄᑦ ᐅᖃᓪᓚᒋᐊᒃᓴᖅ 

ᖃᐅᔨᒪᓲᖑᖕᒪᑕ ᖃᓄᖅᑑᕈᑎᒃᓴᓕᐅᕈᓐᓇᖅᖢᑎᒡᓗ. 

 

ᐃᓄᐃᑦ ᐃᓄᒃᑎᑑᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕐᒪᖔᑦ ᓇᓗᔪᖓ ᑭᓯᐊᓂ ᐱᑕᓕᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ. ᒥᔅᑐ ᕿᔪᒃᑖᖅ. 

 

ᕿᔪᒃᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐱᒻᒪᕆᐊᓘᒻᒪᑦ ᐃᖅᑲᓇᐃᔭᖅᑎᖏᑦ 

ᐅᖃᖃᑎᖃᕈᓐᓇᖅᑲᑕ ᐋᓐᓂᐊᕕᓕᐊᖅᓯᒪᔪᓂᒃ, 

ᐅᖃᐅᓯᖏᑎᒍᑦ ᐱᓗᐊᖅᑐᒥᒃ 

ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ ᑐᐊᕕᕐᓇᖅᑐᓄᑦ. 

ᐊᒻᒪᓗ ᑕᒻᒫᑎᕐᕕᐅᑉ ᐃᖅᑲᓇᐃᔭᖅᑎᖏᑦ 

ᖃᐅᔨᒪᔫᔮᓲᖑᖏᒻᒪᑕ ᖃᓄᖅ ᐃᑲᔪᕆᐊᔅᓴᖅ 

ᐋᓐᓂᐊᕕᓕᐊᖅᓯᒪᔪᓂᒃ. ᑕᐃᒃᑯᓂᖓ 

ᐃᑲᔪᖅᑕᐅᔭᕆᐊᖃᓪᓚᕆᓲᓂᒃ ᐋᓐᓂᐊᖃᖅᑐᓂᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐱᓕᕆᐊᒃᓇᖃᓲᖑᒻᒪᖔᑕ ᐃᖅᑲᓇᐃᔭᖅᑎᖏᑦ 

ᑕᒻᒫᑎᕐᕕᒻᒥ ᒪᓕᒃᑐᒋᑦ ᑳᓐᑐᕌᒃᓂᖏᑕ 

ᒪᓕᑕᐅᔭᕆᐊᖃᕐᓂᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐊᓐᓂᐊᖃᕐᓇᖏᑦᑐᓕᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖃᐅᔨᒪᓪᓗᖓ ᑖᓐᓇ ᐃᓛᒃ 

ᐅᖃᓪᓚᒡᕕᐅᖃᑦᑕᖅᓯᒪᒐᒪ ᐅᓪᓗᒥᒧᑦ ᑎᑭᖦᖢᒍ 

ᑕᐃᑲᓂ ᑕᒻᒫᑎᕐᕕᖕᒥ ᐃᓱᒫᓘᑎᒋᔭᐅᔪᑦ ᐱᓪᓗᒋᑦ. 

ᑕᐃᒃᑯᐊ ᐅᖃᐱᓪᓘᑎᒋᔭᐅᔪᑦ 

ᐅᓄᕈᕐᓃᖅᐸᓪᓕᐊᔪᓪᓚᕆᐊᓗᐃᑦ 

ᐱᕙᓪᓕᐊᓪᓚᕆᒃᑐᑦ ᑕᐃᑲᓂ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ, ᐅᐊᑦᓯᔩᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ.  

 

ᐊᒻᒪᓗ ᒫᓐᓇ ᐱᔭᕐᓂᖏᑦᑐᖅ ᒪᑯᐊ ᐳᓛᕆᐊᖅᑏᑦ 

ᐳᓛᖅᑎᑦᑎᑕᐅᓕᒪᖕᒪᑕ ᖃᔅᓰᓐᓇᑯᓗᐃᓪᓘᓃᑦ 

ᐳᓛᖅᑎᑕᐅᕙᒃᖢᑎᒃ. ᐊᒻᒪᓗ ᐅᓄᒃᑲᓐᓂᖅᑐᑦ ᑕᒫᓂ 

ᐱᔨᑦᑎᖅᑕᐅᔪᑦ ᐃᖃᓗᖕᓂ 

ᖃᓪᓗᓈᓅᖅᑎᑕᐅᓐᖏᖔᖅᖢᑎᒃ ᒪᐅᖓ 

ᓴᖑᑎᑕᐅᖃᑦᑕᕐᒪᑕ. ᑕᐃᒃᑯᐊ 

ᐅᓄᖅᑑᒐᓗᐊᖅᑎᓪᓗᒋᑦ 

ᑐᑭᒧᐊᑦᑎᐊᑦᑎᑦᑎᒃᑲᓐᓂᕋᓱᒃᑕᕗᑦ 

ᐅᓄᖅᓯᒃᑲᓐᓂᖅᑎᓪᓗᒋᑦ ᑕᐃᒃᑯᐊ ᒪᐅᓐᖓᐅᕙᒃᑐᑦ. 

ᑭᓯᐊᓂ ᐅᖃᕈᓐᓇᖅᑐᖓ ᐅᖃᐱᓗᒃᐸᒃᑕᖅ 

ᐅᓄᕈᓐᓃᖅᑐᒃᑲᓐᓂᓪᓚᒻᒪᕆᐊᓗᐃᑦ ᐊᕐᕌᒍᑦ 

ᐊᓂᒍᖅᓯᒪᔪᑦ ᑕᑯᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ ᐊᒻᒪᓗ 

ᑭᖑᓪᓕᖅᐹᖑᓕᖅᑐᒍ ᑖᓐᓇ ᐊᐱᖅᑯᑎᕕᑦ 

ᐃᓚᒋᐊᕈᑖᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᕙᖓᓕ ᐃᓪᓗᐊᓄᖔᖅ ᑐᓵᑎᑕᐅᕙᑦᑐᖓ 

ᑕᒪᒃᑯᓂᖓ ᐋᓐᓂᐊᕕᓕᐊᖅᓯᒪᔪᓂᒃ 

ᑕᒻᒫᑎᕐᕕᒻᒦᑦᑐᓂ. ᑕᒪᓐᓇᒎᖅ 

ᐊᑲᐅᔪᓐᓃᐸᓪᓕᐊᑐᐃᓐᓇᖅᑐᖅ ᐊᐅᓚᓂᕆᔭᖓ, 

ᑕᒪᒃᑯᓂᖓ ᑐᓵᑎᑕᐅᕙᑦᑐᖓ ᐋᓐᓂᐊᕕᓕᐊᖅᑐᓂᒃ 

ᑕᐃᒪᐃᓕᐅᖅᑐᓂᒃ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ 

ᓴᖅᑮᓯᒪᖃᑦᑕᖅᓯᒪᒐᑦᑕ ᐃᓱᒫᓗᓐᓇᖅᑐᓂᒃ 

ᐱᔾᔪᑎᖃᖅᑐᓂ ᐊᐅᓚᑕᐅᓂᖓᓂᒃ ᑕᒻᒫᑎᕐᕕᐅᑉ. 

ᐃᔅᓯᕙᓂᕆᓯᒪᔭᑦᑎᓐᓂ ᒪᓕᒐᓕᐅᕐᕕᒻᒥ. 

ᐃᓱᒪᒋᓯᒪᔭᒃᑲ ᐃᓱᒫᓘᑎᒋᔭᐅᓯᒪᔪᑦ ᐃᓱᒪᒋᓯᒪᔭᒃᑲᓗ 

ᑕᒪᒃᑯᐊ ᐱᓗᐊᖅᑐᒥ ᑕᕝᕙᓂ ᐃᓱᒫᓘᑎᒋᔭᐅᔪᑦ 

ᑕᒻᒫᑎᕐᕕᒻᒥ, ᒪᑯᐊᖑᔪᑦ ᐃᓚᖏᑦ. ᐱᕕᑭᓐᓂᖓ, 

ᓂᕿᖏᑦ, ᐊᐅᓚᓂᖏᑦ ᐊᒻᒪᓗ ᐊᓯᖏᑦ 

ᐊᐅᓚᑦᑎᔨᐅᔪᑦ ᐊᒻᒪᓗ ᐅᐊᑦᑎᖏᑦ. ᑖᒃᑯᐊ 

ᐃᓱᒫᓗᒋᔭᐅᖃᑦᑕᖅᓯᒪᓪᓚᕆᑦᑐᑦ.  

 

ᑐᑭᓯᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑐᑭᓯᐅᒪᒐᓗᐊᖅᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᑦᑎᖏᒻᒪᑕ ᑕᒻᒫᑎᕐᕕᒻᒥ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᔅᓯᖃᑦᑕᕐᒪᑕ 

ᑳᓐᑐᕌᑎᐅᔪᒥᒃ ᐱᔨᑦᑎᕋᑦᑎᐊᖁᓪᓗᒋᑦ ᐃᓄᓐᓂᒃ. 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓂᐊᕐᓂᕋᕐᓗᓂ 

ᒪᓕᒃᑕᐅᔭᕆᐊᓕᓐᓂᒃ ᑕᒻᒫᑎᕐᕕᓕᕆᔨᒃᑯᓐᓄᑦ 

ᑳᓐᑐᕌᒃᖓᓂᒃ ᖃᐅᔨᓇᓱᐊᕐᓗᓂ 

ᐱᔨᑦᑎᕋᖅᑕᐅᔭᕆᐊᓕᓐᓂᒃ 

ᐱᑦᑎᐊᖃᑦᑕᕋᓗᐊᕐᒪᖔᑕ ᑕᒪᓐᓇᓗ 

ᓴᖅᑭᑕᐅᓛᕐᓗᓂ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒫᓐᓇ ᑕᐃᒃᑯᐊ 

ᐅᖃᐱᓘᑎᒋᔭᐅᖃᑦᑕᖅᑐᑦ ᖃᓄᐃᑦᑑᓂᖏᑦ ᑕᕝᕙ 

ᐊᑐᖃᑦᑕᖅᑕᒃᑲ. ᑕᐃᓐᓇ ᑎᑎᕋᕐᕕᒃ 

ᐅᖄᓚᕕᐅᖃᑦᑕᖁᕕᐅᖁᐃᓐᓇᖅᑕᕋ 

ᑕᐃᒃᑯᓇᓐᖔᖅᑐᑦ ᐊᑐᕐᓗᒋᑦ. ᐃᒻᒪᖄ 

ᐊᑲᐅᓂᖅᓴᐅᓂᐊᖅᑐᖅ ᓇᓗᓇᐃᔭᖅᑕᐅᑉᐸᑕ 

ᑎᑎᖅᑲᑎᒍᑦ ᖃᓄᐃᑦᑐᓂᑦ ᐃᓱᒫᓘᑎᓂᒃ 

ᐅᖃᐅᔾᔭᐅᖃᑦᑕᕐᒪᖔᖏᑦ. ᑕᐃᒃᑯᐊ 

ᑎᑎᕋᑦᑎᐊᒻᒪᕆᓪᓗᒋᑦ 

ᐃᖅᑲᓇᐃᔭᖅᑎᓐᓅᕈᓐᓇᖅᑕᒃᑲ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ 

ᓯᒪᐃᓚᒃ. 

 

ᐊᐱᖅᑯᑦ 948 - 5(2): ᐃᒥᐊᓗᐃᑦ 

ᓱᐴᖅᑐᕐᓗᒐᐃᓪᓗ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓪᓗᑦᑎᐊᓚᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᖃᒪᓂ’ᑐᐊᕐᒥᐅᓪᓗ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᑦ ᐃᖅᑲᓇᐃᔭᖅᑎᐅᔪᒧᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 2018-2019 

ᐅᓂᒃᑳᑦ ᓴᖅᑭᓚᐅᖅᓯᒪᖕᒪᒋᑦ ᑖᒃᑯᓇᓐᖓᑦ 

ᑲᑎᒪᔨᓃᓐᖔᖅᑐᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 

ᓄᕖᕝᕙ 6, 2019-ᒥ. ᐊᒻᒪᓗ ᐅᓂᒃᑳᑦ 

ᐅᖃᖅᓯᒪᓚᐅᖅᑐᑦ ᐃᒪᓐᓇ, “ᐊᑏ, ᖃᐅᔨᒪᑕ 

ᑕᐃᒃᑯᐊ ᓴᖅᑭᔮᖅᑎᑦᑎᒃᑲᓐᓂᕋᓱᕈᑏᑦ 

ᐱᔾᔪᑎᖃᓚᐅᖅᑐᑦ ᑕᒪᒃᑯᐊ ᓱᕐᕋᖕᓇᖅᑐᑦ 

ᓂᐅᕐᕈᑕᐅᖃᑦᑕᖅᓯᒪᔪᕕᓃᑦ 2018-2019-ᒥ ᐊᒻᒪᓗ 

ᑮᓇᐅᔭᑦ ᐊᑐᐃᓐᓇᕈᖅᑎᑕᐅᔪᑦ ᑭᒡᓕᖏᑦ 

ᐲᖅᑕᐅᓚᐅᖅᓯᒪᓪᓗᑎᒃ 

ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᕐᓂᐊᕐᒪᑕ 

ᑕᒪᒃᑯᓂᖓ ᓂᐅᕐᕈᑎᒋᖃᑦᑕᖅᑕᑦᑎᓐᓂᒃ.” 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᓚᐅᕐᒪᖔᑦ ᐱᓪᓗᒋᑦ ᑕᒪᒃᑯᐊ 

ᑎᒥᒃᑯᓪᓗ ᐃᓱᒪᒃᑯᓪᓗ ᓱᕋᒃᑎᕆᔪᓐᓇᕐᓂᖓ 

ᐃᒥᐊᓗᒃ ᐊᒻᒪᓗ ᓱᕐᕋᖕᓇᖅᑐᑦ ᐱᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ ᑲᑎᒪᔨᖏᖕᓂᑦ 

ᑲᒪᔨ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᒪᐃᓕᐅᖅᓯᒪᔪᒍᑦ, 

ᑲᑎᒪᔨᖓᓛᓂᒃ ᓴᖅᑭᑦᑎᓚᐅᖅᓯᒪᔪᒍᑦ 

ᓄᓇᓕᖕᓄᐊᖅᑕᖃᑦᑕᖅᑐᓂᒃ ᐅᖃᓪᓚᒋᐊᖅᑐᖅᖢᓂ 

ᐃᒥᐊᓗᓕᕆᔩᑦ ᑲᑎᒪᔨᖏᓐᓄᑦ 

ᐃᓕᓐᓂᐊᕐᕕᖕᓄᐊᖃᑦᑕᖅᖢᑎᒡᓗ 

ᐃᓄᓕᒫᖅᑎᑦᑎᖃᑦᑕᖅᖢᑎᒡᓗ ᐱᕕᖃᕌᖓᒥᒃ. ᐄ, 

ᑕᐃᒪᐃᓕᐅᕈᓐᓇᐃᓪᓕᐅᖅᑲᓯᒪᔪᒍᑦ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒍ.  

 

ᑭᓯᐊᓂ ᐋᖅᑭᒃᓱᐃᕙᓪᓕᐊᔪᒍᑦ ᑐᓴᐅᒪᔾᔪᑎᓂᑦ 

ᐅᖃᓕᒫᖅᑕᐅᖃᑦᑕᕈᓐᓇᕐᓂᐊᖅᑐᓂᒃ ᑕᖅᑲᒃᑯᓄᖓ. 

ᐊᒻᒪᓗ ᐃᓱᒪᓕᕆᓂᖅ ᑕᒪᒃᑯᐊ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐋᓐᓂᐊᕐᕕᖕᒥ. 

ᐊᐱᖅᑯᑎᓖᓪᓗ ᐊᐱᖅᓱᕈᓐᓇᖅᑐᑦ. 

ᐱᔾᔪᑎᒃᓴᓕᐅᖃᑦᑕᕈᒪᓐᖏᑦᑑᒐᓗᐊᑦ ᑭᓯᐊᓂ 

ᓄᕙᖕᓇᕐᔪᐊᖅ ᐱᓪᓗᒍ ᑕᐃᒃᑯᐊ 

ᐱᓕᕆᐊᕆᔪᒪᓯᒪᔭᕗᑦ ᑲᔪᓯᔪᓐᓇᐃᓪᓕᐅᖅᑲᓯᒪᖕᒪᑕ.  

 

ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᖓ 

ᑮᓇᐅᔭᓕᕆᓂᕐᒧᓪᓗ ᒥᓂᔅᑕᕆᔭᐅᔪᖓ, ᑖᒃᑯᐊ 

ᑕᐱᐸᓗᒃᖢᒋᑦ, ᑕᐱᖦᖢᒋᑦ 

ᐃᖅᑲᓇᐃᔭᖃᑎᒌᖃᑦᑕᖅᑐᒍᑦ ᐊᔾᔨᒌᑐᐃᓐᓇᕐᓂᖅ 

ᓴᖅᑭᔮᖅᑎᑦᑎᔪᒪᓐᖏᓐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 

ᐊᒻᒪᓗ ᖁᕕᐊᓱᒃᖢᖓ ᐊᓯᖏᓐᓂᑦᑕᐅᕉᖅ 

ᐱᓕᕆᐊᖃᕐᒪᑕ. ᐃᓅᓯᖅ ᑕᒪᓐᓇ 

ᓄᖅᑲᖓᕙᓐᖏᒻᒪᑦ ᓄᕙᖕᓇᕐᔪᐊᖅ 

ᑕᒪᓐᓇᐅᒐᓗᐊᖅᑎᓪᓗᒍ ᑭᓱᓕᒫᑦᑎᐊᑦ 

ᐊᓯᓕᒫᑦᑎᐊᖏᑦ ᓱᓕ ᑲᔪᓯᖕᒪᑕ. 

 

2018-19 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕆᔭᐅᓚᐅᖅᑐᑦ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᒧᓪᓗ ᑲᑎᒪᔨᓄᑦ. ᑕᒫᓂ 

ᖄᖏᕐᓂᑯᓕᐅᕐᓂᐊᕐᓂᕋᖅᑕᐅᓯᒪᔪᑦ ᐊᕐᕌᒍᑕᒫᖅ. 

ᐊᒻᒪᓗ ᑕᐃᒃᑯᐊ ᖄᖏᕐᓂᑯᓕᐊᖏᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓄᑦ ᐃᓕᔭᐅᕙᒃᖢᑎᒃ. ᑮᓇᐅᔭᑦ 

ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

ᐊᒡᒍᖅᑐᖅᑕᐅᖦᖤᖅᐳᑦ 

ᐊᑐᕈᒫᕐᓂᐊᖅᑐᖁᑎᓕᕆᓂᕐᒧᑦ ᐊᑐᕐᓂᐊᕐᒪᑕ 

ᐱᔨᑦᑎᕈᑎᓄᑦ ᐱᓕᕆᐊᓐᖑᖅᑎᑕᐅᓯᒪᔪᓄᓪᓗ 

ᓄᓇᕗᓕᒫᒥ ᐊᑐᖅᑐᒃᓴᓂᒃ. 2018-19-ᒥ 

$519,000 ᑲᑎᒪᔩᑦ ᐊᑐᓚᐅᖅᓯᒪᔪᑦ 

ᓴᖅᑭᔮᖅᑎᑦᑎᒃᑲᓐᓂᕋᓱᖑᓐᓂᖏᑦ. ᑖᓐᓇᓗ ᑕᑯᓪᓗᒍ 

11%-ᖑᔪᑦ ᐃᓅᓯᓕᕆᓂᕐᒧᑦ ᑐᕌᖓᔪᑦ. ᐄ, 

ᖁᕕᐊᓇᖅᑐᖅ.  

 

ᒥᓂᔅᑕᖃᐃ ᓇᓗᓇᐃᕈᓐᓇᖅᐳᖅ ᑕᐃᒃᑯᐊ 

ᖄᖏᕐᓂᑯᓕᐊᑦ ᐃᒥᐊᓗᖕᓂᒃ 

ᓱᕐᕋᖕᓇᖅᑐᓃᓐᖔᖅᑐᓄᓪᓗ ᐃᓕᔭᐅᓐᖏᓚᑦ 

ᑕᒪᒃᑯᓄᖓ ᐅᐃᕆᓯᒪᔪᓄᑦ ᐸᓂᖅᓰᕕᓐᓄᓪᓗ, 

ᖃᓄᐃᒻᒪᑦ ᑕᐃᒃᑯᓄᓐᖓᖅᑕᐅᓐᖏᓚᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑕ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓄᓪᓗ ᑲᑎᒪᔩᑦ ᑲᒪᔨᐅᔪᒧᑦ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒫᒃ ᐊᐱᕆᔭᐅᖃᑦᑕᖅᓯᒪᖕᒥᒐᒪ ᐊᒻᒪ 

ᐃᓱᒪᒋᓪᓚᕆᓪᓗᒍ ᑕᐃᒪᐃᑦᑐᖅ. 

ᑮᓇᐅᔭᐃᔭᕐᓇᕐᓂᖅᓴᕐᔪᐊᕌᓘᕙᒃᑐᒍᑦ 

ᐃᓱᒪᓕᕆᓂᕐᒧᑦ ᑕᐃᒃᑯᐊ ᓱᕐᕋᓇᖅᑐᓕᕆᔨᒃᑯᑦ 

ᑮᓇᐅᔭᓕᐊᕆᕙᑦᑕᖏᓐᓂᒃ. ᑕᐃᒃᑯᐊ 

ᑮᓇᐅᔭᓕᐊᖏᑦ ᐅᕙᒍᑦ ᑮᓇᐅᔭᖏᓐᓄᑦ 

ᐃᓚᓕᐅᑎᑐᐃᓐᓇᕋᐃᒻᒪᑕ ᐱᓕᕆᔾᔪᑎᔅᓴᓂᒃ 

ᓴᖅᑮᒃᑲᓐᓂᕈᑎᒋᔪᓐᓇᖅᐸᒃᑲᑦᑎᒍ, ᑕᐃᒫᒃ 

ᑮᓇᐅᔭᓕᐅᒃᑲᓂᖅᑲᑕ ᑕᐃᒪᓕ 

ᑮᓇᐅᔭᖃᒃᑲᓂᕐᓂᖅᓴᐅᕗᒍᑦ ᐃᑲᔫᑎᔅᓴᓂᒃ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓄᓪᓗ ᑖᔅᓱᒧᖓ 

ᐊᑦᑐᐊᓂᖃᖅᑐᓄᑦ. 

ᑮᓇᐅᔭᓕᐅᓐᖏᓂᖅᓴᕕᔾᔪᐊᕌᓘᕙᑦᑐᒍᑦ 

ᐊᑭᓕᖅᐸᑕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑐ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᔭᖓᓄᑦ. 2018-2019-

ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᐃᓚᖃᕐᖓᑕ ᑐᑭᓯᒃᑲᓐᓂᕈᑎᔅᓴᓂᒃ ᓄᓇᓖᑦ 

ᐊᑦᑐᖅᑕᐅᓯᒪᓂᖏᓐᓂᑦ ᕕᐊᑖᕐᕕᒻᒥ ᕙᐃᓂᑖᕐᕕᒻᒥ 

ᐃᖃᓗᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ 

ᐱᓕᕆᖃᑎᖃᕐᒪᖔᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓂᑦ ᖃᐅᔨᒐᓱᐊᖅᑐᓂ ᓄᓇᓖᑦ ᖃᓄᖅ 

ᐊᑦᑐᖅᑕᐅᒻᒪᖔᑕ ᒪᓕᒐᕐᓂᑦ ᓱᕋᐃᒍᓐᓃᖅᑐᓂᑦ 

ᓱᕐᕋᓇᖅᑐᑐᕐᕕᔅᓴᐅᓕᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒥᐊᓗᓕᕆᓂᕐᒧᑦ 

ᑲᒪᔨᐅᔪᖅ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᓪᓚᕆᒍᓐᓇᖅᑐᖓ 

ᐃᓛᓐᓂᒃᑯᓂᓐᓇ ᒥᓂᔅᑕ ᑮᓇᐅᔭᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖏᒃ 

ᐱᖃᑎᒌᑦᑎᐊᕈᓐᓇᓲᖑᓐᖏᒻᒪᑎᒃ.  

 

>>ᐃᒡᓚᖅᑐᑦ 

 

ᑕᐃᒫᒃ ᑕᕝᕙ ᐅᖃᖅᑲᐅᕗᖓ ᖃᐅᔨᒪᑦᑎᐊᕋᓱᑦᑐᑕ 

ᑖᔅᓱᒥᖓᔅᓴᐃᓐᓇᖅ ᐱᓕᖅᑭᑦᑖᓂᐊᓐᖏᓇᑦᑕ 

ᐱᔨᑦᑎᕋᐅᑎᓂᓪᓘᓐᓃᑦ ᐊᒻᒪᑦᑕᐅᖅ 

ᐊᖏᓂᖅᐹᖓᓂᒃ ᐱᕕᐅᖁᓪᓗᒍ ᑕᐃᓐᓇ 

$119,000 ᐃᓕᓐᓂᐊᑎᑦᑎᒍᑎᒋᖃᑦᑕᖅᑕᕗᑦ. 

ᑲᔪᓰᓐᓇᓂᐊᖅᑐᒍᑦ ᑕᐃᒫᒃ ᐱᓕᕆᖃᑎᒌᓐᓂᕗᑦ 

ᐱᕙᓪᓕᐊᑏᓐᓇᕐᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᓂᓛᒃ 

ᐱᖃᑦᑕᓐᖏᓪᓗᓂ ᐱᐅᓂᖅᓴᐅᒻᒪᑦ 

ᑕᐃᒪᐃᓕᐅᖏᓐᓇᕐᓂᐊᖅᑐᐃᑦ. ᐊᒻᒪ 

ᑮᓇᐅᔭᓕᕆᔨᒃᑯᑦ ᑲᒪᑦᑎᐊᕋᓱᓐᓂᕐᒥᒃ 

ᐅᖃᐅᓯᖃᓲᖑᑦᑕᖅᑯᑦ. ᐃᓛᓐᓂᒃᑯᑦ ᑖᒃᑯᐊ 

ᑲᑎᑎᒐᕐᓂᓐᖏᑦᑑᒐᓗᐊᑦ ᑭᓯᐊᓂ 

ᐊᔾᔨᒌᓐᓂᖃᐅᕐᒥᒐᑦᑕ 

ᑲᑐᔾᔨᖃᑎᒌᖏᓐᓇᕈᓐᓇᓂᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ. ᒪᓕᒐᓕᐅᖅᑎ ᐲᑐᓴᓐ. 

 

ᐊᐱᖅᑯᑦ 949 - 5(2): ᕿᓂᕐᓂᖅ ᐹᖅᓴᐃᓂᕐᓗ 

(ᐲᑐᓴᓐ) 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓐᓄᓴᒃᑯᑦ ᐃᓘᓐᓇᓯ. ᐊᒻᒪ ᖁᕐᓗᖅᑑᕐᒥᐅᑦ 

ᐅᓐᓄᓴᒃᑰᖅᑲᒃᑲ.  

 

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᒥᓂᔅᑕᖓᓄᑦ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᐱᒋᐊᕈᒪᔪᖓ ᖁᔭᓕᖅᑳᕈᒪᓪᓗᖓ 

ᓄᓇᕗᒻᒥᐅᒐᓛᓗᓐᓂᒃ ᑕᐃᒃᑯᐊ ᓇᒻᒥᓂᖅ 

ᐱᖃᑕᐅᑎᒍᓐᓇᐸᑦᑐᓂᒃ ᐊᑦᑕᓇᖅᑐᒦᑎᑉᐸᑦᑐᓂᓪᓗ 

ᐸᖅᓴᐃᔪᖃᖅᑎᓪᓗᒍ ᐱᐅᓕᑦᑎᒐᓱᐊᖅᑐᑎᒃ. 

 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑲᒪᔨᐅᒻᒪᑕ ᒐᕙᒪᒃᑯᑦ ᑐᐊᕕᕐᓇᖅᑐᓕᕆᓂᐅᑉ 

ᐊᐅᓚᑕᐅᓂᖓᓂᒃ. ᐊᒻᒪᑦᑕᐅᖅ, ᖃᐅᔨᒪᒐᒪ 

ᐊᒥᓱᐊᓗᓐᓂᑦ ᐃᖅᑲᓇᐃᔭᖅᑎᖃᕐᖓᑕ 

ᐊᔅᓱᕈᖅᐸᑦᑐᓂᑦ ᑕᐃᑲᓂ ᑎᒥᐅᔪᒥᒃ. ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ, ᐊᑲᐅᓈᕐᓂᖓᓂ 

ᓴᖅᑮᒍᒪᒐᒪ ᐃᓱᒫᓘᑎᒋᔭᐅᓯᒪᔪᓂᑦ ᐅᕙᓐᓄᑦ, ᐊᒻᒪ 

ᖃᖓᒃᑯᑦ ᐸᖅᓴᐃᒋᐊᕈᓐᓇᖃᑦᑕᕈᓐᓇᕐᒪᖔᑕ 

ᐱᔾᔪᑎᖃᖅᑐᓂᑦ. ᑐᑭᓯᓯᒪᒐᒪ ᑭᖑᕙᖃᑦᑕᖅᓯᒪᒻᒪᑕ 

ᐊᖓᔪᖅᑳᖃᕐᕖᑦ ᑐᓂᓯᒐᓱᐊᖅᑐᑎᑦ 

ᐸᖅᓴᖅᑕᐅᒋᐊᖃᕐᓂᕋᐃᔪᓂᑦ ᓄᓇᓕᓐᓄᑦ.  

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᒍᓐᓇᕐᓂᕋᕐᓗᓂᐅᒃ 

ᐊᐅᓚᑦᑎᔾᔪᑕᐅᖃᑦᑕᖅᑐᖅ ᑐᐊᕕᕐᓇᖅᑐᓕᕆᔨᒃᑯᑦ 

ᐊᖓᔪᖅᑳᖃᕐᕕᖓᓄᑦ ᓄᓇᓕᓐᓂ 

ᐅᖃᖃᑎᖃᖃᑦᑕᑎᓪᓗᒋᑦ ᒪᓕᒋᐊᖃᓲᖏᓐᓂᒃ ᐊᒻᒪ 

ᖃᐅᔨᔭᖏᑦ ᖃᐃᒍᓐᓇᖅᑲᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᐅᓂᕐᒧᑦ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᕙᖓᓗᑦᑕᐅᖅ. 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ. ᐃᒻᒥᓂᒃ 

ᑐᓂᕐᕈᑎᒋᖃᑦᑕᖅᑐᓂᒃ ᐸᖅᓴᐃᖃᑕᐅᖃᑦᑕᖅᑐᓂᒃ 

ᐊᓯᐅᓯᒪᔪᓂᒃ ᐃᓛᒃ, ᐊᓯᐅᓯᒪᓐᖏᑦᑑᒐᓗᐊᓂᒃ 

ᐊᖏᕐᕋᕈᓐᓇᐃᓪᓕᓯᒪᔪᓂᒃ ᓇᒻᒥᓂᖅ ᐃᓛᓐᓂᒃᑯᑦ 

ᓯᓚᑲᒻᒪᓪᓚᕆᐊᓘᑎᓪᓗᒍ ᑕᐃᒪᐃᓲᖑᒻᒪᑕ. ᓯᓚ 

ᐱᐅᓐᖏᑦᑐᐊᓘᑎᓪᓗᒍ. 

 

ᐊᒻᒪ ᐅᖃᖅᑏ, ᒫᓐᓇ ᑐᐊᕕᕐᓇᖅᑐᓕᕆᔨᒃᑯᑦ 

ᐊᓪᓚᕝᕕᖓᓂ ᒫᓂ ᓄᓇᓖᑦ 

ᖃᐃᔨᒃᑲᐃᑐᐊᓪᓚᕆᒐᐃᒻᒪᑕ 

ᑐᐊᕕᕐᓇᖅᑐᓕᕆᔨᒃᑯᓐᓂᑦ ᐸᖅᓴᐃᔪᖃᕐᓂᕋᐃᓪᓗᑎᒃ 

ᐊᒻᒪ ᓈᓴᐅᑎᑖᕆᐊᖃᕐᓂᕋᕐᓗᑎᒃ ᓱᓇᒃᑯᑖᓂᒃ 

ᐱᒍᓐᓇᖅᓯᓂᐊᕐᖓᑕ ᐅᖅᓱᐊᓗᓐᓂᒃ 

ᒑᓯᑖᕈᑎᑖᕈᑎᔅᓴᖅᑖᕈᓐᓇᕐᓂᐊᕐᖓᑕ. ᑕᕝᕙᑦᑕᐅᑎᒋ 

ᐱᔪᓐᓇᖅᓯᑐᐊᕋᐃᒐᑦᑕ ᐱᑎᑦᑎᒐᓱᓲᖑᔪᒍᑦ. 

ᐃᓛᓐᓂᒃᑯᑦ ᑕᐃᒪ 

ᓇᓗᓕᕈᔪᔅᓯᒪᔪᖃᑲᐃᓐᓇᓲᖑᒐᓗᐊᖅ ᐃᓚᖏᑦ 

ᐸᖅᓴᐃᒋᐊᓲᖑᒻᒪᑕ ᐊᓪᓚᕕᑦᑎᓐᓂ 

ᖃᐅᔨᒋᐊᖅᑲᐅᓛᕋᑎᒃ. ᐊᑕᐅᓯᐊᕋᓂ ᑖᓐᓇ 

ᐊᑐᖅᑕᐅᖃᑦᑕᖅᓯᒪᒻᒪᑦ. ᑕᐃᒪᓕ ᐃᖅᑲᐃᒐᐃᒻᒪᑕ 

ᐳᐃᒍᖅᑐᒥᓂᐅᔪᒍᑦ ᐅᖄᓚᒋᐊᔅᓴᖅ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ 

ᐱᖃᑕᐅᓕᕆᐊᑦᑕᐅᑎᒋᒐᓱᐊᓕᓲᖑᒐᓗᐊᖅᑐᒍᑦ. 

ᖃᓂᒋᓪᓗᒋᑦ ᐱᓕᕆᖃᑎᒋᒐᓱᖃᑦᑕᖅᑐᕗᑦ. 

ᑲᔪᓰᓐᓇᖅᑐᑕᓗ ᐊᑲᐅᓂᖅᓴᒃᑯᑦ 

ᐊᐅᓚᒍᓐᓇᕐᒪᖔᑦᑎᒍᑦ ᐱᔨᑦᑎᕋᐅᑏᑦ. 

ᓄᖅᑲᖓᑎᒍᒪᓐᖏᓇᑦᑎᒍᑦ ᑕᐃᒃᑯᐊ ᐃᑲᔪᕋᓱᑦᑐᐃᑦ 

ᐃᒻᒥᓂᑦ ᑐᓂᕐᕈᑎᒋᓯᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕᐅᑉ ᑭᐅᔾᔪᑎᖓᓄᑦ. ᒥᓂᔅᑕ 

ᑕᐃᒪ ᖃᐅᔨᒪᖕᒪᑦ, ᑕᐃᒪ ᖃᖓᑐᐃᓐᓇᒃᑯᑦ 

ᓇᒻᒥᓂᕆᔭᐅᔪᐃᑦ ᖃᖓᑕᓲᑦ ᐊᑐᐃᓐᓇᐅᓲᖑᒻᒪᑕ 

ᐸᖅᓴᐃᖃᑕᐅᒍᓐᓇᖅᑐᑎᑦ ᓄᓇᓕᓐᓂ. 

ᐃᓱᒪᔪᖓᐃᓛᒃ ᑕᐃᒃᑯᐊ ᖃᖓᑕᓲᕆᔭᐅᔪᐃᑦ 

ᐅᔭᕋᓐᓂᐊᖅᑎᒃᑯᓐᓄᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᐊᖏᖃᑎᒌᒍᑎᓕᐅᖅᓯᒪᒻᒪᖔᑕ ᐱᓕᕆᕕᖓ 

ᐊᒻᒪ ᐅᔭᕋᓐᓂᐊᖅᑏᑦ ᓄᓇᕗᒻᒥ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑕ ᐸᖅᓴᐃᔪᖃᖅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᓂᕐᒧᓪᓗ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ 

ᑕᐃᒫᒃ. ᐅᖃᖅᑏ, ᐃᓚᓯᒃᑲᓐᓂᑲᐃᓐᓇᕐᓚᖔ? 

ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᖏᑦ ᑭᐅᔾᔪᑎᒐ 

ᐃᓚᑲᐃᓐᓇᕐᓚᒍ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ. ᒪᕐᕉᒃ 

ᐊᔾᔨᒌᓲᖑᓐᖏᒻᒪᑎᒃ ᐸᖅᓴᐃᔪᑦ ᐃᒫᒍᑦ, ᐊᒻᒪ ᐃᒫᒍᑦ 

ᐸᖅᓴᐃᔪᖃᕋᐃᒻᒪ ᑕᐃᒪᓕ ᑲᓇᑕᒥ 

ᓯᑯᓯᐅᑎᓕᕆᔨᒃᑯᑦ ᐱᖃᑕᐅᒋᐊᖃᓲᖑᒻᒪᑕ. ᑕᕝᕘᓇ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐊᑲᐅᓐᖏᓕᐅᑲᐃᓐᓇᖃᑦᑕᖅᓯᒪᔪᔅᓴᐅᕗᖅ. 

ᑕᐃᒃᑯᐊ ᐃᒫᓃᑦᑐᓂᒃ ᐸᖅᓴᐃᔪᑦ 

ᓯᑯᓯᐅᑎᓕᕆᔨᒃᑯᑎᒎᒋᐊᖃᕐᖓᑕ 

ᐃᑲᔪᕆᐊᖃᖅᑐᑎᓪᓗ ᖃᓄᓕᒫᖅ 

ᑕᐃᒪᐃᑦᑐᖃᖅᑎᓪᓗᒍ.  

 

ᐅᔭᕋᓐᓂᐊᖅᑏᓪᓕ ᐱᓕᕆᖃᑎᒋᓗᒋᑦ ᕿᓂᖅᑏᓪᓗ 

ᐅᔭᕋᓐᓂᐊᕋᔅᓴᓂᑦ ᑕᖅᑲᒃᑯᐊᓘ 

ᐳᓛᕆᐊᖅᓯᒪᑐᐃᓐᓇᑐᐃᓪᓘᓐᓃᑦ ᓇᒻᒥᓂᖅ 

ᖃᖓᑕᓲᖅ ᐊᑐᖅᑐᑎᑦ ᖁᓛᒎᓕᒻᒥᓂᓪᓘᓐᓃᑦ 

ᑕᒪᐅᓐᖓᖅᓯᒪᔪᐃᑦ ᑎᑎᕋᖅᓯᒪᔪᒥᒃ 

ᐊᖏᖃᑎᒌᒍᑎᖃᖅᓯᒪᓐᖏᑦᑐᒍᑦ 

ᐃᑲᔪᖃᑦᑕᕈᑎᒋᖃᑦᑕᓂᐊᖅᑕᖏᓐᓂᒃ. ᐊᒻᒪ ᑕᐃᒃᑯᐊ 

ᓯᑯᓯᐅᑎᒃᑯᓪᓗ ᑕᒫᓃᒐᐃᒻᒪᑕ ᐃᑲᔪᕈᓐᓇᓲᖑᒻᒥᔪᑦ. 

ᐃᑲᔪᕐᓂᖃᑦᑎᐊᓪᓚᕆᖃᑦᑕᖅᓯᒪᔪᑦ ᖃᖓᑕᓲᒃᑯᓪᓗ 

ᕿᓂᖅᑐᖃᖅᑎᓪᓗᒍ. ᐄ, ᑕᐃᒃᑯᐊ 

ᓯᑯᓯᐅᑎᓕᕆᔨᒃᑯᑦ ᐃᑲᔪᕈᓐᓇᓐᖏᒐᐃᒻᒪᑕ 

ᑲᓇᑕᒥᖔᖅ ᐸᖅᓴᐃᔨᒃᑯᕐᔪᐊᓂᒃ 

ᐱᓕᕆᖃᑎᖃᓲᖑᔪᒍᑦ. ᒪᑯᐊᓕ ᐅᔭᕋᓐᓂᐊᖅᑏᑦ 

ᖁᕕᐊᓱᑐᐃᓐᓇᓲᖑᒻᒥᔪᑦ ᐃᑲᔪᕆᐊᔅᓴᖅ 

ᐸᖅᓴᐃᔪᖃᖅᑎᓪᓗᒍ ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ ᑕᐃᒫᒃ. ᒥᓂᔅᑕ ᑕᐃᒪ 

ᐃᖅᑲᐅᒪᒻᒪᑦ 27-ᓕᓴᐃᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᒥᓃᑦ ᑐᐊᕕᕐᓇᖅᑐᓕᕆᔨᒃᑯᑦ ᐱᖁᔭᖓᑕ 

ᐊᑖᒍᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᒻᒪᑦ 

ᓄᕖᕝᕙ 7, 2018-ᒥ ᐃᔅᓯᕙᓂᖃᖅᑎᓪᓗᒋᑦ. 

ᐅᓂᒃᑳᖅ ᑖᓐᓇ ᐃᓗᓕᖃᔪᒻᒪᑦ ᐱᒻᒪᕆᐊᓗᓐᓂᑦ 

ᑐᑭᓯᑎᑦᑎᒋᐊᕈᑎᐅᔪᓂᒃ ᐃᓚᖃᖅᑐᓂᒃ 

ᐸᖅᓴᐃᓂᐅᖃᑦᑕᖅᓯᒪᔪᓂᒃ ᓄᓇᕗᒻᒥ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᖓ 2018 ᐊᒻᒪ 2019-

ᓕᓴᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 

ᐊᑐᐃᓐᓇᐅᓛᕐᒪᖔᑦᑕ ᓴᖅᑭᖅᑕᐅᒍᓐᓇᕐᓗᑎᑦ 

ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᓂᕐᒧᓪᓗ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᓗᓇᐃᖅᓯᓯᒪᔪᖃᓐᖏᑦᑑᒐᓗᐊᖅ ᒪᓕᒐᓕᐅᕐᕕᒻᒧᑦ 

ᓴᖅᑮᒍᓐᓇᓛᕐᒪᖔᕐᒪ ᑭᓯᐊᓂ ᐅᖃᕈᒪᔪᖓ, ᐅᓗᒥᒧᑦ 

ᐸᖅᓴᐃᔨᕗᑦ 113-ᕌᖅᑐᑎᒃ ᐃᑲᔪᖅᓯᒪᓕᖅᑐᑦ 

ᐸᖅᓴᐅᔪᓂᒃ. ᐊᕐᕌᓂ 246-ᓂᒃ ᐸᖅᓴᐃᔪᓂᒃ 

ᐸᖅᓴᐃᔪᖃᔪᔪᖅ. ᐊᕐᕌᒍ ᐊᕝᕙᓯᑕᐃᓐᓇᑎᓪᓗᒍ 

130-ᐅᓕᕇᖅᑯᑦ ᐸᖅᓴᖅᑕᐅᒋᐊᖃᖅᓯᒪᔪᑦ, 

ᖃᖓᑕᓲᒃᑯᑦ, ᐃᒪᒃᑯᑦ, ᓄᓇᒃᑯᓪᓗ. ᑕᐃᒪᓕ 

ᒪᓕᒐᓕᐅᕐᕕᒻᒨᕈᓐᓇᖅᓯᑐᐊᕈᒃᑭᑦ ᑕᐃᒃᑯᐊ 

ᓴᖅᑭᖅᑕᐅᖁᔭᐅᕋᑖᖅᑐᑦ ᓈᒻᒪᓈᓕᖅᐸᑦ ᑕᕝᕗᖓ 

ᓴᖅᑭᕈᓐᓇᑦᑎᐊᓛᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᐊᒻᒪ 

ᒪᓂᕋᔭᖕᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 950 - 5(2): ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᒥᓂᔅᑐᖓᓄᑦ.  

 

ᐅᖃᖅᑏ, ᐃᑉᐸᔅᓴᖅ ᐃᓱᒫᓗᓐᓂᕋᓚᐅᕋᒪ ᑕᐃᒪ 

ᑖᓐᓇ ᓄᕙᓐᓇᕐᔪᐊᖅ ᐊᑐᐃᓪᓚᕆᓕᕐᖓᑦ ᐃᓕᓴᕕᒻᒥ 

ᖁᑦᑎᓂᖅᓴᒥᒃ ᐱᔭᕇᕋᑖᖅᑐᒥᓂᕐᓂᑦ ᐊᒻᒪ 

ᓯᓚᑦᑐᖅᓴᕐᕕᒻᒥ ᐃᓕᓴᐃᔪᓄᑦ. ᑭᐅᓪᓗᓂ ᒥᓂᔅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓚᐅᕐᖓᑦ, 

ᑮᓇᐅᔭᖅᑎᒍᑦ ᐃᑲᔪᖅᑕᐅᓂᕆᕙᑦᑕᖏᑦ ᓄᓇᕗᒻᒥ, 

ᐱᔪᒥᓃᑦ 418-ᓂᑦ 

ᑐᔅᓯᕋᐅᑎᓂᒃ ᒫᓐᓇ ᐃᓕᓐᓂᐊᕐᓇᐅᓂᐊᖅᑐᒧᑦ 

ᐅᑭᐊᑦᓵᕐᒥ ᐊᒻᒪ 600 ᐊᒻᒪ 750-ᒦᒐᔪᑦᑎᓪᓗᒋᑦ. 

ᑖᓐᓇ 40-ᐳᓴᓐᒥᒃ ᑲᑕᒋᐊᕐᖓᑦ.  

 

ᐊᐱᕆᒃᑲᓐᓂᕈᒪᔭᕋ ᒥᓂᔅᑕᕆᔭᐅᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᒥᓂᔅᑐᖓᓄᑦ. ᓯᕗᓪᓕᖅᐹᖅ 

ᐊᐱᖅᑯᑎ, ᖃᑦᑎᑦ ᑐᔅᓯᕋᐅᑏᑦ ᐱᔭᐅᓯᒪᓕᖅᑲᑦ 

ᐅᑭᐊᔅᓵᖅ 2,020 ᐃᓕᓐᓂᐊᕐᓇᖓᓄᑦ. ᑕᐃᒃᑯᐊ 

ᓈᓴᐅᑎᖏᑦ ᑕᐃᒪᐃᔾᔮᓵᑐᐃᓐᓇᖅᑳᑦ ᐅᕝᕙᓘᓐᓃᑦ 

ᓈᓴᐅᑎᖏᑦ ᐊᓯᕈᓪᓗᐊᑲᓪᓚᒃᑭᕙᑦ, 

ᐊᔾᔨᖃᐸᓗᑉᐸᓘᓐᓃᑦ 40-ᐳᓴᓐᒥᑦ ᑕᐃᒃᑯᐊ 

ᖃᑦᑏᓐᓇᕈᕆᐊᖅᓯᒪᓚᐅᖅᑐᓂᒃ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕᐅᔪᖅ ᑲᒪᔨᐅᓪᓗᓂ ᑖᒃᑯᓄᖓ 

ᓄᓇᕗᑦ ᓯᓚᑦᑐᖅᓴᕐᕕᖁᑎᖏᓐᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᓄᕙᓐᓇᕐᔪᐊᕈᓗᒃ ᐊᑦᑐᐃᓯᒪᒻᒪᑦ 

ᓯᓚᕐᔪᐊᓕᒫᒥᒐᓚᒃ. ᑕᒪᒃᑯᐊ ᓯᓚᑦᑐᕐᕖᑦ 

ᐊᑦᑐᖅᑕᐅᓯᒪᖃᑕᐅᒻᒪᑕ, ᑕᐃᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᐃᑦ ᓯᓚᑦᑐᕐᕕᒻᒧᑦ 

ᐅᑭᐅᖑᔪᖅ ᐊᒥᓱᐃᓐᓇᐅᓂᖅᓴᐅᓕᕐᒪᑕ 

ᐅᖃᕈᓐᓇᖅᑐᒍᑦ ᐊᒻᒪ ᑖᓐᓇ ᓇᒡᒐᔾᔭᐅᖑᖅᑲᐅᔪᒥ 

ᐃᓱᓕᕝᕕᖃᖅᑲᐅᒐᑦᑕ. ᑕᐃᒃᑯᐊ ᐅᑭᐅᖑᓚᖓᔪᖅ 

ᐃᓕᓐᓂᐊᕆᐊᕐᓂᐊᖅᑲᐅᔪᐃᑦ ᐃᓕᓐᓂᐊᕆᐊᖅᑐᓪᓗ 

ᓈᓴᖅᑕᐅᓕᑕᐃᓐᓇᕐᒪᑕ. ᑕᐃᓐᓇ ᐱᓯᒪᓕᕈᑦᑎᒍ 

ᑕᕝᕗᖓ ᒪᓕᒐᓕᐅᖅᑎᒧᑦ ᐊᐃᑦᑐᕈᓐᓇᕈᒫᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᒡᒍᐊᓇᖅᑑᒐᓗᐊᖅ ᒥᓂᔅᑕ ᑕᒪᑦᓱᒥᖓ 

ᐱᓯᒪᑦᓯᖏᒻᒪᑦ, ᐊᒻᒪᓗᑦᑕᐅᖅ ᑎᑎᖅᑲᑎᒍᑦ 

ᐱᓇᓱᐊᕈᓯᐅᖅᑲᐅᔪᒥ ᒪᕐᕉᓐᓂᖃᐃ 

ᐊᐱᖅᑯᑎᒋᓚᐅᕋᓗᐊᕐᒥᔭᕋ. ᖃᖓᒃᑯᑦ, ᐃᓛᒃ 

ᐊᑐᐃᓐᓇᐅᑎᑦᓯᓂᐊᕐᓂᕋᓚᐅᕐᓂᖓᓄᑦ, 

ᒪᒥᐊᓇᖅᑑᒐᓗᐊᖅ. ᑭᓯᐊᓂ 

ᐅᓪᓗᖃᐃ ᖃᖓᒃᑯᑦ ᓂᕆᐅᓚᖓᕕᑕ, 

ᓴᖅᑮᑲᓐᓂᕈᓐᓇᓂᐊᕐᓂᖓᓂᒃ?  

 

ᐊᐱᕆᓚᐅᕐᒥᓚᖓ ᐊᓯᐊᓂᒃ, ᐊᐱᕆᕗᖓ 

ᒥᓂᔅᑕᐅᔪᒧᑦ ᑖᒃᑯᐊ ᐃᓕᓐᓂᐊᖅᑎᐅᔪᐃᑦ 2020 

ᐅᑭᐅᑦᓵᒧᑦ ᐱᒋᐊᓕᖅᑐᕕᓃᑦ, ᓯᕗᓪᓕᐹᖑᕚᑦ 

ᐃᓕᓐᓂᐊᕐᓂᕆᔭᖏᓐᓂᑦ ᓯᕗᓪᓕᖏᓐᓄᑦ 

ᐊᕐᕌᒍᖏᓐᓄᑦ? ᐊᐱᕆᕙᒋᑦ. ᐊᑉᐸᓯᑉᐹᓕᖅᓯᒪᕚᑦ 

ᑖᒃᑯᐊ 2020 ᐅᑭᐊᑦᓵᖓᓂᒃ ᐃᓕᓐᓂᐊᕆᐊᓖᑦ 

ᐃᑲᔫᑎᑖᕈᒪᔪᐃᓪᓗ, ᑕᒪᓐᓇᓗ ᖃᓄᑎᒋ 

ᐋᖅᑭᒍᑕᐅᒋᐊᖃᕐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᑲᒪᔨᐅᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᓄᑦ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᐅᓂᕆᔭᕋ 

ᓇᒡᒐᔾᔭᐅᒥ ᐅᓪᓗᖓ ᑭᒡᓕᒋᓂᐊᕐᓂᕋᐃᓚᐅᖅᑐᖓ. 

ᐃᖅᑲᓇᐃᔭᖅᑎᖁᑎᒃᑲᓗ ᑕᒪᑦᓱᒥᖓ ᖃᓄᑎᒋ 

ᑐᒃᓯᕋᐅᑎᖃᖅᓯᒪᓕᕐᒪᖔᑕ ᑕᒪᓐᓇ ᐃᑯᐱᓐᓂᐊᖅᓱᒍ 

ᑐᓂᐅᖅᑲᐃᒍᓐᓇᕋᔭᖅᑐᖓ.  

 

ᐊᒻᒪᓗ ᖃᑦᓯᐅᕙᑦ ᐃᓕᓐᓂᐊᖅᑏᑦ, 

ᐅᖃᐅᑎᒍᓐᓇᖅᑕᒋᑦ ᐅᖃᖅᑎᑦᓯᔩ, ᐊᔾᔨᒋᔾᔮᖏᒻᒪᒍ 

ᑕᒪᓐᓇ ᐊᕐᕌᒍᕆᔭᕗᑦ ᐅᑭᐅᖅ. ᓯᕗᓪᓕᐹᒥᒃ 

ᓄᓇᕗᒻᒧᑦ ᐃᓕᓴᐃᔨᑦᓴᐅᓂᕐᒧᑦ 

ᐃᓐᓄᒐᔪᑦᑐᐊᓘᒐᓗᐊᕐᖓᑦ, ᑭᓯᐊᓂ ᑕᒪᓐᓇ 

ᐊᔾᔨᒋᖏᑕᖓᓂᑦ ᐊᕐᕌᒍᖃᕋᑦᑕ ᐅᑭᐅᒥ ᑕᒪᑐᒪᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐹᒥᒃ ᐊᐃᑉᐹᓂᓪᓗ 

ᐊᐱᖅᑯᑏᑦ ᑐᖏᓕᐊᓂ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕙᒡᔪᐊᕐᓇᖅ ᑕᒪᓐᓇ ᐃᓱᓕᓕᖅᑎᓪᓗᒍ 

ᐅᐱᕐᖔᒥ ᐃᑲᔪᕈᑎᓂᒃ ᓴᖅᑮᓚᐅᕐᒪᑕ ᑖᒃᑯᓄᖓ 

ᐃᓕᓐᓂᐊᖅᑎᓄᑦ ᐅᖓᓯᑦᑐᒥ ᐃᓕᓐᓂᐊᕈᑎᓄᑦ 

ᐋᖅᑭᒍᑕᐅᔪᓂᒃ. ᐊᐱᕆᕗᖓ ᒥᓂᔅᑕᐅᔪᒧᑦ, ᑭᓱᓂᓕ 

ᒫᓐᓇ ᓄᕙᒡᔪᐊᕐᓇᖅ ᑭᖑᓂᐊᒍᑦ ᒫᓐᓇᒃᑯᑦ ᓱᓇᓂᒃ 

ᐃᑲᔪᕈᑎᓂᒃ ᓴᖅᑮᕕᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑭᒡᒐᖅᑐᐃᔪᖅ 

ᓄᓇᕘᑦ ᓯᓚᑦᑐᖅᓴᕐᕕᔾᔪᐊᖓᓄᑦ, ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑦᓱᕈᑦᓯᐊᖃᑦᑕᖅᑐᒍᑦ ᑕᒪᒃᑯᐊ 

ᐃᓕᓐᓂᐊᖅᑎᖁᑎᒋᔭᕗᑦ ᓈᒻᒪᑦᑐᒥᒃ ᐱᖃᖁᓪᓗᒋᑦ 

ᑕᕝᕗᖓ ᐅᑭᐅᒧᑦ ᐃᓕᓐᓂᐊᕐᓂᐊᖅᑕᖏᓐᓄᑦ, 

ᐋᖅᑭᑦᑕᐅᓯᒪᔪᑦ ᐃᓕᓐᓂᐊᕐᓂᖅᑎᒍᑦ ᐊᒻᒪᓗ 

ᖃᕋᓴᐅᔭᓕᕆᓂᑦᑎᒍᑦ ᐊᖅᑯᑎᒋᔭᖏᑦᑕᐅᖅ ᑕᒪᓐᓇ 

ᐊᑦᓱᕈᕈᑎᒋᖃᑦᑕᕋᑦᑎᒍ ᒫᓐᓇᐅᔪᖅ ᑕᒪᓐᓇ, ᐊᓪᓛᑦ 

ᐅᖃᖃᑎᖃᖅᑎᓪᓗᖓ ᑕᓚᕖᓴᒃᑯᑦ, ᓲᕐᓗ 

ᐅᖃᖃᖅᑕᐅᑎᒍᓐᓇᕐᓗᑕ ᓇᑉᐸᖓᑕ ᓇᑉᐸᑲᓴᖓᑦ, 

ᓲᕐᓗ ᐱᔭᕆᐊᑐᔪᕈᓘᖅᑲᐅᔪᖅ 

ᑕᑯᑦᓴᐅᑦᓯᐊᕈᓐᓇᕋᓂᓗ, ᐊᖅᑯᑎᒋᔭᖓ ᑕᒪᓐᓇ 

ᐊᑲᐃᓐᖏᓪᓕᐅᕈᑎᖃᖃᑦᑕᕐᒪᑕ ᑕᒫᓂ 

ᐅᑭᐊᖅᑕᖅᑐᒥᑦ. ᖁᑦᓯᓛᒥᒃ ᐃᖏᕐᕋᕐᔪᑎᖃᕈᓐᓇᕈᑦᑕ 

ᖃᕋᓴᐅᔭᓕᕆᔾᔪᑎᓂᒃ ᐊᑲᐅᒻᒪᕆᒐᔭᕋᓗᐊᕐᖓᑦ. 

ᐊᒻᒪᓗᑦᑕᐅᖅ ᑖᒃᑯᐊ ᓈᒻᒪᑦᑐᒥᒃ ᐱᖃᖁᓪᓗᒋᑦ-

ᖑᒐᓗᐊᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 951 - 5(2): ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᓕᕆᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᓂᐊᖅᐳᖓ ᐊᕙᑎᓕᕆᔨᐅᑉ ᒥᓂᔅᑕᖓᓄᑦ.  

 

ᑖᓐᓇ ᖃᐅᔨᒪᕚᑦ ᑖᒃᑯᐊ ᓇᓄᐃᑦ ᐱᓪᓗᒋᑦ, ᑖᓐᓈ 

ᐃᒫᒃ ᐃᒪᕕᐅᑉ ᐃᑭᐊᖓᓃᑦᑐᖅ ᑕᒪᓐᓇ.  

 

ᐋᒡᒐᓯ 2020 ᑎᑎᖅᑲᖅᑖᐅᓚᐅᖅᑐᖅ ᓄᓇᕘᑦ 

ᒐᕙᒪᒃᑯᖏᓐᓄᑦ ᐊᑎᓕᐅᖅᑕᐅᓪᓗᓂ ᒐᕙᒪᑐᖃᖅᑯᑦ 

ᐊᒻᒪ ᓄᓇᕕᖕᒥᐅᓄᑦ. ᑖᒃᑯᐊ ᓯᑕᒪᐃᑦ 

ᐆᒪᔪᓕᕆᔨᕐᔪᐊᖁᑎᒋᔭᖏᓐᓄᑦ ᑕᒪᒃᑯᐊ 

ᓇᓄᖁᑎᒋᔭᐅᔪᐃᑦ ᑕᒪᐅᖓ ᓴᓂᑭᓗᐊᕐᒨᖓᔪᐃᑦ 

ᐊᒻᒪᓗ ᖃᓄᑎᒋ ᐱᔪᓐᓇᖅᑕᐅᓂᖏᓐᓂᒃ 

ᓂᕕᖓᑖᖏᑎᒍᑦ.  

 

ᐆᒪᔪᓕᕆᔨᕐᔪᐊᑦ ᑎᒥᖁᑎᒋᔭᖏᑦ ᒫᓐᓇᒫᕈᓗᒃ 

ᑲᑎᒪᑎᓪᓗᒋᑦ ᓯᑎᐱᕆ 2, 2020, ᑕᒪᓐᓇᑦᑕᐅᖅ 

ᑲᖏᖅᓱᐊᓘᑉ ᐃᓗᐊ ᓇᓄᖁᑎᒋᔭᖏᑕ. 

ᐅᖃᓯᕆᑦᓯᐊᑲᓐᓂᕐᓗᒍᒎᖅ, ᑖᒃᑯᐊᒎᖅ ᖃᑦᓯᓂᒃ 

ᓇᓐᓄᒍᓐᓇᐅᑎᖏᑦ, ᓄᓇᕘᑦ ᒐᕙᒪᒃᑯᖏᑦ 

ᑐᒃᓯᕋᕐᓂᕆᓚᐅᖅᑕᖏᑦ ᑲᑎᒪᔩᓪᓗ ᖃᖓᒃᑯᑦ 

ᖃᓄᖅᑑᕆᒐᔭᕆᕙᑦ ᓇᓄᐃᑦ ᐱᔾᔪᑎᒋᓪᓗᒋᑦ? 

ᐊᒻᒪᓗᑦᑕᐅᖅ ᐅᖃᐅᑎᒍᓐᓇᖅᐱᑎᒎᑦ ᑕᒪᓐᓇ 

ᐊᑭᕋᖅᑐᖅᑕᐅᒻᒪᖔᑦ ᑐᒃᓯᕋᐅᑎᒋᔭᐅᔪᑦ ᐱᓪᓗᒋ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑲᑎᒪᔨᐅᔪᖅ, ᐄ, 

ᖃᓄᖅᑑᓚᐅᖅᐳᒍᑦ ᑕᒪᒃᑯᐊ ᐊᕙᑎᓕᕆᔨᒃᑯᓐᓂ 

ᑕᒪᓐᓇ ᓇᓄᐃᑦ ᐱᓪᓗᒋᑦ ᐊᒻᒪᓗ ᓄᓇᕘᑦ 

ᐆᒪᔪᓕᕆᔾᔪᐊᒃᑯᑦ ᑎᑭᐅᑕᐅᓯᒪᓐᖏᓇᑦᑕ ᓱᓕ 

ᑎᑎᖅᑲᐅᓯᐊᕐᒥᒃ ᑭᐅᔾᔪᑎᒋᔭᒥᑦ, 

ᐃᒻᒥᑰᖓᒻᒥᒻᒪᑕᑦᑕᐅᖅ ᑲᑎᒪᔨᖃᖅᓱᑎᒃ ᖃᓄᖅ 

ᐊᑐᓕᖁᔭᐅᔪᓂᒃ ᑕᒪᑐᒧᖔᖓᔪᒥᒃ. ᖁᔭᓐᓇᒦᒃ, 

ᐅᖃᖅᑏ. 

 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᑐᖏᓕᐊᓂᒃ 

ᐊᐱᖅᑯᑎᒋᔭᕐᓂ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑖ 

ᐅᖃᕈᓐᓇᖅᐲᑦ, ᐊᓯᖔᖏᑦ ᑖᒃᑯᐊ ᐱᖓᓱᐃᑦ 

ᓄᓇᕕᒻᒦᑦᑐᐃᑦ ᖃᓄᖅ ᑭᐅᓯᒪᑎᒋᕙᑦ ᓄᓇᕘᑦ 

ᐅᕙᖑᑦ ᑎᑎᖅᑲᐅᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐅᕙᖓ ᖃᐅᔨᒪᔭᖓᒍᑦ 

ᑎᑎᖅᑲᐅᓯᐊᖅᑖᖏᓚᒍᑦ ᒫᓐᓇᒃᑯᑦ ᑕᐃᒃᑯᓇᖓᑦ 

ᐆᒪᔪᓕᕆᔨᕐᔪᐊᖁᑎᖏᔭᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᑲᖅᑎ (ᑐᓵᔨᑎᒍᑦ): ᐊᐱᖅᑯᑎᒋᔭᕐᓂᒃ 

ᑭᖑᓪᓕᖅᐹᕆᓕᖅᑐᒍ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᓴᐃᒪᒍᑎᒋᓗᐊᖏᑕᕋ ᑭᐅᔭᐅᓯᒪᑦᓯᐊᒐᓛᖏᓇᑦᑕ. 

ᒥᓂᔅᑕᖃᐃ ᖃᐅᔨᒋᐊᕈᓐᓇᕆᕙ ᖃᓄᑎᒋ 

ᑭᐅᑎᒋᔭᐅᒻᒪᖔᖅ ᑕᐃᒃᑯᓄᖓ 

ᐆᒪᔪᓕᕆᔨᕐᔪᐊᖁᑎᒋᔭᐅᔪᐃᑦ ᐊᓯᖏᓐᓄᑦ.  

 

ᑕᕝᕙᓂ ᐊᕐᕌᒍᒋᔭᖅᑎᓐᓂ ᑖᒃᑯᐊᑦᑕᐅᖅ ᓴᓂᑭᓗᐊᑉ 

ᐊᖑᓇᓱᑦᑐᓕᕆᔨᖁᑎᒋᔭᖏᓐᓂᒃ ᑕᒪᒃᑯᐊᑦᑕᖅ 

ᑲᖏᖅᓱᐊᓘᑉ ᐃᓗᐊ ᓇᓄᖁᑎᒋᔭᖏᑕ 

ᖃᓄᐃᔾᔪᓯᕆᔭᖏᓐᓂᒃ ᐅᓂᒃᑳᓕᐊᕆᔭᐅᔪᒃᑯᑦ 

ᖃᐅᔨᓴᕈᑎᒋᔭᐅᓂᖏᓐᓂᒃ. ᑕᐃᒃᑯᓇᖓᑦᑕᐅᖅ 

ᐊᖑᓇᓱᑦᑐᓕᕆᔩᑦ ᐃᓚᐅᔾᔪᑎᓕᓐᓂᒃ, ᑖᒃᑯᐊ 

ᐱᔾᔪᑎᒋᔭᖏᓐᓂᒃ ᓴᖅᑭᑕᐅᓚᐅᖅᑐᐃᑦ. ᑕᒪᒃᑯᐊ 

ᑕᒡᒐ ᐊᑭᖏᑦ ᓇᓄᐃᑦ ᓇᓄᕋᐃᑦ ᑖᒃᑯᐊ 

ᐊᑭᑭᓗᐊᖃᑦᑕᓕᕐᓂᖏᓐᓂᒃ ᐊᑉᐸᓯᑦᑑᓂᖏᓐᓂᒃ. 

ᒫᓐᓇᓕᑭᐊᖅ ᖃᓄᐃᑦᑑᓕᖅᐸ 

ᓂᐅᕕᖅᑕᐅᖃᑦᑕᕐᓂᐅᔪᑦ ᓇᓄᕋᔭᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᑲᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒧᑦ, 

ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑖ, ᐃᓛᒃ ᐅᖃᖅᑏ. ᑖᓐᓇ ᑖᒃᑯᐊ 

ᒥᖅᑯᓕᕈᔪᐃᑦ ᐊᑭᒋᔭᖏᑦ ᒫᓐᓇ ᑭᓯᐊᓂ 

ᓂᐅᕕᕈᒪᓂᕐᒧᑦ ᒪᓕᔭᒻᒪᑦ. ᒫᓐᓇ ᐊᑉᐸᓯᑦᑑᓯᒪᒻᒪᑦ 

ᓇᓄᕋᐃᒍᓐᓇᓗᐊᖃᑦᑕᖏᒻᒪᑕ 

ᓴᒃᑯᐃᒍᓐᓇᓗᐊᓲᖑᓐᖏᒻᒪᑕ ᒫᓐᓇᒃᑯᑦ.  

 

ᐊᒻᒪᓗ ᓂᐅᕕᖅᑕᐅᖃᑦᑕᕐᓂᕆᔭᖏᑦ ᓇᓄᕋᐃᑦ 

ᒫᓐᓇ ᐊᑉᐸᓯᕈᔪᐃᓐᓇᕈᔪᒻᒪᑦ ᒫᓐᓇᑐᐃᓐᓇᐅᖏᑦᑐᖅ. 

ᐊᒻᒪᓗ ᐃᖅᑲᒪᐅᔪᖓ ᓴᓂᑭᓗᐊᕐᒥ ᑖᒃᑯᐊᓕ 

ᐱᔭᐅᒍᒪᓂᖅᐹᖑᒻᒪᑕ ᓱᓕ, ᖁᑦᓯᓛᒥᖃᑕᐅᔪᐃᑦ 

ᐱᔭᐅᒍᒪᓂᕆᔭᖏᓐᓂᒃ ᑕᒪᓐᓇ ᓈᒻᒪᓈᖃᑦᑕᕐᓂᖏᑦ. 

ᖃᖓᒃᑯᑦ ᐊᕐᕌᒎᑉ ᐃᓗᐊᓂ ᐸᕐᓇᑕᐅᓯᒪᓂᖏᓐᓂᑦ 

ᑖᒃᑯᐊ ᓇᓄᕋᐃᑦ ᑕᐃᒃᑯᓄᖓ ᖃᓪᓗᓈᓃᑦᑐᓄᑦ 

ᓂᐅᕕᖅᑕᐅᓚᐅᕐᓂᖏᓐᓂᒃ. ᐊᒻᒪᓗ ᐅᐱᒋᕙᒃᑲ 

ᓴᓂᑭᓗᐊᕐᒥᐅᑕᐃᑦ ᑕᒪᑦᓱᒥᖓ 

ᐸᕐᓇᓯᒪᑦᓯᐊᕐᓂᖏᓐᓂᒃ.  

 

ᐊᒻᒪᓗ ᓇᓄᕋᐃᑦ ᐊᑉᐸᓯᑦᑑᒐᓗᐊᑦ ᒫᓐᓇᒃᑰᑦ ᑕᒫᓂ 

ᓄᓇᕘᒻᒥ ᐊᓯᕈᓗᐊᔾᔮᓐᓇᓂᓗᑦᑕᐅᖅ ᑕᒪᓐᓇ 

ᓯᕗᓂᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᑲᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 952 - 5(2): ᓄᓇᕗᒥ 

ᐅᔭᕋᓐᓂᐊᕐᕕᓐᓂ ᐃᖅᑲᓇᐃᔭᖅᑏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐊᐱᕆᒃᑲᓐᓂᖅᑑᓪᓗᐊᕋᒪ. ᐊᐱᖅᑯᑎᒋᔭᒃᑲ 

ᑐᕌᖅᑎᓐᓂᐊᒐᒃᑲ ᐱᕙᓪᓕᐊᑎᑦᓯᓂᕐᒧᑦ 

ᒥᓂᔅᑕᒋᔭᐅᔪᒧᑦ. ᐱᕙᓪᓕᐊᑎᑦᓯᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ.  

 

ᐅᖃᖅᑎᑦᓯᔩ, ᐊᒥᓱᕐ ᐊᕐᕕᐊᕐᒥᐅᑦ 

ᑎᑭᕋᕐᔪᐊᕐᒥᐅᑦᑕᐅᖅ ᐅᔭᕋᖅᑕᕆᐊᓄᑦ 

ᐱᓕᕆᔭᖅᑐᑕᓱᑦᑑᒐᓗᐃᑦ 

ᐱᓕᕆᔭᖅᑐᓚᐅᖅᓯᒪᒍᓐᓃᕐᒪᑕ ᑕᖅᑭᓄᑦ ᐊᒥᓱᓄᑦ, 

ᑕᒪᓐᓇ ᓄᕙᖕᓇᕐᔪᐊᖅ 19 ᐱᔾᔪᑎᒋᑉᓗᒍ ᐊᒻᒪ 

ᑐᑭᓯᓐᓇᖅᓯᐊᖅᖢᓂ. ᓲᖅ ᑕᒪᓐᓇ 

ᐋᖅᑭᒃᑕᐅᓯᒪᖕᒪᖔᑦ? ᓄᕙᖕᓇᕐᔪᐊᖅ 

ᐃᑎᖁᖏᔾᔪᐊᕋᑉᑎᒍ ᓄᓇᕘᑦ ᓄᓇᓕᖁᑕᐃᑕ 

ᐃᓗᐊᓄᑦ.  

 

ᒥᓂᔅᑕ ᒪ’ᓈᕈᐊᖅᐸᕋ ᑎᑎᖅᑲᒃᑯᑦ 

ᓇᓗᓇᐃᔭᐃᓚᐅᕐᒪᑦ ᑕᒪᑦᓱᒥᖓ. ᐊᒡᓃᒍ 

ᖃᓪᓗᓇᐅᔭᕐᓗᒍ. (ᑐᓵᔨᑎᒍᓕᖅᑐᖅ) ᑖᓐᓇ 

ᐊᐳᑦᑎᕐᓈᖅᑐᒥᒃ ᐊᑦᑐᐊᔭᐅᓂᖃᕐᒪᑕ 

(ᑐᓵᔨᑎᒎᖏᑦᑐᖅ) ᐊᓯᖏᑦ ᐹᕕᓐ ᓛᓐ ᐊᒻᒪᓗ 

ᑏᒫᒃᔅ ᕿᑎᕐᒥᐅᓂ, ᕿᑭᖅᑖᓗᖕᒥᓗ ᐊᒃᑐᖅᑕᐅᓯᒪᔪᑦ 

ᑕᒪᑦᓱᒧᖓ. ᐊᐱᖅᑰᑕᐅᓚᖑᓯᒪᖕᒪᑦ ᑕᒪᓐᓇ 

ᐅᕙᒻᓄᑦ, ᒥᓂᔅᑕᒧᑦ ᑖᓐᓇ ᐊᐱᖅᑯᑕᐅᖏᓐᓇᖅᑐᖅ 

ᑐᓂᓕᖅᐸᕋ, ᖃᑯᒍᑦ ᐅᔭᕋᖅᑕᕆᐊᓄᑦ 

ᐱᓕᕆᔭᖅᑐᐸᑦᑐᑦ ᓄᓇᕗᒻᒥᐅᑦ 

ᐅᑎᖅᑑᓪᓗᐊᕈᒫᖅᐸᑦ ᐱᓕᕆᕝᕕᖕᒥᓄᑦ? ᒪ’ᓇ, 

ᐅᖃᖅᑎᑦᓯᔩ. 

 

ᐅᑲᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᑭᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᓐᓇᑦᑕᐅᖅ 

ᐊᐱᕆᔭᐅᑲᑕᖃᑦᑕᕐᒥᔪᖓ. ᑖᒃᑯᐊ 

ᐃᖅᑲᓇᐃᔭᕈᒪᔪᐊᓐᓅᒐᓗᐊᕐᒪᑕ. ᑕᐃᒪᓐᓇᐃᑎᓪᓗᒍ 

ᑖᓐᓇ ᓘᒃᑕᕐᔪᐊᖁᑎᕗᑦ ᓘᒃᑖᖅ ᐹᑐᓴᓐ 

ᐃᓚᒋᔭᐅᓪᓗᓂ ᑖᒃᑯᓇᖓ ᐅᔭᕋᓐᓂᐊᑎᒃᑯᓐᓂ 

ᓄᓇᕗᑦ ᓄᓇᑦᓯᐊᕐᒥᓪᓗ ᑲᑐᔾᔨᖃᑎᒌᖏᑦ 

ᐱᕙᓪᓕᐊᔪᓕᕆᔨᒃᑯᓪᓗ 

ᐊᒻᒪᓗ ᐊᓯᖏᑦ ᑲᑎᖃᑦᑕᖅᑐᑦ ᖃᓄᖅ ᑖᓐᓇ 

ᖃᓄᖅ ᐃᖅᑲᓇᐃᔭᖅᑏᑦ ᓄᓇᕗᒻᒦᑦᑐᐃᑦ 

ᐃᓯᒃᑲᓐᓂᕈᓐᓇᕐᓂᐊᕐᒪᑕᑭᐊᖅ 

ᐃᓯᒃᑲᓐᓂᕈᓐᓇᖅᓯᑎᒃᑲᓐᓂᔾᔪᒃ ᑕᐃᒪᓐᓇ 

ᐸᕐᓇᒐᓱᑦᑐᐃᑦ. ᓱᓕ ᐅᓪᓗᒥᒧᑦ ᐋᖅᑭᒌᖅᓯᒪᓐᖏᒪᑕ 

ᑖᓐᓇ ᐅᓗᕆᐊᓇᑦᑎᐊᕐᒪᑦ ᑕᕝᕘᓇ ᓄᕙᖅᔪᐊᕐᓂᖅ 

ᓇᐅᒃᑯᑐᐃᓐᓇᖅ ᓄᓇᕗᒻᒨᖁᓐᓇᑎᒍ. 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐱᓕᕆᑦᑎᐊᕋᓱᖅᔪᐊᕐᒪᑕ 

ᐋᖅᑭᓯᓇᓱᒃᓱᑎᓪᓗ ᑖᒃᑯᐊ ᓄᓇᕗᒻᒥᐅᑕᐃᑦ 

ᐃᖅᑲᓇᐃᔭᓕᒃᑲᓐᓂᕈᓐᓇᓂᐊᕐᒪᑕᑭᐊᖅ 

ᐅᔭᕋᓐᓂᐊᕐᕕᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑕᐅᓂᐊᖅᑐᖅ ᐊᐱᖅᑯᑎᓐᓄᑦ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓇ, ᒥᓂᔅᑕ. 

ᑭᒡᒐᑐᖅᑖᒃᑲ ᓂᕈᐊᖅᑎᒋᔭᒃᑲᐃᓛᒃ ᑕᐃᒃᑯᐊ ᐋᒡᓃᑯ 

ᐄᒍᒃᑯᓐᓂ ᐱᓕᕆᓱᖅᑐᑦ. ᒫᓐᓇ ᓱᓕ 

ᑮᓇᐅᔭᓕᐅᖅᑎᑕᐅᒻᒪᑕ ᐅᔭᕋᑦᑕᕆᐊᕇᓐᓇᖔᖅᑐᓂᒃ 

ᒪ’ᓈᖅᓯᒪᕙᒃᑲ ᑕᐃᒃᑯᐊ ᐅᔭᕋᑦᑕᕆᐊᑦ ᑕᒪᑐᒥᖓ 

ᐋᖅᑭᓱᐃᓯᒪᒻᒪᑕ. ᑕᒪᓐᓇ 75% 

ᑮᓇᐅᔭᓕᐅᕐᓂᕆᑦᑕᒍᕋᓗᐊᕌᑦ ᒫᓐᓇᒧᑦ ᓱᓕ 

ᑮᓇᐅᔭᓕᐅᕐᓂᖃᕐᒪᑕ.  

 

ᒥᓂᔅᑕ ᑕᒪᑐᒪ ᒥᒃᓵᓄᑦ 

ᑮᓇᐅᔭᓕᐅᖅᑎᑕᐅᑐᐃᓐᓇᕐᓂᖏᑦ ᐱᓕᕆᔩᑦ 

ᒥᒃᓵᓄᑦ ᐅᖃᖃᑎᖃᖅᓯᒪᕙ ᐅᔭᕋᑦᑕᕆᐊᓂᒃ 

ᐱᓗᐊᖅᑐᒥ ᐋᒡᓃᑯ ᐄᒍᒃᑯᓐᓂ ᑕᒪᓐᓇ 

ᑭᒡᓕᖃᕐᓂᐊᕐᒪᖔᑦ ᖃᑯᒍ 

ᑮᓇᐅᔭᓕᐅᖅᑎᑕᐅᒍᓐᓃᕋᔭᓐᖏᒻᒪᖔᑕᓘᓐᓃᑦ? 

ᑕᒪᑐᒪ ᒥᒃᓵᓄᑦ ᐅᖃᖃᑎᖃᖅᓯᒪᕙ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᒡᓕᖓᓂᒃ ᐅᖃᖅᓯᒪᓇᑎᒃ ᑭᓯᐊᓂ 

ᐅᖃᐅᔾᔨᖃᑦᑕᖅᑐᐃᑦ ᐊᑭᓕᖅᓱᐃᓐᓇᕐᓂᐊᖅᑕᕗᑦ 

ᓱᓕ ᒫᓐᓇᒨᓚᓯᒪᑐᐃᓐᓇᖅᑐᒥᒃ ᐅᖃᖅᓯᒪᓪᓗᑎᒃ. 

ᐅᖃᖅᓯᒪᒋᓪᓗᑎ ᓄᖅᑲᑎᑦᑎᓂᐊᕈᑎᒃ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᑎᑦᑎᑉᐸᒌᕐᓂᐊᕐᓂᕋᖅᓯᒪᓪᓗᑎᒃ ᐅᕙᑦᑎᓐᓂᒃ 

ᑖᒃᑯᓂᖓᓗ ᐃᖅᑲᓇᐃᔭᖅᑎᖏᓐᓂᒃ. ᑭᓯᐊᓂ 

ᒫᓐᓇᐅᔪᖅ ᐅᓪᓗᒥ ᑭᒡᓕᖃᖅᑎᑎᓐᖏᑦᑐᐃᑦ ᑖᒃᑯᐊ 

ᐋᒡᓃᑯ ᐄᒍ ᐅᔭᕋᓐᓂᐊᑎᒃᑯᑦ ᐊᒻᒪᓗ Baffinland-

ᑯᑦ ᑖᒃᑯᐊ ᒪᕐᕉᒃ ᖃᐅᔨᒪᒐᑦᑎᒍ 

ᑕᐃᒪᐃᓐᓇᐃᓕᖓᔪᐃᑦ ᓱᓕ ᒫᓐᓇᒧᑦ 

ᐃᖅᑲᓇᐃᔭᖅᑎᖁᑎᖏᓐᓂᒃ ᐊᑭᓕᖅᓱᐃᓪᓗᑎᒃ ᓱᓕ 

ᒫᓐᓇ ᑕᐃᒪᓐᓇᐃᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᖏᓕᐊᓂᒃ 

ᐊᐱᖅᑯᑎᒋᔭᕐᓂᒃ ᐃᓚᒋᐊᕈᑎ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑏ. ᑕᒪᓐᓇ ᐊᑐᕋᑦᑎᒍᐃᓛᒃ 

ᓄᕙᕐᓇᖅᔪᐊ ᖃᓄᐃᑦᑐᑐᐃᓐᓇᕐᓂᒃ 

ᓴᖅᑭᖅᑐᖃᖅᓯᒪᒻᒪᑦ. ᐅᔭᕋᑦᑕᕆᐊᑦ ᑕᑯᑉᓗᒋᑦ, 

ᐅᖃᖅᑎᑦᑎᔩ, ᓄᓇᕗᒻᒥᐅᑕᐃᓂᒃ 

ᐱᓕᕆᔪᖃᓗᐊᓐᖏᑎᓪᓗᒍ ᖃᑦᑎᒐᔮᖑᑎᓪᓗᒋᑦ 

ᒫᓐᓇᐅᔪᖅ ᑕᑯᒐᓐᓃᕆᑦᓯᐊᒥᐊᕋᒃᑯ ᑕᒪᓐᓇ 

ᑕᐅᑐᖅᑰᒍᐊᓐᖏᑦᑐᖓᓘᓐᓃᑦ ᐅᔭᕋᑦᑕᕆᐊᑦ ᖃᓄᖅ 

ᓄᓇᕗᒻᒥᐅᑕᖅᑕᖃᓗᐊᓐᖏᑎᓪᓗᒍ 

ᐱᓕᕆᖃᖅᑎᓪᓗᒋᑦ. ᑭᓯᐊᓂ ᑐᑭᓯᐅᒪᑦᑎᐊᖅᑐᖓ 

ᑕᒪᓐᓇ ᐋᓐᓂᐊᖅᑕᐃᓕᑎᑦᑎᓂᖅ ᑕᒪᓐᓇ 

ᐋᓐᓂᐊᑕᐃᓕᑎᑦᑎᓂᖅ 

ᓯᕗᓪᓕᖅᐸᐅᑎᑕᐅᔭᕆᐊᖃᕐᒪᑦ. ᑕᒪᓐᓇ 

ᓄᕙᖕᓇᕐᔪᐊᖅ ᖄᖏᖅᓯᒪᓕᖅᐸᑦ.  

 

ᐃᓱᒪᒋᔭᒃᑯᓪᓕ ᓄᓇᕗᒻᒥᐅᑕᑎᒍᑦ 

ᐊᒃᓱᕉᑎᕆᒃᑲᓐᓂᕆᐊᖃᕐᓂᐊᕋᑦᑎᒍ ᐅᔭᕋᑦᑎᐊᓂᒃ 

ᐱᓕᕆᐊᒃᓴᖅᑖᕐᓂᖅ ᑕᒪᒃᑯᐊ ᐃᓄᐃᑦ ᓄᓇᕗᒻᒥᐅᑦ 

ᐃᓱᒪᒋᓗᒋᑦ. ᒥᓂᔅᑕ ᓇᓗᓇᐃᖅᓯᔫᑉᓗᐊᖅᐸ 

ᐅᕙᓐᓂᒃ ᐊᖏᖃᑎᖃᕐᒪᖔᑦ ᑕᒪᑐᒨᓇ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᖏᖃᑎᒋᓗᐊᒧᑦ ᖁᔭᓐᓇᒦᕈᒪᕙᔅᓯ 

ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑮᓇᐅᔭᓂᒃ 

ᑐᔅᓯᕋᖅᑎᓪᓗᑕ ᑮᓇᐅᔭᓂᑦ 

ᐊᑐᐃᓐᓇᕈᖅᑎᑦᑎᓚᐅᕋᔅᓯ ᑕᕝᕙᓂ ᖃᓄᖅ 

ᓄᓇᕗᒻᒧᑦ ᐃᖅᑲᓇᐃᔭᒃᑲᓐᓂᕈᓐᓇᕐᒪᑕᑭᐊᖅ 

ᐅᔭᕋᓐᓂᐊᓂᒃᑯᑦ. 

ᑖᓐᓇ ᑎᑎᕋᖅᑕᐅᕙᓪᓕᐊᔪᖅ ᒫᓐᓇᒧᑦ. ᑖᓐᓇ 

ᐱᓕᕆᔭᐅᑏᓐᓇᖅᑕᕗᑦ ᑖᒃᑯᐊᓗ 

ᐅᖃᓪᓚᖃᑎᒋᖃᑦᑕᖅᓱᑎᒍᑦ ᐊᒻᒪᓗ ᑖᓐᓇ ᖃᓄᖅ 

ᓄᓇᕗᒻᒥ ᐱᕚᓪᓕᕈᑎᔅᓴᑲᓐᓂᕐᓂᒃ 

ᓴᖅᑭᖅᑐᖃᕈᓐᓇᕐᒪᒃᑭᐊᖅ ᐊᒻᒪᓗ ᖃᓄᖅ 

ᐃᖅᑲᓇᐃᔭᖅᑐᖃᒃᑲᓐᓂᕈᓐᓇᓂᖅᓴᐅᓂᐊᕐᒪᑭᐊᖅ 

ᓄᓇᕗᒻᒥᐅᑕᐃᑦ.  

 

ᑖᓐᓇ ᓄᕙᕐᔪᐊᕐᓂᖅ ᐊᓂᒍᖅᓯᒪᓕᖅᐸᑦ 

ᐱᔪᓐᓇᕐᓂᖅᓴᐅᒐᔭᖅᑑᒐᓗᐊᖅ. ᑕᐃᒪᓐᓇ 

ᐅᖃᕆᐊᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ ᑕᒪᓐᓇ ᐊᐱᖅᓱᕈᓐᓇᕐᓂᖅ ᒫᓐᓇ 

ᐃᓱᓕᒻᒪᑦ ᐊᒻᒪᓗ ᑕᕝᕗᖓ 7-ᒧᑦ ᑲᔪᓯᓂᐊᕋᑦᑕ. 7. 

ᑎᑎᖅᑲᒃᑯᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ. 9. ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ ᑭᐅᔾᔪᑏᑦ. 10. 

ᐊᑎᓕᐅᖅᓯᒪᔪᓂᒃ. (ᑐᓵᔨᑎᒍᑦ) ᑭᐅᔾᔪᑏᑦ 

ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᓂᒃ. 

(ᑐᓵᔨᑎᒎᕈᓐᓃᖅᑐᖅ) 12. ᐅᓂᒃᑳᒐᒃᓴᐃᑦ. 

(ᑐᓵᔨᑎᒍᑦ) ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ 

ᐊᓯᖏᓐᓄᓪᓗ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑑᑲᐃᓐᓇᖅᑐᖅ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 288 - 5(2): ᓄᓇᕗᒥ 

ᑕᑯᒃᓴᐅᓐᖏᑦᑐᒃᑯᑦ ᐃᒡᓗᖃᓐᖏᓐᓂᕐᒥᒃ 

ᖃᐅᔨᓴᔭᕈᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᓴᖅᑭᑎᔪᓐᓇᓂᕐᓂᒃ ᓄᓇᕗᒻᒥ ᑕᑯᔅᓴᐅᓐᖏᑦᑐᓂ 

ᐊᖏᕐᕋᖃᓐᖏᑦᑐᓄᑦ ᓈᓴᐃᓂᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 289 - 5(2): ᓄᓇᕗᑦ 

ᐃᑭᑦᑐᓕᕆᔨᒻᒪᕆᐅᑉ ᑎᑎᕋᕐᕕᐊᑕ 2018 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 290 - 5(2): ᓄᓇᕗᒥ 

ᐃᖅᑲᓇᐃᔭᖅᑏᑦ ᐃᑲᔫᑎᖏᓐᓄᑦ 

ᐱᔨᑦᑎᕈᑎᓄᑦ 2017 ᐊᕐᕌᒍᑕᒫᑦ ᐅᓂᒃᑳᖅ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᖅᑭᑦᑎᔪᒪᒐᒪ 

ᒪᕐᕉᓐᓂᒃ ᑎᑎᖅᑳᓐᓂᒃ. ᓯᕗᓪᓕᖅ, ᓄᓇᕗᒻᒥ 

ᖃᑦᑎᕆᕐᔪᐊᑦ 2018 ᖃᐅᑕᒫᖅᓯᐅᑦ ᐅᓂᒃᑳᖅ 

ᐊᒻᒪᓗ ᑐᒡᓕᐊ, ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 

ᐱᔭᕇᓐᓂᖅ ᐃᑲᔫᑏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

14. ᐱᖁᔨᕗᖔᕐᓂᐊᓂᕐᒧᑦ ᑐᓴᖅᑎᑦᑎᔾᔪᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 083 - 5(2): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᑐᓴᖅᑎᑦᑎᕗᖓ 

ᑕᓪᓕᒫᖑᓕᖅᐸᑦ ᓯᑎᑉᐸ 25, ᐆᒥᖓ 

ᓅᑦᑎᒋᐊᕈᒫᕋᒪ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᑖᓐᓇ 

ᐅᖃᖅᑎ ᐱᔪᓐᓇᖅᑎᑖᖅᑎᑕᐅᓗᓂ ᑲᑎᒪᕐᔪᐊᕐᓂᖅ 

ᓈᒻᒪᒋᔭᖏᓐᓂᒃ ᐅᖃᖅᑎᐅᑉ ᑕᒪᒃᑯᓄᖓ ᐱᔭᒃᓴᓄᑦ 

ᒪᓕᒐᓕᐅᕐᕕᒻᒥ ᑲᑎᒪᕐᔪᐊᕐᕕᒻᒥ ᒫᓐᓇ 

ᑲᑎᒪᕐᔪᐊᕐᓂᖅ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᕕᖃᓕᕋᒪ 

ᐅᑉᓗᒥ ᐱᖁᔨᕗᖔᕈᑎᒐ ᐱᓕᕆᐊᕆᒍᐊᕐᓗᒍ 

ᐊᐱᕆᓂᐊᖅᑐᖓ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᔭᕐᓂᖅ 

ᓅᑦᑎᒋᐊᕈᑎᒃᓴᓄᑦ. 15. (ᑐᓵᔨᑎᒍᑦ) 

ᐱᖁᔨᕗᖔᕐᓂᐊᕐᓂᕐᒧᑦ ᑐᓴᖅᑎᔾᔪᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 16. 

ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᓇᖓᓄᑦ ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐊᐱᕆᕗᖓ 

ᐱᖁᔨᕗᖔᕈᑎᒐ ᐱᓕᕆᐊᕆᒍᐊᖅᖢᒍ ᐅᑉᓗᒥ. 

ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᓇᓱᒻᒪᑦ ᐅᓪᓗᒥ ᐱᓕᕆᐊᕆᔪᒪᓪᓗᓂᐅᒃ 

ᐱᖁᔨᕗᖔᕈᑎᓂᒃ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ 

ᐊᑏ ᑲᔪᓯᒋᐊᕆᑦ, ᒥᔅᑕ ᒪᐃᓐ.  

 

ᐱᒋᐊᖅᑎᑕᖅ 083 - 5(2): ᐃᓚᔭᐅᓂᖏᑦ 

ᑲᑎᒪᓃᑦ ᐃᑲᕐᕋᖏᑦ ᐅᓪᓗᖏᓪᓗ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᑉ ᑲᖏᖅᖠᓂᐅᑉ ᓂᒋᐊᓄᑦ, ᑖᓐᓇ 

ᐅᖃᖅᑎ ᐱᔪᓐᓇᖅᑎᑖᖅᑎᑕᐅᖁᓪᓗᒍ 

ᑲᑎᒪᕐᔪᐊᕐᓂᖅ ᐃᑲᕐᕋᓂᒃ ᐅᓪᓗᓂᓗ 

ᓈᒻᒪᒋᔭᖏᓐᓂᒃ ᐅᖃᖅᑎᒧᑦ ᑖᓐᓇ 

ᐃᑲᔪᕈᑎᖃᖁᓪᓗᑎ ᒫᓐᓇ ᑲᑎᒪᕐᔪᐊᕐᓂᕐᒥ 

ᒪᓕᒐᓕᐅᕐᕕᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᑖᓐᓇ 

ᓈᒻᒪᖕᒪᑦ. ᓅᑦᑎᒋᐊᕈᑎᒧᑦ. ᓈᒻᒪᒃᓴᖅᑐᑦ. 

ᓈᒻᒪᒃᓴᓐᖏᑦᑐᑦ. ᓅᑦᑎᒋᐊᕈᑎ ᑲᔪᓯᕗᖅ. 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᑦᑎᒋᐊᕈᑎᓄᑦ. ᑲᔪᓯᓗᑕ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

(ᑐᓵᔨᑎᕉᓕᖅᑐᖅ) ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᕐᓂᒃᑯᑦ ᐱᖁᔭᒃᓴᓄᑦ ᐊᓯᖏᓄᓪᓗ 

ᐱᔭᒃᓴᓄᑦ. ᒪᓕᒐᒃᓴᐃᑦ 45, 46, ᐊᒻᒪ 47 ᐊᒻᒪᓗ 

ᑎᑎᖅᑲᒃ ᓴᖅᑭᑕᐅᓯᒪᔪᖅ 65 - 5(2), ᒥᔅᑕ ᕋᒻᐴᑦ 

ᐃᒃᓯᕙᐅᑕᕐᒦᓪᓗᓂ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓂᔅᓯᒥᒃ ᓄᖅᑲᖓᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:26ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:53ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᕐᓂᖅ ᒪᑐᐃᕐᓗᒍ 

ᑕᕝᕙᓂ ᑲᑎᒪᑐᐃᓐᓇᕐᓂᕐᒥᒃ ᐅᑯᐊ 

ᑲᒪᒋᔭᐅᔭᕆᐊᖃᖅᑕᕗᑦ: ᐱᖁᔭᒃᓴᖅ 45, 46, 47 

ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᖅ 64(5). 

ᖃᓄᐃᓕᖓᔪᒪᕙᑦ ᑲᑎᒪᔩᑦ? ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᔪᒍᑦ ᕿᒥᕐᕈᓂᖅ ᑖᒃᑯᓄᖓ 

ᑮᓇᐅᔭᖅᑐᕈᑎᒃᓴᓄᑦ ᒪᓕᒐᒃᓴᓂᒃ ᐱᒋᐊᕐᓗᑕ 

ᒪᓕᒐᒃᓴᖅ 47 ᑭᖑᓂᓗ 45 ᐊᒻᒪ 46. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᖏᑦ 

ᐊᖏᖅᐹᑦ ᒪᓕᒐᒃᓴᖅ 47 ᑲᒪᒋᖅᑳᕈᒪᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2020-2021 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᐃᖅᑲᓇᐃᔭᖅᑎᓂᒃ ᑕᕝᕙᓂ 

ᓵᔅᓯᓐᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖅᑕᐅᒍᒪ, ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᐱᕆᕙᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᓵᔅᓯᓐᓅᖁᓪᓗᒋᑦ?  

 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᕼᐃᒃᔅ ᑭᒃᑰᒻᒪᖔᑕ 

ᐅᖃᐅᓯᕆᔪᓐᓇᕈᕕᒋᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖓᓕᖓ ᔨᐊᑉ ᑦᓴᐅᓐ, 

ᒥᓂᔅᑕᐅᑉ ᑐᖓᓕᖓ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᑦ ᒐᕙᒪᐅᖃᑎᒌᑦᑐᓂᓗ ᕕᐅᓪ ᒪᑲᐃ, 

ᐊᒻᒪᓗ ᒥᓂᔅᑕᐅᑉ ᑐᖓᓕᖓ ᐃᓄᓕᕆᔨᒃᑯᑦ ᐃᕚᓐ 

ᓇᐃᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

ᑐᓐᖓᓱᒋᑦᑎ ᐃᖅᑲᓇᐃᔭᖅᑏᑦ. ᐃᑉᐸᒃᓴᖅ 

ᓄᖅᑲᕐᕕᖃᓚᐅᕋᑦᑕ ᐱᖁᔭᒃᓴᖅ 46 

ᒪᓕᒐᓕᕆᔨᒃᑯᓐᓄᑦ. ᐱᔭᕇᓚᐅᖅᑕᕗᑦ 

ᑎᒍᔭᐅᓯᒪᕕᓕᕆᔩᑦ. ᐊᒻᒪᓗ ᑐᓪᓕᐊ ᒪᑉᐱᒐᖅ 7 

ᐊᖓᔪᖅᑲᐅᑎᒃᑯᕕᒃ. ᑕᐃᒪ ᑲᑎᒪᔩᑦ 

ᐊᐱᖅᑯᑎᑕᖃᖅᐹ ᐊᖓᔪᖅᑲᐅᑎᓄᑦ 

ᒪᓕᒐᓕᕆᔨᒃᑯᓐᓄᑦ? ᑕᑯᓐᖏᓐᓇᒪ. ᒪᓕᒐᓕᕆᔨᒃᑯᑦ 

ᑲᑎᑦᑐᒋᑦ ᐱᓕᕆᕝᕕᖓᓄᑦ $2,290,000. 

ᐊᖏᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 8-

ᒨᕐᓗᓯ ᐱᖅᑯᓯᓕᕆᔨᒃᑯᑦ. ᑕᒪᐅᓇᑐᐃᓐᓇᖅ 

$197,000 ᑲᑎᓐᓂᖓ. ᐊᐱᖅᑯᑎᑕᖃᖅᐸ? 

ᐱᑕᖃᓐᖏᑉᐸᑦ. ᐱᖅᑯᓯᓕᕆᔨᒃᑯᑦ ᑕᒪᐅᓇᑐᐃᓐᓇᖅ 

ᐱᔪᓐᓇᐅᑎᖏᑦ ᑲᑎᑦᑐᒋᑦ $197,000 ᑲᑎᓐᓂᖏᑦ 

ᐱᓕᕆᕝᕕᖕᒥ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 9-

ᒨᕐᓗᓯ ᐱᖁᔭᒃᓴᖅ. ᐃᓕᓐᓂᐊᖅᑐᓕᕆᔨᒃᑯᑦ. 

ᑮᓇᐅᔭᓕᕆᔨᒃᑯᑦ 1-ᒥ ᓈᓴᐅᑎᓕᒃ ᒪᑉᐱᒐᖅ 9-ᒥ. 

ᑕᐃᑯᖓ ᑲᔪᓯᓪᓗᓂ ᒪᑉᐱᒐᖅ 10-ᒧᑦ. 

ᐊᐱᖅᑯᑎᑕᖃᖅᐹ ᐃᓕᓐᓂᐊᖅᑐᓕᕆᔨᒃᑯᓐᓄᑦ? 

ᑕᑯᓐᖏᓐᓇᒪ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᓐᓂᖓ 

ᐱᓕᕆᕝᕕᒃ $12,862,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 

11. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᑕᒪᐅᓇᑐᐃᓐᓇᖅ ᐱᔪᓐᓇᐅᑎ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ 

ᐊᖓᔪᖅᑲᐅᑎᒃᑯᕕᖏᓐᓂ. ᐊᐱᖅᑯᑎᑕᖃᖅᐹ? ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᔅᓱᒧᖓ 

ᑎᑎᕋᖅᓯᒪᓂᖓ ᓄᓇᕗᒻᒥ ᓯᕕᑐᔪᒥᒃ ᐸᖅᑭᒃᓯᓂᕐᒧᑦ 

ᐱᓕᕆᐊᖅ, ᑕᑯᓪᓗᒋᑦ ᐊᕐᕌᒍᒧᑦ 

ᓄᒃᑎᖅᑕᐅᔪᕕᓂᕐᓄᑦ ᐊᖏᖅᑕᐅᓇᓲᑎᖏᖕᓂᑦ 

ᐅᖃᖅᓯᒪᖕᒪᑦ ᓯᕗᓪᓕᖅ ᓈᓴᐅᑎᖓ 2 ᐊᒻᒪ ᑐᓪᓕᐊ 

2, ᒪᑉᐱᖅᑐᒐᖅ 2-ᒥ ᑎᓴᒪᓂᒃ, ᒫᓐᓇ 

ᖃᓄᐃᓕᖓᓂᖓᓄᑦ ᐅᖃᖅᓯᒪᓪᓗᓂ ᐱᔾᔪᑎᖏᑦ 

ᑭᖑᕙᕆᐊᕐᓂᖓᓄᑦ ᐊᑭᑐᔪᓄᑦ 

ᐸᕐᓇᒃᑕᐅᒃᑲᓐᓂᕆᐊᖃᕐᒪᑕ ᕿᑎᕐᒥᐅᓪᓗ, 

ᕿᑭᖅᑖᓗᒻᒧᓪᓗ ᑐᓪᓕᐊᓂ ᑖᒃᑯᓂᖓ ᐸᕐᓇᐅᑎᓂ 

2020-ᒧᑦ, ᑐᑭᓯᓇᓱᒃᑐᖓ ᑖᓐᓇ ᐊᕐᕌᒍᒧᑦ 

ᓄᒃᑎᖅᑎᕆᓂᖅ ᑖᔅᓱᒧᖓ 

ᐸᕐᓇᒃᑕᐅᒃᑲᓐᓂᕆᐊᖃᕐᓂᖓᓄᑦ ᐅᕝᕙᓘᓐᓂᑦ 

ᓄᒃᑎᖅᑕᐅᕙᑦ ᑐᕌᖓᓪᓚᑦᑖᕙ ᑲᖏᖅᖠᓂᕐᒥ 

ᐱᖁᑎᕐᔪᐊᕐᒧᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖏᑦ ᑕᕝᕘᓇ ᐸᕐᓇᒃᑕᐅᓂᖓᓄᑦ 

ᑲᖏᖅᖠᓂᕐᒥ ᐃᒡᓗᕐᔪᐊᕐᒧᑦ ᐸᕐᓇᒃᐸᓪᓕᐊᔪᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᖏᑦ 

ᕿᑎᕐᒥᐅᑦ ᕿᑭᖅᑖᓗᒡᓗ ᑕᑯᓐᓈᕐᓗᒋᑦ, ᐄ, 

ᐸᐃᑉᐹᑎᒍᑦ. ᐃᓱᒫᓘᑎᑕᖃᖃᑦᑕᖅᓯᒪᖕᒪᑦ 

ᐸᕐᓇᐅᑎᖓᓄᑦ ᑲᖏᖅᖠᓂᕐᒥ ᐃᒡᓗᕐᔪᐊᕐᒧᑦ. ᑕᐃᒪ 

ᑲᓇᑕᓕᒫᒥ ᐅᖃᐅᓯᐅᓯᒪᓂᖓᑦ ᒪᓕᒐᐃᑦ 

ᐊᓯᔾᔨᑐᐃᓐᓇᕆᐊᖃᕐᒪᑕ ᓯᕕᑐᔪᒥᒃ ᐸᖅᑭᒃᓯᕐᕕᓐᓄᑦ 

ᐃᓕᑕᐅᓯᒪᔪᓪᓗ ᑕᖅᑭᓄᑦ 6-ᖑᕋᑖᖅᑐᓄᑦ 

ᓯᕕᑐᔪᒥᒃ ᐸᖅᑭᔭᐅᕕᒻᒧᑦ ᒫᓐᓇ ᑕᒪᕐᒦᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑮᓇᐅᔭᐃᑦ ᑕᒪᕐᒦᖕᓄᑦ ᑐᕌᖓᔪᖅ ᐄ, ᖃᓄᖅ 

ᖃᔅᓯᒃᑭᐊᖅ ᓄᒃᑎᖅᑕᐅᔪᓄᑦ ᑲᖏᖅᖠᓂᕐᒧᑦ 

ᐃᒡᓗᕐᔪᐊᕐᒧᑦ ᖃᔅᓯᓪᓗ ᐸᕐᓇᒃᑕᐅᓂᖏᓐᓄᑦ 

ᐊᓯᖏᓐᓄᑦ ᐃᒡᓗᕐᔪᐊᕐᓄᑦ? ᐃᓱᒪᒋᓚᐅᕋᒃᑯ 

ᑮᓇᐅᔭᐃᑦ ᑐᕌᖓᓪᓚᑦᑖᓚᐅᕐᓂᖓᓄᑦ 

ᑲᖏᖅᖠᓂᕐᒥ ᐃᒡᓗᕐᔪᐊᕐᒧᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᕐᓗ ᓇᓗᓇᖅᓯᑎᓐᓂᕈᒃᑯ 

ᑲᑎᒪᔨᕋᓛᑦ. ᑖᒃᑯᐊ ᑮᓇᐅᔭᐃᑦ ᑎᑎᕋᖅᓯᒪᔪᑦ 

ᑲᖏᖅᖠᓂᐅᑉ ᐃᒡᓗᕐᔪᐊᖓᑕ ᐸᕐᓇᒃᑕᐅᓂᖅ 

ᐸᕐᓇᐅᑎᒃᑲᓐᓃᑦ ᓄᓇᓕᖕᓂ ᒐᕙᒪᓕᕆᔨᒃᑯᑦ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5966 

ᐱᔨᑦᑎᖅᑏᒃᑯᓐᓃᑦᑐᑦ ᐸᕐᓇᐅᑎᖏᓐᓂ, 

ᐸᕐᓇᐅᓯᐅᕈᓯᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᑭᖑᓪᓕᖅᐹᒥᖃᐃ ᑐᑭᓯᓇᓱᓪᓗᖓ, 

ᐸᕐᓇᒃᑲᓐᓂᕆᐊᖃᕐᒪᑕ ᕿᑎᕐᒥᐅᑦ ᕿᑭᖅᑖᓗᓪᓗ 

ᐃᒡᓗᕐᔪᐊᓂ ᐱᖃᓯᐅᔾᔨᕚ ᓴᖅᑭᑦᑎᓂᕐᒧᑦ 

ᐸᕐᓇᐅᑎᒥᒃ ᓯᕕᑐᔪᒥᒃ ᐸᖅᑭᒃᓯᓂᕐᒧᑦ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᐊᑭᑐᔪᓅᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐸᕐᓇᐅᒐᕐᒦᓛᒃ 

ᐋᖅᑭᐅᒪᑦᓯᐊᖅᑐᒥᒃ ᑭᓐᖒᒪᒋᔭᖃᕋᓗᐊᕋᒪ 

ᐃᓄᑐᖃᐅᓯᕝᕕᓕᕆᓂᐅᑉ ᒥᒃᓵᓄᑦ ᑐᕌᖓᓇᔭᖅᑐᒥᒃ. 

ᑖᒻᓇ ᐅᖃᐅᓯᐅᖏᓐᓇᐅᔭᖅᑐᖅ ᑎᑎᖅᑲᖅ 

ᐅᓂᒃᑳᓕᐊᕆᔭᐅᓂᑯᕕᓂᖅ 2015-ᒥ ᑕᕝᕙᓂ 

ᑎᑎᕋᖅᓯᒪᒻᒥ’ᒪ. ᐃᖅᑲᐅᒪᑦᓯᐊᕐᓂᕈᒪᓗ ᑖᒻᓇ 

ᐃᓄᓕᖃᕋᓗᐊᕐᒪᑦ ᐅᖃᖅᓯᒪᑉᓗᓂ ᐃᓄᐃᑦ 

ᐃᓕᖅᑯᓯᖏᑦ ᖃᐅᔨᒪᔭᑐᖃᐃᑦ ᐃᓚᒋᔭᐅᓚᐅᓐᖏᑐᑦ 

ᑕᕝᕙᓂ ᑎᑎᖅᑲᒥᒃ ᐅᓂᒃᑳᓕᐊᕐᒥᒃ. ᑖᒻᓇ ᓱᓕ 

ᑐᓐᖓᕕᒋᔭᐅᓂᓗᒃᑕ’ᒪᑦ ᐊᒃᑑᓯᕝᕕᓕᕆᓂᐅᑉ 

ᒥᒃᓵᓄᑦ ᓄᓇᕗᑉ ᐃᓗᐊᓂ ᑭᓐᖒᒪᒋᔭᖃᕋᓗᐊᖅᐳᖓ 

ᓇᖕᒥᓂᖅ ᐊᓯᐊᓂᒃ ᐋᖅᑭᐅᒪᑦᓯᐊᕐᓂᖅᓴᐅᔪᒥᒃ 

ᐅᓂᒃᑳᓕᐊᕆᔭᐅᓇᔭᖅᑐᒥᒃ ᐸᕐᓇᐅᒐᕐᒥᒃ, 

ᖃᓄᖅᑑᕈᑎᒥᒃ, ᑕᒪᓐᓇ ᑭᓐᖒᒪᒋᒐᓗᐊᕋᒃᑯ. 

ᐊᐱᖅᑯᑕᐅᓐᖏᑑᒐᓗᐊᖅ, ᐅᖃᐅᓯᑐᐃᓐᓇᖅ ᒫᓐᓇ. 

ᐃᒃᓯᕙᐅᑖᖅ, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᐅᓯᒃᓴᓐᓄᑦ ᒥᔅᑕ ᒪᐃᓐ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᒐᕕᓐᖓ. ᖃᐅᔨᒪᔪᒪᑐᐃᓐᓇᖅᑐᖓ 

ᓄᕙᒡᔪᐊᕐᓇᖅ ᐱᓪᓗᒍ ᐱᓕᕆᐊᒃᓴᐃᑦ 

ᑭᖑᕙᕆᐊᖅᓯᒪᖕᒪᑕ ᒪᑉᐱᒐᖅ 11 ᑭᒍᓯᕆᕝᕕᖕᒧᑦ 

ᐱᐅᓯᒋᐊᕈᑎ ᑲᖏᖅᖠᓂᕐᒥ, ᐃᒡᓘᕚ? $877,000-

ᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᑖᓐᖑᖅᑎᑕᐅᓗᓂ ᒫᓐᓇ 

ᐃᒡᓘᕙᒌᖅᑐᖅ ᐊᑐᖅᑐᐊᖅᑕᐅᔪᖃᕐᒪᑕ 

ᓈᒻᒪᓐᖏᓐᓂᕋᖅᑕᐅᓪᓗᓂ. ᐃᖅᑲᐅᒪᑦᑎᐊᕈᒪᓗ 

ᓄᑖᓐᖑᖅᑎᑕᐅᒋᐊᕈᒪᖕᒪᑦ. ᑕᐃᒫᒃ ᒪᓕᒐᕐᓂᒃ 

ᒪᓕᒃᓯᒪᓂᖅᓴᐅᓗᒍ ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᕝᕕᐅᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᐱᖅᑯᑎᑕᖃᕈᓐᓃᖅᐹ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦᑐᐃᑦ 

ᑕᒪᐅᓇᑐᐃᓐᓇᖅ ᐱᔪᓐᓇᐅᑎᓂ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ ᑲᑎᓪᓗᒋᑦ ᐱᓕᕆᕝᕕᒃ 

$13,133,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 

12. ᐊᕙᑎᓕᕆᔨᒃᑯᑦ. ᑕᒪᐅᓇᑐᐃᓐᓇᖅ 

ᐱᔪᓐᓇᐅᑎᖏᑦ. ᐊᐱᖅᑯᑏᑦ? ᐊᐱᖅᑯᑎᑕᖃᖅᐹ? 

ᑕᑯᓐᖏᓐᓇᒪ. ᐊᕙᑎᓕᕆᔨᒃᑯᑦ ᑲᑎᓐᓂᖓ 

ᐱᓕᕆᕝᕕᒻᒧᑦ $1,558,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 

13. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ 

ᓈᓴᐅᑎᖓ 1 ᑲᔪᓯᓪᓗᓂᓗ ᒪᑉᐱᒐᖅ 14-ᒧᑦ. 2-ᒥ 

ᓈᓴᐅᑎᓕᒻᒧᑦ ᑲᔪᓯᓪᓗᓂ. ᑲᔪᓯᓗᓂ ᒪᑉᐱᒐᖅ 15-

ᒧᑦ. ᐊᐱᖅᑯᑏᑦ? ᐊᐱᖅᑯᑎᑕᖃᖅᐸ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᔾᔪᔾᔨᔪᒻᒪᕆᐅᖃᑦᑕᕐᒪᑕ 

ᐱᓕᕆᕝᕕᒻᒧᑦ ᖁᔭᓐᓇᒦᕈᒪᔭᒃᑲ ᐱᓕᕆᕝᕖᑦ 

ᓯᑎᐱᕆ 22-ᒥ ᐅᓪᓗᖃᖅᑐᒧᑦ. ᑐᓴᐅᒪᔾᔪᑎᒃᑲᓐᓂᖅ 

ᓄᓇᕗᑦ ᒐᕙᒪᒃᑯᓐᓂᑦ ᐊᑭᑐᔪᓄᑦ 

ᓄᒃᑎᖅᑎᕆᔾᔪᑎᒋᖃᑦᑕᖅᑕᖏᑦ. ᑖᒃᑯᐊ ᐃᓗᓕᖏᑦ 

ᑎᑎᖅᑲᐅᑉ ᐊᑑᑎᖃᑦᑎᐊᕐᒪᑕ. 

 

ᑕᐃᒪᓕ ᓯᕗᓪᓕᖅᐹᖃᐃ ᐊᐱᖅᑯᑎᒐ ᐃᒪᓐᓇ 

ᐱᓪᓗᒍ ᐱᔾᔪᑎᖓᑕ ᐃᓚᖓ ᐊᑭᑐᔪᓄᑦ 

ᓄᒃᑎᖅᑎᕆᓂᖅ ᐅᖃᐅᓯᐅᓯᒪᔪᑦ 

ᐊᖏᖃᑎᒌᓐᖏᓐᓃᑦ. ᐃᒡᓗᓕᐅᕐᓂᕐᓗ 

ᓇᑉᐸᖅᑎᕆᓂᕐᒧᑦ ᑕᕝᕙᓂᓗ ᒪᑉᐱᒐᖅ 2-ᖓᓂ 

ᑎᑎᖅᑲᓂ ᐊᖏᖃᑎᒌᑦ 12, 24, 36 ᑕᖅᑭᓄᑦ 

ᐋᖅᑭᒐᓱᒍᓐᓇᖅᐸᑕ ᓇᑉᐸᖅᑎᖅᑕᐅᓚᐅᖅᑎᓪᓗᒍ, 

ᖃᓄᐃᑦᑐᓂᑦ ᐊᖏᔪᓂᒃ ᐱᓕᕆᐊᒃᓴᐅᔪᓂᒃ ᐊᑭᑐᔪᑦ 

ᒫᓐᓇ ᓄᖅᑲᖓᑎᑕᐅᕙᑦ ᐊᖏᖃᑎᒌᓐᖏᓐᓂᒃᑰᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓄᑦ ᑐᑎᕌᖓᔪᓂᒃ 

ᐃᓗᓕᑯᓘᔭᖃᐅᖅᑐᓂᒃ ᐱᓯᒪᓐᖏᓐᓇᒪ. 

ᖃᓄᐃᒃᓴᓐᖏᒃᑯᕕᑦ ᒥᔅ ᕼᐆᕆ ᑭᐅᔪᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᐱᓯᒪᓐᖏᓐᓇᒃᑭᑦ ᑭᓯᐊᓂ ᑕᐃᒃᑯᐊ 

ᐊᖏᖃᑎᒌᒍᑎᒋᔭᐅᓐᖏᑦᑐᑦ ᐊᑯᓂ ᐊᑐᓕᕐᒪᑕ. 

ᒪᓕᒐᓕᐅᖅᑎ ᐱᔪᒪᒃᐸᑦ ᑕᐃᒃᑯᓄᖓ ᑐᕌᖓᔪᓂᑦ 

ᓇᓂᓯᒍᒪ ᑐᓂᓯᔪᓐᓇᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᐃᓚᒋᐊᒃᑲᓐᓂᕈᒪᓗᒍ ᑭᐅᒡᒍᑖ 

ᒫᓐᓇ ᒪᓕᒐᖅᑎᒍᑦ ᐃᓚᖏᓐᓂᑦ 

ᐊᖏᖃᑎᒌᒍᑎᒋᔭᐅᔪᓐᓃᖅᑐᓂᑦ 

ᐃᖅᑲᖅᑐᐃᕕᖅᑎᒎᖅᐸᑕ ᒫᓐᓇ 

ᓂᓪᓕᐅᑎᒋᓗᐊᕈᓐᓇᓐᖏᑦᑕᕗᑦ. ᑭᓯᐊᓂ ᑕᐃᒃᑯᐊ 

ᑐᓴᐅᒪᔾᔪᑏᑦ ᐱᔪᒪᔭᑎᑦ ᑐᓐᓂᖅᑯᑎᒋᔪᓐᓇᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐊᒻᒪᓗ 

ᒪᒥᐊᖦᖢᖓ ᐅᑯᓇᓂ ᑎᑎᖅᑲᓂ ᑭᖑᓪᓕᖅᐹᒥᒃ 

ᐅᖃᖅᓯᒪᖕᒪᑦ ᑖᒃᑯᐊ ᐊᖏᖃᑎᒌᒍᑕᐅᒍᓐᓇᐃᓪᓕᔪᑦ 

ᐃᒡᓗᓕᖕᒥ, ᑲᖏᖅᖠᓂᕐᒥᓗ, ᐃᖃᓗᖕᓂ, 

ᒥᑦᑎᒪᑕᓕᖕᒥᓗ ᑐᓚᒃᑕᕐᕖᑦ, ᐊᕐᕕᐊᓂ, 

ᐃᖃᓗᒃᑑᑦᓯᐊᕐᒥᓗ, ᐅᖅᓱᖅᑐᕐᒥᓗ 

ᐅᖅᓱᐊᓗᖃᐅᑎᖃᕐᕖᑦ, ᐃᖃᓗᖕᓂ ᒥᑦᑎᒪᑕᓕᓪᓗ 

ᑕᑯᓪᓗᒋᑦ ᐱᖁᑎᕐᔪᐊᑦ ᑖᒃᑯᐊ ᐱᓕᕆᐊᖑᔪᑦ 

ᐊᖏᔪᑲᓪᓚᐅᖕᒪᑕ. ᑖᒃᑯᐊ 

ᐊᖏᖃᑎᒌᒍᑕᐅᔪᓐᓇᐃᓪᓕᐅᖅᑲᔪᑦ ᑭᓲᖕᒪᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕼᐃᐅᕆ ᑭᐅᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍᓗ 

ᐊᐱᖅᑯᑎᒋᒐᖕᓂ. ᑕᕝᕙᓂᑦᓴᐃᓐᓇᖅ 

ᑎᑎᕋᖅᓯᒪᔪᖅᑕᓕᒃ ᑖᒃᑯᐊ 

ᐊᖏᖃᑎᒌᒍᓐᓇᐃᓪᓕᐅᖅᑲᔪᑦ ᑭᖑᕙᖅᓯᒪᓂᖏᓐᓄᑦ 

ᑳᓐᑐᕌᒃᖃᕋᓗᐊᖅᖢᑎᑦ ᐃᓱᓕᑦᑕᕐᕕᒃᓴᖃᐅᖅᑐᓂᒃ 

ᐊᓐᖑᑎᓯᒪᓐᖏᑦᑐᓄᑦ ᑕᒪᒃᑯᓄᖓ 

ᐊᑲᐅᓐᖏᓕᐅᒋᔭᐅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ 

ᑕᐃᒃᑯᐊ ᑳᓐᑐᕌᒃᑎᑦ ᑭᖑᕙᖅᓯᒪᓂᖏᖕᓄᑦ 

ᑳᓐᑐᕌᒃᓗ ᐃᓗᓕᖏᓐᓂᒃ ᒪᓕᒐᖏᓐᓂᒃ 

ᒪᓕᓐᖏᓐᓂᖏᓐᓄᑦ? ᑕᐃᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐃᖅᑲᖅᑐᐃᕕᖕᓄᑦ 

ᑐᕌᖓᔪᓂᒃ ᑮᓇᐅᔭᖅᑐᕐᓂᒃᑲᓐᓂᕐᓂᕐᓂ 

ᑕᑯᓂᐊᕋᓱᒋᓇᕚᑦ ᓄᕙᓐᓇᕐᔪᐊᖅ ᑕᒪᓐᓇᐅᑎᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᒋ ᒥᔅ ᕼᐆᕆ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ 

ᓇᓗᔪᒍᑦ ᖃᓄᐃᓕᖓᓂᐊᕐᒪᖔᑦ. ᑕᐃᒃᑯᐊ 

ᐃᒡᓗᓕᐅᖅᑏᑦ 25-ᓄᑦ 

ᓄᓇᓕᖕᓄᐊᖅᑎᓯᒪᓇᓱᒃᑲᒃᑭᑦ 

ᐊᑕᐅᓯᐅᓐᖏᑦᑐᓂᓪᓗ ᐱᓕᕆᐊᖃᖅᖢᑎᒃ. 

ᒫᓐᓇᐅᔪᖅ ᐃᓱᒪᖃᖅᑐᒍᑦ ᐊᓯᖅᑯᕕᒃᓴᖃᓐᖏᓐᓂᕐᒧᑦ 

ᑕᐃᒪᓐᓇ ᑭᖑᕙᖅᓯᒪᔪᒍᑦ. ᐊᑐᕆᐊᖃᓚᐅᖅᑕᕗᓪᓗ 

ᑕᐃᒃᑯᐊ ᐊᑐᓚᐅᕐᓂᑦᑎᓐᓄᑦ ᐊᓯᔾᔨᖅᓯᒪᓕᕐᒪᑕ 

ᑕᒪᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓱᓖᓛᒃ 

ᑕᕝᕙᓂᒃᓴᐃᓐᓇᖅ ᑎᑎᖅᑲᓃᑦᑐᖅ, ᑎᑎᖅᑲᕐᒦᑦᑐᖓ 

ᐊᒃᓱᐊᓗᒃ ᐃᑲᔫᑕᐅᒃᑲᓐᓂᓚᐅᕐᒪᑕ ᑕᐃᒃᑯᐊ 

ᑐᓴᐅᒪᔾᔪᑏᑦ ᑎᑎᕋᐅᓯᕆᔭᐅᓚᐅᖅᑐᑦ. 

ᐊᑭᑐᔪᖅᑐᕈᑎᒃᓴᐃᑦ ᐱᓪᓗᒋᑦ, ᐅᖃᖅᓯᒪᔪᑦ 

ᓇᓗᓇᐃᒃᑯᑕᑦ ᐱᓕᕆᑦᑎᐊᕐᓂᖏᖕᓄᑦ ᐊᒻᒪᓗ 

ᐅᖃᖅᓯᒪᓪᓗᓂ ᓄᑕᐅᓐᖏᑦᑐᒥᒃ ᓄᑖᓄᑦ 

ᓄᒃᑎᖅᑕᐅᔪᑦ 

ᑮᓇᐅᔭᑦ. ᐅᖃᖅᓯᒪᓪᓗᑎᓪᓗ ᑕᒫᓂ 5-7%-

ᖏᓐᓃᑦᑐᓂᒃ ᑕᑯᔪᒪᔪᖓ $50 ᒥᓕᐊᓂᒃ $70 

ᒥᓕᐊᓄᑦ ᑎᑭᓪᓗᒍ ᐊᕐᕌᒍᑕᒫᖅ ᓄᑕᐅᓐᖏᑦᑐᓂᒃ 

ᓄᑖᓄᑦ ᓄᑦᑎᖅᑕᐅᔪᕕᓂᖅ ᑕᑯᔪᒪᓇᔭᖅᑐᒍᑦ. ᐄ, 

ᑕᒪᓐᓇ ᐅᖃᑦᑎᐊᖅᓯᒪᔫᒐᓗᐊᖅ 

ᐃᓱᓕᑦᑕᕐᕕᓕᐅᖅᓯᒪᓪᓗᑎᓪᓗ.  

 

ᖃᓄᐃᑦᑐᓂᒃ ᓇᐅᑦᑎᓱᕐᒥᕙᑦ ᐊᑭᑐᔪᐃᑦ ᑕᒪᒃᑯᐊ 

ᓴᓇᔭᐅᔪᑦ ᐱᔾᔪᑎᒋᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᒋ ᒥᔅ ᕼᐆᕆ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐆᕆ.  

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᒋᔭᓐᓂ 

ᑖᓐᓇ. ᐊᕐᕌᒍᒥᓂ ᐊᓂᒍᖅᑐᓂ ᑎᑎᖅᑲᓂᒃ 

ᐃᔾᔪᔪᓂᒃ ᑐᓂᓯᓚᐅᖅᓯᒪᔭᕗᑦ ᐊᑭᑐᔪᖅᑐᕈᑎᔅᓴᓄᑦ 

ᓴᓇᔭᐅᕙᓪᓕᐊᔪᓄᓪᓗ ᑐᕌᖓᔪᓂᒃ. 

ᐃᖅᑲᐅᒪᒐᓗᐊᕐᒪᖔᑕ ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᓐᖏᑦᑐᖅ. ᑕᐃᒃᑯᐊ ᓯᒃᑭᑦᑕᑲᓪᓚᓐᓂᒃ 

ᐊᔾᔨᓐᖑᐊᓕᖅᓱᖅᓯᒪᖃᑦᑕᓚᐅᕐᒪᑕ ᓴᓇᔭᐅᔭᕆᐊᓖᑦ 

ᑎᑎᕋᐅᔭᓕᖏᑦ ᓇᑭᓪᓗ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᖅ 

ᐱᔭᕇᖅᑕᕕᔅᓴᖏᑦᑕᓗ ᐅᓪᓗᖏᑦ ᓇᒦᓕᕐᒪᖔᖅ 

ᐅᓪᓗᒥ ᑎᓕᐅᕈᑏᓪᓗ ᐊᓯᔾᔨᖅᑕᐅᓂᖏᑦ. 

ᑕᒪᒃᑯᐊᕈᓘᔭᐃᑦ ᓄᓇᕗᒻᒥᓗ ᓇᒻᒥᓂᖃᖅᑐᓄᑦ 

ᐃᑲᔫᑏᑦ ᐃᓘᓐᓇᖏᑦ ᑕᒪᒃᑯᐊ 

ᐃᓗᓕᖏᓐᓃᓚᐅᖅᓯᒪᔪᑦ ᑕᐃᒃᑯᐊ ᐅᓂᒃᑳᓕᐊᕕᓃᑦ 

ᐃᓗᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᖅ ᑕᒪᓐᓇ ᑕᒪᓐᓇᖃᐃ 

ᐱᓕᕆᕝᕕᓐᓄᑦ ᓇᐅᑦᑎᓱᖅᑕᐅᖃᑦᑕᖅᐳᑦ 

ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᑦᑎᓕᕆᔨᒃᑯᓄᓪᓗ ᑲᒪᒋᔭᐅᕙᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᓕᕆᔨᐅᓂᖓ ᐱᓪᓗᒍ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᒻᒥ ᓇᒻᒥᓂᖃᖅᑐᓄᑦ ᐱᓕᕆᕕᒃ 

ᑕᐃᒃᑯᓄᖓ ᑲᒪᒋᔭᐅᕙᓪᓕᐊᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᓂᖓ 

ᐊᐱᖅᑯᑎᖃᖅᐳᖓ ᐃᓄᐃᓪᓗ ᖃᑦᓯᑦ 

ᐃᖅᑲᓇᐃᔭᖅᑎᑕᐅᒻᒪᖔᖏᑦ. ᑕᑯᖃᑦᑕᕋᑦᑕ ᒪᑯᐊ 

ᓄᑕᐅᓐᖏᑦᑐᓂᒃ ᓄᑖᓄᑦ ᐅᓄᕈᓐᓃᐸᓪᓕᐊᓂᖓ 

ᑕᑯᔪᒪᔭᕗᑦ ᑭᓯᐊᓂᑦᑕᐅᖅ ᐃᓄᐃᑦ ᐅᓄᕐᓂᖏᑦ 

ᐃᖅᑲᓇᐃᔭᖅᑏᑦ ᐅᓄᖅᓯᕙᓪᓕᐊᔪᓂᒃ ᓈᓴᐅᑎᓂᒃ 

ᑕᑯᔪᒪᒻᒥᔪᒍᑦ. ᓲᕐᓗ ᒐᕙᒪᓕᒫᒥ ᐊᑭᑐᔪᓪᓗ ᑕᒪᒃᑯᐊ 

ᓴᓇᔭᐅᓂᖏᑦ ᒪᓕᒃᖢᒋᑦ ᑕᑯᔪᒪᔪᒍᑦ ᐃᓄᐃᑦ 

ᐃᖅᑲᓇᐃᔭᖅᑎᑦ ᐊᕐᕌᒍᑕᒫᖅ ᐅᓄᖅᓯᕙᓪᓕᐊᓗᑎᒃ. 

ᐅᓄᖅᓯᕙᓪᓕᐊᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 

ᐊᒻᒪᓗ ᓄᓇᕗᒻᒥᐅᑕᐃᑦ ᑕᒪᒃᑯᐊ ᐊᑭᑐᔪᑦ 

ᐱᖁᑎᕐᔪᐊᑦ ᓴᓇᔭᐅᕙᓪᓕᐊᑎᓪᓗᒋᑦ ᓄᓇᕗᑦ 

ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᕈᒥᓇᖅ 

ᑕᒪᒃᑯᓂᖓ ᐃᓱᒫᓗᑎᖃᐅᕋᕕᑦ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦᑕ 

ᐅᓄᖅᓯᕙᓪᓕᐊᖁᔭᐅᓂᖏᑦ ᑕᒪᒃᑯᐊ ᑐᓴᕈᒥᓇᖅᑐᑦ 

ᐊᒻᒪᓗ ᑳᓐᑐᕌ ᑕᒪᒃᑯᐊ ᐱᓕᕆᐊᖑᑎᓪᓗᒋᑦ. 

ᐱᓕᕆᕝᕕᒃᐳᑦ ᓂᐅᕕᖅᑏᑦ ᐱᓕᕆᕝᕕᖓ 

ᐊᖅᑯᑎᒋᓪᓗᓂᑎᒍᑦ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ ᐱᓕᕆᖃᑎᒋᓪᓗᒋᑦ 

ᐋᖅᑭᒃᓱᐃᕙᓪᓕᐊᔪᒍᑦ ᒪᓕᒐᓂᒃ. ᓲᕐᓗ ᑳᓐᑐᕌ 

ᓴᕝᕙᖅᑕᐅᑉᐸᑦ ᐃᓄᓕᕆᔨᒃᑯᑦ ᐆᒃᑑᑎᒋᓗᒍ 

ᐱᕙᓪᓕᐊᔪᓕᕆᔨᒃᑯᓪᓗ ᐆᒃᑑᑎᒋᓗᒋᑦ 

ᓯᓚᑦᑐᖅᓴᕐᕕᒃᑯᓪᓗ ᑳᓐᑐᕌᓄᑦ 

ᐃᓕᐅᖅᑲᐃᖃᑦᑕᕈᒪᔪᒍᑦ ᓲᕐᓗ ᐊᓄᓪᓚᒃᓰᕕᓕᐅᕈᑦᑕ 

ᐃᓕᓐᓂᐊᕐᕕᓕᐅᕈᑦᑕᓘᓐᓃᑦ 

ᐃᓗᓕᖃᖃᓯᐅᑎᖁᓪᓗᒍ ᐃᓄᖕᓂᒃ 

ᐃᖅᑲᓇᐃᔭᖅᑎᑖᓂᐊᕐᒪᑕ ᐅᓄᖅᓯᕙᓪᓕᐊᓗᑎᓪᓗ 

ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑐᑦ.  ᑳᓐᑐᕌᒥ 

ᑎᑎᕋᖃᓯᐅᑎᓯᒪᕙᒌᕐᓗᒍ ᑖᓐᓇ ᑳᓐᑐᕌᑦ 

ᑐᓐᓂᖅᑯᑕᐅᓚᐅᓐᖏᓐᓂᖓᓂ ᑲᒻᐸᓂᐅᔪᒧᑦ. 

ᑕᐃᒪᐃᓕᐅᖅᐸᓪᓕᐊᓕᖅᑐᒍᑦ ᒪᓕᒐᓂᒃ 

ᐅᓄᖅᓯᕙᓪᓕᐊᓂᕐᒥᒃ ᑕᑯᔪᒪᒻᒥᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ 

ᑐᑭᓯᓇᖅᓯᑎᑲᓐᓂᖁᓪᓗᒍ. ᒥᓂᔅᑕᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᐳᖅ ᑖᒃᑯᐊ ᑳᓐᑐᕌᓄᑦ 

ᑎᑎᕋᖃᓯᐅᔾᔭᐅᓯᒪᔪᑦ ᖁᕝᕙᖅᐸᓪᓕᐊᓂᖏᓐᓂᒃ 

ᓇᓗᓇᐃᒃᑯᑕᕆᔭᐅᓯᓈᖅᖢᑎᒃ 

ᐃᓕᔭᐅᖃᓯᐅᔾᔭᐅᓯᒪᕚᑦ ᐆᒃᑑᑎᒍᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐅᕝᕙᓘᓐᓃᑦ 

ᓄᓇᕗᒻᒥᐅᑕᐃᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊᓕᒫᑦ 

ᐅᔾᔨᓱᑦᑎᐊᖅᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐃᓚᓕᐅᓪᓗᒍ. ᐃᓚᖏᑦ 

ᐃᓚᖏᓪᓗ ᓇᐅᑦᑎᓱᕐᒥᔭᕗᑦ. ᐃᖅᑲᓇᐃᔭᖅᑎᑦᑎᓂᖅ 

ᓲᕐᓗ ᑳᓐᑐᕌᒥ ᐊᑕᐅᓯᕐᒥᒃ ᐃᓄᐃᑦ 

ᐅᓄᖅᑑᔪᓐᓇᖅᑐᑦ ᐅᕝᕙᓘᓐᓃᑦ 

ᐃᓚᖏᑦ ᑳᓐᑐᕌᑦ ᐅᓄᓐᖏᓂᖅᓴᐅᓲᖑᓪᓗᑎᑦ.  

 

ᓲᕐᓗ ᐅᐊᔭᓕᖅᓱᐃᓂᐊᕈᑎᒃ ᒪᕐᕉᖕᓂᒃ 

ᐅᐊᔭᓕᕆᔨᑕᖃᖅᐸᑦ ᖃᓪᓗᓈᕐᓂᒃ ᑕᐃᒪ ᑕᐃᒃᑯᐊ 

ᐃᓕᐅᖅᑲᐃᓇᔭᖅᐳᖅ ᐅᐊᔭᓂᒃ ᐊᒻᒪᓗ ᒪᑯᐊ 

ᕿᔪᐃᑦ ᑭᓱᓪᓗ ᑎᑭᑦᑕᕌᖓᑕ ᑕᐃᒪ ᐃᓄᐃᑦ 

ᐅᓄᕐᓂᖅᓴᐅᓇᔭᖅᐳᑦ ᐃᖅᑲᓇᐃᔭᖅᑐᑦ. 

ᑕᐃᒪᐃᑦᑐᓲᖑᖕᒪᑦ. ᐃᒪᐃᓕᖓᔪᒍᑦ 

ᓴᓇᔭᐅᒋᐊᕐᓂᖓᓂ ᐱᒋᐊᕐᓂᖓᓂ ᑕᕝᕙᓐᖓᑦ 

ᐱᒋᐊᑲᐅᑎᒋᓗᒋᑦ.  

 

ᐅᓄᖅᓯᕙᓪᓕᐊᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᕗᑦ. ᑳᓐᑐᕌᓄᑦ 

ᑎᑎᕋᖃᓯᐅᔾᔭᐅᓯᒪᓗᑎᒃ ᐃᑲᔫᑕᐅᒃᑲᓐᓂᕈᓐᓇᕐᒪᑦ 

ᐃᓄᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᖏᖃᑎᒌᑦᑐᐃᓐᓇᐅᖅᑰᖅᑐᒍᑦ ᑕᒪᒃᑯᐊ 

ᐊᖅᑯᑎᒋᓗᒋᑦ ᐊᑭᑐᔪᓪᓗ ᒪᑯᐊ ᓴᓇᕙᓪᓕᐊᔪᑦ. 

ᒥᓂᔅᑕᖃᐃ ᑭᖑᓂᐊᓂ ᑲᑎᒪᔨᕋᓛᓄᑦ 

ᐅᑎᒃᑲᓐᓂᕈᓐᓇᖅᐳᖅ ᓇᐃᒡᓕᑎᖅᓯᒪᔪᓂᒃ 

ᑎᑎᖅᑲᖅᑖᖅᑎᑕᐅᓗᑕ ᖃᓄᐃᑉᐸᓪᓕᐊᒻᒪᖔᑦ ᓲᕐᓗ 

ᐆᒃᑑᑎᒋᓗᒋᑦ ᓄᓇᕗᒻᒥᐅᑕᐃᑦ ᐃᓄᐃᓪᓗ 

ᐃᖅᑲᓇᐃᔭᕐᓂᖏᑦ 5-ᖑᖦᖤᖅᐸᑕ.  

 

ᐅᓄᖅᓯᕙᓪᓕᐊᕐᒪᖔᑦ ᐊᑦᑎᔅᓯᕙᓪᓕᐊᒻᒪᖔᓪᓗ. 

ᑕᒪᒃᑯᓂᖓ ᓇᓗᓇᐃᓱᖅᓯᒪᔪᓂᖃᐃ 

ᐱᑎᑕᐅᔪᓐᓇᖅᐳᒍᑦ ᓲᕐᓗ ᑎᑎᖅᑲᑎᒍᑦ 

ᐊᐱᖅᑯᑕᐅᓗᓂ ᐅᑯᐊ ᐱᓕᕆᕝᕖᑦ 

ᓇᓗᓇᐃᔭᐃᓕᕐᓗᑎᑦ. ᑕᐃᒪᓐᓇᖃᐃ 

ᐱᔭᕆᐊᑭᓐᓂᖅᓴᐅᕗᖅ? 

ᐊᒻᒪᓗ ᑎᑎᕋᖅᓯᒪᔪᓂᒃ ᑕᑯᒍᑦᑕ ᑐᑭᓯᓇᔭᖅᑐᒍᑦ 

ᓲᕐᓗ ᖁᓕᑦ ᐊᕐᕌᒍᑦ ᐊᓂᒍᖅᓯᒪᔪᑦ ᐊᑐᕐᓗᒋᑦ 

ᖃᓄᐃᓕᕙᓪᓕᐊᒻᒪᖔᑕ ᖁᕝᕙᓯᑉᐸᓪᓕᐊᒻᒪᖔᑦ 

ᐊᑦᑎᔅᓯᕙᓪᓕᐊᒻᒪᖔᖏᓪᓗ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ ᐃᓱᒫᓗᑎᒋᒻᒪᒍᓗ. 

ᑕᐃᒫᑐᐃᓐᓇᑦᑕᐅᖅ ᐱᓕᕆᕝᕕᑦᑎᓐᓂ 

ᐃᓱᒫᓗᑎᒋᒻᒥᔭᕗᑦ ᑕᐃᒃᑯᐊ 

ᓂᐅᕕᖅᑎᒋᔭᐅᖃᑦᑕᖅᑐᑦ ᖁᔭᒋᓪᓗᒋᑦ ᓯᕗᓂᒃᓴᒥ 

ᑕᑯᓐᓇᕋᓱᖃᑦᑕᕐᒪᑕ. ᐃᖅᑲᓇᐃᔭᖅᑏᓪᓗ 

ᖃᓄᖅᑑᕈᑎᔅᓴᓕᐅᖃᑦᑕᕐᒪᑕ. 

 

ᐄ, ᑕᒪᒃᑯᐊ ᖃᐅᔨᒪᐃᓐᓇᕋᓱᓐᓂᐊᖅᑕᕗᑦ 

ᓈᓴᖃᑦᑕᕐᓗᒋᓪᓗ ᖃᔅᓯᐅᓕᕐᒪᖔᖅ. ᖁᓕᓄᑦ 

ᐊᕐᕌᒍᒧᑦ ᑭᖑᒧᑦ ᑕᐃᒪ ᑕᐃᑲᓐᖓᑦ 

ᐱᒋᐊᕐᓗᒍᓚᒍᓐᓇᓐᖏᑦᑐᖓᐅᒐᓗᐊᖅ ᑭᓯᐊᓂ 

ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᖅᓯᕕᒋᔪᒪᔭᒃᑲ 

ᓲᕐᓗ ᐊᕐᕌᒍ ᒪᕐᕉᒃ ᑭᖑᒧᑦ ᑕᑯᓐᓇᕐᓗᑕ ᑕᐃᑲᓐᖓᑦ 

ᐃᒪᐃᓕᕙᓪᓕᐊᓕᖅᑑᓚᒍᓐᓇᖅᑐᒍᑦ.  

 

ᐊᒻᒪᓗ ᑕᑯᔪᒪᒻᒥᔪᖓ ᑖᒃᑯᐊ ᑳᓐᑐᕌᑦ 

ᑎᑎᕋᖅᑕᐅᓕᖅᑎᓪᓗᒋᑦ ᖃᓄᖅ 

ᐃᓕᐅᖅᑲᖃᓯᐅᑎᔪᓐᓇᓂᐊᕐᒪᖔᖅ ᑕᒪᓐᓇ 

ᐱᕙᓪᓕᐊᔾᔪᑎᒋᔭᐅᒃᑲᓐᓂᕈᓐᓇᖅᑐᖅ. ᐄ, 

ᑕᒪᒃᑯᓂᖓ ᓴᖅᑭᑦᑎᔪᒪᑦᑎᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓅᒋᐊᕐᓗᑕ 

ᓇᓗᓇᐃᖅᑐᕈᑎᖏᓐᓄᑦ ᑕᐃᒪ ᓴᓂᓕᕆᓂᕐᒧᑦ 

ᓄᑖᕈᕆᐊᕐᓂᐅᖃᑦᑕᖅᑯ ᑎᑭᕋᕐᔪᐊᕐᒥ ᐊᒻᒪ ᑖᒃᑯᐊ 

ᓇᓗᓇᐃᖅᑐᕈᑎᖏᑦ ᑮᓇᐅᔭᖏᓐᓂ ᒪᒃᐱᒐᖓ 4 

ᐅᖃᖅᓯᒪᖕᒪᑦ, ᐊᑭᖏᑦ ᐊᐅᓚᒍᑎᒃᓴᖏᓐᓄᑦ 

ᐋᖅᑭᐅᒪᒍᑎᒃᓴᖏᓐᓄᓪᓗ ᓄᑖᑦ 

ᐊᑭᑦᑐᕆᐊᕐᓂᐊᖅᑐᒋᔭᐅᒻᒪᑕ ᐸᕐᓇᑕᐅᓂᖏᓐᓂ 

ᐊᐅᓚᑕᐅᓂᖓᑕᓗ ᐊᑭᑦᑐᕆᐊᕐᓗᒋᑦ ᓄᓇᓕᓐᓂ 

ᑮᓇᐅᔭᖅᑖᖑᒐᔭᖅᑐᐃᑦ ᐊᖏᖅᑕᐅᑎᓪᓗᑎᖏᑦ 

ᒪᓕᒐᓕᐅᕐᕕᖕᒥ.  

 

ᑖᓐᓇ ᓇᓗᓇᐃᑦᑎᐊᕈᓐᓇᖅᑭᐅᒃ ᒪᑯᐊ ᓴᓂᒃᑯᕖᑦ 

ᐊᕐᕖᑦ ᐊᔅᓯᕖᑦ ᑎᑭᕋᕐᔪᐊᕐᒥ ᐱᓪᓗᒍ? ᑖᓐᓇ 

ᐃᓚᒋᔭᐅᖕᒪᑦ ᐊᔅᓯᕕᓕᐅᕐᓂᕐᒧᑦ ᓄᑖᒧᑦ. 

ᕼᐋᒻᓚᒃᑯᓪᓗ ᑖᒃᑯᐊ ᓈᒻᒪᒃᑐᓂᒃ ᐊᐅᓚᑦᑎᒍᑎᔅᓴᓂᒃ 

ᐱᖃᖅᑎᑕᐅᓛᕋᓗᐊᕐᒪᖔᑕ ᑮᓇᐅᔭᓪᓗᐊᑲᓪᓚᓐᓂᒃ 

ᐊᐅᓚᑦᑎᒍᑎᒃᓴᓂᒃ ᓄᑖᖑᔪᓂᒃ ᐊᒃᓯᕕᖕᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅ ᕼᐆᕆᐅᑉ ᑭᐅᑉᐸᒍ 

ᓈᒻᒪᒋᔭᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐆᕆ.  

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎᑦᑕᐅᖅ 

ᐊᐱᕆᒻᒪᑦ. ᑕᐃᒪ ᐅᕗᖓᓚᐅᕐᓇᖓ 

ᐅᖃᐅᓯᕆᖅᑲᐅᒻᒥᒐᑦᑎᒍ ᐊᓪᓚᕕᒻᒥ 

ᐃᖅᑲᓇᐃᔭᖅᑎᒃᑲᓗ ᐊᐅᓚᑦᑎᒍᑏᑦ ᐱᓪᓗᒋᑦ. ᑖᓐᓇ 

ᑕᕝᕙ ᐃᓚᒋᔭᐅᒋᐊᖃᖅᑐᒋᔭᕗᑦ 

ᐃᓚᓕᐅᑎᔭᐅᒋᐊᖃᖅᑐᒋᔭᕗᑦ 

ᓇᓗᓇᖅᑐᖁᑎᑦᑎᓐᓄᑦ. ᑖᓐᓇ ᑭᐅᒋᒃᑭ 

ᐊᖏᖅᑐᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᑦᑕᐅᖅ. ᐱᐅᕗᖅ ᑖᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᓂᐊᕐᖓᑦ.  

 

ᑕᐃᒪ ᐊᑎᖃᖅᑐ ᑐᐊᕕᕐᓇᖅᑐᒥ ᐃᒥᓕᕆᓂᖅ, 

ᐃᒥᕐᒥᒃ ᓴᓗᒻᒪᖅᓴᐃᓂᖃᐃ? ᑕᕝᕙᓂ 

ᓯᕗᓪᓕᖅᐹᖓᓂ ᓇᓗᓇᐃᖅᑐᕈᑎᖓᓂ 

ᑮᓇᐅᔭᖏᓐᓂ ᐅᖃᖅᓯᒪᒻᒪᑦ ᐊᕐᕌᓂ ᑖᓐᓇ 

ᑕᕆᐅᖏᔭᐃᔾᔪᑎ ᑐᓂᔭᐅᓚᐅᖅᓯᒪᒻᒪᑦ ᐃᖃᓗᐃᑦ 

ᓄᓇᓕᐸᐅᔭᖓᓄᑦ ᓇᓪᓕᐅᒃᑯᒫᖑᓂᐊᕐᓗᓂ 

ᐃᒥᑭᔅᓱᕐᓂᖏᓐᓄᑦ ᐃᖃᓗᒻᒥᐅᑦ. ᑖᓐᓇ 

ᓇᓗᓇᐃᖅᑕᐅᑦᑎᐊᕈᓐᓇᖅᑳ ᑐᓂᔭᒥᓂᖅ 

ᓄᓇᓕᐸᐅᔭᒃᑯᓐᓄᑦ ᑕᐅᕗᖓᓕᒫᖅ ᐅᕝᕙᓘᓐᓃᑦ 

ᑐᓂᔭᐅᑲᐃᓐᓇᑐᐃᓐᓇᓂᖅᑲ 

ᐊᑐᖅᑕᐅᑲᐃᓐᓇᓂᐊᕐᖓᑦ ᐊᑐᖅᑐᐊᖅᑕᐅᓗᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ 

ᐅᑎᖅᑕᕋᐅᔭᑐᐃᓐᓇᖅᑑᔭᓕᕋᓗᐊᖅᑐᖓ ᒥᔅ 

ᕼᐆᕆᒧᑦ ᑭᐅᔭᐅᖁᓕᕇᕐᒥᒐᒃᑯ ᑖᓐᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐄ, ᑕᐃᒪᐃᓕᐅᕆᐊᖃᕋᑦᑕ. ᒥᔅ ᕼᐆᕆ.  

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᐃᒪ 

ᓱᓕᑦᑎᐊᕈᒪᐃᓛᒃ ᐊᐱᖅᑯᑏᑦ, ᐃᓛᒃ ᑐᑭᓯᑦᑎᐊᕈᒃᑯ 

ᐊᐱᖅᑯᑏᑦ, ᑕᐃᓐᓇ ᑐᐊᕕᕐᓇᖅᑐᒃᑯᑦ ᐃᒥᓕᕆᔾᔪᑎ 

ᐊᔾᔨᐅᓐᖏᑦᑐᖅ ᑖᓐᓇ. ᑎᑎᕋᐅᔭᖅᑕᐅᔪᖅ ᑳᓪᒍᕆᒥ 

ᓴᓇᐅᔭᓪᓗᓂᓗ. ᐋᖅᑭᒍᓐᓇᓛᖅᑕᕗᑦ 

ᓇᓕᐊᓐᓄᑐᐃᓐᓇᖅ ᓄᓇᓕᒻᒧᑦ. ᐃᓗᓕᖏᑦ 

ᓇᒧᓐᖓᖅᑳᕋᔭᕐᒪᖔᖅ ᓱᓕ ᐋᖅᑭᑦᑕᐅᓚᐅᓐᖏᒻᒪᑦ 

ᐋᖅᑭᒐᓱᐊᕋᑦᑎᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᖁᔭᓐᓇᒦᒃ. ᐅᖃᐅᓯᖃᖅᑐᖓᓕ ᑕᐃᔅᓱᒥᖓ 

ᑕᕆᐅᖏᔭᐃᔾᔪᑎᒥᒡᒎᖅ ᓂᐅᕕᐊᒥᓂᕐᒥ 

ᑐᐊᕕᕐᓇᖅᑐᖃᖅᑎᓪᓗᒍ ᐊᕐᕕᕐᒥ 2011-ᒥ ᑖᓐᓇ 

ᐱᖁᑎᒋᔭᐅᔭᕇᕐᖓᑦ ᓇᓗᓇᐃᑦᑎᐊᖅᑕᐅᑎᒐᓱᑦᑕᕋ. 

ᑐᓂᔭᐅᓐᓂᖅᑳ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ 

ᑕᐅᕗᖓᓕᒫᖅ ᐅᕝᕙᓘᓐᓃᑦ 

ᐊᑐᖅᑐᐊᖅᑎᑕᐅᑲᐃᓐᓇᖅᑲ ᐃᖃᓗᐃᑦ 

ᓄᓇᓕᐸᐅᔭᖓᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᖅᑐᐊᖅᑎᑕᐅᔪᐃᑦ ᐃᖃᓗᐃᑦ 

ᓄᓇᓕᐸᐅᔭᒃᑯᖏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑐᐊᕕᕐᓇᖅᑐᖅ ᐃᒥᓕᕆᔾᔪᑎ ᒪᕐᕉᓕᖅᑲᖓᕘᖅ 

ᒪᕐᕉᖑᕗᑯᐊ ᐊᔾᔨᒌᓐᖏᑦᑑᒃ ᐃᒥᓕᕆᔾᔪᑏᒃ?  

 

ᑭᖑᓪᓕᖅᐹᖅ ᐊᐱᖅᑯᑎᒋᓕᖅᑲᕋ, ᐃᒪᐅ ᐃᖅᑲᖓᓂ 

ᓄᑭᓪᓗᐊᓯᖅᓯᕕᐅᒐᓱᓐᓂᐊᖅᑐᖅ ᖃᕋᓴᐅᔭᕐᓄᑦ, 

ᑖᓐᓇ ᐊᒥᐊᒃᑯᒥᓂᕐᓂᒃ $4.99 ᒥᓕᐊᓐ ᓄᑖᖅ 

ᐊᕐᕌᒍᒨᖅᓯᒍᒪᒻᒪᑕ. ᒪᒃᐱᒐᖓ 2 ᐅᖃᖅᓯᒪᔪᖅ, 

ᐃᒃᓯᕙᐅᑖᖅ, ᒫᓐᓇ ᖃᓄᐃᓕᖓᓕᕐᓂᖓᓂ. 

ᐱᔾᔪᑎᒋᔭᖏᑦ ᑭᖑᕙᕆᐊᖅᑕᐅᓂᖓᓄᑦ 

ᐊᑭᑐᔪᖅᑐᖅᑐᖅ ᑖᓐᓇ 

ᑭᖑᕙᕆᐊᖅᑕᐅᓯᒪᓂᕋᖅᑕᐅᒻᒥᓇᓂᓗ ᐃᓚᖓᒍᑦ. 

ᓇᓗᓕᕋᒪ. ᑭᖑᕙᕆᐊᖅᑕᐅᓯᒪᓐᖏᐸᓪᓕ ᓱᒻᒪᓪᓕ 

ᑮᓇᐅᔭᓂᒃ ᐊᒥᐊᒃᑯᒥᓂᕐᓂᒃ 

ᐊᐅᓪᓛᖅᓯᒍᑎᑕᐅᒐᓱᑉᐱᑕ ᑖᔅᓱᒧᖓ? ᑕᕝᕙ 

ᑭᖑᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᕈᔪᑦᑕᕋᓗᐊᕋ ᑖᓐᓇ 

ᐊᖅᑯᑎᒋᓗᑎᑦ ᒥᔅ ᕼᐆᕆᒧᑦ ᑭᐅᔭᐅᑎᒍᒪᒐᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᖁᔭᓐᓇᒦᒃ 

ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᑭᖑᕙᕆᐊᖅᑕᐅᓯᒪᓐᖏᑦᑐᖅ ᐸᕐᓇᒃᑕᐅᔪᖅ ᓱᓕ 

ᑳᓐᑐᕌᒃᑯᑦ ᖃᐅᔨᓴᖅᑕᐅᓪᓗᓂ. 

ᑮᓇᐅᔭᖃᖅᑎᑕᐅᒐᓗᐊᕐᒪᖔᖅ ᑮᓇᐅᔭᖃᖁᓪᓗᒍ 

ᐊᐅᓪᓛᖅᓯᖁᕗᑦ, ᖃᐅᔨᓴᖅᑎᐅᒧᑦ ᑳᓐᑐᕌᒃ 

ᐃᖏᕐᕋᐃᓐᓇᕈᓐᓇᕐᓂᐊᕐᖓᑕ ᐱᔭᕇᕐᓗᑎᓪᓗ 

ᑎᑎᕋᐅᔭᕐᓂᖏᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 

ᒥᔅᑕ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᖅᑐᖓ 14-ᒥ, 

ᓯᐊᕐᕆᔮᕐᕖᑦ ᓄᑖᕈᕆᐊᖅᑕᐅᓂᖏᑦ, 

ᐃᒡᓗᓕᒑᕐᔪᒻᒨᕋᒪ ᒪᒃᑯᑦᑐᖁᑎᖏᑦ ᓯᐊᕐᕆᔮᕐᕕᖓᓂᒃ 

ᐊᑐᖃᑦᑕᕈᒪᔪᒻᒪᑕ ᐊᐅᔭᒃᑯᑦ ᐱᓐᖑᐊᕐᕕᓂᐊᕐᓗᓂ. 

ᑕᐃᒪ ᓇᓗᓇᐃᖅᑐᕈᑎᖏᑦ ᕿᒥᕐᕈᐊᓚᐅᓐᖏᓇᒃᑭᑦ 

ᑕᕝᕙᓂ ᖃᓄᐃᑦᑐᓂ ᓄᑖᕈᕆᐊᖅᓯᓂᐅᔪᓂᑦ 

ᑕᑯᓐᓈᖅᑭᑕ ᐃᒡᓗᓕᒑᕐᔪᒻᒧᑦ, ᐃᒡᓗᓕᒑᕐᔫᑦ 

ᓯᐊᕐᕆᔮᕐᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᕼᐆᕆᐅᑉ ᑖᓐᓇ ᖃᐅᔨᒪᔭᐃᓐᓇᕆᒻᒪᖔᒃᑯᑦ 

ᖃᐅᔨᒪᓐᖏᑕᕋ. ᐃᒃᓯᕙᐅᑖᖅ, ᒥᔅ ᕼᐆᕆᐅᑉ 

ᑭᐅᒐᓱᐊᖅᑲᒍᖅᑲᐃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐃᒡᓗᓕᒑᕐᔪᒃ ᐱᓪᓗᒍᓕ 

ᑖᓐᓇ ᐱᓕᕆᐊᔅᓴᓂ ᐸᕐᓇᐅᑎᖓ 

ᐱᔭᕇᖅᑕᐅᓯᒪᓕᖅᑑᒐᓗᐊᖅ ᑭᓯᐊᓂ 

ᓇᒃᓴᖅᓯᒪᖏᒻᒥᒐᒃᑯ ᐅᕗᖓ, ᐃᓗᓕᖏᑦ 

ᐱᓯᒪᓐᖏᓇᒃᑭᑦ. ᑖᓐᓇ ᐊᐅᓚᒍᓐᓇᖅᑎᑕᐅᒐᓱᑦᑐᖅ 

ᐊᕐᕌᒍᓕᒫᖅ. ᐃᓗᐊᓂ ᐊᔅᓴᑳᔪᕋᓛᓕᓐᓄᑦ 

ᐱᓐᖑᐊᕕᔅᓴᐅᔪᓐᓇᕐᓗᓂ, 

ᑕᐃᒪᐃᑦᑐᕈᖅᑎᑕᐅᒐᓱᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ ᐊᐱᖅᑯᑎᔅᓴᖃᒃᑲᓂᖅᑮᑦ? ᐊᑏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᑖᓂ ᒪᑉᐱᒐᐅᑉ ᑕᑯᒐᒃᑯᑦ ᖃᓄᖅ 

ᐊᑦᑐᖅᑕᐅᒐᔭᕐᒪᖔᑕ, ᑮᓇᐅᔭᖏᒡᒎᖅ 

ᐊᑦᑐᑕᐅᔾᔮᖏᑦᑐᑦ ᑮᓇᐅᔭᖏᑦ 

ᐊᐅᓪᓛᖅᑕᐅᓂᐅᓴᒻᒪᑕ ᐊᕐᕌᓂᓴᐃᑦ 

ᐊᑭᑐᔪᖅᑐᕈᑎᔅᓴᒥᓂᒃ ᐊᕐᕌᓂ. ᑕᕝᕙ ᐊᕐᕌᒍᑦᑎᓐᓂ 

ᑕᐃᒪ ᑭᖑᕙᕆᐊᖅᑕᐅᔪᖁᓇᔾᔮᖏᒃᑲᓗᐊᖅᑯᖅ, 

ᑕᑯᓐᓈᖅᑐᒍ ᑖᓐᓇ. ᑕᐃᒪ ᐊᖏᖅᑕᐅᑕᓐᓂᖅᑯᐃᑦ 

ᐊᑭᑐᔪᖅᑐᕈᑎᔅᓴᖏᑦ ᑭᓯᐊᓂ 

ᐱᓕᕆᐊᖑᓐᖐᓇᖅᑐᒥᓂᐅᓪᓗᑎᒃ, 

ᑕᐃᒪᐃᑦᑐᒥᓂᖏᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᓐᖏ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂ ᐱᔾᔪᑎᖃᔾᔮᓱᑦ 

ᐱᔭᕇᖅᑕᐅᑎᐊᕐᓂᖏᑉᐸᓘᓐᓃᑦ 

ᐸᕐᓇᑕᐅᓂᖓᓃᒻᒪᒎᖅ ᒥᔅ ᕼᐆᕆ ᐅᖃᖅᑲᐅᔪᖅ. 

ᖃᓄᐃᑎᒋ ᓴᓇᒋᐊᖅᑕᐅᒋᐊᖃᕐᓂᐊᕐᒪᖔᖅ 

ᒪᓕᒃᑲᔭᖅᑐᑦ ᑖᒃᑯᓂᐊ ᐊᕐᕌᒍᕐᒧ ᐊᑕᐅᓯᕐᒧᑦ, 

ᐊᕐᕌᒍᓐᓄ ᒪᕐᕉᓐᓄᓪᓘᓐᓃᑦ ᐱᓕᕆᐊᖑᒋᐊᖃᖅᑲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᓗᒍ ᐊᐅᓪᓛᖅᑎᖃᑦᑕᕋᔅᓴᑦ ᐃᒥᓕᕆᔾᔪᑏᑦ 

ᐋᑦᑑᕙᒥ ᐱᔭᕇᖅᓯᒪᒋᐊᓕᒃ ᑕᕝᕙᓂ ᐊᕐᕌᒍᒥ. 

ᖃᓄᖅ ᐸᕐᓇᐅᑎᖃᖅᑭᓯ ᐋᖅᑭᔅᓯᓂᕐᒥ ᑖᓐᓇ 

ᓄᓇᓕᒻᒧ? ᐊᕐᕌᒍᑕᒫᑦᑎᐊᖅ ᑕᐃᒪ ᖃᒪᓂᑦᑐᐊᖅ 

ᐱᓗᐊᖅᑐᒥ ᑎᖅᑎᑎᖁᔭᐅᓲᖑᒐᑦᑕ ᐅᖃᐅᔾᔭᐅᓪᓗᑕ 

ᐅᐱᕐᖓᔅᓵᒃᑯᑦ ᐊᓪᓛᒃ ᐊᐅᔭᓪᓗᐊᓪᓚᕆᐅᑎᓪᓗᒍ. 

ᖃᐅᔨᒪᒍᒪᑦᑕᖅᑯᖓᓕ ᓇᒧᓐᖓᖅᑳᓛᕐᓗᒍ 

ᐸᕐᓇᓯᒪᕕᓯ ᐃᒥᓕᕆᔪᑎᔅᓴᖅ ᑖᓐᓇ 

ᐊᐅᓪᓛᖅᑎᖃᑦᑕᕋᔅᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᔾᔨᓛᖅᑐᓴᐅᒻᒥᔫᒐᓗᐊᖅ 

ᑐᐊᕕᕐᓇᑐᖃᓲᖑᒻᒪᖏᓛᒃ ᓇᒥᕈᓘᔭᖅ ᐃᖃᓗᓐᓂᓗ. 

ᑕᐃᒪ ᑐᑭᒧᐊᒍᑎᔅᓴᖃᖅᑲᑦ ᒥᔅ ᕼᐆᕆᐅᑉ 

ᐅᖃᐅᓯᕆᒍᓐᓇᖅᑕᖓ ᑲᑎᒪᔨᕋᓛᓄᑦ, ᑲᑎᒪᔨᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᑖᓐᓇ 

ᐅᖃᐅᓯᕆᔭᕗᑦ ᒫᓐᓇ ᑐᑭᒧᐊᕈᑎᔅᓴᓕᐅᕋᓱᒋᐊᖓ 

ᑕᐃᓐᓇ ᐃᒥᓕᕆᔾᔪᑎᔅᓴᖅ ᕿᒥᕐᕈᐊᖅᑐᒍᑦ ᐅᓪᓗᒥ 

ᐃᓱᒫᓗᒋᔭᐅᖃᑦᑕᖅᑐᓂ ᓄᓇᓕᓐᓂ 

ᓯᕗᓪᓕᐅᒐᔭᕐᒪᖔᖅ ᓇᓕᐊᒃ. ᐅᑭᐅᖏᓛᖅ 

ᓴᓇᔭᐅᓂᐊᕐᖓᑦ ᑕᐃᓐᓇ ᐃᒥᓕᕆᔾᔪᑎᔅᓴᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑕᐅᑦᑎᐊᖁᔭᕋᓗᐊᕋ ᑭᒃᑯᑦ 

ᐅᕙᒎᓚᖃᑦᑕᕋᕕᑦ ᑭᒃᑯᓐᓄᑦ ᐃᓱᒪᓕᐊᖑᓂᐊᖅᑲᑦ 

ᑖᓐᓇ, ᓇᒧᓐᖓᖅᑳᓛᕐᒪᖔᖅ ᐸᕐᓇᐅᑎᓕᐊᖑᔪᖅ. 

ᒪᓕᒐᓕᐅᖅᑏᑦ ᐱᖃᑕᐅᕚᑦ ᐅᕝᕙᓘᓐᓃᑦ ᒥᓂᔅᑕᐃᑦ 

ᐅᕝᕙᓘᓐᓃᑦ ᐱᓕᕆᕕᓯᑐᐊᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕘᑦ ᒐᕙᒪᖏᑦ ᐊᐅᓚᒋᐊᓖᑦ 

ᑕᑯᓐᓈᕋᔭᖅᑕᖏ ᓇᓕᐊᓐᓄᑦ 

ᓯᕗᓪᓕᓪᓚᕆᐅᒋᐊᖃᕋᔭᕐᒪᖔᖅ ᐋᖅᑭᑦᑕᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᐱᖅᑯᑎᔅᓴᖃᕐᕕᐅᑲᓐᓂᖅᑳ ᑖᒃᑯᐊ ᑖᓐᓇ 

ᐱᓕᕆᕕᒃ? ᐱᑕᖃᓐᖏᑉᐸᑦ ᑕᕝᕙᓃᑦᑐᒍᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲ ᓈᓴᐅᑎᓕᒃ 3-ᒧᑦ ᐊᐱᖅᑯᑎᖃᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᓛᒃ 

ᐅᓐᓄᓕᕋᑖᖅ, ᒥᓂᔅᑕ ᐱᓕᕆᔨᑎᓪᓗ.  

 

ᐊᐱᖅᑯᑎᒃᑲᓕ ᐱᔾᔪᑎᖃᕐᓂᐊᖅᑐᐃᑦ 

ᐃᓄᑑᕕᐅᖃᑦᑕᖅᑐᑦ ᐊᑭᖏᓐᓂᒃ 

ᐃᓄᑑᓂᐅᖃᑦᑕᖅᑐᑦ ᐊᑭᖏᓐᓂᒃ ᐃᓪᓗᓕᐅᖅᑏᑦ. 

ᐃᓱᒫᓘᑎᒋᓪᓚᕆᒃᑲᒃᑯ ᑐᔅᓯᕌᖑᔪᖅ ᑖᓐᓇ, ᐊᕐᕌᒍᑦ 

ᐊᓂᒍᕋᑖᖅᑐᑦ ᒐᕙᒃᑯᓐᓂᑦ ᒪᓕᒐᓕᐅᖅᑏᑦ 

ᑕᒫᓂᒥᐅᑕᕐᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᖁᔨᓕᖅᓯᒪᒻᒪ. ᐅᑯᐊᓗ 

ᑐᑭᓯᒃᑲᓐᓂᕈᑎᔅᓴᐃᑦ ᖃᐃᑕᐅᓯᒪᔪᐃᑦ ᑐᔅᓯᕋᐅᑎᒥᒃ 

ᓴᖅᑭᔮᖅᑎᑦᑎᒋᐊᓪᓚᓪᓚᕆᒻᒪᑦ 

ᐊᑭᑦᑐᕆᐊᕐᓂᐊᓗᒋᓂᐊᖅᑕᖏᓐᓂᑦ 

ᐊᑭᑐᔪᖅᑐᕈᑎᔅᓴᐃᑦ ᖃᓪᓗᓈᓂ 

ᓴᓇᔨᓃᖔᕐᓂᐊᖅᑐᓂᒃ. 

 

ᐊᒥᓱᑲᓪᓚᓐᓂ ᐊᐱᖅᑯᑎᔅᓴᖃᖅᑐᖓ ᑕᕝᕙᓂ, 

ᓯᕗᓪᓕᖅᐹᖅ ᐊᐱᖅᑯᑎᒐ ᓄᓇᕘᑦ ᒐᕙᒪᖓ 

ᐅᓂᒃᑳᓕᐅᕆᐊᖃᕐᓂᖃᖅᑳ ᑖᒃᑯᓄᐊ ᓴᓇᔨᓄᑦ 

ᓇᒻᒥᓂᖃᐅᑎᓕᓐᓄᑦ ᐊᐅᓪᓚᕈᑎᖏᓐᓄᑦ 

ᑐᔪᕐᒥᔾᔪᑎᖏᓐᓂᓪᓗ ᐱᔾᔪᑎᖃᖅᑐᓂ 

ᖃᓪᓗᓈᓂᒥᐅᑕᐃᑦ ᑕᒪᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑳᓐᑐᕌᒃᑖᕈᓱᑦᑐᖃᓕᕋᐃᒻᒪᑦ 

ᖃᓄᑎᒋ ᐊᐅᓪᓚᖃᑦᑕᕐᓂᖃᕆᐊᖃᕐᓂᐊᕐᒪᖔᑕ 

ᐃᑲᔫᓯᐊᖏᓪᓗ ᑮᓇᐅᔾᔭᔅᓵᖏᓪᓗᑦ 

ᐃᓱᒪᔅᓴᖅᓯᐅᕈᑎᒋᔭᐅᓲᖓᒻᒪᑕ 

ᕿᒥᕐᕈᐊᖅᑕᐅᓕᕋᐃᒻᒪ ᐱᓇᓱᐊᖅᑑᑉ. ᖃᓄᐊᓗᑭᐊᖅ 

ᐃᓗᓕᖏᑦ ᓇᓗᓇᐃᖅᑐᕋᔅᓴᐅᒐᔭᕋᓗᐊᖅᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᒋᔭᕋ ᐃᖏᕐᕋᔾᔪᑎᖏᑦ ᑖᒃᑯᐊ ᖃᓪᓗᓈᓂᑦ 

ᓴᓇᔩᑦ ᐃᓚᓕᐅᑎᔭᐅᖃᑦᑕᕐᖓᑕ 

ᑳᓐᑐᕌᒃᒐᓱᐊᕋᔅᓴᒥᒃ. ᐃᓱᒫᓗᓇᓪᓚᕆᒻᒪᑦ ᑕᒪᓐᓇ 

ᐅᖃᐅᓯᕆᔭᕋ, ᑲᔪᖏᖅᓴᐃᒍᒪᔪᖓ ᓄᓇᕘᑦ 

ᒐᕙᒪᒃᑯᖏᓐᓂ ᐃᓚᓕᐅᔾᔨᖃᑦᑕᖁᓪᓗᒋᑦ ᑖᒃᑯᓂᖓ 

ᐅᓂᒃᑳᓕᐅᕆᐊᖃᖃᑦᑕᖅᑕᖏᓐᓄᑦ. ᑕᒪᒃᑯᐊ 

ᐱᓕᕆᐊᖑᔪᐃᑦ ᑲᔪᓯᕙᓪᓕᐊᑎᓪᓗᒋᑦ ᓄᓇᕘᑦ 

ᒐᕙᒪᖓ ᐅᐊᑦᑎᑦᑎᐊᖃᑦᑕᕆᐊᓖᑦ ᐊᑭᖏᓐᓂᒃ 

ᖃᖓᑦᑕᐅᑎᖏᑕ ᖃᓪᓗᓈᓃᖔᑐᐃᑦ ᓴᓇᔩᑦ. 

ᑕᔅᓯᕌᕆᕙᕋ ᑕᕝᕙ ᒫᓐᓇ, ᐊᓯᐊᓂᖔᖅ 

ᐊᐱᕆᒃᑲᓐᓂᖑᓱᓕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓚᐃᑦᓯᑑᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᐅᒻᒪᑦ 

ᑎᑎᕋᖅᑕᐅᕋᑖᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐅᖃᐅᓯᔅᓴᕋ ᑎᒍᒐᕕᐅᒃ, ᑖᓐᓇ 

ᐅᖃᐅᓯᕆᒃᑲᓐᓂᓛᕐᒥᒐᒃᑯ.  

ᑕᐃᒪ ᑭᖑᓪᓕᖅ ᐊᐱᖅᑯᑎᒋᓂᐊᓕᕐᒥᔭᕋ ᒪᑉᐱᒐᖓ 

25, ᑕᕝᕙᓂ ᓇᓗᓇᐃᖅᑐᐃᒍᑎᓂ 

ᑐᑭᓯᑎᑦᑎᒋᐊᕈᑎᓂ. ᕿᑎᕈᔪᐊᓂ 

ᑎᑎᕋᖅᓯᒪᓂᖏᓐᓂ ᓇᓗᓇᐃᖅᓯᓯᒪᒻᒪ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᖏ ᐱᓕᕆᕝᕕᖓ 

ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᖃᑦᑕᖅᓯᒪᒻᒪᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᐅᔪᓂ ᐊᒻᒪᓗ 

ᓇᒻᒥᓂᖃᐅᑎᕐᔪᐊᓕᓐᓂᒃ ᑐᑭᒧᐊᒍᑎᔅᓴᓂᒃ 

ᐅᖃᐅᓯᖃᖅᑐᓂᒃ ᓇᓪᓕᑭᑕᖃᑦᑕᕐᓂᐅᒐᔭᖅᑐᐃᑦ 

ᐃᖅᑲᓇᐃᔭᖅᑏᑦ ᐱᓪᓗᒋᑦ. ᐃᖅᑲᓇᐃᔭᖅᑏᑦ 

ᓇᓪᓕᑭᑕᖃᑦᑖᕈᑎᒋᒐᔭᖅᑕᖏᓐᓂᒃ. ᒥᓂᔅᑕ 

ᐅᓂᒃᑳᕆᒋᐊᒃᑲᓐᓂᕈᓐᓇᖅᑲᐅᒃ ᑭᓱᓂ 

ᐅᖃᐅᓯᖃᕐᓂᖅᑭᓯ, ᖃᓄᕐᓗ ᑐᑭᒧᐊᒍᑎᔅᓴᓂᒃ 

ᐸᕐᓇᐅᑎᓂ ᐋᖅᑭᓯᓐᓂᖅᑭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᖏᔪᖅᑕᐅᑎᓄᑦ 

ᑲᒪᒋᔭᐅᒐᔭᖅᑐᒥᓂᖅ ᒥᔅ ᕼᐆᕆᐅᖃᐃ 

ᓇᓗᓇᐃᕈᓐᓇᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐅᖃᖃᑎᖃᔪᔪᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪ 

ᐊᖏᖃᑎᖃᕋᓱᐊᖅᑐᑕ ᑳᓐᑐᕌᒃᑎᐅᔪᓂᑦ. ᑖᓐᓇ 53 

ᓴᓇᓂᐅᔪᐃᑦ ᒫᓐᓇ ᐊᐅᔭᖅ ᐱᓪᓗᒋᑦ. ᑕᕝᕙᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒋᐊᓕᖏᓐᓂᑦ 

ᓄᓇᕘᒻᒥ 42-ᓂᑦ ᐅᓪᓗᓂᑦ 

ᐃᖅᑲᓇᐃᔭᖃᑦᑕᕐᓂᖃᕆᐊᖃᕐᖓᑕ. ᒪᕐᕉᓐᓂᒃ 

ᐱᓇᓱᐊᕈᓰᓐᓂᒃ ᑕᖃᐃᖅᓯᑲᐃᓐᓇᖃᑦᑕᕐᓗᑎᒃ. ᐊᒻᒪ 

ᐊᑕᖏᐸᓗᑦᑐᑎᖅᑲᐃ ᐃᖅᑲᓇᐃᔭᖅᑏᑦ 

ᒪᐅᓐᖓᖅᓯᒪᔪᐃᑦ ᑕᐃᒫᒃ 

ᓇᓪᓕᑭᑕᕐᓂᕐᒦᖃᑦᑕᖅᑐᐃᑦ ᓴᓇᓂᕐᒧᑦ ᑳᓐᑐᕌᖏᑦᑕ 

ᐃᓗᐊᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᔪᒪᒻᒥᔪᖓ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ 

ᑖᒃᑯᐊ ᐃᖅᑲᓇᐃᔭᖅᑏᑦ ᖃᓪᓗᓈᓃᖔᓲᑦ ᑕᒪᐅᓐᖓ 

ᐅᓪᓗᕆᔭᖏᓐᓂᑦ ᑕᒪᑐᒪᑉ ᒥᒃᓵᓄᑦ ᑐᓴᐅᒪᒋᕚᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕼᐆᕆ ᑕᒪᑐᒥ 

ᑭᐅᒋᐊᒃᑲᓐᓂᕈᓐᓇᖅᑐᖅ ᐱᔭᕆᐊᑐᔫᖕᒪᑦ ᑕᒪᓐᓇ 

ᐊᔾᔨᒌᖏᑦᑐᓂ ᑖᒃᑯᐊ ᐊᑕᐅᓯᐅᕋᑎᒃ 

ᐱᓕᕆᐊᕆᔭᕗᑦ ᐊᒻᒪᓗᒃᑕᐅᖅ 

ᐅᖅᑰᓴᖅᑕᐅᓂᖏᓐᓄᑦ ᓲᕐᓗᒃ ᐅᖅᑰᓴᓕᕆᓂᖅ 

ᐱᓇᓱᐊᕈᓯᒃ ᒪᕐᕉᒃ, ᐅᐃᔭᓕᕆᓂᖏᑦ ᐊᓯᖏᓐᓂᑦ 

ᐅᓪᓗᒐᓴᐅᓯᑦᑕᕆᕗᐃᑦ. ᑕᐃᒫᑦ ᑕᒡᒐ ᐊᑐᓃᖓᔪᓂᑦ 

ᐱᔭᒃᓴᖃᖅᑎᑕᐅᓲᑦ. ᒥᔅ ᕼᐆᕆ 

ᑭᐅᒃᑲᓐᓂᕈᓐᓇᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᓇᑯᕐᒦᒃ, ᐊᐱᕆᑲᐃᓐᓇᕐᖓ 

ᑕᒪᑐᒪᑉ ᒥᒃᓵᓄᑦ. ᒥᓂᔅᑕ ᓱᓕᔪᖅ ᐊᑐᓃᖓᒻᒥᒻᒪᑕ 

ᑳᓐᑐᕌᒃᑏᑦ ᑖᒃᑯᐊ ᐃᖅᑲᓇᐃᔮᕆᒋᐊᖃᖅᑕᖏᓐᓂᓪᓗ 

ᖃᓄᑎᒋᐅᒋᐊᖃᕐᓂᖏᓐᓂᓪᓗ 

ᓇᑭᓐᖔᓯᒪᓂᖏᓐᓂᓪᓗ. ᑖᒃᑯᐊ ᑲᑎᓪᓗᒋᑦ ᑳᓐᑐᕌᒃ-

ᑎᒋᔭᐅᔪᑦ ᓱᓇᓂᑦ ᖃᓄᑎᒋᑦ ᐅᓪᓗᒐᖏᑦ 

ᑭᒡᓕᖃᕐᓂᐊᕐᓂᖏᓐᓂᒃ ᐱᕕᖃᕆᐊᖃᕐᓂᖓᓂᒃ 

ᖃᐅᔨᓴᓲᕆᕗᑦ ᐊᒻᒪᓗ ᖃᐅᔨᓴᓲᓐᖏᑕᕗᑦ, ᑖᓐᓇ 

ᑕᕝᕙ ᐸᕐᓇᐅᑎᒋᔭᖏᓐᓂᑦ ᐊᖏᓂᖅᓴᒥᑦ 

ᐱᒋᐊᖃᕋᔭᕋᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 

ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒐᕙᒪᐅᓪᓗᓯ ᑐᓴᐅᒪᕕᓰ ᐊᔾᔨᒌᔾᔪᒥᔪᒥ ᐃᓛᒃ, 

ᐱᐅᓯᕆᐅᔪᓂᑦ ᖃᓪᓗᓈᓃᖔᖅᑐᓂᑦ 

ᐊᑐᖅᑕᐅᒐᔪᒃᑐᓂᑦ ᐃᒫᒃ. ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᑲᒻᐸᓂᐅᔪᐃᓪᓗ ᑎᑭᑎᑦᓯᖃᑦᑕᕐᓂᖏᓂᑦ 

ᐱᓇᓱᐊᕈᓰᒃ ᒪᕐᕉᓐᓂᒃ ᓇᓪᓕᑭᑕᖅᓱᑎ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᓪᓕᐊᒃ ᐄ, ᐃᓚᖏᑦ 

ᓇᐃᓈᕐᓂᖅᓴᐅᔅᓴᐅᒻᒥᔪᐃᑦ ᓇᓪᓕᐊᖑᑉᐸᑦ ᑕᐃᒫᒃ 

ᐱᓲᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑕᒪᓐᓇ ᑎᑎᕋᕐᓂᐊᕆᕙᕋ ᖃᖓᒃᑯᑦ 

ᐅᖃᐅᓯᕆᒃᑲᓐᓂᓛᕋᒃᑯ.  

 

ᒪᑉᐱᖅᑐᒐᖓᓂᒃ 25, ᑖᒃᑯᐊ 

ᓇᓗᓇᐃᕆᖃᑦᑕᕐᒥᖕᒪᑕ ᐃᓚᖏᑦ 

ᐊᑕᐃᓐᓇᑎᒋᐊᖏᑦ ᐊᒻᒪᓗ ᐅᓪᓗᕆᔭᖏᑦ 

ᐅᖓᕝᕙᕆᐊᖅᑕᐅᓐᓂᕈᑎ 

ᐊᑕᐃᓐᓇᕈᓐᓇᖅᑰᕋᔭᖏᒻᒪᑕ ᑕᒪᓐᓇ ᑐᑭᒋᔭᖓᖕᓂᒃ 

ᑖᒃᑯᐊ ᓴᓇᔪᓕᕆᔩᑦ ᑲᒻᐸᓂᐅᔪᑦ 

ᖃᓄᐃᓕᐅᓚᐅᕐᓂᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐅᐱᓐᓇᕋᓂ ᒥᔅᑕ ᕼᐆᕆ 

ᓇᓗᓇᐃᒃᑲᓐᓂᕈᓐᓇᑦᓯᐊᖅᑐᖅ ᑕᒪᓐᓇᑦᑕᐅᖅ 

ᓇᓴᖅᓯᒪᓂᕋᓂ ᐊᔾᔨᒌᓐᖏᑦᑐᓂᑦ 

ᐃᓱᒫᓘᑎᒋᔭᐅᓯᒪᖃᑦᑕᕐᒥᔪᐃᑦᑕᐅᖅ 

ᐃᖅᑲᓇᐃᔭᖅᑎᒋᔭᐅᔪᐃᑦ ᓇᒻᒥᓂᓖᑦ 

ᖃᓪᓗᓈᓃᖔᖅᑐᐃᑦ 

ᐃᓄᑑᒃᑯᕕᒻᒦᑎᑕᐅᒋᐊᖃᕐᓂᖏᓐᓂᑦ 

ᐊᒻᒪᓗᑦᑕᐅᖅ ᓱᓕ ᐅᑎᕋᓗᐊᕈᑎᑦ 

ᐃᓄᑑᒃᑯᕕᒻᒦᑎᑕᐅᒃᑲᓂᓯᑎᑦᑕᖁᐃ. ᑕᒪᓐᓇ ᑕᒡᒐ 

ᐅᖓᕙᕆᐊᖅᑕᐅᓂᐊᕐᓂᕈᑎᑦ ᑕᒪᒃᑯᐊ 

ᐊᒃᓱᕈᖅᑎᑦᓯᑲᓐᓂᑐᐃᓐᓇᕋᔭᕐᓂᖏᓐᓂᑦ ᐊᑉᐸᓯᓛᒥ 

ᑖᒃᑯᐊ ᐃᖅᑲᓇᐃᔭᖅᑏᑦ ᑲᒻᐸᓂᐅᔪᐃᑦ 

ᐱᔭᕆᐊᑐᖅᑎᑦᓯᖃᑦᑕᕐᒪᑕ ᑕᐃᒪᓐᓇ ᐆᑦᑑᑎᒋᓗᒍ. 

ᑕᒪᐅᓐᖓᕈᑏᑦ ᐱᓇᓱᐊᓰᑦ ᓯᑕᒪᓄᑦ, 

ᓇᒥᒥᐅᑕᐅᒍᑎᓗ ᐊᒻᒪ ᐅᑎᕆᐊᖃᓕᕐᓗᑎ ᓲᕐᓗᒃ 

ᑕᖅᑭᓕᒫᖅ ᐃᓚᒋᐊᕐᓗᒍ. ᑕᐃᒪᓐᓇᑎᒋ ᑕᕝᕙ ᑕᒫᓂ 

ᐊᖏᕐᕋᓚᐅᓐᖏᓂᕐᓂ ᑎᑭᒐᔭᖅᑐᐃᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᒃᑯᐊ ᑕᒪᑐᒪᓕᕆᑎᓪᓗᑕ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᑕᒪᒃᑯᓂᖓ 

ᐅᖃᓪᓚᓐᓂᕐᒦᑎᓪᓗᒋᑦ ᑳᓐᑐᕋᒃᑎᐅᔪᐃᑦ 

ᐅᖓᕝᕙᕆᐊᖅᑕᐅᒍᓐᓇᕐᓂᖏᓐᓂᒃ 

ᐅᓪᓗᖅᓯᐅᑎᖏᑦ, ᓄᓇᓕᖕᓂ ᒐᕙᒪᓕᕆᔨᒃᑯᑦ 

ᖃᓄᑎᒋ ᑐᓴᐅᒪᑎᑕᐅᕚᑦ ᐊᕕᑦᑐᖅᓯᒪᕕᐅᔪᐃᑦ 

ᑕᒪᑐᒧᖓ ᒥᑦᓵᓄ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᑕᒡᒐ ᐃᓗᓕᖏᑕ ᑖᓐᓇ 

ᓲᕐᓗ ᐱᓕᕆᐊᑦᓴᖃᕐᒪᑕ ᑳᑐᓐᕌᒃᑎᐅᔪᐃᑦ ᐊᒻᒪᓗ 

ᖃᓄᖅ ᐃᒻᒥᒃᑯᓪᓕ ᐃᓱᒪᖅᓱᕐᖓᑕ 

ᐱᔭᕇᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓛᒃ ᐃᒪᓐᓇ ᑐᑭᑖᖅᑎᑦᓯᒐᓱᐊᕋᓗᐊᕋᒪ. ᑖᒃᑯᐊ 

ᖃᓪᓗᓈᓃᓐᖔᖅᑐᐃᑦ ᑎᑭᑎᑕᐅᖃᑦᑕᕐᓂᕆᔭᖏᑦ 

ᑖᒃᑯᐊ ᖁᕝᕙᕆᐊᕆᑎᑦᓯᖃᑦᑕᕐᖓᑕ 

ᐊᑭᑐᔫᑎᓕᕆᓕᕌᖓᑕ ᐱᓕᕆᐊᑦᓴᓂᒃ, ᐊᒻᒪᓗ 

ᓴᓇᔭᐅᔾᔪᑎᒋᔭᐅᔭᕆᐊᓖᑦ 2,000 ᑕᕝᕘᓇ 

ᐃᓄᑑᒃᑯᕕᑦᑎᒍᑦ ᐊᖅᑯᓵᕆᐊᖃᖃᑦᑕᓚᐅᕐᒪᑕ. 

ᑕᒪᒃᑯᐊ 2,000-ᖑᔪᐃᑦ ᐃᓚᒋᐊᕐᓂᕆᔭᖏᑦ 

ᐃᓄᑑᒃᑯᕕᒻᒦᑎᑕᐅᓂᖏᓐᓂᒃ ᑕᒪᒃᑯᐊᑦᑕᐅᖅ 

ᐊᑭᑐᕆᐊᖅᑎᑦᓯᒐᔭᕐᖓᑕ $2 ᒥᓕᐊᓂᒃ ᑮᓇᐅᔭᓂᒃ 

ᐊᑭᑦᑐᕆᐊᖅᑎᑦᓯᒐᔭᕐᖓᑕ ᖃᖓᑕᓂᕆᔭᖏᓐᓂᒃ 

ᐊᒻᒪᓗᑦᑕᐅᖅ ᐃᓂᖃᖅᑎᑕᐅᓗᑎᒃ, 

ᓂᕿᖃᑦᑎᑕᐅᓗᑎᓪᓗ. ᑕᒪᓐᓇᑦᑕᐅᖅ ᓲᕐᓗ 

ᐊᑭᑦᑐᕆᐊᖅᑎᔅᓯᖃᑦᑕᕐᓂᕆᔭᖏᖕᓂᑦ.  

 

ᑕᒪᓐᓇ ᑕᕝᕙ ᖃᓄᖅᑑᕈᑎᒋᓇᓱᒃᑕᕋ. ᐃᓱᒪᒃᑯᑦ 

ᑕᑯᑕᐃᓐᓇᕋᑦᑕ ᑖᒃᑯᓂᖓ. ᖃᓄᑎᒋ ᑖᒃᑯᓄᖓ 

ᑐᕌᖓᔪᓄᑦ ᖃᓪᓗᓈᓃᓐᖔᓲᓄᑦ 

ᐃᖅᑲᓇᐃᔭᖅᑎᓂᒃ. ᐃᖅᑲᓇᐃᔭᕆᐊᖅᑐᓄᑦ ᑕᒪᐅᖓ 

ᐃᓱᒫᓘᑎᒋᒐᒃᑯ ᐅᕙᓐᓄᑐᐊᖑᓐᖏᑦᑐᖅ. 

ᒐᕙᒪᒃᑯᓐᓄᑦᑕᐅᖅ 

ᐃᓱᒫᓘᑎᒋᔭᐅᒐᔭᓐᖑᐊᕋᓗᐊᕐᖓᑦ. ᑕᒪᓐᓇ 

ᐊᐱᕆᒍᒪᕗᖓ ᒐᕙᒪᓄᑦ ᑖᒃᑯᐊᑦᑕᐅᖅ 

ᑕᑯᓇᒃᑲᓐᓂᖁᒍᕕᒋᑦ ᐃᓛᒃ ᑕᑯᓇᒃᑲᓐᓂᖁᔭᕋᓗᐊᕋ 

ᑕᒪᓐᓇ ᒐᕙᒪᒃᑯᑦ ᑕᒪᓐᓇ ᐊᑲᐅᓛᖑᔪᒃᓴᐅᔫᒐᓗᐊᖅ 

ᑖᒃᑯᐊ ᐃᒻᒥᒃᑯᑦ ᑭᓯᐊᓂ ᐅᕙᒍᑦ ᖃᐅᔨᓴᕆᐊᖃᕋᑦᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ 2,000 ᑖᒃᑯᐊ 

ᐊᑕᐅᓯᐅᓈᕈᓐᓇᕐᒥᔪᑦ ᑕᐃᓐᓇᓴᐃᓐᓇᖅ. 

ᐊᒥᓲᓐᖏᑦᑐᐃᑦ ᓲᕐᓗ ᐱᓕᕆᐊᕆᔭᕗᑦ 

ᐊᔭᐅᕆᖃᑦᑕᕐᒥᔫᒐᓗᐊᑦ ᑖᒃᑯᐊ ᓇᒻᒥᓂᓖᑦ 

ᓄᓇᖃᖅᑑᔪᓂᒃ ᑕᒫᓂ ᓄᓇᓕᖕᓃᓐᖔᖅᑐᓂᒃ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ ᐊᒻᒪᓗ ᑖᒃᑯᐊ 

ᑕᑯᓇᖅᑐᒋᑦ ᓄᓇᓕᐅᔪᐃᑦ ᖃᓄᑎᒋ ᑕᒪᓐᓇ 

ᐊᔭᐅᕆᖃᑦᑕᕐᓂᐊᕆᕙᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᑲᐃᓐᓇᕐᓚᖔ, ᒥᔅᑕ ᓚᐃᑦᓯᑑᓐ ᓄᓇᓕᐊᓛᓂᒃ 

ᓄᓇᖃᖅᑐᓂᒃ ᐃᖅᑲᓇᐃᔭᖅᑎᑖᖃᑦᑕᕐᓂᖏᖕᓂᑦ. 

ᐅᕙᒍᑦ ᓄᓇᓕᖕᓂ ᑖᒃᑯᐊ 

ᐃᓕᓐᓂᐊᕌᓂᒃᓯᒪᖃᑦᑕᓕᕐᒪᑕ ᐱᓕᒻᒪᒃᓴᖅᓱᑎᒃ 

ᐊᔭᐅᕆᒍᓐᓇᖅᐲᑦ ᓄᓇᓕᖕᓂ 

ᑎᑭᑎᖔᕈᓐᓇᖁᓪᓗᒋᑦ ᖃᓪᓗᓈᓃᓐᖔᓐᖏᓪᓗᑎᒃ? 

ᖁᔭᓐᓇᒦᒃ. ᒥᔅᑕ ᕼᐃᒃᔅ, 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᒡᕙ ᑐᓴᖃᑦᑕᖅᑕᕋᑦᑕᐅᖅ. 

ᐃᓄᐃᑦ ᐅᐱᓐᓇᕋᓂᓕ ᐅᐊᑦᓯᐊᕈᐊᓗᒃ 

ᑕᐃᒪᓐᖓᓂᑦ ᓅᒃᑕᖅᑎᐅᒻᒪᑕ ᐊᒻᒪᓗᑦᑕᐅᖅ, 

ᐃᖅᑲᓇᐃᔮᑦ ᒪᓕᖔᓕᖅᑕᕗᑦ ᐃᖅᑲᓇᐃᔮᑦ, 

ᐆᒪᔪᐃᑦ ᒪᓕᖔᓐᖏᓕᖅᓱᒋᑦ. ᐱᒻᒪᕆᐅᓕᖅᑐᖅ 

ᑕᒪᓐᓇ ᑖᒃᑯᓄᖓ ᐃᖅᑲᓇᐃᔭᖅᑎᐅᓲᓄᑦ 

ᐃᓕᓐᓂᐊᕌᓂᒃᓯᒪᔪᐃᑦ ᐃᓄᐃᑦ 

ᓇᓪᓕᐅᖑᒐᓗᐊᖅᐸᑦ ᓴᓇᓂᕆᔭᖓᓐᓄᑦ. ᑕᐃᒫᒃ 

ᑕᒡᒐ ᖃᓄᐃᒻᒪᖔᖅ ᒥᔅᑕ ᑯᓱᒐᖅ ᓈᓚᑦᓯᐊᖅᑐᓂᓗ 

ᑕᒪᓐᓇ ᐅᖃᐅᓯᐅᔪᒥᒃ ᑭᐅᔪᒪᔭᕆᐊᑦᓴᖅ ᑕᒪᓐᓇ 

ᑭᐅᑦᓯᐊᒃᑲᓐᓂᕈᓐᓇᖅᑐᖅ ᑕᒪᐅᖓ 

ᐅᖃᕆᐊᖅᑐᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐃᑦᓯᕙᐅᑖᖅ, ᑕᒪᓐᓇ ᑕᐃᒪᓐᖓᓂᑦ 

ᐊᔭᐅᕆᓪᓚᕆᖕᒪᑕ ᒪᓕᒐᓕᐅᖅᑏᑦ ᑕᒪᒃᑯᓄᖓ 

ᐊᔭᐅᕆᓪᓚᑦᑖᕈᒪᒋᐊᖏᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ. ᑖᒃᑯᐊ ᑕᒫᓂ 

ᓴᓇᔪᓕᕆᔨᑎᑕᐅᑐᐃᓐᓇᕋᑎᑦ ᑕᒪᓐᓇ 

ᐱᓕᕆᑎᑕᐅᑦᓯᐊᕈᓐᓇᖁᓪᓗᒋᑦ 

ᐅᐊᔭᓕᕆᔨᐅᓗᑎᓪᓗᑦᑕᐅᖅ.  

 

ᐊᔭᐅᕆᓪᓚᕆᒃᓯᒪᔪᐃᑦ ᑖᒃᑯᐊ ᒐᕙᒪᐃᑦ 

ᒪᓕᒐᓕᐅᕐᕕᒻᒦᑦᑐᑦ ᑖᒃᑯᐊ ᐱᓗᐊᖅᑐᒥᒃ 

ᐊᒻᒪᓗᑦᑕᐅᖅ ᑕᒪᒃᑯᐊ ᐊᑭᑦᑐᕋᐅᑎᓂᕐᒦᑎᓪᓗᒋᑦ 

ᓇᓪᓕᐊᒃ ᑳᓐᑐᕌᒃᑏᑦ ᐱᔭᐅᓂᐊᕈᑎᑦ ᑕᒪᒃᑯᐊᑦᑕᐅᖅ 

ᐋᖅᑭᒃᑕᐅᕙᓪᓕᐊᒍᓐᓇᖁᓪᓗᒋᑦ ᐊᒻᒪ 

ᓯᓚᑦᑐᖅᓴᕐᕕᕐᔪᐊᖅᑎᒍᑦ ᓄᓇᕗᒻᒥ 

ᐱᓕᒻᒪᒃᓴᐃᕕᐅᕙᑦᑐᐃᑦ ᑖᒃᑯᐊᑦᑕᐅᖅ 

ᐊᖅᑯᑎᒋᔭᐅᓕᕐᓗᑎᑦ ᐱᕚᓪᓕᕈᓐᓇᖁᓪᓗᒋᑦ 

ᐃᓄᐃᑦ. ᑲᖏᖅᓯᓂᕐᒥᑦᑕᐅᖅ ᓯᓚᑦᑐᖅᓴᕐᕕᖕᒥ 

ᓴᓇᓚᐅᕐᒪᑕ ᐃᒡᓗᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᓪᓛᑦ ᑐᓂᓯᓯᒪᓕᖅᑐᐃᑦ ᓴᓇᔭᐅᕌᓂᒃᑐᕕᓃᑦ 

ᐃᓄᖕᓄᑦ ᐃᓕᓐᓂᐊᖅᑎᖁᑎᒋᔭᖏᓐᓄᑦ.  

 

ᑕᒪᓐᓇ ᑕᒡᒐ ᐱᕙᓪᓕᐊᒍᓐᓇᖅᑐᖅ ᐅᓐᓄᐊᖏᕐᓇᖅ 

ᑕᒪᓐᓇ ᑕᕝᕙᔅᓴᐅᑎᒋ ᓴᖅᑭᔾᔮᓐᖏᒻᒪᑦ 

ᓂᕆᐅᒋᒍᒪᔭᓕᒫᕗᑦ ᑕᒪᒃᑯᐊ ᐱᕚᓪᓕᕈᓐᓇᖁᓪᓗᒋᑦ 

ᐃᓄᐃᑦ. ᐊᒻᒪ ᐊᒥᓲᓂᖅᓴᐃᑦ ᐃᓄᐃᑦ 

ᓇᒻᒥᓂᖁᑎᓖᑦ ᑳᓐᑐᕌᒃᑎᖅᑎᐅᔪᐃᑦ ᑐᓵᓪᓗᒍᑦᑕᐅᖅ 

ᐃᕝᕕᑦ ᐅᖃᐅᓯᕆᔭᖏᖕᓂᑦ ᒥᔅᑕ ᓚᐃᑦᓯᑑᓐ, 

ᑖᒃᑯᐊᑦᑕᐅᖅ ᐃᓘᓐᓇᑕ ᑕᕝᕙᓂ ᑕᒪᐃᓐᓂ 

ᑕᐃᒫᑦᑕᐅᖅ ᐃᕝᕕᑎᑐᑦ ᓂᕆᐅᒍᒪᒻᒥᔪᒍᑦᑕᐅᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑭᐅᔭᐅᔪᓐᓇᕋᒪ ᐊᒻᒪ 

ᐱᒻᒪᕆᐅᑎᑕᐅᓂᐊᕐᓂᖓᓂᒃ ᑐᑭᓯᑎᑦᓯᒐᕕᑦ.  

 

ᒪᕐᕈᐃᓕᖓᔪᒥᒃ ᐊᐱᕆᓂᐊᕋᒪ. ᒪᑉᐱᖅᑐᒐᖓᓂ 23 

ᑖᒃᑯᐊ 795 ᐃᖅᑲᓇᐃᔭᖅᑏᑦ ᑖᒃᑯᐊ 

ᐃᓄᑑᒃᑯᕕᒻᒦᑎᑕᐅᓯᒪᓂᖏᖕᓂᑦ. ᑖᓐᓇ 

ᓄᑖᖑᓛᖑᔪᒥᒃ ᑐᑭᓯᒍᑎᒥᒃ ᓴᖅᑭᑎᑦᓯᕕᐅᒍᒪᔪᒍᑦ. 

ᐊᒻᒪᓗᑦᑕᐅᖅ ᓄᓇᓕᖕᓂ ᒐᕙᒪᕋᓛᓕᕆᔨᒃᑯᑦ 

ᑖᒃᑯᐊᑦᑕᐅᖅ ᖃᓪᓗᓈᓃᓐᖔᖅᑐᓂᑦ 

ᐸᐃᑉᐹᖁᑎᖃᑦᓯᐊᕋᓗᐊᕐᒪᖔᑕᑦᑕᐅᖅ 

ᑐᑭᓯᒍᒪᒐᓗᐊᖅᑐᖓᓗ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓵᑦᑎᓐᓂ ᐅᕙᖓ ᐊᒡᒐᒐᓂ 

ᑎᒍᒍᓐᓇᖅᑕᕋᓂ ᐱᑕᖃᕐᓂᐊᖅᑑᔮᕋᓗᐊᖅᑐᖓ 

ᑭᓯᐊᓂ ᐊᑐᐃᓐᓇᐅᓐᖏᒻᒪᑕ. ᒫᓐᓇ ᑲᑎᓪᓗᒋᑦ 

ᐅᓪᓗᒥᒧᑦ 1,222. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᒻᒪᓗᑦᑕᐅᖅ, ᑐᖏᓕᐊ ᐊᐱᖅᑯᑎᖓ. 

ᐃᖅᑲᐃᑎᒃᑲᓐᓂᕈᕕᖓ ᐊᐱᖅᑯᑎᒋᔭᕐᓂᑦ 

ᑭᖑᓪᓕᕐᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑖᖅ. 

ᐃᒫᒃ ᐊᐱᕆᖅᑲᐅᔪᖓ ᐊᐱᖅᑯᑎᒋᒃᑲᓐᓂᖅᑕᕋᓂᒃ. 

ᑖᓐᓇ ᖃᓪᓗᓈᓃᓐᖔᖅᑐᐃᑦ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᓱᖅᑯᐃᓇᖅᓯᑎᑦᓯᒍᓐᓇᕆᕚᑦ 

ᐸᐃᑉᐹᖁᑎᖃᑦᓯᐊᕋᓗᐊᕐᒪᖔᑕ ᐅᕝᕙᓘᓐᓃᑦ ᓲᕐᓗ 

ᑕᐃᒫᒐᓚᒃ ᐱᖃᖅᓯᒪᕐᒪᖔᕐᒥᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᕙᓐᓄᑦ ᐊᐅᓚᔾᔪᓯᕆᔭᖏᖕᓄᑦ 

ᑳᓐᑐᕌᒃᑏᑦ ᑖᒃᑯᐊ ᑎᑭᑎᑦᓯᖃᑦᑕᖅᑐᐃᑦ ᖃᖓᒃᑯᓪᓗ 

ᑎᑭᑎᑦᓯᒋᐊᖃᕐᒪᖔᑕ ᑕᐃᒃᑯᐊ ᐃᒻᒥᓂᒃ 

ᐋᖅᑭᒃᓱᐃᖃᑦᑕᖅᑐᐃᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᐅᒡᒍᕐᓇᖅᑑᒐᓗᐊᖅ. ᐊᐱᕆᔪᒪᕙᒋᑦ 

ᓄᓇᓕᖕᓂ ᒐᕙᒪᕋᓛᓕᕆᔨᒃᑯᑦ ᑖᒃᑯᐊ 

ᐊᕕᑦᑐᖅᓯᒪᕕᒋᔭᖏᖕᓂᑦ ᑖᒃᑯᐊ ᑕᒡᕙ ᓲᕐᓗᒃ 

ᖃᓪᓗᓈᓃᓐᖔᖅᑐᓂᑦ ᐃᖃᓗᓐᓄᑦ 

ᐊᐅᓪᓚᖅᑎᑕᐅᓂᐊᕐᓂᖏᓐᓂᒃ ᓲᕐᓗ ᑕᐃᒃᑯᓇ 

ᑎᑭᑎᑕᐅᓐᖏᓪᓗᑎᑦ ᒫᓐᖔᖔᖅᑐᓂᒃ 

ᐱᒍᓐᓇᓚᐅᖅᐹᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒥᔅ ᕼᐆᕆ ᑭᐅᒃᑲᓐᓂᕈᓐᓇᖅᑖᑎᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ ᑖᓐᓇ 

ᐊᐱᕆᒐᕕᐅᒃ. ᒪᑯᐊ ᐃᖅᑲᓇᐃᔭᖅᑏᑦ 

ᒥᑦᓵᓅᖓᔪᓂᑦ ᑕᒪᐅᖓ ᑖᓐᓇ ᓇᒻᒥᓂᖁᑎᓖᑦ 

ᐃᓄᐃᑦ ᓇᒻᒥᓂᖃᐅᖅᑐᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᐅᓂᕋᖅᑕᐅᔪᑎᒍᑦ 25-40 

ᐳᓴᒧᑦ ᑖᒃᑯᐊ ᐋᖅᑭᒃᑕᐅᓯᒪᓲᖑᒻᒥᖕᒪᑕ ᖃᑦᓯᓂᒃ 

ᑕᒫᓐᖔᖅᑐᓂᑦ ᐃᖅᑲᓇᐃᔭᖅᑎᖃᕆᐊᖃᕐᒪᖔᕐᒥᒃ. 

ᐊᒻᒪᓗᑦᑕᐅᖅ, ᑳᓐᑐᕌᒃᑏᑦ ᑖᒃᑯᐊ ᕼᐊᒻᓚᐅᔪᓄᑦ 

ᖃᐅᔨᒋᐊᓲᖑᒻᒥᔫᒐᓗᐊᑦ ᖃᓄᑎᒋ ᑕᒫᓂ 

ᓄᓇᖁᑎᒋᔭᐅᔪᓂᒃ ᐅᐸᑦᑕᖏᖕᓄᑦ 

ᐱᑕᖃᐅᖅᑕᕐᒪᖔᑦ.  

 

ᐊᒻᒪᓗᑦᑕᐅᖅ ᑖᒃᑯᐊ ᑲᒻᐸᓂᐅᔪᐃᑦ ᑕᒪᐅᖓ 

ᓇᓖᕌᖃᑕᐅᓯᒪᔪᒥᓂᐅᓐᓂᖅᑲᑕ ᑖᒃᑯᐊ ᐱᔭᐅᒍᑎᒃ, 

ᑕᒪᒃᑯᐊᑦᑕᐅᖅ ᐱᔭᕇᕆᐊᖃᕐᓂᖏᓐᓄᑦ 

ᐃᒻᒥᓂᑦᑕᐅᖅ ᐱᓕᕆᐊᕆᔭᕐᓂᖏᑎᒍᑦ 

ᑲᔪᓯᒋᐊᕈᑎᒋᒋᐊᖃᖅᑕᖏᓐᓂᑦ ᖃᐅᔨᒋᐊᓲᖑᒻᒥᔪᐃᑦ 

ᐊᑭᑭᓛᖑᔾᔪᑎᒃᑯᑦ ᑕᐃᒪᓐᓇ ᐱᒋᐊᖃᕈᑎᑦ ᐱᓪᓗᑎᒃ 

ᑕᒫᓐᖔᖅᑐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 

ᐃᖅᑲᐃᑎᑦᓯᒍᒪᓪᓗᖓ ᑖᓐᓇ ᐱᖓᓱᐃᑦ 

ᒪᑉᐱᖅᑐᒐᓂ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᓐᓅᖓᔪᐃᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐃᓄᐃᑦ 

ᐃᖅᑲᓇᐃᔭᖅᑎᑐᕐᓂᖏᓐᓃᖏᓐᓇᕐᓗᖓ. ᐃᓱᒪᔪᖓ 

ᐸᕐᓇᒃᑕᐅᓯᒪᓐᖏᑦᑐᓂᑦ ᐃᒡᓗᓕᐅᕐᕕᐅᔪᓄᑦ 

ᒐᕙᒪᒃᑯᑦ ᑕᑯᔭᖅᑐᓲᖑᕙᑦ ᐃᖅᑲᓇᐃᔭᕐᕕᐅᔪᓄᑦ 

ᑕᑯᓇᓱᓪᓗᑎᑦ ᖃᔅᓯ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᒻᒪᖔᑕ ᓄᓇᖃᖅᑎᐅᓐᖏᑦᑐᓄᑦ 

ᐱᖃᓯᐅᔾᔨᔪᖓ ᐃᓄᐃᑦ ᐊᓯᖏᑦ 20-30 ᐊᕐᕌᒍᓂᒃ 

ᒫᓂᒥᐅᑕᐅᓕᖅᑐᑦ ᓲᕐᓗ ᖃᓪᓗᓈᓃᓐᖔᖅᑐᓂᑦ 

ᐳᖅᑐᓂᖅᓴᐅᓗᑎᑦ. ᐸᕐᓇᒃᑕᐅᓯᒪᓐᖏᑦᑐᓂᑦ 

ᐅᖃᐅᓯᐅᕙᒌᖅᓯᒪᓐᖏᑦᑐᒥᒃ ᑳᓐᑐᕌᒃᖃᖅᑐᒧᑦ 

ᐅᐸᒃᓯᔪᖃᓲᖑᕙ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᒪᐃᓚᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᖓᑐᐃᓐᓇᒃᑰᓲᖅ. 

ᖃᖓᒃᑰᓂᐊᕐᒪᖔᑕ ᐋᖅᑭᒃᓯᒪᓐᖏᑦᑐᑦ. ᐃᒪᓐᓇ 

ᐅᓪᓗᑐᐃᓐᓇᕐᒥ ᑎᑭᓯᑲᓪᓚᒃᑯᑎᑦ ᐄ, ᑕᐃᒫᒃ 

ᑎᑭᑦᑐᖃᓚᐅᓲᖅ ᐃᒡᓗᓕᐅᕐᕕᐅᔪᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᖕᓄᑦ. ᑕᕝᕗᖓ 

ᐅᖃᐅᓯᕆᒃᑲᓐᓂᕐᓗᒍ, ᖃᐅᔨᒪᔭᐅᑉᐸᓪᓕ ᑕᐃᒪ 

ᓄᓇᖃᖅᑎᐅᓐᖏᑦᑐᓂᑦ ᐃᖅᑲᓇᐃᔮᓄᑦ 

ᓄᓇᖃᖅᑐᓄᑦ ᐃᓂᒋᔭᐅᔪᓐᓇᖅᑐᑦ ᑕᐃᒫᒃ 

ᐊᑭᓖᑎᑦᑎᔾᔪᑎᑕᖃᖅᐸ ᐊᒻᒪᓗ 

ᖃᐅᔨᒪᔭᐅᒋᐊᖅᑎᓲᖑᕙ ᓯᕗᓂᒃᓴᒥ 

ᐱᓕᕆᐊᒐᒃᓴᓂᑦ ᑕᐃᒪ ᑲᒻᐸᓂᐅᔪᐃᑦ ᐃᓚᖏᑦ 

ᐃᖃᓗᖕᓂ, ᖃᒪᓂ’ᑐᐊᕐᒥ, ᐃᒃᐱᐊᕐᔪᖕᒥᓘᓐᓃᑦ 

ᓇᓕᐊᓐᓂᑐᐃᓐᓇᖅ ᑳᓐᑐᕌᒃᑖᕆᔭᒥᓂᒃ ᑕᐃᒪ 

ᑎᑎᖅᑕᐅᓯᒪᓲᖑᕙᖅᑲᐃ ᐊᑭᓖᑎᑕᐅᓗᑎᑦ 

ᓯᕗᓂᒃᓴᒥ ᐱᓕᕆᐊᒃᓴᓄᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᑯᓱᒐᖅ ᑭᐅᔪᒪᖕᒪᑦ ᑖᔅᓱᒧᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᓴᓇᔭᒃᓴᐃᑦ 

ᓴᖅᑭᑕᐅᔭᕌᖓᑕ ᐱᓕᕆᐊᒃᓴᐅᓇᔭᖅᑐᑦ 

ᖃᒪᓂ’ᑐᐊᕐᒥ ᐅᖅᓲᓯᕝᕕᓕᐅᕐᓂᐊᖅᐸᑕᓘᓐᓃᑦ 

ᑖᒃᑯᐊ ᐃᓱᒪᓕᐅᖅᑕᐅᕙᒌᖅᓯᒪᓲᖑᖕᒪᑕ ᖃᑉᓯᓂᒃ 

ᐃᓄᖕᓂᒃ ᑕᕝᕙᓂ ᓴᓇᔪᖃᕈᓐᓇᕈᒥᓇᖅᐸ? 

ᑕᒡᕙᓐᖓᑦ ᐱᒋᐊᖅᖢᒋᑦ ᐃᓚᖏᑦ 10 ᐳᓴᓐ, 25 

ᐳᓴᓐ, 30 ᐳᓴᓐ ᑕᒃᐸᐅᖓ 

ᐃᓱᒪᖅᓕᐅᖅᓯᒪᓲᖑᖕᒪᑕ ᑕᐃᒪᓐᓇ ᐊᒥᓲᑎᒋᔪᓂᒃ 

ᐃᓄᖕᓂᒃ ᐅᕙᓂ ᓴᓇᔪᖃᕈᓐᓇᖅᑐᖅ. ᑖᒻᓇ 

ᑐᖓᐅᑦᓯᒃᐸᑦ, ᑐᖓᐅᑦᓯᓯᒪᓂᕆᔭᖓ ᒪᓕᒡᓗᒍ 

ᑖᒃᑯᐊ ᓱᐊᒃᑕᐅᔾᔪᑎᖃᕈᓐᓇᖅᑐᑦ ᑳᓐᑐᕌᒃᒥ 

ᐆᒃᑐᒃᑲᓐᓂᖅᐸᑕ ᑭᖑᓪᓕᕐᒥᒃ 

ᐊᖏᖅᑕᐅᓐᖏᑐᐃᓐᓇᕆᐊᖃᕐᓂᖅᓴᐅᔾᔪᑎᖃᖃᑦᑕᖅ

ᖢᑎᒃ ᓱᐊᒃᑕᐅᓂᖅᑕᖃᖃᑦᑕᖅᑐᖅ ᑕᒡᕘᓇ.ᐊᒻᒪ 

ᑕᑯᔪᒪᓂᖅᓴᖃᖃᑦᑕᕋᑉᑕ ᑕᒪᒃᑯᓂᖓ 

ᐆᒃᑐᖅᑐᖃᖅᐸᑦ ᐃᒪᓐᓇ ᐊᒥᓲᑎᒋᔪᓂᒃ 

ᐃᓄᒃᑕᖃᕆᐊᓕᒃ. ᐅᖓᑕᐅᖅᑯᓯᒪᔭᕌᖓᑦᑕ ᑕᒪᒃᑯᐊ 

ᐱᕚᓪᓕᕈᑕᐅᔪᓐᓇᖃᑦᑕᖅᑐᑦ ᑖᒃᑯᓄᖓ 

ᑳᓐᑐᕌᒃᓯᒪᔪᓄᑦ.  

 

ᐄ, ᑕᒪᓐᓇ ᖃᐅᔨᓴᖅᑕᐅᖏᓐᓇᖃᑦᑕᖅᑐᖅ 

ᑳᓐᑐᕌᒃᓂᖓᓂᒃ. ᑕᐃᑲᓐᖓᑦ ᐱᒋᐊᕐᓂᐊᓂ 

ᐃᓱᐊᓄᑦ. ᑕᒪᒃᑯᐊ ᖃᑉᓯᓂᑦ ᐃᓄᒃᑕᖃᕐᒪᖔᑕ 

ᖃᐅᔨᓴᕐᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑕᐃᒪ 

ᑐᒃᓯᕋᕐᕕᐅᒐᑦᑕ ᐊᖏᖁᔭᐅᓪᓗᑕ $25 

ᒥᓕᐊᓐ ᑮᓇᐅᔭᓂᑦ ᑲᑎᑦᑐᒋᑦ ᐃᓄᑐᐊᒃᑯᕕᐅᔪᓂ 

ᑖᒃᑯᐊᓗ ᐅᓂᒃᑳᕆᓯᒪᔭᖏᑦ ᑎᓰᕝᕙ 2020-ᒧᑦ 

ᑎᑭᐅᑎᑐᐃᓐᓇᕐᓂᐊᕐᒪᑦ ᐊᒻᒪᓗ 

ᐱᑕᖃᒃᑲᓐᓂᑐᐃᓐᓇᕆᐊᓕᒃ 

ᑮᓇᐅᔭᖅᑐᕈᑎᑕᖃᒃᑲᓐᓂᑐᐃᓐᓇᕆᐊᓕᒃ. ᑖᓐᓇ 

ᐊᖏᔪᒻᒪᕆᖕᒥᑦ ᑐᒃᓯᕋᕐᒪᑦ.  

 

ᐅᖃᖅᓯᒪᔪᓐᓇᖅᐸᖃᐃ ᐱᓕᕆᕝᕖᑦ ᓇᐃᓈᖅᓯᒪᔪᒥᒃ 

ᖃᓄᖅ ᐃᖅᑲᓇᐃᔮᓂᒃ ᐃᖅᑲᓇᐃᔭᖅᑎᖅᑎᖕᒪᖔᑕ 

ᐃᒡᓗᓕᐅᖅᑏᑦ. ᐃᖅᑲᓇᐃᔭᖅᑏᑦ 

ᖃᓄᐃᓕᖓᓚᐅᕐᒪᖔᑕ. ᕿᓂᖏᑦᑐᖓ 

ᐃᓗᓕᑯᓘᔭᑐᐃᓐᓇᕐᓂᒃ ᑭᓯᐊᓂ ᐊᒡᒍᖅᑐᖅᓯᒪᓗᒋᑦ 

ᑭᓱᒨᕐᒪᖔᑕ ᐸᐃᑉᐹᖃᕆᐊᓖᑦ. ᐱᓕᒻᒪᒃᓯᒪᕈᔪᒃᑐᑦ 

ᐱᓕᒻᒪᒃᓯᒪᓐᖏᑐᓪᓗ. ᑕᑯᓛᖅᐱᑕᖃᐃ 

ᑕᐃᒪᐃᑦᑐᓂᒃ ᑎᑎᖅᑲᓂᒃ ᑖᒃᑯᓄᖓ 

ᐃᓄᑐᐊᖑᔪᒃᑯᕕᐅᔪᓄᑦ ᐃᒡᓗᓕᐅᖅᑎᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᒋᐊᑐᐃᓐᓇᕐᓂᐊᖅᑐᖓ. ᑖᓐᓇ 

ᐱᔭᕆᑐᔫᒻᒪᕆᐅᒐᔭᕐᒪᑦ ᐊᑕᐅᓯᕐᒧᑦ, 1,000-

ᖑᓗᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᐅᖃᐅᓯᖃᕋᑦᑕ 

ᕿᔪᓕᕆᔩᑦ, ᐅᐊᔭᓕᕆᔩᑦ, ᓴᕕᕋᔭᓕᕆᔩᑦ, 

ᐊᐅᖅᑭᔩᑦ. ᑕᐃᒪ ᓱᓕᐅᒋᓪᓗᑎᒃ.  

 

ᐊᒻᒪᓗᒃᑲᓐᓂᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑏᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᑕᐃᑰᓇ ᓴᖅᑭᔮᖅᑑᒐᓗᐊᑦ. ᑖᓐᓇ 

ᐊᔪᕐᓇᕈᔪᒃᑐᒻᒪᕆᐅᒐᔭᖅᑰᕐᒪᑦ ᒫᓐᓇ. ᐅᓪᓗᒥ 1,200 

ᑕᐃᑰᓈᖅᓯᒪᓕᕇᕐᒪᑕ ᑕᐃᒃᑯᐊ 

ᖃᐅᔨᓇᓱᒃᑲᓐᓂᕐᓗᒋᑦ ᐊᒻᒪᓗ ᑳᓐᑐᕌᒃᖃᖅᑎᐅᔪᓂᒃ 

ᐊᒻᒪᓗ ᐃᓄᑐᐊᖑᔪᒃᑯᕕᐅᔪᓂᒃ. ᐅᖃᕐᓗᖓᓕ, 

ᐃᒃᓯᕙᐅᑖᖅ ᑖᓐᓇ ᐱᔭᕆᑐᔪᒻᒪᕆᐅᖕᒥᖕᒪᑦ 

ᐊᑯᓂᐅᒐᔭᖅᖢᓂᓗ ᐱᓕᕆᐊᕆᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᓈᓴᐅᑎᓂᒃ ᐱᔪᓐᓇᓐᖏᒃᑯᑦᑕ, 

ᑐᑭᓯᓇᖅᓯᑎᒋᐊᕐᓗᒍᖃᐃ ᐅᓪᓗᒥᐅᔪᖅ ᑖᒃᑯᐊ 

ᐃᒡᓗᓕᐅᖅᑎᓄᑦ ᐃᓄᑐᐊᖑᔪᒃᑯᕖᑦ 

ᐊᐅᓚᑕᐅᑎᓪᓗᒋᑦ ᖃᐅᔨᒋᐊᖅᑕᐅᖃᑦᑕᓐᖏᑦᑐᑦ 

ᖃᓄᖅ ᐱᔪᓐᓇᐅᑎᖃᕐᒪᖔᑕ ᑭᓱᓪᓗ 

ᐱᑕᖃᕆᐊᖃᕐᒪᖔᑖ, ᑖᒃᑯᐊ ᐃᓄᐃᑦ 

ᓄᓇᕗᒻᒨᕐᓂᐊᖅᑐᑦ ᐃᖅᑲᓇᐃᔭᕆᐊᕐᓗᑎᒃ. ᐄ, 

ᐃᒪᓐᓇ ᐅᖃᖅᓯᒪᑎᑕᐅᔭᕆᐊᑐᓐᖏᑦᑐᑦ 

ᑲᒻᐸᓂᐅᔪᓄᑦ, ᐅᓇ ᐸᐃᑉᐹᖃᖅᑎᐅᔪᖅ, ᐅᓇ 

ᐸᐃᑉᐹᖃᖅᑎᐅᒋᓪᓗᓂ ᐃᖅᑲᓇᐃᔭᖅᑎᓕᕆᔨᓂᒃ. 

ᑕᐃᒪᓕ ᑮᓇᐅᔭᖅᑐᕐᓂᖓ 

ᒪᐅᓐᖓᖅᑎᑦᑕᕆᐊᖃᖅᖢᒍ ᑐᑭᓯᓇᓱᒃᑲᒃᑯ ᑕᒪᓐᓇ 

ᓇᐅᑦᑎᖅᓱᕐᓂᖅ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᑦᑎᒃᑯᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᓇᓕᐊᑐᐃᓐᓇᖅ 

ᑳᓐᑐᕌᖃᖅᑎᐅᔪᖅ ᐱᓕᕆᖃᑎᒋᓗᒋᑦ ᑕᐃᒪᓕ 

ᐃᒡᓗᓕᐅᖃᑦᑕᕐᓂᕐᒧᑦ ᒪᓕᒐᐃᑦ ᒪᓕᒡᓗᒋᑦ ᑖᓐᓇ 

ᐃᒡᓗᓕᐅᕐᓂᕐᒧᑦ ᑳᓐᑐᕌᒃᑦ ᒪᓕᓪᓗᒍ. ᓄᓇᕗᑦ 

ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᑕᐃᑲᓂᐅᒐᔭᕐᒥᔪᖅ 

ᐃᖅᑲᓇᐃᔭᖅᑎᓄᑦ ᓂᐅᕕᕐᓂᕐᒧᓪᓗ ᐃᒡᓗᒃᓴᓂᒃ. 

ᐃᒪᓐᓇ ᑮᓇᐅᔭᓂᒃ ᓈᒻᒪᓈᕆᐊᖃᕐᓂᖓᑦ 

ᐱᒻᒪᕆᐅᓪᓗᓂ. ᑖᓐᓇᓕ ᑳᓐᑐᕌᒃᑦ 

ᐃᓗᐊᓂᒃᑲᔭᖏᑦᑐᖅ ᓇᐅᑦᑎᖅᓱᖅᑕᐅᒐᔭᓐᖏᑦᑐᖅ, 

ᖃᐅᔨᒪᔭᐅᓇᓱᒃᑲᔭᖏᑦᑐᖅ.  

 

ᑕᐃᒪ ᒪᕐᕈᐊᖅᑎᖅᖢᖓ ᐅᖃᓕᕐᒥᔪᖓ, ᑕᐃᒪᓕ 

ᑕᖅᑲᐅᖓ ᑐᓴᖅᑕᐅᖕᒪᑦ ᒫᓐᓇᓕ, ᑐᐊᕕᕐᓇᖅᑐᒥᒃ 

ᑕᐃᒪ ᐋᖅᑭᒃᑕᑦᑎᓐᓄᑦ ᖃᐅᔨᔭᕆᐊᖃᕋᑦᑕ. ᑕᐃᒪ 

ᐱᔭᕇᖅᓯᓇᓱᖕᓂᖅ ᓯᕗᓪᓕᐅᑎᑕᐅᖕᒪᑦ 

ᓈᓴᐅᑎᕆᓂᕐᒧᑦ. ᖃᐅᔨᒪᔪᖓ ᐊᐃᑦᑖᖑᒐᓗᐊᖅ 

ᑕᐃᒪᐃᓐᓂᖓᓄᑦ. ᑕᐃᒃᑯᐊᓕ ᓇᐅᑦᑎᖅᓱᕋᔭᖅᑐᑦ 

ᑕᐃᒃᑯᐊᖑᖕᒪᑕ ᐋᖅᑭᒃᓱᐃᖃᑦᑕᖅᑐᑦ. ᑕᐃᓐᓇ ᒫᓐᓇ 

ᐱᔭᕇᖅᓯᒪᖏᓐᓂᖅᓴᐅᒐᔭᖅᑐᒍᑦ 

ᖃᐅᔨᒪᓇᓱᐃᓐᓇᕐᓂᕈᑦᑕ. 

ᓄᕙᖕᓇᕐᔪᐊᖅᑕᖃᒃᑲᓐᓂᓕᕐᒥᒃᐸᖅᑲᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑐᑭᓯᔭᕋ, 

ᑐᑭᓯᐱᓪᓚᒃᑕᕋ ᖃᓄᖅ ᐊᔪᕐᓇᖅᑎᒌᓐᓇᕐᒪᖔᑦ 

ᑕᒪᒃᑯᐊ ᐃᓱᒪᖃᖅᑐᒃᑯᕖᓪᓗ ᐋᖅᑭᒐᓱᒃᖢᒋᑦ 

ᑭᓯᐊᓂᓕ ᐊᑕᐅᑦᑎᒃᑯᓪᓕ ᑕᒪᓐᓇ 

ᑮᓇᐅᔭᖅᑐᖅᑐᕐᔪᐊᒻᒪᕆᐅᖕᒪᑦ $14,400-ᓂᒃ 

ᐃᓄᖕᒧᑦ ᐊᑕᐅᓯᕐᒧᑦ ᐃᓄᑐᐊᖑᔪᒃᑯᕕᖕᒦᑎᓪᓗᒋᑦ. 

ᓂᕈᐊᖅᑎᓐᓄᑦ ᐅᑎᕈᓐᓇᕈᒪᒐᔭᕋᒪ ᐅᖃᐅᑎᓗᒋᓪᓗ, 

ᐅᖃᐅᔾᔭᐅᓯᒪᔪᑦ ᑖᒃᑯᐊ ᐃᒡᓗᓕᐅᖅᑏᑦ 

ᐱᑕᖃᕆᐊᖃᕐᒪᕆᖕᓂᖏᓐᓂᒃ, 

ᐸᐃᑉᐹᖃᖅᑎᐅᓗᑎᒡᓗ ᐊᑐᐃᓐᓇᐅᖏᑦᑐᑦ ᓄᓇᕗᑦ 

ᐃᓗᐊᓂ. ᑕᐃᒫᒡᓕ ᐅᖃᐅᔾᔭᐅᓯᒪᖏᓪᓗᑕ 

ᓯᕗᒧᐊᒃᐸᓪᓕᐊᓗᑕ. ᑖᓐᓇ ᐊᔪᕐᓇᖅᑐᒻᒪᕆᐅᖕᒪᑦ 

ᐊᖏᕋᓱᒋᐊᒃᓴᖅ ᓇᖕᒥᓂᖅ. ᐃᒪᓐᓇ 

ᓇᐅᑦᑎᖅᓱᕐᓂᖅᑕᖃᖅᑎᓐᓇᒍ 

ᒪᓕᒐᖅᑕᖃᖅᑎᓐᓇᒍᓕ ᑖᒃᑯᓄᖓ ᐃᒡᓗᓕᐅᖅᑎᓄᑦ. 

ᑕᐃᒪ ᐃᒪᓐᓇ ᐊᒥᓲᑎᒋᔪᓂᒃ 

ᑎᑭᑎᑦᑎᔭᕆᐊᖃᕐᓂᖏᓐᓄᑦ.  

 

ᒥᓂᔅᑖ ᐅᒃᐱᕆᒐᒃᑭᑦ ᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᑦ ᐅᒃᐱᕆᓪᓗᒋᑦ, ᓇᖕᒥᓂᕐᓕ 

ᑲᒻᐸᓂᖃᐅᖅᑐᑦ ᐅᒃᐱᕆᖏᓐᓂᖅᓴᕆᕋᒃᑭᑦ, ᐃᒪᓐᓇ 

ᐱᓕᒻᒪᒃᓯᒪᓐᖏᑦᑐᓄᑯᐊ, ᐱᒋᐊᑐᐃᓐᓇᖅᑐᓪᓘᓐᓃᑦ 

ᒪᐅᓐᖓᖃᑦᑕᖅᑐᐃᑦ. ᑕᒪᓐᓇ 

ᐱᓕᕆᐊᕆᑯᓘᔭᖅᓯᒪᒐᑦᑎᒍᑦ ᐊᕐᕌᒍᒐᓴᖕᓂᒃ. 

ᓯᕗᒧᐊᒃᐸᓪᓕᐊᓗᑕᓕ, ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ ᐅᖃᖅᓯᒪᔪᓐᓇᖅᐹᑦ 

ᓇᐃᓈᖅᓯᒪᔪᒥᖑᓐᓃᑦ ᓄᐊᑦᑎᔪᓐᓇᖅᐸᑕ ᑖᒃᑯᐊ 

ᐃᒡᓗᓕᐅᖅᑎᓄᑦ ᐃᓄᑐᐊᐅᔪᒃᑯᕕᐅᖃᑦᑕᖅᑐᑦ. 

ᓈᓴᐅᑎᖃᕋᑦᑕ 2,000-ᓂᒃ ᐃᖅᑲᓇᐃᔭᖅᑎᓂᒃ 

ᑎᓰᕝᕙᓐᖑᕋᓱᖕᓂᖓᓂᒃ. ᑕᐃᒪᐃᓕᖓᓪᓗᒍ 

ᐱᒋᐊᕐᓗᒍ ᐋᒃᑑᕝᕙᒥ ᑎᓰᕝᕙᒧᑦ, 

ᐅᖃᖅᓯᒪᔪᓐᓇᖅᐸᖅᑲᐃ ᖃᓄᐃᑦᑐᒥᒃᑭᐊᖅ 

ᐅᓂᒃᑳᓕᐊᒥᒃ ᓇᐃᓈᖅᓯᒪᔪᒥᒃ ᑕᑯᔪᓐᓇᕋᔭᕐᒪᖔᑦᑕ, 

ᑖᒃᑯᐊ ᐱᔪᓐᓇᐅᑎᖏᑦ ᐃᒡᓗᓕᐅᖅᑏᑦ 

ᑭᓲᓐᓂᕐᒪᖔᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕝᕕᖕᒥ ᐃᖅᑲᓇᐃᔭᖅᑏᑦ 

ᑐᓵᖕᒪᑕ, ᖃᓄᕐᓗ ᐊᔪᕐᓇᖅᑎᒋᒐᔭᕐᒪᖔᑦ 

ᑲᑎᓐᓇᓱᒡᓗᒍ.  

 

ᒪᕐᕉᖅᑲᐃ, ᐅᖃᐅᓯᐅᖅᑲᐅᖕᒪᑦ ᑕᐃᒪ 

ᐊᔪᕐᓇᕐᓂᖓᓂᒃ ᑳᓐᑐᕌᖃᖅᑐᑦ 

ᐃᖅᑲᓇᐃᔭᖅᑎᑦᑎᓂᖏᓐᓄᑦ 

ᐃᓄᑐᐊᖑᔪᒃᑯᕕᖕᒦᑦᑕᕆᐊᖃᕐᓂᖏᓐᓂᒃ. 

ᓇᖕᒥᓂᖅᑕᐅᖅ ᐊᒃᓱᕈᕐᒥᖕᒪᑕ 

ᐃᖅᑲᓇᐃᔭᖅᑎᑦᑎᑦᑎᐊᕋᓱᖕᓂᖅ ᑖᓐᓇ 

ᐊᑯᓐᓂᖃᓕᕐᓂᖓᓄᑦ. ᑕᐃᒪᓕ ᐋᖅᑭᒃᓱᕌᖓᑦᑎᒍ 

ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᑳᓐᑐᕌᒃᑦ ᐃᓗᐊᓂ, ᓇᓕᐊᖕᓂᑐᐃᓐᓇᖅ ᓄᓇᓕᖕᒥ, 

ᐳᓴᓐᑎᖏᓪᓕ ᑕᐃᒪ ᐊᖑᒻᒪᑎᔭᕌᖓᑕ ᑳᓐᑐᕌᒃᒥᒃ 

ᒪᓕᒃᓯᒪᖃᑦᑕᖅᐸᑦ ᑲᒻᐸᓂᓕᒃ? ᑕᐃᒫᒃ 

ᓇᒧᓐᖓᕋᓱᖕᒪᖔᑦᑕ. . . .  

 

ᐃᓚᖏᑦ ᓄᕙᖕᓇᕐᔪᐊᒧᑦ ᐃᓕᔾᔪᑎᒋᓯᒪᒐᑦᑎᒍᑦ 

ᖃᔅᓯᑲᓪᓚᐃᑦ. ᓇᓗᓇᐃᓗᐊᖅᓯᒪᖏᒻᒪᑕ ᑕᒫᓂ 

ᓴᖅᑭᑕᐅᖃᑦᑕᖅᑐᑦ ᒪᓕᒐᓕᐅᖅᑎᓂᒃ. ᐃᒪᓐᓇ 

ᓄᓇᓕᖕᓂ ᐃᖅᑲᓇᐃᔭᖅᑎᑦᑎᖃᑦᑕᖏᓐᓂᖅ 

ᐊᑐᐃᓐᓇᐅᖏᓐᓂᖏᓐᓄᖅᑲᐃ 

ᐱᓕᒻᒪᒃᓴᐃᖃᑦᑕᖏᓐᓂᕐᒧᖅᑲᐃ, ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓ ᐅᐊᑦᑎᐊᖅ ᑖᓐᓇ 

ᐱᓕᒻᒪᒃᓴᐃᕕᒃ ᐃᖅᑲᓇᐃᔭᖅᑐᑦ, ᐃᒪᓐᓇ ᓄᓇᓕᖕᓂ 

ᐃᖅᑲᓇᐃᔭᖅᑎᑦᑏᓐᓇᖅᖢᒋᑦ. ᑕᐃᒪᓕ 

ᓯᕗᒧᐊᒍᑎᒋᕙᓪᓕᐊᓂᖅᓴᕆᓂᐊᕋᑦᑎᒍᑦ.  

 

ᑕᐃᒃᑯᐊ ᐊᐃᑦᑖᖑᒐᓗᐊᑦ ᐅᓪᓗᒥ ᐊᑐᓪᓚᑦᑖᖅᑕᕗᑦ. 

ᑖᒃᑯᐊ ᓴᓇᔪᓐᓇᕆᐊᖃᕋᑦᑎᒍᑦ ᓴᓇᖏᒃᑯᑎᒍᓕ 

ᑮᓇᐅᔭᖅᑐᕐᓂᕆᔭᖓ ᐊᒥᓲᓂᖅᓴᕐᔪᐊᒻᒪᕆᐅᒐᔭᕐᒪᑦ. 

ᒫᓐᓇ ᐃᓄᑐᐊᖑᔪᒃᑯᕕᖕᓂ ᑮᓇᐅᔭᐃᔭᖅᑐᐃᑦ 

ᐃᒪᓐᓇ ᑮᓇᐅᔭᖅᑖᖅᑎᑦᑎᑐᐃᓐᓇᖃᑦᑕᖏᑦᑐᒍᑦ 

ᑳᓐᑐᕌᒃᖃᖅᑐᖅ ᑎᑭᑎᑦᑎᔭᕆᐊᖃᕈᓂ. ᐃᒪᓐᓇ 

ᐃᓄᑐᐊᖑᔪᒃᑯᕕᖕᒥ ᐃᓱᒪᖅᓱᕐᓗᑎᒃ 

ᐱᔪᒪᒐᔭᖅᑐᒃᓴᐅᖕᒪᑕ, 2, 3, 4, 5, 6-ᓄᑦ 

ᐱᓇᓱᐊᕈᓯᕐᓄᑦ. ᐊᖏᕐᕋᕋᓱᓕᕈᑎᒃ 

ᐃᓄᑐᐊᖑᔪᒃᑯᕕᖕᒦᓪᓗᑎᒃ.  

 

ᐅᖃᓪᓚᑐᐃᓐᓇᕐᓂᖅ, ᐃᒪᓐᓇ ᐸᐃᑉᐹᖅᑎᒍᑦ 

ᐱᑕᖃᖏᑦᑑᒐᓗᐊᓂᒃ ᖃᐅᔨᒪᓇᓱᒃᓯᒪᖏᓐᓇᑦᑎᒍ. 

ᑕᐃᒪᓕ ᒥᓂᔅᑕᐅᑉ ᑐᖓᓕᖓᓂᒃ 

ᑕᑯᓇᒃᑕᐅᓂᐊᖅᑑᒐᓗᐊᖅ. ᖃᓄᕐᓕ ᑖᒃᑯᐊ 

ᖃᐅᔨᒪᔭᐅᓇᓱᒍᓐᓇᕐᒪᖔᑕ, ᑕᐃᒫᒃ ᐊᔪᕐᓇᖏᑉᐸᑦ 

ᒫᓐᓇ ᐱᓕᕆᔾᔪᑎᖏᑦ ᑕᑯᓇᖕᓂᐊᖅᐸᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐱᓕᕆᕝᕕᒃᓯ ᐅᖃᖅᓯᒪᕚᑦ 

ᑕᑯᓇᒃᑕᐅᓂᐊᕐᓂᖓᓂᒃ? ᑕᐃᒫᒃ 

ᐊᖏᖅᑕᐅᔪᒪᑐᐃᓐᓇᖅᑐᖓ. ᐅᖃᖅᓯᒪᔪᓐᓇᖅᐱᓰ 

ᑕᑯᓛᕐᓂᑦᑎᓐᓂᒃ ᓈᓴᐅᑎᓂᒃ ᓇᐃᓈᖅᓯᒪᔪᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ, 

ᐃᓕᓐᓂᐊᖅᓯᒪᔭᖏᓐᓄᓪᓗ, ᐱᔪᓐᓇᐅᑎᖏᓐᓂᓪᓗ 

ᐸᐃᑉᐹᖃᕐᓂᕐᒧᑦ. ᑖᒃᑯᐊ, ᐄ, ᑖᒃᑯᐊ 

ᐊᑭᓕᖅᓱᖅᑕᕗᑦ $15.000-ᑲᓴᖕᓂᒃ ᐃᓄᒃ ᐊᑕᐅᓯᖅ 

ᐃᓄᑐᐊᖑᔪᒃᑯᕕᖕᒦᔾᔪᑎᖏᓐᓄᑦ. ᑕᑯᑎᒃᑲᔭᖅᐱᑎᒍᑦ 

ᐊᕐᕌᒍᑦ ᐊᒥᐊᒃᑯᐊᓄᑦ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖓ ᑕᐃᒪ ᐅᑎᕋᓱᓕᕈᓂ 

ᓄᐊᑦᑎᓇᓱᒡᓗᓂ ᐊᔪᕐᓇᓗᐊᕋᔭᕐᒪᑦ. ᑕᐃᒪᓕ 

ᐋᒃᑑᕝᕙ, ᓄᕖᕝᕙ, ᑎᓰᕝᕙᒥ ᑕᑯᓛᖅᐱᑖ, ᑲᑎᒪᔩᑦ 

ᑐᓂᔭᐅᒐᔭᖅᐸᑦ ᑕᒪᒃᑯᓂᖓ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ. 

ᓈᓚᖕᒪᑕ ᑕᑉᐸᒃᑯᐊ ᐊᐱᖅᑯᑎᒋᔭᐅᔪᑦ ᑕᒪᒃᑯᐊ 

ᑭᒡᒍᑎᒃᓴᖏᓐᓂᒃ ᖃᐃᑦᑎᔭᐅᖏᓐᓇᕋᒪ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᒡᒎᖅ 

ᓇᓗᓇᐃᔭᐃᔪᓐᓇᖅᑐᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖅᑏᑦ 

ᑕᒪᐅᓐᖓᖅᑎᑦᑎᖃᑦᑕᖅᓯᒪᖕᒪᖔᖏᑦ. ᑕᐃᒪᓐᓇ 

ᑎᑎᕋᕐᕕᐅᓵᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᖅᖢᒋᑦ ᑕᐃᒃᑯᐊᓗ ᓈᓚᑦᑐᑦ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᑕᒪᑐᒧᖓ 

ᐃᒡᓗᓕᐅᕐᓇᐅᑉ ᐃᒡᓗᓕᕐᓇᖅ ᐃᓱᓕᓪᓗᒍ ᑎᓯᐱᕆ 

31-ᒧᑦ ᑎᑭᓪᓗᒍ ᓈᓴᐅᑏᑦ ᑕᑯᓛᖅᐱᑖ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᑏᓗ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ 

ᒪᒃᐱᖅᑐᒐᖅ 25, ᑲᑎᒪᖃᑎᖃᖃᑦᑕᖅᓯᒪᖕᒪᑕᒎᖅ 

ᐃᒡᓗᓕᐅᖅᑎᕐᔪᐊᑦ ᐊᖏᔪᖅᑳᖏᓐᓂᒃ, ᒪᑯᐊ 

ᓂᑭᑦᑖᖅᖢᑎᒃ ᑎᑭᑦᑕᖃᑦᑕᕐᒪᑕ. ᓄᓇᕗᑦ ᐃᓗᐊᓂ 

ᐃᖅᑲᓇᐃᔭᖅᑎᑖᕋᓱᒃᓯᒪᕕᓰ, 

ᐅᓄᖅᓯᒋᐊᒃᑲᓐᓂᕈᓐᓇᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᓄᕙᒡᔪᐊᕐᓇᕐᓗ ᐱᔾᔪᑎᒋᓪᓗᒍ. 

ᑕᒪᓐᓇᖃᐃ ᐅᖃᐅᓯᕆᔭᐅᓚᐅᖅᐸ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓪᓗᒍ ᒥᔅ ᕼᐆᕆ ᑭᐅᓂᐊᖅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᖅᖢᒍᓗ ᑕᒪᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᐃᒃᑯᐊ ᑳᓐᑐᕌᒃᑏᑦ 

ᐊᑭᑐᓂᖅᓴᐃᑦ ᑲᑎᒪᖃᑎᒋᓯᒪᔭᕗᑦ ᓂᑭᑦᑖᖅᖢᑎᒃ 

ᐃᖅᑲᓇᐃᔭᖅᑎᖏᑦ ᐱᓪᓗᒋᑦ, 

ᐳᓴᓐᑎᖏᑦᑎᒎᖅᑐᓂᒃᑯᐊ ᐊᔾᔨᒌᖃᑦᑕᓐᖏᒻᒪᑕ. ᐄ, 

ᑕᐃᒪᐃᑦᑐᓂᒃ ᑲᑎᒪᔾᔪᑎᖃᖃᑦᑕᖅᓯᒪᔪᒍᑦ 

ᑳᓐᑐᕌᒃᑏᓪᓗ ᕼᐊᒻᓚᒃᑯᓐᓂᒃ 

ᐅᖃᓪᓚᖃᑎᖃᖁᖃᑦᑕᕐᒥᔭᕗᑦ ᑕᕝᕙᓂᕐᒥᐅᑕᕐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᖃᑦᑕᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓱᐃᓛᒃ 

ᐅᖃᓪᓚᖃᑎᒌᖦᖤᖅᐳᑦ. ᖃᓄᐃᑦᑐᓂᒃ ᓄᑖᓂᒃ 

ᐱᒋᐊᖅᑕᐅᓂᐊᖅᑐᓂᒃ ᓴᖅᑭᑦᑐᖃᓚᐅᖅᐸ ᐃᓄᐃᑦ 

ᐃᖅᑲᓇᐃᔭᖅᑐᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ? ᓲᕐᓗ, 

ᐃᖅᑲᓇᐃᔭᖅᑎᑖᕋᓱᖕᓂᖅ ᐊᒃᓱᕉᑕᐅᒃᑲᓐᓂᕐᓗᓂ 

ᓄᓇᓕᖕᓂ, ᐊᕕᒃᑐᖅᓯᒪᔪᓂᓘᓐᓂᑦ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᑭᒧᐊᒍᑎᓂᒃ. 

ᑕᒪᒃᑯᓂᖓ ᓴᖅᑭᑦᑎᓚᐅᖅᐱᓰ, 

ᐊᑐᖅᑕᐅᓯᒪᖏᑦᑐᓂᒃ ᐋᖅᑭᒃᓯᓯᒪᓕᖅᐱᓰ 

ᓄᓇᕗᒻᒥᐅᑕᐃᑦ ᐃᖅᑲᓇᐃᔭᖅᑏᑦ 

ᐅᓄᖅᓯᒃᑲᓐᓂᖁᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓪᓗᒋᑦ ᒥᔅ ᕼᐆᕆ 

ᑭᐅᑎᓐᓂᐅᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐆᕆ. 

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᖢᒍᓗ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᑳᓐᑐᕌᒃᑏᑦ 

ᓄᓇᓕᖕᒥᐅᑕᓂᒃ ᐃᖅᑲᓇᐃᔭᖅᑎᑖᕐᓂᕐᒥᒃ 

ᑕᑯᒃᑲᓐᓂᕈᒪᔪᑦ, 

ᑮᓇᐅᔭᖅᑐᕐᓇᖏᓐᓂᖅᓴᐅᓐᓇᕐᒥᖕᒪᑦ. 53, 60-

ᖑᖅᑰᖅᑐᓂᒃ ᑳᓐᑐᕌᒃᓂᒃ ᐱᑕᖃᕐᒪᑦ 

ᐃᒡᓗᓕᐅᖅᑐᓂᒃ ᐊᒻᒪᓗ ᐳᓴᓐᑎᖏᒃᑎᒍᑦ 

ᐃᖅᑲᓇᐃᔭᖅᑎᑦᑕᕆᐊᖃᕐᓂᕐᒥᓂᒃ ᐋᖅᑭᒃᓯᒪᔭᒥᓂᒃ 

ᐅᖓᑕᐅᔾᔨᓯᒪᓪᓗᑎᒃ 

ᐃᖅᑲᓇᐃᔭᖅᑎᑦᑎᖃᑦᑕᖅᓯᒪᔪᑦ ᐃᓄᖕᓂᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᖅᑲᐅᒐᒃᑯ, ᓄᑖᓂᒃ ᐱᒋᐊᖅᑎᑦᑎᓯᒪᕕᓯ 

ᐊᔾᔨᐅᖏᑦᑐᒥᒡᓘᓐᓃᑦ ᐱᒋᐊᖅᑎᑦᑎᓯᒪᕕᓯ 

ᓄᓇᕗᒻᒥᐅᑕᓂᒃ ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒍ? 

ᖃᓪᓗᓈᑦ ᓄᓇᖓᓐᓃᓐᖔᖅᑐᑦ $25 ᒥᓕᐊᓂᒃ 

ᑮᓇᐅᔭᓂᒃ ᐊᑭᓖᓂᐊᖅᑐᒍᑦ. ᑭᓱᓂᒃ ᓄᑖᓂᒃ 

ᓴᖅᑭᑦᑎᓯᒪᕕᓯ ᓄᓇᕗᒻᒥᐅᑕᕐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᑕ?  

 

ᒐᕙᒪᒃᑯᑦ ᒪᐅᓇᑐᐃᓐᓇᖅ ᑮᓇᐅᔭᓂᒃ 

ᑎᒍᓯᔪᓐᓇᕋᒦᒃ? ᐄ, ᐱᓕᕆᓯᒪᔭᖏᑦ ᐅᑯᐊ 

ᐅᐊᕌᓘᒐᓗᐊᑦ ᑭᓯᐊᓂ ᐊᒻᒪᓗ ᖁᔭᓐᓇᒦᖅᖢᒋᑦ 

ᑖᒃᑯᐊ ᐱᓕᕆᕕᓯ ᑕᒪᒃᑯᓂᖓ ᓴᖅᑭᑦᑎᔪᓐᓇᕐᒪᑦ. 

ᑭᓯᐊᓂᒃᑕᐅᖅ ᑕᑯᔪᒪᔪᖓ ᐃᑲᔫᓯᐊᒃᑲᓐᓂᖁᓪᓗᒋᑦ 

ᓄᓇᕗᒻᒥᐅᑕᐃᑦ ᐃᖅᑲᓇᐃᖅᑏᑦ.  

 

ᐊᐱᖅᑯᑎᒐ ᐅᑎᕐᕕᒋᒃᑲᓂᕐᓗᒍ, ᐸᕐᓇᐅᓯᐅᖅᓯᒪᕕᓰ 

ᓄᑖᓂᒃ ᓴᖅᑭᑦᑎᓗᓯ ᐅᑯᐊ ᐃᓄᑑᒃᑯᕖᑦ ᓴᓇᔨᓄᑦ 

ᑐᕌᖓᔪᑦ ᕿᓂᕋᓱᖃᑦᑕᕐᓂᓯᓗ 

ᓄᓇᕗᑐᐃᓐᓇᕐᒧᑦ ᑐᕌᖓᔪᓂᒃ ᑕᐃᒪᐃᑦᑐᓂᑦᑕᐅᖅ 

ᐃᑲᔫᓯᐊᒃᑲᓂᕐᒥᒃ ᐱᑕᖃᖅᐸ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓈᕿᓐᓇᖅᑰᓕᕐᒪᑦ ᑭᒃᑯᑦ 

ᐃᑲᔪᑕᐅᖃᑦᑕᕐᒪᖔᖏᑦ. ᐅᕙᒍᑦ 

ᐃᑲᔫᓯᐊᖃᑦᑕᖅᑐᒍᑦ. ᐃᓄᑑᒃᑯᕕᒻᒦᑎᑕᐅᖃᑦᑕᖅᑐᑦ 

ᐊᐃᑦᑐᖅᑕᐅᖁᓇᑕ ᐊᒻᒪᓗ ᑖᒃᑯᐊ 

ᑭᖑᕙᕆᐊᓂᒃᑯᓂᒃᑯᐊ ᓵᑕᐅᔾᔪᑎᖃᓲᖑᒻᒪᑕ 

ᐊᑭᓖᒃᑲᓂᖅᑎᑕᐅᖃᑦᑕᕐᒪᑕᓘᓐᓃᑦ. 

ᖃᓄᐃᓕᖓᓇᔭᕐᒪᖔᑦ ᓇᓗᔪᖓ 

ᐃᑲᔫᓯᐊᒃᑲᓐᓂᕈᑕᐅᓇᔭᖅᑐᓂᒃ 

ᓇᒧᓐᖓᐅᓇᓱᒻᒪᖔᓄᓇ ᒪᓕᒐᓕᐅᖅᑎᐅ.  

 

ᓇᓗᔪᖓ ᑭᓱᓂᒃ ᑐᓴᕈᒪᒐᓗᐊᕐᒪᖔᖓ. 

ᓄᓇᓕᓐᓂᓐᖔᖅᑐᓂᒃ ᐃᖅᑲᓇᐃᔭᖅᑎᓂᒃ ᐱᓪᓗᑕ 

ᐊᑭᓪᓕᒋᕈᑎᓂᒃ ᐃᑲᕐᕋᖅᓯᐅᑎᓂᒃ 

ᐱᑕᖃᖅᑎᑦᑎᖃᑦᑕᖅᑐᒍᑦ $25 ᑐᖔᓂ ᐃᑲᕐᕋᑕᒫᖅ 

ᑮᓇᐅᔭᓕᐅᖅᑐᖅ ᐃᑲᔫᓯᐊᖅᑖᖅᑎᑲᓐᓂᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒪᐃᓕᓇᓱᑦᑐᖓ ᕿᓂᕈᓐᓇᖅᑐᒍᑦ 

ᐃᖅᑲᓇᐃᔭᖅᑎᑦᑎᔪᓐᓇᖅᑐᒍᓪᓗ ᐅᓄᒃᑲᓂᖅᑐᓂᒃ 

ᓄᓇᕗᒻᒥᐅᓂᑦ ᐃᒡᓗᓕᐅᖅᑎᓂᒃ. ᐅᑯᐊ ᑮᓇᐅᔭᑦ 

ᖄᒃᑲᓐᓂᐊᒍᑦ ᑐᒃᓯᕋᖅᑕᓯ ᖃᓪᓗᓈᑦ 

ᓄᓇᖓᓐᓂᖔᖅᑐᓄᑦ ᐃᖅᑲᓇᐃᔭᖅᑎᓄᑦ 

ᑐᕌᖓᖕᒪᑦ ᑕᒪᒃᑯᐊ ᓴᓇᔭᐅᔪᓐᓇᖁᓪᓗᒋᑦ 

$14,000 ᐃᓄᒃ ᐊᑕᐅᓯᖅ ᐊᑭᓕᖃᑦᑕᖅᑕᕗᑦ. 

ᑕᐃᒪᓐᓇ ᐅᓄᖅᑎᒋᔪᓂᑦ ᐊᑐᕈᓐᓇᖅᑐᒍᑦ ᓄᓇᕗᒻᒥ 

ᐃᖅᑲᓇᐃᔭᖅᑎᓂᑦ ᕿᓂᕐᓗᑕ ᓲᕐᓗ $10,000 

ᐃᓄᒃ ᐊᑕᐅᓯᖅ ᓲᕐᓗ ᐊᕐᕕᐊᕐᒥᐅᑕᖅ 

ᐃᖅᑲᓇᐃᔭᖅᑎᑖᕆᔭᐅᓗᓂ ᓴᓂᑭᓗᐊᕐᒥᓘᓐᓃᑦ 

ᑮᓇᐅᔭᓂᑦ ᐊᑐᓐᖏᓂᖅᓴᐅᒐᔭᖅᑐᑎᑦ ᓄᓇᕗᒻᒥᐅᒥᒃ 

ᐃᓕᓯᖔᕈᕕᑦ.  

 

ᐃᓛᒃ ᖃᓪᓗᓈᓂᖔᖅᑐᓂᒃ 

ᐱᑕᖃᔾᔮᒍᓐᓃᖅᑑᓚᓐᖏᑦᑐᖓ ᑭᓯᐊᓂ 

ᐱᕕᖃᖅᐳᒍᑦ ᐱᕚᓪᓕᐅᑎᒃᓴᓂᒃ ᕿᓂᕈᓐᓇᖅᐳᒍᑦ 

ᐅᓄᖅᓯᑲᓐᓂᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᓄᐃᑦ 

ᓄᓇᕗᒻᒥᐅᑕᐃᑦ. ᐊᔾᔨᐅᓐᖏᑦᑐᓂᒃ 

ᐊᑐᓕᖅᑎᑎᓐᖏᑯᑦᑕ ᐅᓪᓗᒥ ᖃᖓᑭᐊᖅ ᑕᐃᒪ 

ᑕᐃᒪᐃᑦᑐᓂᒃ ᑕᑯᓛᖅᐱᑕ? ᑮᓇᐅᔭᓂᒃ 

ᐊᑐᓐᖏᓂᖅᓴᐅᔪᓐᓇᖅᑐᑦ ᑕᒪᒃᑮᓐᓄᒃ 

ᐃᑲᔫᓯᐊᖑᔪᓐᓇᖅᑐᖅ. ᐄ, 

ᐃᖅᑲᓇᐃᔭᖃᑎᒌᓐᖏᑦᑑᒐᓗᐊᖅ 

ᖃᓄᖅᑑᕈᓘᔭᕐᓗᑎᑦ ᑭᓯᐊᓂᐅᓇᔭᖅᑑᒐᓗᐊᖅ 

ᑭᓯᐊᓂ ᑕᐃᒪᓐᓇ ᐋᖅᑭᒃᓯᒪᔪᒥᓇᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒋᑦ ᑖᒃᑯᐊ 

ᑐᓴᕈᒥᓇᖅᑐᑦ. ᒥᔅᑕ ᑯᓱᒐᑦᑕᐅᖅ ᓈᓚᒻᒪᑦ 

ᒥᓂᔅᑕᐃᓪᓗ ᑕᒫᓂ ᐃᒃᓯᕚᖅᑐᑦ. 

ᐅᖃᐅᓯᒃᓴᖅᑭᓐᖑᖅᑎᓪᓗᒍ ᑐᓴᖅᐸᕋ ᑕᕝᕙᓐᖓᑦ 

ᐱᒋᐊᕈᑎᒋᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓂᖁᓪᓗᒍ ᑕᐃᒃᑯᐊ 

ᐃᓄᑑᒃᑯᕕᒻᒦᑦᑐᑦ ᐊᑭᓕᖅᓱᖅᑕᕗᓂᒃᑯᐊ 

ᑮᓇᐅᔾᔭᒃᓴᖏᑦ ᑕᐃᑲᓂ ᐃᒃᓯᕙᑐᐃᓐᓇᓂᐊᕐᒪᑕ 

ᐊᒻᒪᓗ ᑕᐃᒪᓐᓇ ᐊᑭᓕᒃᓱᕈᑦᑎᒃᑯᑦ 

ᓂᕆᔾᔪᑎᖏᑦᑕᐅᖅ ᐊᑭᓕᖅᓱᕆᕙᕗᑦ. 

ᖃᓄᐃᒻᒪᑦ ᐊᑭᓕᖅᓱᕆᕙᕗᑦ ᐊᑭᓕᖅᓱᓕᕇᕋᑦᑕ? 

ᑕᐃᑲᓂ ᑕᐃᒪᓐᓇᐅᔪᓐᓇᕐᒪᑦ ᓂᕆᓂᐊᖅᑕᒥᖕᓂᒃ 

ᑎᑭᓴᐃᖃᑦᑕᕐᓗᑎᒃ. ᑮᓇᐅᔾᔭᒃᓴᑦᑕᖅᐳᖅ 

ᓂᕆᔭᖏᓪᓗ ᐊᑭᓕᖅᓱᖦᖤᖅᐸᕗᑦ 

ᐃᓄᑑᔪᒃᑯᕕᖕᒦᑎᓪᓗᒋᑦ. ᖃᓄᐃᒻᒪᓂᒃᑯᐊ 

ᓂᕆᑎᖃᑦᑕᖅᐱᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᑐᖅ ᓂᕆᑎᑕᐅᓛᖅᐳᑎᑦ.  

 

ᐃᒃᓯᕙᐅᑖᖅ, ᐄ, ᓂᕆᑎᖃᑦᑕᖅᑕᕗᑦ ᓂᕿᖏᑦ 

ᐊᑭᓕᖅᓱᖅᑕᕗᑦ ᑕᐃᒫᑐᐃᓐᓇᖅ ᐋᓐᓂᐊᕕᓕᐊᖅᑐᑦ 

ᓂᕆᑎᖃᑦᑕᕐᒥᒐᑦᑎᒃᑯᑦ. ᒪᑯᐊᓗ ᐃᖅᑲᓇᐃᔭᖅᑎᕗᑦ 

ᐊᐅᓪᓚᖅᓯᒪᔭᕌᖓᑕ ᓂᕆᔾᔪᑎᑖᖅᑎᖃᑦᑕᖅᑕᕗᑦ. 

ᑮᓇᐅᔾᔭᒃᓵᖏᑦ ᑖᔅᓱᒪᐅᑉ ᐃᒃᐱᐊᕐᔪᖕᒥᓅᓐᖏᑦᑐᑦ. 

ᑮᓇᐅᔭᑎᒍᑦ ᖃᓄᐃᒻᒪᖔᑦ ᓇᓗᔪᒍᑦ ᑕᐃᓐᓇᓕ 

ᑳᓐᑐᕌᑖᖅᓯᒪᔪᖅ ᐊᑭᓕᖅᓱᖅᑕᐅᖃᑦᑕᕐᒪᑦ ᓂᐊᖁᐃᑦ 

ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᓂᓪᓕᐅᑎᒋᕙᕋ ᑕᕝᕗᖓᕋᒥᒃ 

ᐊᑭᓕᖅᓱᕈᓐᓃᖅᐸᕗᑦ ᓂᕆᑎᑦᑐᓐᓃᖅᐸᕗᑦ. 

ᖃᓄᐃᒻᒪᑦᑕᐅᖅ ᐃᓄᑑᔪᒃᑯᕕᖕᒦᑎᓪᓗᒋᑦ 

ᐊᑭᓕᖅᓱᖅᐸᕗᑦ ᓂᕆᓂᐊᖅᑕᖏᑦ 

ᑮᓇᐅᔭᖅᑖᖅᐸᓪᓕᐊᑎᓪᓗᒋᑦ? ᒪᐅᓐᖓᕋᒥᒃ 

ᓇᖕᒥᓂᖅ ᓂᕆᑎᖃᑦᑕᓕᖅᖢᑎᐅᔪᒃᓴᐅᔪᖅ 

ᑳᓐᑐᕌᒃᑎᐅᓪᓗᓂ? 

ᐃᒪᐃᓕᓇᓱᒃᑐᖓ ᓇᖕᒥᓂᖅ ᓂᕿᑖᖃᑦᑕᕐᓗᑎᒃ 

ᐅᕙᒍᑦ ᐊᑭᓕᖅᓱᖏᓪᓗᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᖕᒥᓂᕐᖑᓇ ᐊᐱᖅᑯᑎᒥᓂᒃ ᑭᐅᖕᒪᑦ. 

ᓂᕆᑎᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᖓᓐᓄᑦ. 

ᑕᐃᒃᑯᐊ ᓂᕆᔾᔪᑎᕕᓂᖏᑦ ᐅᕙᒍᑦ 

ᐊᑭᓕᖦᖤᓕᕆᕙᕗᑦ. ᑭᐅᕗᖓᖃᐃ? ᓇᖕᒥᓂᕐᓗ 

ᑭᐅᖅᑲᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᔭᕆᐊᖃᓐᖏᑕᕋ ᖃᐅᔨᒪᓪᓗᒍ. ᐃᒥᐊᓗᒃ 

ᐊᑲᐅᓐᖏᓕᐅᕈᑕᐅᕙ ᐅᐊᑦᓯᔩᓪᓘᓐᓃᑦ ᐅᓪᓗᒥᒧᑦ 

ᑎᑭᖦᖢᒍ ᑕᐃᒃᑯᓇᓂ ᓴᓇᔩᑦ ᐃᓄᑑᔪᒃᑯᕕᖏᓐᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓄᑦ ᖃᐅᔨᒪᔮᖃᓐᖏᑦᑐᖓ. 

ᒥᔅ ᕼᐆᕆᖃᐃ ᑭᐅᒃᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐆᕆ.  

 

ᕼᐆᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᓴᓇᔩᑦ ᐃᓄᑑᒃᑯᕕᖏᑦ ᐃᒥᐊᓗᐃᑦ 

ᐃᒥᐊᓗᖃᕆᐊᖃᓐᖏᑦᑐᑦ 

ᓴᓇᔩᑦ ᐃᓄᑑᔪᒃᑯᕕᖏᓐᓂ. ᐃᒥᐊᓗᒃᑕᖃᖅᑐᖃᖅᐸᑦ 

ᑕᐃᒪᐃᓕᐅᖃᑦᑕᓐᖏᓚᐅᕇᓚᔭᐅᓇᔭᖅᑐᑦ ᐊᒻᒪᓗ 

ᑕᐃᒪᐃᖏᓐᓇᖅᐸᑦ ᑕᐃᑲᓐᖓᑦ ᐊᓂᑕᐅᓇᔭᖅᑐᖅ. 

15 ᑐᖔᓃᖅᑰᖅᑐᓂᒃᑯᐊ ᐊᓂᑎᑕᐅᓯᒪᓕᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖅᑕᖃᕈᓐᓃᕐᒪᑦ. ᒪᒃᐱᖅᑐᒐᖅ, 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 

ᑲᑎᓕᒫᕐᓗᒋᑦ ᐱᓕᕆᕕᐊ, ᒪᐅᓇᑐᐃᓐᓇᖅ 

ᐊᖏᖅᑕᐅᖅᑳᖅᓯᒪᓐᖏᑦᑐᓪᓗ $89,642,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

16. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᐱᓕᕆᕕᒃ. ᐃᖏᕐᕋᔾᔪᑎᓕᕆᓂᖅ. ᐊᐱᖅᑯᑏᑦ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ ᒪᕐᕉᒃ 

ᑐᓚᒃᑕᕐᕖᒃ ᒥᑦᑎᒪᑕᓕᖕᒥ ᐃᖃᓗᖕᓂᓗ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᐃᓗᐊᓂ, ᒥᑦᑎᒪᑕᓕᒃ 

$1.1 ᒥᓕᐊᓐ ᑮᓇᐅᔭᑦ, ᐃᖃᓗᖕᓂᓗ $1.2 ᒥᓕᐊᓐ 

ᑮᓇᐅᔭᑦ. ᐅᓂᒃᑲᐅᓯᕆᑲᐃᓐᓇᒃᑮᑦ ᖃᓄᐃᒻᒪᑦ 

ᑕᐃᒪᐃᒻᒪᖔᖏᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐃᖅᑲᐃᑎᒃᑲᓂᕐᒫᖓ.  

 

ᐊᑭᑐᔪᖅᑐᕈᑎᒃᓴᐃᑦ ᓄᑕᐅᓐᖏᑦᑐᒥᒃ ᓄᑖᒧᑦ 

ᓄᒃᑎᖅᑕᐅᕙᓪᓕᐊᑎᓪᓗᒋᑦ ᓈᓴᐅᑏᑦ ᑕᐃᒃᑯᐊ 

ᐊᑐᖃᑦᑕᓚᐅᖅᑕᕗᑦ ᑐᓐᖓᕕᒋᓪᓗᑎᒃᑯᑦ 

ᐋᖅᑭᒋᐊᖅᓯᖃᑦᑕᖅᑐᒍᑦ ᓈᓴᐅᑎᖏᓐᓂᒃ. ᓲᕐᓗ 

ᑖᓐᓇ ᐃᓱᓕᑦᑕᕐᕕᖓᓄᑦ ᑎᑭᖦᖢᒍ ᓈᓴᐅᑎᖏᑦ 

ᐋᖅᑭᒃᑕᐅᖦᖤᖅᐳᖅ ᑕᕝᕗᖓ ᓄᑖᒧᑦ ᐃᓕᒐᒥᒃ 

ᐃᓕᒃᑲᓂᖦᖤᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ ᓄᑖᑦ 

ᑮᓇᐅᔭᐃᑦ ᑖᒃᑯᓄᖓ ᐱᓕᕆᓂᐅᔪᓄᑦ 

ᐊᓯᔾᔨᖅᑕᐅᑐᐃᓐᓇᖅᑐᖅ ᖃᑦᑎᑖᓚ 

ᐊᐅᓪᓛᖅᑕᐅᓂᐊᕐᒪᖔᖅ ᐊᕐᕌᓂᓴᖅ 

ᑕᒪᐅᖓᑐᐃᓐᓈᖅᑐᒥᓂᕐᓄᑦ 

ᐃᓚᓕᐅᑎᔭᐅᓂᐊᕐᓗᓂ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇᓕᑭᐊᖅ ᐃᖃᓗᓐᓂ ᐊᐅᓪᓚᕆᐊᖅᑐᕐᕕᒃ 

ᖃᖓᑕᓲᒃᑯᑦ ᐊᐱᖅᓱᕈᑎᒋᔪᓐᓇᖅᑲᕌ? ᒫᓐᓇ 

ᐊᑲᐅᓈᖅᑳ? ᒪᑉᐱᒐᖓ 16-ᒦᑦᑐᒍᑦ.  

 

ᐅᑯᐊ ᓇᓗᓇᐃᖅᑐᕈᑎᓯ ᐅᖃᓕᒫᖅᑐᒋᑦ 

ᐅᖃᓕᒫᖅᑲᐅᒐᒃᑭᑦ ᒪᑉᐱᒐᖓᑦ 2 ᐅᖃᖅᓯᒪᒻᒪᑦ 

ᐱᔾᔪᑎᖏᑦ ᑭᖑᕙᕆᐊᖅᑕᐅᓂᖓᓄᑦ 

ᐊᑭᑐᔪᖅᑐᖅᑐᖅ $592,000-ᓂᒃ ᐊᐅᓪᓛᖅᓯᒍᒪᓪᓗᓯ 

ᐊᕐᕌᓂᓴᕐᓂᒃ ᐊᒻᒪ ᐅᖃᖅᓯᒪᒋᓪᓗᓂ 

ᐱᓕᕆᕕᒃᑯᒡᒎᖅ ᑮᓇᐅᔭᓂᒃ ᐃᓕᓯᓂᐊᖅᑐᐃᑦ 

ᓴᓇᒋᐊᖅᑕᐅᓂᖏᓐᓄᑦ ᖁᖅᓱᖅᑐᕈᓗᒃ 

ᐊᐅᓪᓚᕆᐊᖅᑐᕐᕕᑐᖃᒥᓂᖅ ᐃᖃᓗᓐᓂ ᓱᓕ 

ᓯᕗᓂᐊᒍᑦ ᐸᕐᓇᑕᐅᔪᕉᖅ. ᑐᑭᓯᑦᑎᐊᕋᓱᐊᕋᒃᑯ 

ᑕᐃᒪ ᓯᕗᓂᐊᒍᑦ ᐸᕐᓇᑕᐅᓂᖔᖅᐸ ᓱᓕ 

ᐃᓛᒃᑰᕆᐊᖃᓐᖏᒻᒪᑦ ᐊᑭᑐᔪᖅᑐᕐᓗᓂ 

ᐱᓕᕆᓂᐅᓗᓂ ᐃᓛᒃᑰᖓᑎᑕᐅᓗᓂ ᐃᖃᓗᐃᑦ 

ᐊᐅᓪᓚᕆᐊᖅᑐᕐᕕᑦᑖᕆᔪᔭᖓᓂᒃ ᓄᑖᕐᒥᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᔅᑕ ᑦᓴᐅᓐ 

ᐱᖃᑕᐅᓕᖅᑲᖅᑲᐃ ᓈᒻᒪᓈᓕᖅᑐᖅ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᔭᕋᓕ ᐃᒫᒃ ᑕᐃᓐᓇ ᐃᖃᓗᓐᓂ 

ᐊᐅᓪᓚᕆᐊᖅᑐᕐᕕᒃ ᐊᖏᖅᑕᐅᑎᓪᓗᒍ 

ᐃᓕᓴᖅᓯᓚᐅᖅᓯᒪᒻᒪᑕ ᐱᓕᕆᐊᖑᒋᐊᖃᓛᕐᒥᒻᒪᑦ 

ᐊᐅᓪᓚᕆᐊᖅᑐᕐᕕᑐᖃᒥᓂᖅ. ᐃᓚᖓᓗ 

ᑮᓇᐅᔭᖃᖅᑎᑕᐅᒋᐊᓐᖓᓚᐅᖅᓯᒪᒻᒪᑦ ᑕᐃᓐᓇ 

ᐊᖏᔪᖅ ᖃᓄᖅ ᐊᑐᖅᑕᐅᑲᓐᓂᓂᐊᕐᒪᖔᖅ 

ᐱᓕᕆᐊᖑᓯᓐᓈᕐᓗᓂ. ᐊᖏᓂᖅᓴᐅᓕᕐᓂᐊᔪᒻᒪᑦ 

ᑖᓐᓇ ᑮᓇᐅᔭᖅᑖᑲᓐᓂᕆᐊᖃᖅᑐᓂᓗ 

ᑕᐃᒪᐃᓕᖓᓕᔪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑕᕝᕙᓂᔅᓴᐃᓐᓇᖅ ᑭᑉᐹᕆᑦᑐᕈᓗᒻᒥ ᑖᓐᓇᒎᖅ 

$592,000 ᐊᑦᑐᐊᓂᖅᑲᖅᑐᖅ ᐅᑎᖅᑐᒥᓂᕐᓄᑦ 

ᐊᕐᕌᓂ ᓴᖅᑭᖅᑐᒥᓂᕐᓄᑦ. ᑖᒃᑯᐊ ᐅᑎᖅᑐᒥᓃᑦ 

ᑮᓇᐅᔭᑦ ᑕᕝᕙᓃᖏᓐᓇᕈᓐᓇᖅᑎᑕᐅᓯᒪᑦᑕᖅᑯᑦ ᐊᒻᒪ 

ᑮᓇᐅᔭᑐᐃᓐᓇᖏᓐᓄᑦ ᒐᕙᒪᒃᑯ ᐴᖅᑕᐅᓐᓂᕋᓂ. 

ᑖᓐᓇ ᓇᓗᓇᐃᑦᑎᐊᕈᓐᓇᖅᑭᐅᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᐱᖅᓱᑎᐊᖅᑐᐊᓗᖏᓐᓇ 

ᒪᓕᒐᓕᐅᖅᑎᐅᖃᑎᒐ ᐃᖅᑲᓴᖅᑐᕕᔾᔪᐊᕌᓗᔮᓕᕐᖓᑦ 

ᒥᔅᑕ ᑦᓴᐅᓐ. ᑭᐅᑎᓐᓂᐊᕋᒃᑯ ᒥᔅᑕ ᑦᓴᐅᓐ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕᐅᓇ ᓱᓕᑦᑎᐊᖅᑐᖅ ᐃᖅᑲᖅᓴᕋᓱᐊᖅᑐᖓ 

ᑲᑎᒪᔨᕋᓛᓂᖃᑕᐅᓚᐅᖅᓯᒪᒐᒪ 

ᐅᐊᑦᑎᐊᕈᑲᓪᓚᐅᓕᕆᓪᓗᓂᓗ. ᐳᐃᒍᕋᒃᑯ 

ᐃᓗᓕᕆᔪᔭᖏᑦ.  

 

ᑭᓯᐊᓂᓕ ᑕᐃᔅᓱᒪᓂ ᑳᓐᑐᕌᒃᑦ ᑐᓂᔭᐅᑎᓪᓗᒍ 

ᐅᑎᖅᑐᔅᓴᖅᑕᖃᓚᐅᖅᓯᒪᒻᒪᑕ ᐋᖅᑭᑦᑕᐅᓯᒪᔪᒥᒃ 

ᑕᕝᕗᖓ ᑭᓱᒨᔪᒻᒪᖔᖅ ᐳᐃᒍᕐᒥᒐᒃᑯ. ᐊᕐᕌᒍᑕᒫᖅ 

ᐅᑎᖅᑐᖃᕈᓐᓇᓲᖑᒻᒪᑦ ᐊᑭᑭᓪᓕᒋᐊᕈᑎᐅᔪᓂᒃ 

ᐊᑭᓕᖅᑕᐅᓚᐅᕋᓗᐊᖅᑐᑎᒃ ᐱᒋᐊᓐᖓᕐᓂᖓᓂ. 

ᐊᑭᓕᖅᑕᓪᓚᕆᒥᓃᑦ ᑕᑯᔭᐅᓚᐅᖅᑐᑎᒃ 

ᐊᒥᐊᒃᑯᒥᓂᖏᑦ ᐅᑎᓲᖑᒻᒪᑕ ᑕᕝᕗᖓ 

ᐅᑎᖅᑎᑕᐅᑦᑕᖅᑯᖅ ᐱᓕᕆᓂᐅᔪᒧᑦ 

ᐊᑭᑐᓗᐊᕐᓂᐊᖏᒻᒪᑦ ᐱᕕᑖᖅᑎᑲᓐᓂᕋᓱᑦᑐᒋᑦ 

ᑮᓇᐅᔭᖏᑦ. ᐃᖅᑲᕈᓐᓇᓐᖏᓐᓇᒃᑯ ᑭᓱᒧᑦ 

ᑐᕌᖓᓪᓚᕆᔪᒻᒪᖔᖅ ᑖᓐᓇ. ᒪᒥᐊᑉᐳᖓ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᖏᕈᓐᓇᕈᔅᓯᖃᐃ ᑖᓐᓇ ᓇᓗᓇᐃᖅᑕᐅᑎᐊᓛᕐᖓᑦ 

ᓱᒻᒪᑦ ᑕᐃᓐᓇ ᑮᓇᐅᔭᖅ 

ᑎᒍᒥᐊᖅᑕᐅᖏᓐᓇᕋᓱᐊᕐᒪᖔᖅ ᑕᕝᕙᓂ 

ᑮᓇᐅᔭᖁᑎᔅᓯᓐᓂ? ᑲᑎᒪᔨᓄᑦ 

ᓇᓗᓇᐃᖅᑕᐅᓛᕐᖓᑦ ᓯᕗᓂᕆᓛᖅᑕᑎᓐᓂ 

ᓇᓗᓇᐃᖅᓯᕕᐅᒍᒪᔪᖓ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄᓪᓚᕆᐅᒍᓐᓇᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᓇᑦᑎᐊᓂᐊᕐᖓᑦ. ᐅᑯᐊ ᐱᓕᕆᓂᐊᓗᐃᑦ 

ᑮᓇᐅᔭᓄᑦ ᑐᔅᓯᕋᕐᕕᒋᔭᓯ ᐊᑕᖏᖅᑐᑎᓄᑯᐊ 

ᑮᓇᐅᔭᓕᒫᕌᓗᐃᑦ ᑐᔅᓯᕌᕆᔭᓯ 

ᐱᒋᐊᖃᓪᓚᕆᑉᐱᓯᐅᒃ? ᐅᕝᕙᓘᓐᓃᑦ 

ᑕᑯᒥᓇᕈᑎᔅᓴᑐᐃᓐᓇᕐᓂᑦ ᐃᓚᖏᑦ ᐱᒍᒪᕕᓯ? ᐃᒫᒃ 

ᐋᖅᑭᑯᑦᑎᒍᑦ ᑕᑯᒥᓇᕐᓂᖅᓴᕕᔾᔪᐊᑯᓘᒐᔭᕐᒪᑦ 

ᐆᑦᑑᑎᒋᓗᒍᐃᓛᒃ, ᐅᕙᓂ ᖃᖓᑕᓲᒃᑯᕕᒃ 

ᐊᐅᓪᓚᕆᐊᖅᑐᕐᕕᒃ ᑕᑯᒥᓇᖅᑐᕕᔾᔪᐊᕌᓗᒃ, 

ᐊᑭᑐᔪᕐᔪᐊᕌᓘᓪᓗᓂ ᑭᓯᐊᓂ. ᐃᓚᖏᓄᑯᐊ 

ᐱᓕᕆᓂᐅᔪᐃᑦ ᐱᒋᐊᖃᓪᓚᕆᑉᐱᓯᐅᒃ ᑮᓇᐅᔭᖏᑦ 

ᑐᔅᓯᕋᖅᑭᓯ ᐱᒋᐊᖃᓪᓚᕆᑦᑕᓯᖕᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᒪᐃᓚᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᖑᓂᐊᓚᐅᖅᑐᖅ 

ᖃᓄᑎᒋᐅᓂᖓ ᑕᐃᒪᐃᓕᖓᐃᓐᓇᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑐᑭᖃᖅᑲ ᐃᒫᒃ, ᑖᓐᓇ ᐱᓕᕆᓂᐅᓂᖅ 

ᖃᓄᑎᒋ ᐱᓕᕆᐊᖑᓂᖓ ᑭᓱᑐᐃᓐᓇᕐᓂᑦ 

ᐃᓗᓕᖃᕈᓐᓇᕐᖓᑦ ᑕᑯᒥᓇᕈᑎᖏᓐᓂᓪᓗ. 

ᖃᐅᔨᒪᕖᑦ ᑖᒃᑯᐊ ᒥᓕᐊᒃᑲᓐᓃᑦ $1.2 ᒥᓕᐊᓐ 

ᑮᓇᐅᔭᒃᑲᓐᓂᐊᓗᐃᑦ 

ᑕᑯᒥᓇᖅᓯᒋᐊᕈᑎᑐᐃᓐᓇᐅᓐᖏᒃᑲᓗᐊᖅᑳᑦ? ᑕᐃᒫᒃ 

ᑕᕝᕙ ᖃᐅᔨᔪᒪᔪᖓ. ᒐᕙᒪᒃᑯᑦ ᕿᒪᕉᑎᒋᐊᖁᒐᒃᑭᑦ 

ᑕᐃᒪᐃᑦᑐᓂᑦ. ᐊᓯᖏᓐᓄᑦ ᑮᓇᐅᔭᑦ 

ᐊᑐᕈᓐᓇᕋᑦᑎᒍᑦ. ᐊᑐᖅᑕᐅᒍᓐᓇᕐᖓᑕ 

ᐱᐅᓂᖅᓴᒃᑯᑦ. ᑕᐃᒫᒃ 

ᓇᓗᓇᐃᖅᑐᑕᐅᑦᑎᐊᕈᓐᓇᖅᑳ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐄᓪᓚᕆᒃ. ᐱᓕᕆᓂᐅᔪᖅ 

ᑳᓐᑐᕌᒐᓱᐊᕋᔅᓴᐅᓕᕋᐃᒻᒪᑦ 

ᑎᑎᕋᐅᔭᖅᑕᐅᓂᐊᕐᓂᖏᓪᓗ 

ᐊᖏᖃᑎᒌᒍᑕᐅᑎᓪᓗᒋᑦ ᑕᐃᑲᓂ ᑕᐃᒪ 

ᐊᓯᔾᔨᖅᑕᐅᔪᖃᕋᔭᖅᑐᖅ ᐊᐅᓚᑕᐅᒍᑎᔅᓴᖏᓐᓂᑦ. 

ᐊᓯᔾᔨᖅᑕᐅᓕᕐᓂᖅᑲᑦ ᑎᑎᕋᐅᔭᖅᑕᐅᓂᖓᑦ 

ᐊᕝᕙᔅᓯᑎᓪᓗᒍ ᑕᑯᒥᓇᕆᐊᕐᓂᖅᓴᐅᑎᒐᓱᓪᓗᒍ. 

ᐃᓛᓐᓂᒃᑯᑦ ᑕᑯᖃᑦᑕᖅᓯᒪᔪᖓ ᑳᓐᑐᕌᑦᒃ-

ᒐᓱᐊᕋᔅᓴᐃᑦ ᐊᑭᑭᑦᑎᑦᑎᓂᖅᓴᐃᑦ ᑕᑯᒥᓇᕐᓂᖅᓴᒥᒃ 

ᓴᓇᒍᓐᓇᖅᑐᒥᓂᐅᓪᓗᑎᑦ. ᐄ, ᐃᓛᓐᓂᒃᑯᑦ 

ᑕᑯᒥᓇᖅᑎᑦᑎᒐᓱᐊᕐᓂᖅ ᐱᐅᖔᓲᖅ ᐅᕙᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᐱᖅᑯᑎᒃᓴᖃᕐᕕᐅᒃᑲᓐᓂᖅᑳ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ? 

ᐱᑕᖃᓐᖏᑉᐸᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᑦᑐᒥᒃ ᐊᐱᖅᑯᑎᒃᓴᖃᖅᑐᖓ. ᒪᑉᐱᒐᖓ 16 

ᐃᖃᓗᐃᑦ ᓯᓚᕐᔪᐊᓕᒫᕐᒥ ᐊᐅᓪᓚᕆᐊᖅᑐᕐᕕᖓᑦ. 

ᐋᖅᑭᒋᐊᖅᑕᐅᓂᖓᓄᒡᒎᖅ. ᓄᑖᕐᖏᓐᓇ ᓱᒻᒪᑦ 

ᐋᖅᑭᒋᐊᖅᑕᐅᒋᐊᖃᓕᕇᖅᑲ $202,500-ᓄᑦ? ᕼᐃ’, 

$200,000-ᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᖏᑦ ᖃᐅᔨᒪᓐᖏᒻᒥᒐᒃᑭ 

ᖃᓄᑎᒋ ᐱᓕᕆᐊᖑᒋᐊᖃᕐᒪᖔᖅ 

ᐊᓯᔾᔨᖅᑕᐅᓯᒪᒻᒪᑦ ᐃᓚᖓᒍᑦ. 

ᓂᐅᕕᕐᕕᑖᖅᓯᒪᑦᑕᖅᑯᖅ ᐊᒻᒪ ᕗᔅᑦ ᐃᐊᕐ-ᒃᑯᑦ 

ᐊᓪᓚᕝᕕᖃᕐᕕᖓᑦ ᑲᑎᑎᖅᑕᐅᓯᒪᓪᓗᓂ, ᐊᒻᒪ 

ᐃᓚᔭᐅᓯᒪᒻᒥᔪᖅ ᓂᕆᕕᖓᑕ ᓂᕆᕕᖓᒍᑦ. 

ᐊᑐᖅᑐᐊᖅᑎᐅᑉ ᐋᖅᑭᒋᐊᖅᓯᒪᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᓐᖏ. ᑕᐃᒫ? ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᑕᒪᐅᓇᑐᐃᓐᓇᖅ 

ᐊᖏᖅᑕᐅᓯᒪᔪᑦ ᐊᖏᖅᑕᐅᓯᒪᖅᑳᓐᖏᑦᑐᓄᓪᓗ 

ᑮᓇᐅᔭᑦ ᐃᖏᕐᕋᔪᓕᕆᓂᕐᒧᑦ ᑲᑎᓪᓗᒋᑦ 

$18,109,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

17. ᐃᓄᓕᕆᔨᒃᑯᑦ. ᑕᒪᐅᓇᑐᐃᓐᓇᖅ ᑮᓇᐅᔭᐃᑦ 

ᐊᖏᖅᑕᒥᓃᑦ ᐊᒻᒪ ᐊᖏᖅᑕᐅᖅᑳᖅᓯᒪᓇᑎᑦ 

ᑮᓇᐅᔭᑦ ᐊᑐᖅᑕᒥᓃᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑖᖅ, 

ᐅᓐᓄᓴᒃᑯᑦ. ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐊᖏᕐᕋᖃᓐᖏᓐᓂᖅ ᐊᖏᕐᕋᖃᓐᖏᑦᑐᓕᕆᓂᖅ 

ᐱᒻᒪᕆᓪᓚᕆᐊᓘᒻᒪᑦ. ᐊᒥᓱᐊᓗᓐᓂ ᓄᓇᓕᓐᓂ 

ᑕᑯᔭᐅᕙᑦᑐᓂ, ᐃᓛᒃ ᖃᐅᔨᒪᔭᐅᓪᓗᓂ 

ᓄᓇᓕᕋᓛᖑᓂᖅᓴᓂ ᐱᓂᖅᓴᑎᐊᒻᒪᕆᐅᒻᒪᑦ. ᑖᓐᓇ 

ᒥᓂᔅᑕᐅᑲᐃᓐᓇᖅᑐᖅ ᒪᓕᒐᓕᐅᕐᕕᒻᒧᑦ 

ᐅᓂᒃᑳᓕᐊᒥᓂᕐᓂᑦ ᓴᖅᑮᖅᑲᐅᔫᒐᓗᐊᖅ ᐅᓐᓄᓴ. 

ᐱᒻᒪᕆᓪᓚᕆᐊᓘᒻᒪᓂᓛᒃ.  

ᐊᒻᒪᓗ ᐱᕙᓪᓕᐊᔪᒃᑯᑦ ᔫᓂ 5-ᖑᑎᓪᓗᒍ 

ᐱᕙᓪᓕᐊᔪᓕᕆᔨᓄᑦ ᓴᖅᑭᖅᑕᐅᔪᖃᔪᕐᒥᔪᑦ 2020-

ᐅᑎᓪᓗᒍ ᑲᓇᑕᐅᑉ ᓯᕗᓕᖅᑎᕐᔪᐊᖓᒎᖅ 

ᐅᖃᐅᓯᖃᕋᑖᕐᓂᕐᖓᑦ ᑮᓇᐅᔭᓂᑦ 

ᓯᓂᒋᐊᖅᑐᕐᕕᓕᐅᕈᑎᔅᓴᐅᒐᔭᖅᐸᓪᓚᐃᔪᓂᑦ.  

 

ᐊᐱᖅᑯᑎᒐᓕ ᑖᓐᓇ ᐱᓪᓗᒍ, ᐅᖃᐅᓯᖃᕋᑦᑕᐃᓛᒃ 

ᑖᓐᓇ $336,000-ᕌᖅᑐᖅ. ᒪᑐᔭᐅᑎᓪᓗᒍ ᓴᐃᓐᑦ 

ᒪᐃᑯᓪᔅ ᑐᐊᕕᕐᓇᖅᑐᓕᕆᕕᖓ ᐃᖃᓗᒃᑑᑦᓯᐊᕐᒥ 

ᐅᖃᐅᓯᐅᓚᐅᖅᓯᒪᒻᒪᑦ ᐃᓚᖏᑦ ᒐᕙᒪᒃᑯᒡᒎᖅ 

ᑮᓇᐅᔭᐃᑦ ᑲᓇᑕᑉ ᓯᕗᓕᖅᑎᕐᔪᐊᖓᑕ 

ᐅᖃᐅᓯᖏᓐᓃᑦᑐᑦ ᕿᒫᕕᓐᓄᑦ, ᐃᓛᒃ 

ᓯᓂᒋᐊᖅᑐᕐᕕᓐᓄᑦ ᐊᒻᒪ ᐊᖏᕐᕋᐸᓪᓕᐊᕕᓐᓄᑦ 

ᐃᓄᓐᓄᑦ ᐊᒻᒪ ᐃᖅᑭᓕᓐᓄᑦ ᐊᓪᓚᖓᔪᓄᓪᓗ, 

ᐊᑭᓖᔾᔪᑕᐅᔪᓐᓇᕐᖓᑕᒎᖅ ᐃᓪᓘᑉ 

ᓴᓇᒋᐊᖅᑕᐅᓂᖓᓂᒃ. 

ᖃᓄᖅ ᐱᓕᕆᒐᓱᓐᓂᖅᑭᓯ ᑮᓇᐅᔭᖅᑖᕋᓱᑦᑐᓯ 

ᒐᕙᒪᑐᖃᒃᑯᓐᓂᑦ? ᐊᒻᒪ ᐊᑐᐃᓐᓇᕈᖅᓯᕕᐅᓐᓂᖅᑭᓰ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓴᐅᒪᓐᖏᓇᒃᑯ. 

ᐊᖅᑯᑎᒋᓗᑎᑦ ᒥᔅ ᓂᐊᐃᒎᖅᑲᐃ 

ᑭᐅᔪᓐᓇᓐᖑᓱᑦᑕᖓ ᑖᓐᓇ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑕᐃᒫᒃ ᐊᐱᕆᒐᕕᑦ. ᑖᓐᓇ ᒪᕐᕉᓕᖅᑲᖓᕋᑖᕐᖓᑦ.  

 

ᒐᕙᒪᒃᑯᓐᓂ ᖃᓄᖅ ᑐᔅᓯᕋᕐᓂᕐᒪᖔᑦᓯ. ᐄ, ᒐᕙᒪᒃᑯᑦ 

ᓴᖅᑮᓚᐅᖅᓯᒪᔪᑦ ᐱᖓᓱᓂᑦ ᐊᕕᑦᑐᖅᓯᒪᓂᕋᓛᓂᑦ 

ᐅᖃᐅᓯᖃᖅᑐᑎᒃ ᒪᕐᕉᓐᓂᓪᓗ ᓯᓂᒋᐊᖅᑐᕐᕖᓐᓂᒃ 

ᓴᓇᔪᖃᕐᓂᐊᖅᑐᒥᓂᐅᓪᓗᓂ. 

ᐊᖏᖃᑎᒌᒐᓱᐊᖅᑐᐃᑦ ᓱᓕ. 

ᐊᖏᖃᑎᒋᓪᓚᕆᓚᐅᖅᓯᒪᓐᖏᓇᑦᑎᒍᑦ ᖃᓄᖅ 

ᑮᓇᐅᔭᑦ ᓄᓇᕗᒻᒨᖅᑕᐅᒐᓱᐊᕐᒪᖔᖅ, 

ᐃᓄᓕᕆᔨᒃᑯᓪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑰᓪᓗᑕ. 

ᐱᓕᕆᒃᑲᓐᓂᕋᓱᑦᑐᒍᑦ ᑐᔅᓯᕋᒃᑲᓐᓂᕋᓱᑦᑐᒍᑦ ᓄᓇᕗᑦ 

ᐱᖁᓪᓗᒍ ᐱᐅᓂᖅᓴᓂᑦ ᐊᑭᑐᔪᖅᑐᕈᑎᔅᓴᓂᑦ 

ᓯᓂᒋᐊᖅᑐᕐᕕᓕᐅᕈᑎᔅᓴᓂᑦ.  

 

ᐊᒻᒪ ᐊᓯᐊᑦᑕᐅᖅ, ᐊᐱᖅᑯᑎᐅᑉ ᐃᓚᒋᕋᑖᖅᑕᖓᑦ, 

$336,000-ᒥ ᐱᔾᔪᑎᖃᕋᑖᕐᖓᑦ. ᑕᐃᒪᓕ 

ᒐᕙᑐᒪᖃᒃᑯᓐᓂᑦ ᑮᓇᐅᔭᐃᑦ ᑖᓐᓇ $336,000 

ᐃᓚᒋᔭᐅᓚᐅᓐᖏᑦᑐᖅ ᒐᕙᒪᑐᖃᒃᑯᓐᓃᓐᖔᖅᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᐃᒍ. 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᑦ ᐅᖃᐃᓐᓇᕐᖓᑕ ᐃᓪᓗᓂᑦ ᓈᒻᒪᑦᑐᓂᑦ 

ᐱᑕᖃᓐᖏᒪᒡᒎᖅ ᓄᓇᕗᒻᒥ. 

ᒪᓕᒐᓕᐅᖅᑎᑐᐃᓐᓇᐅᓪᓗᑕ ᐅᖃᐃᓐᓇᖃᑦᑕᕋᑦᑕ 

ᐃᓪᓗᑕᖃᕋᓗᐊᕐᖓᑦ ᐊᑐᐃᓐᓇᕐᓂᑦ 

ᐊᑐᖅᑕᐅᖃᑦᑕᖅᓯᒪᔪᓂᑦ. ᐆᑦᑑᑎᒋᓗᒍ ᐸᖕᓂᖅᑑᖅ 

ᒪᓕᒐᓕᐅᖅᑎᖓ. ᐅᖃᓚᐅᖅᑐᖅ 

ᐃᖅᑲᓇᐃᔭᖅᑎᓄᒡᒎᖅ ᐃᓪᓗᒐᓛᓗᐃᑦ 

ᐃᓐᓄᓚᐅᖅᓯᒪᓐᖏᑦᑐᑦ. ᑕᐃᒪ ᑕᐃᒃᑯᐊ 

ᐊᐅᓪᓛᖅᑕᐅᔪᓐᓇᖅᑐᐃᑦ 

ᓯᓂᒋᐊᖅᑐᕐᕕᐅᓂᐊᕐᓗᑎᑦ, ᐃᓛᒃ 

ᐊᓯᔾᔨᖅᑕᐅᒍᓐᓇᖅᑐᐃᑦ ᓯᓂᒋᐊᖅᑐᕐᕕᐅᓗᑎᑦ. 

ᓄᓇᑦᑎᓐᓂᑦᑕᐅᖅ ᑕᐃᒪ ᐃᓪᓗᑕᖃᕐᒥᔪᖅ 

ᓯᓂᒋᐊᖅᑐᕐᕕᓕᐊᖑᔪᓐᓇᖅᑐᓂᑦ. ᑭᓯᐊᓂ 

ᐱᓐᖏᔾᔪᑎᔅᓴᖃᐃᓐᓇᓲᖑᒐᔅᓯ 

ᐃᓪᓗᑕᖃᓐᖏᓐᓂᕋᐃᓪᓗᓯ. 

 

ᐊᐱᕆᕗᖓᓕ ᐃᓄᓕᕆᔨᒃᑯᓐᓄᓂᓛᒃ 

ᓇᓗᓇᐃᖅᓯᓯᒪᒻᒪᑕ ᐊᑭᑐᔪᖅᑐᕈᑎᔅᓴᐃᑦ 

ᐊᑐᐃᓐᓇᐅᓐᖏᒻᒪᑕᒎᖅ. ᐋᖅᑭᒋᐊᕆᔾᔪᑎᔅᓴᓂᑦ 

ᐊᓯᔾᔩᒍᑎᔅᓴᓂᑦ ᖃᓄᖅ ᐊᑐᖅᑕᐅᒍᓐᓇᕐᒪᖔᑕ 

ᐃᓪᓗᐃᑦ. ᐃᓪᓗᕈᓘᔮᓗᐃᑦ ᑕᐃᒪ ᓄᓇᕗᒻᒥ 

ᐋᖅᑭᒋᐊᖅᑕᐅᒍᓐᓇᖅᑐᐃᑦ. 

ᓯᓂᒋᐊᖅᑐᕐᕕᓕᐊᖑᓗᑎᑦ ᓄᓇᕗᒻᒥ ᓄᓇᓕᖕᓂ. 

ᖃᓄᐃᓕᐅᕐᓂᖅᑭᓯᓕ ᐊᑭᑐᔪᖅᑐᕈᑎᔅᓴᓂᑦ 

ᐱᒐᓱᐊᖅᑐᓯ ᐃᖃᓗᒃᑑᑦᓯᐊᕐᒧᑦ? ᕿᒫᕕᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐸᕐᓇᐅᑎᓂᒃ ᑖᓐᓇ 

ᑮᓇᐅᔭᓕᕆᔨᐅᔪᖅ ᐃᓛᒃ ᑲᑎᒪᔨᖏᑦᑎᒍᑦ ᑖᓐᓇ 

ᑐᕌᕐᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᒃᑯᐊ ᓄᓇᓕᐅᔪᐃᑦ ᑭᒡᒐᖅᑐᐃᔨᐅᓲᑦ ᑕᒪᒃᑯᐊ 

ᓲᕐᓗ ᐃᒡᓗᕐᔪᐊᓂᑦ ᐋᖅᑭᒋᐊᕆᐊᖃᖅᑐᓂᑦ 

ᐊᑐᖅᑕᐅᓐᖏᑦᑐᓂᖃᐃ 



ᐱᖓᑦᓯᖅ, ᓯᑎᐱᕆ 23, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᓐᓇᕋᔭᓐᖏᒋᐊᖏᑦ. ᒥᑦᑎᒪᑕᓕᒻᒥ ᐆᑦᑑᑎᒋᓗᒍ 

ᐊᑐᖅᑕᐅᓐᖏᒻᒪᑕᒎᖅ ᖁᓕᓄᑦ ᐊᕐᕌᒍᓄᑦ 

ᑐᓴᖃᑦᑕᕋᒪ. ᐃᒡᓗᐃᑦ ᐊᑐᖅᑕᐅᖃᑦᑕᓐᖏᒻᒪᑕ 

ᐃᒡᓗᒋᔭᐅᒍᓐᓇᖅᑐᐃᑦ ᐊᒻᒪᓗ ᓄᓇᓕᐅᔪᐃᑦ 

ᑭᒡᒐᖅᑐᐃᔪᐃᑦ ᐊᐱᕇᓐᓇᐅᔭᖃᑦᑕᕐᒪᑕ 

ᐋᖅᑭᒋᐊᖅᑕᐅᔪᓐᓇᖅᑐᖃᕐᒪᖔᖅ ᐃᒡᓗᒥ 

ᐊᑐᖅᑕᐅᓐᖏᑦᑐᒥᒃ ᐊᖏᕐᕋᖃᑦᓯᐊᓐᖏᑦᑐᓄᑦ 

ᓇᔪᒐᕆᔭᐅᒍᓐᓇᕐᓗᓂ. ᑕᐃᒪᐃᑦᑑᒍᒥᓇᕋᔭᕐᒪᑦ 

ᐃᑲᔪᖅᑕᐅᒍᒪᒋᐊᑦᓴᑦᑕ ᕿᓄᖃᑦᑕᕋᓗᐊᖅᑐᒍᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᒃᑯᐊ 

ᓄᓇᓕᐊᓛᖑᔪᐃᑦ ᖃᓄᖅᑑᖅᑕᐅᒍᓐᓇᖁᓪᓗᒋᑦ. 

 

ᐊᐱᕆᔪᒪᔪᖓ ᑕᒪᑐᒥᖓᓕᕆᑎᓪᓗᖓ 

ᐃᖃᓗᒃᑑᑦᓯᐊᖅ ᐅᕕᒃᑲᐃᑦ ᐃᒡᓗᖁᑎᒋᔭᖓ 

ᐊᖏᕐᕋᕆᔭᐅᓂᐊᓕᕐᖓᑦ ᕿᒫᕕᐅᓗᓂ ᐊᕐᓇᓄᑦ 

ᓱᕈᓯᕆᔭᖏᓐᓄᓪᓗ, ᕿᑎᕐᒥᐅᓄᑦ ᐱᔨᒃᓯᖅᑎᐅᔪᐃᑦ 

ᑕᒃᑯᑎᒎᓇ ᖃᓄᖅ ᖃᓄᐃᓕᖓᓂᐊᖅᐱᓯᓖ 

ᐊᖏᕐᕋᖃᕆᐊᖃᖅᑐᓄᑦ ᒥᐊᓂᕆᔭᐅᒋᐊᓕᖕᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᖅᑲᐃᔪᕖᓐᖔᓘᒻᒪᑦ ᐅᕙᓐᓂᒃ. 

ᓴᓇᔭᐅᔪᖃᓚᐅᖅᑐᖅ ᑕᐃᑲᓂ ᐅᕕᒃᑲᐃᑦ 

ᐃᒡᓗᖁᑎᒋᔭᖓᓐᓂ ᓴᓇᔭᐅᒋᐊᔪᖕᒪᑦ. ᒪᒥᐊᓇᖅ 

ᐃᑦᓯᕙᐅᑖᖅ, ᑭᐅᒃᑲᓂᕐᓂᐊᖅᑯᖓ 

ᒫᓐᓇᒃᑰᓐᖏᑦᑐᖅ. 

 

ᑖᒃᑯᐊ ᓄᑦᑎᖅᑐᐃᓂᐊᓚᐅᕐᖓᑕ 

ᐋᖅᑭᒋᐊᕆᐊᖃᓚᐅᕐᒥᖕᒪᑕᑦᑕᐅᖅ. 

ᒪᑐᔭᐅᒋᐊᖃᓚᐅᕐᒪᑦ ᑕᐃᒃᑯᐊ ᐸᖅᑭᔨᐅᓲᑦ 

ᓄᑕᕋᕐᓄᑦ ᐸᖅᑭᔨᐅᓲᓄᑦ ᐃᒡᓗᖔᒧᑦ ᑕᐃᒃᑯᓄᖓ. 

ᑕᐃᓐᓇ ᐱᖃᑖ ᒪᑐᐃᖅᑕᐅᒃᑲᓐᓂᕆᐊᖃᖅᑎᓪᓗᒍ 

ᑭᓯᐊᓂ ᖃᐅᔨᒋᐊᒃᑲᓐᓂᕆᐊᖃᖅᑐᖓ 

ᐃᖅᑲᖅᑲᐅᑎᒃᑯᑦ ᐆᑦᑐᑐᐃᓐᓇᕋᒪ ᒫᓐᓇ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᔪᒪᔪᖓ ᐊᑕᐅᓯᕐᒥᒃ. ᑖᒃᑯᐊ ᐃᓄᓕᕆᔨᒃᑯᑦ 

ᐃᓚᒌᑦᑐᓕᕆᔨᐅᔪᐃᑦ ᑐᒃᓯᕋᒃᑲᓐᓂᕐᖓᑕ ᑖᒃᑯᐊ 

ᑲᑐᔾᔨᖃᑎᒌᑦ, ᕼᐋᒻᓚᒃᑯᓪᓘᓐᓃᑦ ᑖᒃᑯᐊ 

ᐊᐅᓚᓐᓂᕆᔭᖏᓐᓂᑦ ᑕᒪᒃᑯᓄᖓ ᑭᓯᐊᓂ 

ᐊᑭᑐᔫᑎᑎᒍᑦ ᑕᒪᓐᓇ ᐱᑕᖃᓐᖏᒻᒪᑦᒪ ᑖᒃᑯᑎᒎᓇ 

ᐅᕙᒍᑦ ᑕᑯᓐᓈᖅᑕᖓᒍᑦ. 

 

ᓄᓇᓕᐊᓛᖑᔪᐃᑦ ᓄᓇᖃᖅᑐᐃᑦ ᑲᑐᔾᔨᖃᑎᒌᓂᒃ 

ᐊᐅᓚᔾᔭᐃᒍᒪᑎᓪᓗᒋᑦ ᑕᒪᑐᒥᖓ ᐱᔭᕆᐊᑐᔪᒥᒃ 

ᑕᐃᒫᒃ ᑲᔪᓯᔪᓐᓇᖃᑦᑕᑎᒻᒪᑕ. ᕼᐊᒻᓚᐅᔪᐃᓪᓕᑭᐊᖅ 

ᑕᒪᓐᓇ ᐱᓕᕆᑎᑦᓯᒃᑲᓐᓂᕆᐊᖃᓐᖏᓐᓂᖅ 

ᐊᔭᐅᕆᔫᔮᓕᖃᑦᑕᕋᑦᑕ ᑖᒃᑯᑎᒎᓇᖔᖅ 

ᑲᒪᒋᔭᐅᖁᓪᓗᒋᑦ ᐊᖏᕐᕋᖃᑦᓯᐊᓐᖏᑦᑐᐃᑦ. ᐅᕙᒍᑦ 

ᓄᓇᓕᐅᔪᑎᒍᑦ ᐊᑦᓱᕈᕐᓇᕐᒪᑦ 

ᐱᒋᐊᖅᑕᐅᒃᑲᓐᓂᕋᓱᐊᕐᓗᒍ ᑖᒃᑯᐊ 

ᐱᓕᕆᐊᕆᔭᐅᒍᓐᓇᖁᓪᓗᒍ ᑕᐃᒫᒃ 

ᐋᖅᑭᑦᓱᐃᒋᐊᑦᓴᖅ ᐱᔭᕆᐊᑐᖕᒪᑦ. 

 

ᒐᕙᒪᐅᔪᐃᑦ ᐊᓯᖏᓐᓂᑦ ᑐᒃᓯᕋᒃᑲᓐᓂᕐᓂᐊᕆᕕᓰ 

ᐊᑭᑐᔫᑎᒋᔭᐅᔪᓄᑦ ᑖᒃᑯᐊ ᐃᒡᓗᕐᔪᐊᑦ ᐊᓯᖏᓐᓂᑦ 

ᒥᑭᓂᖅᓴᐅᔪᓂᑦ ᓄᓇᓕᐊᓛᖑᓂᖅᓴᐅᔪᓄᑦ, ᐃᓛᒃ 

ᓄᓇᓕᐊᓛᖑᓂᖅᓴᐅᔪᓂᑦ ᑕᒪᒃᑯᓂᖓ 

ᐊᖏᕐᕋᕆᔭᐅᒍᓐᓇᖁᓪᓗᒋᑦ ᐊᑲᕐᕆᔮᖅᑐᒥᒃ 

ᓴᐳᒻᒥᔭᐅᒍᓐᓇᖁᓪᓗᒋᑦ ᐃᓂᒋᔭᐅᒍᓐᓇᖁᓪᓗᒍ 

ᐃᓂᐅᓗᓂ ᑕᐃᒃᑯᓄᖓ ᐱᒋᐊᖃᓪᓚᕆᑦᑐᓄᑦ? 

ᕿᒫᕕᓐᓂᑦ ᐊᖏᕐᕋᕆᔭᐅᔪᓂᓪᓗ ᐱᖃᕆᐊᖃᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᑐᑭᓯᑎᑦᓯᒃᑲᓐᓂᕈᒪᒐᒪ, ᓇᑯᕐᒦᒃ ᐃᑦᓯᕙᐅᑖᖅ, 

ᐃᑲᓗᒃᑑᑦᓯᐊᖅ ᑖᓐᓇ ᓴᓇᔭᐅᒋᐊᖃᕐᓂᖓᓐᓂᒃ.  

 

ᑖᓐᓇ ᒥᔅ ᓇᐃᒍ ᑖᒃᑯᐊ ᐸᕐᓇᐅᑎᖏᑕ ᑐᕌᖓᔪᐃᑦ 

ᕿᒥᕐᕈᐊᖅᑕᐅᓯᒪᒻᒪᖔᑕᓗ ᐊᒻᒪᓗᑦᑕᐅᖅ ᒫᓐᓇ 

ᐃᒡᓗᒋᔭᐅᑲᐃᓐᓇᕋᔭᖅᑐᓂᑦ ᓇᔪᒐᐅᕆᓗᓂ 

ᓇᔪᒐᐅᑲᐃᓐᓇᕈᓐᓇᕐᓗᑎᑦ ᑖᒃᑯᐊ ᑭᓯᐊᓂ, 

ᐃᑦᓯᕙᐅᑖᖅ, ᐊᑲᐅᓛᖑᒐᔭᖅᑐᖅ ᑎᑎᖅᑲᑎᒍᑦ, 

ᑖᒃᑯᐊ 

ᐃᓚᒌᑦᑐᓕᕆᔨᒃᑯᑦ ᒥᓂᔅᑕᖓᑦ ᑭᐅᒍᓐᓇᖁᓪᓗᒍ 

ᑕᒪᑐᒥᖓᓕᕆᓐᖏᓇᑦᑕ ᐊᑭᑐᔫᑎᓕᕆᓂᐅᑉ 

ᒥᒃᓵᓄᑦ. ᑖᒃᑯᐊᖃᐃ ᑎᑎᖅᑲᑎᒍᖔᑦ 

ᐊᐱᖅᑯᑎᒋᔪᓐᓇᖔᕈᕕᐅᒃ ᑭᐅᔭᐅᒍᓐᓇᕋᔭᕋᕕᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᑕᐃᒫᒃ 

ᑐᑭᓯᑦᑎᑦᓯᑦᑎᐊᕈᒪᒐᒪ ᕿᒫᕕᑕᖃᕆᐊᖃᕐᖓᑦ 

ᓄᓇᓕᐊᓛᖑᓂᖅᓴᐃᑦ ᐊᒻᒪᓗ ᖃᐅᔨᒪᒐᓗᐊᖅᑕᐃᑦ. 

ᐊᑏ ᓱᒋᐊᓚᐅᖅᑕ ᑕᒪᑐᒥᖓᓕᕆᑎᓪᓗᑕ ᐃᓛᒃ, 

ᐃᓄᖁᑎᒋᔭᕗᑦ ᐸᖅᑭᑦᓯᐊᕆᐊᖃᕋᑦᑎᒍᑦ 

ᐅᖃᐅᓯᑦᓴᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᐅᖃᐅᓯᕆᔭᖏᓐᓂᒃ ᐃᓚᓯᒋᐊᕈᒪᑐᐃᓐᓇᖓ. ᑖᒃᑯᐊ 

ᕿᒫᕖᑦ ᐃᓛᓐᓂᐅᓐᖏᑦᑐᖅ ᐅᒡᒍᐊᕐᓇᕋᓗᐊᖅᓱᑎᒃ 

ᑭᓯᐊᓂ ᐱᑕᖃᕆᐊᖃᓪᓚᕆᖕᒪᑕ.  

 

ᑖᓐᓇ ᐊᐅᓚᔾᔪᓯᕆᔭᖏᑕ ᑐᒃᓯᕌᕆᔭᓯ ᐊᑭᑐᔫᑏᑦ 

ᑖᒃᑯᐊ ᑕᐃᒍᐊᖅᓯᒪᔪᐃᑦ ᑎᑎᖅᑲᑯᓗᖏᓐᓂᒃ. 

ᑖᒃᑯᐊ ᐱᓕᕆᐊᑦᓴᕆᔭᐅᓂᐊᖅᑐᖅ 

ᐊᑲᐅᓐᖏᓕᐅᕈᑎᐅᓂᐊᖅᑰᕐᒪᑦ 

ᐊᑭᑐᔫᑎᓕᕆᑎᓪᓗᑕ ᑖᒃᑯᐊ ᑕᐃᒪ 

ᐅᖃᐅᓯᕆᓐᖏᒃᑲᓗᐊᕈᒃᑯᖃᐃ ᑕᐃᒫᒃ 

ᓈᒻᒪᒃᑑᒐᓗᐊᖅ. ᑭᓯᐊᓂ ᑖᓐᓇ 

ᐊᐅᓚᑦᓯᔾᔪᓯᕆᔭᖏᓐᓂᒃᒃ 2014 ᐊᕐᕌᒍᖓᓐᓂ, ᓱᓕ 

2020-ᒦᓕᖅᐳᒍᑦ ᐊᒻᒪᓗ 

ᐅᖓᕙᕆᐊᖅᑕᐅᖃᑦᑕᕐᓂᑰᓪᓗᓂ ᐊᒻᒪᓗ 

ᓯᕗᒧᑕᐅᖃᑦᑕᖅᓱᑎᒃ $2.4 ᒥᓕᐊᓐ ᑮᓇᐅᔭᑦ 

ᐊᔾᔨᒌᖏᑦᑐᓂᒃ ᐱᔾᔪᑎᖃᖃᑦᑕᖅᓱᑎᒃ. ᑕᒪᓐᓇ ᓱᒻᒪᑦ 

ᓯᕗᒧᒃᑕᐅᖃᑦᑕᕐᒪᖔᖅ ᐅᖓᕙᕆᐊᑦᑕᐅᖃᑦᑕᖅᓱᓂ. 

ᖃᖓᓕ ᐱᔭᕇᖅᑕᐅᒐᔭᕐᒪᑦ ᑖᑦᓱᒪᐅᑉ 

ᐊᐅᓚᑦᓯᐊᕈᓐᓇᖁᓪᓗᒍ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᑐᒪᐅᑉ ᒥᒃᓵᓄᑦ 

ᑭᐅᔭᐅᑦᓯᐊᕈᓐᓇᖁᓪᓗᒍ ᒥᔅ ᓇᐃᒍ, ᑭᐅᒍᓐᓇᕐᓖ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᓄᑖᖑᓛᒥᒃ ᑖᓐᓇ CMS 

ᐊᐅᓚᑦᓰᔾᔪᑏᓚᖃᑦᑕᕋᑖᕋᕕᑦ ᑕᑦᓱᒥᖓᓕᕆᑎᓪᓗᑕ. 

ᐅᐊᑦᓯᐊᕈᖃᐃ ᐱᓇᓱᐊᕈᓰᒃ ᒪᕐᕉᒃ ᓈᔫᒃ, 

ᑳᓐᑐᕌᒃᑎᒋᔭᕗᑦ ᑕᐃᒃᑯᐊ ᒫᓐᓇ 

ᓄᖅᑲᖅᑎᑲᓚᐅᖅᑕᕗᑦ. ᐊᒻᒪ ᑐᕌᖅᐸᓪᓕᐊᒍᒪᕗᒍᑦ 

ᐱᒋᐊᒃᑲᓐᓂᖔᓕᕐᓗᑕ ᐊᓯᐊᓂᖔᖅ.  

 

ᐊᒻᒪ ᓱᓕ ᐊᐅᓚᑦᓯᔾᔪᓯᕆᔭᖏᑕ ᑖᒃᑯᐊ 

ᓄᑦᑎᖅᑕᐅᒋᐊᖃᖅᑐᐃᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᐸᐸᑕᐅᓯᒪᔪᐃᑦ ᑐᖅᑯᖅᑕᐅᓯᒪᔪᐃᑦ 

ᓄᑦᑎᖅᑕᐅᒋᐊᖃᕋᔭᕐᒪᑕ. ᐱᒋᐊᒃᑲᓐᓂᕆᐊᖃᕋᔭᕋᑦᑕ 

ᑖᒃᑯᐊ ᐃᓄᓕᕆᔨᒃᑯᑎᒍᑦ ᐸᐸᑕᐅᔪᐃᑦ 

ᐸᐃᑉᐹᖁᑎᒋᔭᖏᑦ ᐊᑯᓂᐅᒐᓛᒍᑎᒋᓯᒪᒐᑦᑎᒍᑦ.  

 

ᐊᒻᒪᓗ ᐱᔾᔪᑎᖃᕈᓘᔭᖃᑦᑕᖅᓯᒪᓂᑰᒐᑦᑕ ᑕᒪᓐᓇ 

ᐱᓕᕆᐊᕆᔭᐅᑎᓪᓗᒍ. ᑕᒪᓐᓇ 

ᐊᐅᓚᔾᔪᓯᕆᔭᖏᓐᓄᑦ ᖃᕋᓴᐅᔭᓕᕆᓂᕐᒧᑦ 

ᑐᕌᖓᔪᐃᑦ ᖃᓄᖅ ᓈᒻᒪᑦᑐᒥᓪᓗ ᐱᒍᑦᑕ 

ᕿᓚᒥᐅᔪᒃᑯᓪᓗ ᓂᕆᐅᒍᒪᒐᓗᐊᖅᑐᒍᑦ. ᐊᒻᒪᓗ 

ᑕᒪᓐᓇ ᐅᖓᕙᕆᐊᑦᑕᐅᑐᐃᓐᓇᖃᑦᑕᕈᓂ 

ᐊᔾᔨᒌᖏᑦᑐᓂᒃ ᑖᒃᑯᐊ ᐸᐸᑕᐅᖃᑦᑕᕐᖓᑕ ᑕᐃᒫᒃ 

ᑕᒡᕙ ᐅᕙᖓ ᑐᕌᒐᕆᔪᒪᔭᕋ ᕿᓚᒥᐅᔪᒥ 

ᑕᑯᒍᒪᒐᓗᐊᖅᑐᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅ ᓇᐃᒍ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑖᓐᓇ 

ᓄᖅᑲᖅᑎᑕᐅᓂᖓ ᑳᓐᑐᕌᒃᑎᒋᔭᐅᓚᐅᖅᑐᐃᑦ 

ᓄᑖᖔᒧᑦ ᕿᓂᕐᓂᐊᕐᓂᑎᓪᓗᓯ 

ᑖᓐᓇ ᑲᑎᓪᓗᒋᑦ ᐊᑭᒋᔭᖏᑦ $3.45 ᒥᓕᐊᓐ 

ᑮᓇᐅᔭᑦ ᐊᒻᒪᓗᑦᑕᐅᖅ ᑖᒃᑯᐊ ᐸᐃᑉᐹᖁᑎᒋᔭᕗᑦ 

ᑕᑯᓇᓪᓗᒋᑦ $3.45 ᒥᓕᐊᓐ ᑮᓇᐅᔭᑦ. ᑖᓐᓇ 

ᐱᓕᕆᐊᕆᔭᖓᑦᑕ ᓱᓇᒧᑦ 

ᖃᕋᓴᐅᔭᓕᕆᔾᔪᑎᒋᔭᖏᓐᓄᑦ ᐱᖁᑎᒋᔭᐅᔪᐃᓪᓗ 

ᖃᕋᓴᐅᔭᓕᕆᔾᔪᑎᓄᑦ ᑕᒪᓐᓇ ᐊᓯᐅᔭᐅᕚ? ᑕᒪᓐᓇ 

ᑳᓐᑐᕌᒃᑏᑦ ᓄᖅᑲᕐᓂᖏᓐᓄᑦ ᐅᕝᕙᓘᓐᓅᑦ 

ᐱᖁᑎᒋᔭᖏᑕ ᒐᕙᒪᐃᑦ ᑖᓐᓇ 

ᓴᓇᔭᐅᓂᕆᔭᖏᓐᓄᑦ ᐱᓕᕆᐊᕆᔭᖏᓪᓗ 

ᖃᕋᓴᐅᔭᒃᑯᑦ ᓂᐅᕕᕈᑕᐅᔪᕕᓃᑦ 

ᖃᕋᓴᐅᔭᓕᕆᔾᔪᑕᐅᔪᓄᑦ. ᑖᓐᓇ ᑐᑭᓯᒍᒪᒐᒃᑯ $3.4 

ᒥᓕᐊᓐ ᑮᓇᐅᔭᑦ ᑖᓐᓇ ᓱᓕ ᒐᕙᒪᒃᑯᑦ 

ᐸᐸᒐᓗᐊᕐᒪᖔᔾᔪᒃ? ᑕᐃᒫᒃ 

ᓱᖅᑯᐃᓇᖅᓯᑎᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐱᕕᖃᕈᓐᓇᖁᓪᓗᒍ ᒥᔅ ᓇᐃᒍ 

ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᒥᓲᓂᖅᓴᖓᑦ ᑮᓇᐅᔭᐃᑦ ᐊᑐᕌᓂᒌᖅᓯᒪᔪᑦ 

ᑭᓯᐊᓂ ᐱᖁᑎᒋᒐᑦᑎᒍᑦ ᑖᓐᓇ 

ᖃᕋᓴᐅᔭᓕᕆᔾᔪᑎᖏᑕ, ᑖᓐᓇ ᐊᐅᓚᔾᔪᓯᕆᔭᖓᑕ 

ᑖᓐᓇ ᐱᒋᒐᑦᑎᒍᑦ ᑭᓯᐊᓂ ᑖᒃᑯᐊ ᐃᑲᕐᕋᐃᑦ 

ᐊᓯᐊᓯᒪᔭᕗᑦ ᐃᖅᑲᓇᐃᔭᖅᑏᑦ 

ᐱᓕᕆᖃᑎᒋᒐᓱᐊᕐᓂᕆᓚᐅᖅᑕᖏᓐᓂᒃ ᑕᐃᒃᑯᐊ. 

ᐊᒻᒪᓗᑦᑕᐅᖅ ᐋᖅᑭᒋᐊᖅᑕᐅᑉᐸᑦ 

ᖃᕋᓴᐅᔭᓕᕆᔾᔪᑎᒋᔭᖏᑦ ᐊᐅᓚᔾᔪᓯᕆᔭᖏᓐᓂᒃ, 

ᓴᐳᒻᒥᓯᒪᓪᓗᑎᒍᓪᓗ ᐱᓗᐊᖅᑐᒥᒃ 

ᐊᒥᓲᓂᖅᓴᕆᔭᖏᑦ ᐱᒋᔪᓐᓇᕐᓗᑎᒍᑦ ᑕᒪᒃᑯᐊ 

ᐴᖅᑲᖅᑕᐅᓚᐅᖅᑐᐃᑦ ᖃᕋᓴᐅᔭᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᐃᒍ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᕈᓐᓃᖅᑐᖓ ᓂᕆᐅᑉᐳᖓ ᑖᒃᑯᐊ 

ᐊᐅᓚᔾᔪᓯᕆᔭᐅᔪᑦ ᖃᕋᓴᐅᔭᓕᕆᓂᕐᒧᑦ ᖃᖓ 

ᑐᑭᓯᐊᓪᓗᒍ ᐊᑑᑎᖃᕋᔭᕐᒪᑦ ᑖᒃᑯᓄᖓ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᒋᔭᖏᓐᓄᓪᓗ 

ᐊᒻᒪᓗᑦᑕᐅᖅ ᑐᓐᓂᖅᑯᑎᒋᓗᒍ ᓴᐳᒻᒥᔭᐅᓗᑎᓪᓗ 

ᓄᑕᖅᑲᐃᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᕆᒐᕕᐅᒃ ᑕᒪᓐᓇ. ᐊᑎᖁᑎᖃᕈᓐᓃᕋᒪ 

ᐊᐱᖅᑯᑎᓂᒃ. ᒪᑉᐱᑐᒐᖓᓂ 17, ᐃᓚᒌᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ, ᑖᒃᑯᐊ ᐸᕐᓇᐅᑕᐅᓐᖏᑦᑐᒃᑯᑦ 

ᑮᓇᐅᔭᑦ ᐊᑐᖅᑕᐅᓂᕆᓚᐅᖅᑕᖏᑦ 

ᐊᖏᔪᖅᑳᖃᕐᕕᖏᓐᓂ ᐊᑕᖏᕐᓗᒍ 

$3,964,000.00, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒫᓐᓇ 

ᒪᑉᐱᖅᑐᓯᓐᓂ 2, ᑐᕌᓚᐅᕐᒥᒋᑦᓯ. ᑖᓐᓇ ᐃᓚᒋᐊᕈᑎ 

1, 2020-2021 ᐅᐃᒍᖏᑕ ᓯᕗᓪᓕᖅ 1. ᑖᓐᓇ 

ᐊᑑᑎᖃᓚᖓᔪᖅ ᑖᓐᓇ ᐱᖁᔨᕗᖔᕈᑎ 

ᐃᑉᐸᒃᓴᒨᖓᔪᖅ. ᐊᒻᒪᓗ ᐃᓚᒋᐊᕈᑏᑦ ᑮᓇᐅᔭᐃᑦ 

ᑮᓇᐅᔭᖅᑐᕈᑏᑦ $146,026,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ 

ᐱᔭᕇᖅᓯᒪᒐᑦᑎᒍ ᑮᓇᐅᔭᓕᕆᓂᖏᓐᓄᑦ ᑖᓐᓇ 

ᒪᓕᒐᒃᓴᖅ 47 ᐱᓪᓗᒍ? ᐱᔭᕇᖅᐱᑖ? ᐊᖏᖅᑐᐃᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐊᖏᖅᐱᓰ 

ᑖᓐᓇ ᓇᕿᑦᑕᖅᑕᐅᒃᑲᓐᓂᖁᓪᓗᒍ 

ᐱᔭᕇᖅᑕᐅᓂᐊᕐᓂᖓ ᐃᓱᓕᓪᓗᒍ? ᐊᒻᒪᓗ ᑖᓐᓇ 

ᑎᑎᕋᖅᑕᐅᒃᑲᓐᓂᕈᓂ 47, ᐅᑎᖅᑎᑕᐅᒻᒥᑉᐸᑦ 

ᑲᑎᒪᑐᐃᓐᓇᕐᓂᕐᒧᑦ ᑲᑎᒪᔨᐊᓛᑦ ᑖᒃᑯᐊ 

ᐱᒋᐊᒃᑲᓐᓂᕋᔭᕐᖓᑕ ᕿᒥᕐᕈᓗᒋᑦ 

ᐊᑐᓃᖓᑎᑕᐅᓪᓗᒋᑦ ᒪᓕᒐᑦᓴᖅ? 

5994 

ᒥᓂᔅᑕ ᕼᐃᒃᔅ, ᒪᑐᓂᐊᕐᓂᕐᒧᑦ ᐅᖃᐅᓯᑦᓴᖃᖅᐲᑦ 

ᐱᔭᕇᕐᓂᕐᒧᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᐃᑦᑐᑯᓘᒐᓗᐊᕐᒥᒃ ᐃᑦᓯᕙᐅᑖᖅ, 

ᐊᐱᖅᑯᑎᒋᔭᐅᖃᑦᑕᖅᑲᐅᔪᐃᑦ ᖁᕕᐊᒋᔭᕋᓗᐊᒃᑲ 

ᑭᓯᐊᓂ ᑐᑭᓯᐊᒐᓗᐊᖅᑐᒍᑦ ᐊᒃᓱᕈᓐᓇᖃᑦᑕᖅᑐᓂᒃ 

ᐊᓂᒍᐃᑎᒍᓐᓇᕋᓗᐊᖅᓱᑕ 

ᐊᒃᓱᕈᓐᓇᖅᑐᒦᒃᑲᓗᐊᖅᑎᓪᓗᑕ.  

 

ᐊᒻᒪᓗᑦᑕᐅᖅ ᓴᕆᒪᓐᖏᑦᑐᖓ ᑖᒃᑯᐊ 

ᐲᖅᑕᐅᓚᐅᕐᓂᖏᓐᓂᒃ ᐃᓚᖓᓐᓂ ᑮᓇᐅᔭᑦ ᐊᒻᒪᓗ 

ᐊᒃᓱᕈᖅᑎᑦᑎᑲᓐᓂᕐᓂᐊᕋᑦᑕ ᒪᓕᒐᓕᕆᔨᒃᑯᑦ 

ᐊᑖᓅᖓᔪᐃᑦ ᐊᒃᓱᕈᖅᑎᑦᓯᒃᑲᓐᓂᕐᓂᐊᖅᑐᐃᑦ 

ᑕᒪᓐᓇ ᑮᓇᐅᔭᐃᑦ ᐱᑕᖃᔾᔮᖏᑦᑎᓪᓗᒋᑦ. ᑖᓐᓇ 

ᓇᑲᑎᕆᒋᐊᖃᕐᓂᐊᖅᑐᐃᑦ ᐊᕐᕌᒍᐃᑦ ᓯᑕᒪᓄᑦ 

ᐊᒻᒪᓗᑦᑕᐅᖅ ᑕᐃᒪᐃᒍᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᑲᑎᒪᔨᐅᔪᓕᒫᓂᒃ ᑭᒡᒐᖅᑐᖅᑐᒋᑦ ᑕᕝᕗᖓ 

ᐊᑐᐃᓐᓇᐅᒍᓐᓇᖅᑲᐅᒐᑦᓯ ᐊᐱᖅᑯᑏᑦ ᒥᑦᓵᓄᑦ 

ᑭᐅᔭᐅᒍᓐᓇᖃᑦᑕᕐᖓᑕ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇ ᐱᒋᐊᖅᑎᑦᑎᔪᒪᕗᖓ ᐱᖁᔨᕗᖔᕐᒥᒃ 

ᐱᔭᕇᕐᓂᕐᒥᒃ ᐅᓂᒃᑳᕈᒪᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᕈᑎᑕᖃᕐᒪᑕ ᐱᔭᕇᕐᓂᕐᒧᓪᓗ 

ᐅᓂᒃᑳᕐᓗᑎᒃ ᐊᐃᕙᔾᔪᑎᒃᓴᐅᓇᓂ. ᐊᖏᖅᑐᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ. 

ᖁᔭᓐᓇᒦᒃ, ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᖅᐳᖓ ᐅᓂᒃᑳᕐᓗᖓ ᐱᔭᕇᕐᓂᕐᒥᒃ 

ᐅᖃᖅᑎᒧᑦ. 

 

ᐅᖃᖅᑎ: 6-ᒧᐊᖅᓰᓇᓱᓐᖏᒃᑲᓗᐊᖅᑐᖓ. 

ᖁᔭᓐᓇᒦᒃ.  

 

19. (ᑐᓵᔨᑎᒍᑦ) ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᓇᖅ. (ᑐᓵᔨᑎᒍᑦ)20. (ᑐᓵᔨᑎᒍᑦ) 

ᐅᓂᒃᑳᕐᓂᖓ ᐱᔭᕇᕐᓂᕐᒥᒃ ᑲᑎᒪᑐᐃᓐᓇᓂᕐᒧᑦ. 

ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᑦᓴᖅᓯᐅᕈᑎᖃᖅᓯᒪᒻᒪᑦ 

ᒪᓕᒐᒃᓴᖅ 47 ᐊᒻᒪᓗ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓕᖅᑐᑎᒃ ᐊᒻᒪᓗᒃᑲᓐᓂᖅ ᑲᑎᒪᔨᖁᑎᑎᑦ 

ᑖᓐᓇ ᒪᓕᒐᒃᓴᖅ 47 ᑎᑎᕋᖅᑕᐅᑲᓐᓂᖁᓪᓗᒍ 

ᓈᓴᐅᑎᖏᑎᒍᑦ ᕿᒥᕐᕈᔭᐅᓚᐅᓐᖏᓐᓂᖓᓂᒃ 

ᒪᓕᒐᕐᓂᒃ ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ 

ᐅᓂᒃᑳᖓᑦ ᑲᑎᒪᑐᐃᓐᓇᓂᕐᒧᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᒥᒃ ᐱᑕᖃᕐᒪᑦ. 

ᐊᐃᑉᐱᖅᑕᐅᕚ? ᒪᓕᒐᓕᐅᖅᑎ ᑯᓱᒐᖅ 

ᓯᕗᓪᓕᖅᐹᖑᖅᑰᖅᑲᐅᖕᒪᑦ.  

 

>>ᐃᒡᓚᖅᑐᑦ 

 

ᓅᑦᑎᒋᐊᕈᑎ ᓈᒻᒪᖕᒪᑦ. ᓅᑎᒋᐊᕈᑎᒧᑦ. 

ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. ᓅᑦᑎᒋᐊᕈᑎ 

ᑲᔪᓯᕗᖅ.  

 

21. ᐱᒐᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. (ᑐᓵᔨᑎᒍᑦ) ᑲᑎᒪᔾᔪᑎᑦᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕈᑎᑐᐃᓐᓇᖅ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ ᑲᑎᒪᓛᖅᑐᑦ ᓇᓄᖅ ᑲᑎᒪᕕᖓᓂ 

ᖃᐅᑉᐸᑦ 9-ᒧᐊᖅᐸᑦ ᐅᓪᓛᒃᑯᑦ.  

 

ᑲᑎᒪᔾᔪᒃᓴᐃᑦ ᓯᑎᐱᕆ 24.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

 ᒪᓕᒐᒃᓴᖅ 47 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᓄᖅᑲᖓᓂᐊᖅᐳ ᕿᑎᖅᑰᑦ, ᓯᑎᐱᕆ 24, 2020-

ᖑᕋᓱᓐᓂᖓᓂ, 1:30-ᒥ ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖅᑐᑦ 17:54ᒥ



 

 

 


